
ᐊᐃᑉᐹᓂᒃ ᑲᑎᒪᓂᖅ ᑎᓴᒪᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  
 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᔫ ᐃᓄᒃ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᑯᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

 



 

 

 

 

ᐃᓗᓕᖏᑕ ᓇᓕᖅᑲᖏᑦ 

1833 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᒫᑦᓯ 2, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑎ ᐊᕐᓇᒃᑲᖅ, ᒫᓂᑲ ᐃᐊᓪ, ᔫ 

ᐃᓄᒃ, ᔪᐊᔾ ᕼᐃᒃᓯ, ᑕᐃᕕᑦ ᔪᐊᓇᓯ, ᐳᒍᑕᖅ 

ᖁᒃᓱᒃ, ᓯᑏᕝ ᒪᑉᓴᓚᒃ, ᔮᓂ ᒪᐃᒃ, ᓯᒥᐅᓂ 

ᒥᒃᑭᓐᖑᐊᖅ, ᓴᒥᐅᓪ ᓄᑭᓐᖓᖅ, ᐹᓪ ᐅᑲᓕᖅ, ᑮᑦ 

ᐲᑕᓴᓐ, ᐹᓪ ᖁᐊᓴ, ᔪᐊᔾ ᖁᓚᐅᑦ, ᐋᓚᓐ ᕋᒻᐴᑦ, 

ᑖᒻ ᓴᒻᒧᖅᑑᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᐲᑕ 

ᑕᑉᑐᓇ, ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:29ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᖁᓚᐅᑦ): 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ, ᒥᔅᑐ ᒥᑭᓐᖑᐊᖅ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᒃᓴᒃᑯᑦ, ᓄᓇᕗᒻᒥᐅᖃᑕᐅᖃᑎᒃᑲ 

ᐊᒻᒪᓗ ᐊᖓᔪᖅᑳᑦ, ᓯᕗᓕᖅᑎ ᐊᒻᒪᓗ 

ᒪᓕᒐᓕᐅᖅᑏᑦ, ᐳᓛᕆᐊᖅᓯᒪᔪᓪᓗ, ᑐᓵᔩᓪᓗ, 

ᐃᖅᑲᓇᐃᔭᖅᑎᕗᓪᓗ, ᑐᙵᓱᑦᑎᐊᕆᑦᑎ 

ᒪᓕᒐᓕᐅᕐᕕᖕᒥ.  

 

ᒪᓕᒐᓕᐅᖅᑏᑦ, ᖃᐅᔨᒪᖁᕙᔅᓯ ᑖᓐᓇ ᒪᓕᒐᓕᐅᖅᑎ 

ᐅᖅᓱᖅᑑᕐᒧᑦ, ᑑᓂ ᐋᒃᑯᐊᒃ ᒫᓐᓇ ᓴᖅᑭᔮᔾᔮᓐᖏᒻᒪᑦ, 

ᐃᖏᕐᕋᖃᑎᖃᕐᒪᑦ, ᐊᖓᔪᖅᑳᖅ ᒫᓂᑲ ᐃᐊᓪᒥᒃ. 

ᑖᒃᑯᐊᒃ ᓴᖅᑭᓚᐅᔾᔮᓐᖏᒻᒪᑕ ᒫᓐᓇᑲᐅᑎᒋ, 

ᐱᖓᔪᐊᖑᓕᖅᐸᑦ ᑭᓯᐊᓂ ᓴᖅᑭᑦᑐᒫᖅᑑᒃ.  

 

ᑲᑎᒪᔾᔪᑎᒃᓴᑦᑎᓐᓄᑦ, ᐊᖓᔪᖅᑳᑦ ᐅᖃᐅᓯᒃᓴᖏᑦ. 

ᒐᕙᒪᒃᑯᑦ ᒪᓕᒐᓕᐅᕐᕕᖕᒥ ᓯᕗᒃᑲᖅᑎᑕᐅᑎᖓᑦ, ᐹᓪ 

ᖁᐊᓴ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 100 - 4(2): ᒥᓂᔅᑕ 

ᒪᓕᒐᓕᐅᕐᕕᒻᒦᓐᖏᓐᓂᖓ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᐅᖃᖅᑎᑦᑎᔩ, ᑕᐃᒪ 

ᖃᐅᔨᒪᖁᔨᑐᐃᓐᓇᖅᐳᖓ ᑖᒃᑯᐊ 

ᒪᓕᒐᓕᐅᖅᑎᐅᖃᑏᒃᑲᒃ ᑖᓐᓇ ᒫᓂᑲ ᐃᐊᓪ, 

ᑕᒫᓃᔾᔮᓐᖏᒻᒪᑦ ᒫᑦᓯ 2 ᐊᒻᒪ ᒫᑦᓯ 3, 2015. 

ᑖᓐᓇ ᑕᐅᓇᓂ ᑐᕌᓐᑐᒥ ᐅᔭᕋᖕᓂᐊᖅᑏᑦ 

ᑲᑐᔾᔨᖃᑎᒌᖏᓐᓂ ᑲᑎᒪᖃᑎᖃᕐᓂᐊᖅᑎᓪᓗᒍ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᖓᔪᖅᑳᑦ ᐅᖃᐅᓯᒃᓴᖏᑦ. 

ᒥᓂᔅᑐ ᐃᓕᓐᓂᐊᖅᑐᓕᕆᓂᕐᒧᑦ, ᒥᔅᑐ ᖁᐊᓴ. 

 

ᐊᖓᔪᖅᑳᑉ ᐅᖃᐅᓯᖓ 101 - 4(2): 

ᑐᑭᓯᐊᓂᖅ ᓄᓇᕗᒻᒥ ᓄᖅᑭᕆᓂᕐᒧᑦ 

ᒪᓕᒐᕐᓂᑦ ᐱᓕᒻᒪᖅᓴᐃᓂᕐᒥᒃ (ᖁᐊᓴ) 

 

ᐊᖓᔪᖅᑳᖅ ᐹᓪ ᖁᐊᓴ: ᐅᖃᖅᑎᑦᑎᔩ, ᑖᒃᑯᐊ 

ᑲᑎᒪᔨᐅᖃᑎᒃᑲ ᓇᓗᓇᐃᔭᕐᕕᒋᔪᒪᓕᕐᒥᔭᒃᑲ. ᑕᒪᓐᓇ 

ᐱᔾᔪᑎᒋᓪᓗᒍ ᖃᓄᖅ ᑐᑭᓯᐅᒪᔭᐅᑦᑎᐊᕈᓐᓇᕐᒪᖔᑕ 

ᓄᑕᖅᑲᐃᑦ ᖃᓄᖅ ᒪᓕᒐᖏᑦ 

ᐸᐃᕆᔭᐅᕝᕕᖕᒦᖃᑦᑕᖅᑐᐃᑦ. ᑕᒪᓐᓇ 

ᐃᓕᓐᓂᐊᕈᑕᐅᑎᓪᓗᒍᐃᓛᒃ ᑕᒫᓂ ᓄᓇᕗᒻᒥ ᑖᒃᑯᐊ 

ᐱᔪᓐᓇᐅᑎᖃᖅᐸᒃᑐᐃᑦ ᐱᔾᔪᑎᒋᓪᓗᒋᑦ ᐸᐃᕆᕖᑦ 

ᓄᓇᓕᖕᓃᑦᑐᑦ. 

 

(ᑐᓵᔨᑎᒍᑦ) ᑖᒃᑯᐊ ᐃᖅᑲᓇᐃᔭᖅᑎᐅᔪᑦ 

ᐃᓕᓐᓂᐊᕐᓂᐊᓕᕋᑖᖅᑎᓂᒃ ᑲᒪᔨᐅᔪᑦ 

ᐳᓛᕆᐊᓚᐅᖅᑐᑦ ᐱᔪᓐᓇᐅᑎᖃᖅᑐᓄᑦ 

ᐸᐃᕆᕕᖕᓄᑦ ᑕᖅᑭᓄᑦ ᑕᓪᓕᒪᐅᓚᐅᖅᑐᓂ ᐊᒻᒪᓗ 

ᐃᓕᓐᓂᐊᑎᑦᓯᓪᓗᑎᒃ ᓄᑖᓂᒃ ᒪᓕᒃᑕᐅᒋᐊᓕᖕᓂᒃ. 

ᑎᑭᕋᕐᔪᐊᖅ, ᓇᐅᔮᑦ, ᓴᓂᕋᔭᒃ, ᕿᑭᖅᑕᕐᔪᐊᖅ, ᓱᓕ 

ᑖᒃᑯᐊ ᐃᓕᓐᓂᐊᖅᑎᑕᐅᓚᐅᓐᖏᑦᑐᑦ 

ᐃᓕᓐᓂᐊᕐᓂᖃᓚᐅᓐᖏᑦᑐᑦ ᑖᒃᑯᐊ ᐸᐃᕆᕖᑦ 

ᑖᒃᑯᓇᓂ ᓄᓇᓕᖕᓂ ᒪᑐᐃᕐᓂᐊᓕᖅᐸᑕ 

ᐃᓕᓐᓂᐊᖅᑎᓐᓂᐊᖅᑕᕗᑦ. 

ᐃᓕᓐᓂᐊᖅᑎᒍᓐᓇᓛᖅᑕᕗᑦ. (ᑐᓵᔨᑎᒎᕈᓐᓃᖅᑐᖅ) 

ᑕᒪᓐᓇ ᐃᑲᔫᑎᖃᓪᓚᕆᖕᒪᑕ ᑕᒪᒃᑯᐊ ᓴᓇᕙᒃᑐᓄᑦ 

ᑖᒃᑯᓇᓂ ᐸᐃᕆᕕᖕᓂ ᐊᒻᒪᓗ 

ᓴᓇᔨᑐᐃᓐᓇᐅᓐᖏᑦᑐᐃᑦ, ᑲᑎᒪᔨᖏᓪᓗ ᐊᒻᒪᓗ 

ᐊᖓᔪᖅᑳᖑᔪᐃᑦ ᐃᓚᐅᖃᑦᑕᖅᑐᐃᑦ, ᑕᒪᓐᓇ 

ᐃᓕᓐᓂᐊᕐᓂᖅ ᑲᔪᓯᑎᓪᓗᒍ ᑖᒃᑯᓄᖓ 

ᐃᓕᓐᓂᐊᖅᑎᑦᑎᖃᑦᑕᖅᐳᒍᑦ. ᐊᒻᒪᓗ ᖃᐅᔨᒪᓇᕐᒪᑦ 

ᓲᕐᓗ ᐊᕕᒃᑐᖅᓯᒪᔪᐃᑦ ᒪᓕᖔᑐᐃᓐᓇᕐᓗᒋᑦ 

ᑲᑎᒪᑎᑦᑎᖃᑦᑕᖔᕈᑦᑕ ᐃᓄᑭᓐᓂᖅᓴᐅᖃᑦᑕᕋᔭᕐᒪᑦ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1834 

ᑕᐃᒪᓐᓇ ᐱᔾᔪᑎᒋᓪᓗᒍ 

ᓄᓇᓕᖕᓄᙵᐅᔾᔪᑎᒋᖃᑦᑕᖅᑕᕗᑦ.  

 

ᑖᓐᓇ ᑕᒡᕙ ᐃᓕᓐᓂᐊᕈᑕᐅᔪᖅ ᑐᑭᓯᐅᒪᓂᖅ 

ᓄᓇᕗᑦᒥ, ᐸᐃᕆᓂᕐᒧᑦ ᒪᓕᒐᐅᔪᐃᑦ 

ᐃᑲᔫᑎᖃᑦᑎᐊᖃᑦᑕᕐᒪᑦ, ᓲᖃᐃᒻᒪ ᑕᒡᕙᓂ 

ᒪᓕᒐᐅᔪᐃᑦ ᐊᑐᐊᒐᐃᑦ, ᑕᒡᕙᓂ ᓄᑕᖅᑲᓄᑦ 

ᐸᐃᕆᕕᖕᓄᑦ ᒪᓕᒐᐅᔪᐃᑦ, ᐊᑐᐊᒐᐃᑦ 

ᑐᑭᓯᓇᖅᓯᑦᑎᐊᖃᑦᑕᕐᒪᑕ ᖃᓄᕐᓗ 

ᐊᑐᖅᑕᐅᒋᐊᖃᕐᓂᖏᓐᓂᒃ ᐊᒻᒪᓗ ᖃᓄᖅ 

ᒪᓕᒃᑕᐅᖃᑦᑕᕆᐊᖃᕐᓂᖏᓐᓂᒃ.  

 

(ᑐᓴᔨᑎᒍᑦ) ᐅᖃᖅᑏ, ᑖᒃᑯᐊ ᒪᓕᒃᑕᐅᒋᐊᓖᑦ 

ᐃᓕᓐᓂᐊᕈᑎᒃᓴᐃᓖᑦ ᑖᒃᑯᐊ ᐊᒡᓚᒡᕕᖓᓂᑦ 

ᑭᒡᓕᓯᓂᐊᖅᑏᑦ ᐊᑐᓕᖁᔨᓚᐅᕐᒪᑕ ᑕᒪᒃᑯᐊ 

ᐊᑦᑕᕐᓇᖅᑐᒦᑦᑕᐃᓕᒋᐊᖃᕐᓂᖏᓐᓂᒃ ᐃᓕᓐᓂᐊᕐᕖᑦ 

ᐸᐃᕆᕖᓪᓗ. ᑕᒪᒃᑯᐊ ᐃᑲᔫᑎᒐᔭᕐᒪᑕ 

ᐃᖅᑲᓇᐃᔭᖅᑎᓕᒫᓂᒃ ᑲᑎᒪᔨᓂᒡᓗ. ᑕᒪᒃᑯᐊ 

ᐱᔪᓐᓇᐅᑎᖃᖅᑐᑦ ᐸᐃᕆᕕᐅᔪᐃᑦ ᒪᓕᒃᓯᐊᖁᓪᓗᒋᑦ 

ᒪᓕᒃᑕᐅᒋᐊᓕᖕᓂᒃ ᐅᖃᐅᓯᕆᔭᐅᓯᒪᔪᑦ 

ᒪᓕᒋᐊᖃᖅᑐᓂ. 

 

(ᑐᓵᔨᒃᑰᕈᓐᓃᖅᑐᖅ): ᑕᒪᒃᑯᓂᖓ ᐃᓕᓐᓂᐊᕈᑎᓂᒃ 

ᐃᓕᓐᓂᐊᖅᑕᐅᔪᓐᓇᑎᐊᖅᓯᒪᖕᒪᑕ ᓄᓇᓕᖕᓂ 

ᐊᒥᓲᔪᓂ. ᐊᒻᒪᓗ ᓇᓗᓇᓐᖏᑦᑐᖅ ᑕᒪᓐᓇ 

ᐃᓕᓐᓂᐊᕐᓂᖅ ᐃᑲᔫᑎᖃᑦᑎᐊᓂᐊᕐᒥᖕᒪᑦ ᑖᒃᑯᐊ 

ᐸᐃᕇᕖᑦ ᐊᐅᓚᑦᑎᐊᖁᓪᓗᒋᑦ ᓄᓇᕗᑦᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

(ᑐᓴᔨᑎᒍᑦ) ᒥᓂᔅᑕ ᐊᕐᓇᓄᑦ ᑭᒡᒐᖅᑐᐃᔨ, ᒥᔅ 

ᐅᒡᔪᒃ. 

 

ᐊᖓᔪᖅᑳᑉ ᐅᖃᐅᓯᖓ 102 - 4(2): ᑲᓇᑕᓕᒫᒥ 

ᑲᑎᒪᓂᖅ ᐊᓯᐅᓯᒪᔪᓂᑦ ᑐᖁᑕᐅᔪᒥᓂᕐᓂᓪᓗ 

ᓄᓇᖃᖅᑳᖅᑐᒥᓃᑦ ᐊᕐᓇᓂᑦ (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓇᖅ 

ᐅᖃᖅᑎᑐᓐᓇᕋᕕᓐᖓ ᓇᑦᑎᓕᖕᒥᐅᑕᑦ 

ᐅᑉᓗᒃᑰᑦᑎᐊᖅᐸᒃᑲ.  

ᐅᖃᖅᑎᑦᓯᔩ, ᓇᓗᓇᐃᖅᓯᒍᒪᓪᓗᖓ 

ᑲᑎᒪᔨᐅᖃᑎᒃᑲᓗ, ᒪᓕᒐᓕᐅᖅᑎᐅᖃᑎᒃᑲ ᑕᑲᓇᓂ 

ᑲᑎᒪᔭᖅᑐᖅᓯᒪᒐᓗᐊᕋᑉᑕ ᑕᓪᓕᒥᐅᒥ ᐃᒃᐸᒃᓵᓂ 

ᕖᕗᐊᕆ 27. ᑖᑉᑯᐊ ᑲᑎᒪᖃᑕᐅᔪᖓ, ᑖᑉᑯᐊᑦ 

ᑲᓇᑕᐅᑉ ᓄᓇᓕᖕᓃᖔᖅᑐᑦ ᑲᑎᒪᒻᒪᑕ. 

ᐱᔾᔪᑎᖃᖅᖢᑎᒃ ᑭᓐᖒᒪᔭᐅᔪᑦ, ᐃᓄᐊᖅᑕᐅᓯᒪᔪᓪᓗ, 

ᓄᓇᖃᖅᑳᖅᑐᑦ ᐊᕐᓇᐃᑦ ᑲᑎᒻᒪᑕᐅᒻᒪᑕ ᑕᑲᓇᓂ 

ᐋᑐᕚᒥ. 
 

ᐅᖃᖅᑎᑦᓯᔩ, ᓄᓇᖃᖅᑳᖅᑐᑦ ᐊᕐᓇᐃᑦ, 

ᓄᑕᕋᓐᓄᐃᓪᓗ, ᐊᕐᓇᓐᓄᐃᑦ ᐃᒪᓐᓇ ᓈᕼᐊᐅᑎᑦ 

ᐱᖓᕼᐅᐃᖅᑕᕐᒪᕆᒃᖢᒋᑦ ᐱᑦᓯᐊᓐᖏᑕᐅᒐᔪᒻᒪᑕ 

ᐋᓂᑎᖅᑕᐅᑉᓗᑎᒃ. ᑖᑉᑯᐊ ᓄᓇᖃᖅᑳᖏᑦᑐᑦ ᐊᕐᓇᐃᓐ 

ᕼᐊᓂᐊᓂ ᑕᐅᑐᒃᖢᒋᑦ ᐱᑦᑎᐊᖏᑕᐅᒻᒪᕆᖃᑦᑕᕐᒪᑕ. 

2014-ᒥ ᑖᑉᑯᐊ ᑐᓴᒐᔅᓴᐃᑦ ᐸᓖᕼᐃᒪᒃᑯᓐᓃᓐᖔᖅᑐᑦ 

ᑕᒫᓂ 1,181-ᖑᔪᑦ ᑭᓐᖒᒪᔭᐅᔪᑦ, ᐃᕙᕆᐊᖅᑕᐅᔪᑦ, 

ᐃᓄᐊᖅᑕᐅᔪᑦ, ᓄᓇᖃᖅᑳᖅᑐᑦ ᐊᕐᓇᐃᑦ, 

ᓄᑕᕋᒻᓄᐃᓪᓗ ᐊᕐᓇᓐᓄᐃᑦ. ᑕᒡᕙᓂ ᓄᓇᑉᑎᓐᓂ 

1980-ᒥ ᐱᒋᐊᖅᖢᒍ 164 ᑭᓐᖒᒪᔭᐅᔪᑦ, 

ᐃᕙᕆᐊᖅᑕᐅᔪᑦ, 1,017 ᐃᓄᐊᖅᑕᐅᑉᓗᑎᒃ, 

ᑐᖁᕼᐊᔭᐅᑉᓗᑎᒃ. ᑕᒪᓐᓇ ᐃᕼᐅᐊᖏᒻᒪᕆᒃᑐᖅ 

ᑐᕼᐊᖅᖢᒍ. 
 

ᑕᐃᑲᓂ ᑲᑎᒪᑎᑉᓗᑕ ᑖᑉᑯᐊ ᐱᔾᔪᑎᒋᓪᓗᒋᑦ 

ᑭᓐᖒᒪᔭᐅᔪᑦ ᐃᕙᕆᐊᖅᑕᐅᔪᑦ, ᐃᓄᐊᖅᑕᐅᔪᑦ, 

ᓄᓇᖃᖅᑳᖅᑐᕕᓃᑦ ᐊᕐᓇᐃᑦ, ᐊᕐᓇᓐᓄᐃᓪᓗ 

ᓄᑕᕋᓐᓄᐃᑦ. ᑖᑉᑯᐊ ᐃᓚᐅᑉᓗᑎᒃ ᐃᓚᖃᖅᑐᕕᓃᑦ 

ᑖᑉᑯᓂᖓ ᑕᐃ’ᓇᐃᓕᐅᖅᑕᐅᔪᕕᓂᕐᓂᒃ 

ᓄᓇᖃᖅᑳᖅᑐᑦ ᐊᕐᓇᐃᑦ. ᑖᑉᑯᐊᓪᓗ ᑲᑎᒪᖃᑕᐅᔪᑦ 

ᐃᖅᑭᓖᑦ, First Nation-ᖁᑕᐅᔪᑦ ᑲᑎᒪᔨᕐᔪᐊᖏᑦ. 

ᑖᑉᑯᐊᓗ ᐊᕐᓇᐃᑦ ᑲᑎᒪᔨᕐᔪᐊᖏᑦ ᑲᓇᑕᐅᑉ ᐃᓗᐊᓂ, 

ᐃᓄᐃᑦ ᑕᐱᕇᒃᓴᒃᑯᑦ, ᐸᐅᒃᑑᑎᒃᑯᓪᓗ, ᑕᐃᒃᑯᐊᓗ 

ᒪᐃᑏᖁᑕᐅᔪᑦ ᑲᑎᒪᔨᕐᔪᐊᖏᑦ. ᑖᒻᓇ ᓕᐊᔅ, ᐊᑎᐊ 

ᑕᐃᓂᖅ ᐊᔪᕋᑉᑯ, Michif ᐋᑐᒫᔅᓯᑯᐊ. ᑖᒻᓇ 

ᐊᕐᓇᐅᓪᓗᓂ ᐃᖅᑭᓖᑦ ᓄᓈᓐᓃᓐᖔᖅᑐᖅ 

ᒪᐃᑏᒃᑯᓐᓃᓐᖔᖅᑐᖅ. ᓄᓇᓖᓪᓗ ᑕᒪᕐᒥᒃ 

ᖃᑉᓗᓈᓃᓐᖔᖅᑐᑦ Provinces ᐃᓚᐅᑉᓗᑎᒃ. 

ᓄᓇᑦᓯᐊᕐᓗ, ᔫᑳᓐᒥᐅᓪᓗ, ᒐᕙᒪᑐᖃᒃᑯᑦ ᐃᓚᐃᑉᓗᑎᒃ. 

ᑖᒃᑯᐊ ᑲᑎᒪᑎᓪᓗᑕ ᑲᑎᒪᔭᖅᑐᖅᓯᒪᔪᑦ 

ᓯᕗᒨᖅᐸᓪᓕᐊᔪᒪᔪᑦ ᖃᓄᖅ ᓯᕗᓂᒃᓴᒥᒃ ᑕᐅᑐᒍᒪᔪᑦ. 

ᑖᑉᑯᐊ ᐊᔾᔨᒌᖏᒻᒪᕆᒻᒪᑕ ᑭᖒᒪᔭᐅᖃᑦᑕᖅᑐᑉᓗ, 

ᐃᓄᐊᖅᑕᐅᖃᑦᑕᖅᑐᓪᓗ ᓄᓇᖃᖅᑳᖅᑐᕕᓃᑦ 

ᐊᕐᓇᐃᓪᓗ, ᐊᕐᓇᐃᓪᓗ ᓄᑕᕋᓐᓄᐃᑦ. ᑖᑉᑯᐊ 

ᐳᒃᖠᕙᓪᓕᐊᖁᑉᓗᒋᑦ.  
 

ᐅᖃᖅᑎᑦᓯᔩ, ᑖᑉᑯᐊ ᓄᓇᖃᖅᑳᖅᑐᕕᓃᑦ ᐊᕐᓇᐃᑦ, 

ᐊᕐᓇᓐᓄᐃᓪᓗ ᓄᑕᕋᓐᓄᐃᑦ ᕼᐊᐳᕼᐃᒪᔭᐅᒋᐊᓖᑦ 

ᕼᐊᐳᕼᐃᒪᔭᐅᖁᑉᓗᒋᑦ ᐃᕼᐅᒪᕙᓪᓕᐊᒋᐊᖃᖅᑐᒍᑦ. 

ᐅᕙᒍᓪᓗ ᑲᒪᒋᑦᑎᐊᕆᐊᖃᖅᖢᑎᒍᑦ ᒐᕙᒪᐅᔪᒍᑦ. 

ᐅᕙᒍᑦ ᐊᓚᐅᒪᓱᐃᒋᐊᖃᑦᑕᒃᑯᑦ ᒪᓕᒐᓕᐅᖅᑎᐅᑉᓗᑕ.  

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1835 

ᖁᕕᐊᕼᐅᒃᑐᖓ ᐃᓚᐅᒐᒪ ᑖᑉᑯᓄᖓ ᐳᒃᑭᑦᑎᖅᑯᖓ 

ᐅᕙᒻᓂᒃ ᐃᓚᐅᑎᑕᐅᔪᓐᓇᕋᒪ ᑖᑉᑯᐊ ᓄᓇᕗᑦᒥᐅᑕᐃᑦ 

ᐱᔾᔪᑎᒋᓪᓗᒋᑦ ᓴᓇᑦᓯᐊᕈᒪᕗᖓ ᑖᑉᑯᐊᑦ 

ᐃᓗᐊᑦHᐊᖅᑕᐅᕙᓪᓕᐊᔪᓂᒃ, 

ᐃᓗᐊᑦHᐃᖃᑕᐅᑦᑎᐊᕈᒪᑉᓗᖓ ᑖᑉᑯᐊ 

ᐱᑦᓯᐊᓐᖏᑕᐅᒻᓃᑦ ᐊᑐᖅᑕᐅᖁHᐄᖅᑐᒋᑦ ᑕᒪᐃᓐᓄᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕᕆᔭᐅᔪᖅ ᐃᓄᓕᕆᓂᕐᒧᑦ, ᒥᓯᔅ ᐅᒡᔪᒃ.  

ᐱᓇᓱᐊᕈᓯᖓᑦ ᒫᑦᓯ 2-ᒥᒃ ᒫᑦᓯ 8-ᒧᑦ, 

2015 (ᐅᒡᔪᒃ) 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐊᓂᖅᓵᑦᑎᐊᖅᑰᖏᒻᒪᕆᒃᖢᖓ. ᐅᑉᓗᒃᑰᑦᑎᐊᖅᐸᒃᑲ 

ᓄᓇᕗᑦᒥᐅᖃᑎᒃᑲ. ᐅᖃᖅᑎᑦᓯᔩ, 

ᐅᖄᓪᓚᖕᓂᐊᓕᕐᒥᒐᒪ. 
 

ᐅᖃᖅᑎᑦᓯᔩ. ᖁᕕᐊᓱᑉᐳᖓ ᑖᕙᓂ ᐱᓇᓱᐊᕈᓯᕐᒥ 

ᐃᓄᓕᕆᔨᓄᑦ ᐱᓇᓱᐊᕈᓯᐅᖕᒪᑦ ᒫᓯ 2-8 ᑎᑭᓪᓗᒍ, 

2015. ᑖᒻᓇ ᐱᓇᓱᐊᕈᓯᐅᔪᖅ ᐃᓄᓕᕆᔨᓄᑦ 

ᐱᔾᔪᑕᐅᔪᖅ ᐃᓕᑕᕆᔪᓐᓇᑦᑎᐊᖁᓪᓗᒋᑦ 

ᓴᓇᓪᓗᐊᖃᑦᑕᕐᒪᑕ ᐃᓄᓕᕆᔩᑦ ᓄᓇᓕᖕᓂ. ᑕᕝᕙᓂ 

ᐅᑭᐅᒥ ᓇᓗᓇᐃᒃᑯᑕᕆᔭᐅᔪᖅ ᑖᒻᓇ ᐃᓄᓕᕆᔨᓄᑦ, 

ᐃᒪ’ᓇᐃᓕᖓᔪᖅ, ᐃᓄᓕᕆᔩᑦ ᐊᐅᓚᑦᓯᕙᓪᓕᐊᔪᑦ 

ᓴᓐᖏᓂᖅᑖᖅᑎᑦᓯᕙᓪᓕᐊᔪᑦ ᐃᓄᖕᓂᑦ 

ᓄᓇᓕᖕᓂᓪᓗ. ᑖᒻᓇᓗ ᐃᓄᓕᕆᓂᖅ 

ᓴᓇᐅᒐᑦᓯᐅᕙᐅᓪᓗᓂ ᓄᓇᓕᖕᓂ. ᑕᐃᒪᓐᓇ 

ᑐᑭᖃᖅᑐᖅ ᐱᓇᓱᐊᕈᓯᐅᔪᖅ ᑖᒻᓇ.  
 

ᓄᓇᕗᑦᒥ ᓴᓇᖃᑦᑕᖅᑐᑦ ᐃᓛᓐᓂᒃ 

ᐅᓇᖕᒥᓇᑦᓯᐊᖏᑦᑐᓂᒃ, ᑭᓯᐊᓂ 

ᓯᕗᓪᓕᐅᑎᑦᑎᓇᓱᐊᖃᑦᑕᖅᑐᑦ ᓄᓇᓕᒃ ᑖᒻᓇ 

ᐱᕙᓪᓕᐊᖁᓪᓗᒍ, ᐃᑲᔪᖅᑎᒌᖕᓂᕐᒥᓪᓗ 

ᑕᐅᑐᒐᓱᐊᖅᖢᑎᒃ, ᐃᑲᔪᖅᑎᒌᖁᑉᓗᒋᑦ ᖃᐅᑕᒫᑦ 

ᓄᑕᕌᒻᓄᐃᑦ, ᐊᖏᔪᖅᑳᖑᔪᑦ ᓄᓇᓖᓪᓗ.  
 

ᖁᕕᐊᓲᑎᒋᕙᑉᑯᑦ ᐃᓄᓕᕆᔩᑦ, ᐃᓄᓕᕆᔩᑦ 

ᐱᓇᓱᐊᕈᓯᐊᓂ ᒥᑭᔫᒐᓗᐊᕐᒥᒃ ᐃᑲᔪᖅᑐᖃᑦᑕᖅᑎᒍᑦ 

ᓴᓐᖏᒃᑎᑉᐹᓪᓕᖁᓪᓗᒋᑦ ᓄᓇᓕᐅᔪᑦ ᓄᓇᕗᑦ 

ᐃᓗᐊᓂ. ᑖᑉᑯᐊ ᐃᑲᔪᖅᑐᖃᑦᑕᕐᓗᑎᒍ 

ᓯᕗᒧᒃᐹᓪᓕᕐᓂᐊᕐᒪᑕ ᓴᓇᐅᒃᑲᒥᖕᓂᒡᓗ, 

ᓄᓇᓕᖕᒥᓂᒡᓗ, ᑕᐃᑉᑯᐊᓗ ᑲᔪᖏᖅᓴᕐᓗᒋᑦ 

ᐃᓕᓴᖃᑦᑕᖁᑉᓗᒋᑦ ᐃᓄᓕᕆᓂᐅᑉ ᒥᒃᓵᓄᑦ, 

ᐃᑲᔪᖅᑐᕋᑦᑎᒍ ᐃᓄᓕᕆᔩᑦ ᓄᓇᑉᑎᖕᓂ.  

ᐅᖃᖅᑎᑦᓯᔩ, ᖁᔭᓐᓇᒦᒻᒪᕆᒃᐳᖓ ᑖᒃᑯᓂᖓ 

ᓄᓇᕗᑦᒥ ᓴᓇᖃᑦᑕᖅᑐᓂᒃ, ᓴᓇᓪᓗᐊᖃᑦᑕᕐᒪᑕ. 

ᓴᐳᓯᒪᔭᐅᑦᓯᐊᖁᑉᓗᒋᓪᓗ ᑕᒡᕙᓂ 2015-ᒥᑦ 

ᐃᑲᔪᖅᑐᖅᑕᐅᑦᓯᐊᖁᑉᓗᒋᓪᓗ ᓄᓇᕗᑦ 

ᓄᓇᓕᖏᓐᓂ ᑕᒪᐃᓐᓂ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. 3. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ 

ᕋᒻᐴᑦ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐱᒃᑯᒋᔭᐅᓂᖓ ᓴᐸ ᑯᑭ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪᓗ 

ᐅᓐᓄᓴᒃᑯᑦ. ᐅᖃᖅᑏ, ᓂᑯᕕᑦᑐᖓ ᐅᓪᓗᒥ 

ᖁᕕᐊᓲᑎᖃᕈᒪᓪᓗᖓ ᐊᔪᓐᖏᑦᑎᐊᖅᑐᓂᑦ 

ᐱᙳᐊᓯᒃᑳᒥᒃ ᓂᕈᐊᖅᑕᐅᕕᒋᓯᒪᔭᓐᓂᒃ, ᒥᔅᑕ ᓴᐸ 

ᑲᑭ ᓴᓂᑭᓗᐊᕐᒥᐅᖅ. ᒫᓐᓇᒫᖅ ᐱᐊᓂᓚᐅᖅᑐᖅ 

2015. 

 

ᓴᐸ 15-ᓂᑦ ᐅᑭᐅᖃᖅᑐᖅ ᕚᓐᒥᓐᑕᖃᑦᑕᖅᑐᖅ 

ᐊᒻᒪᓗ ᓴᕿᖃᑦᑕᖅᑐᓂ ᑕᐃᒪᙵᓂᑦ 2012-ᒥᓂᒃ. 

2014-ᒥᒃ ᑖᒃᑯᐊ ᐱᓕᐊᔾᔭᖅᑎᓪᓗᒋᑦ ᓴᐸ 

ᓯᕗᓪᓕᖅᐹᖑᓪᓗᓂ ᓵᓚᒃᓴᓚᐅᖅᑐᖅ ᐃᓄᑐᐊᓂᒃ. 

 

ᓴᐸ ᐊᔪᕈᓐᓃᖅᓴᓚᐅᕐᒥᖕᒪᑦ ᐊᔪᓐᖏᓐᓂᕐᒥᓂᒃ 

ᑕᐃᑲᓂ ᑲᓇᑕᒥ ᐅᑭᐅᒃᑯᑦ ᐱᙳᐊᕕᒡᔪᐊᖅᑎᓪᓗᒋᑦ, 

ᐊᒻᒪᓗ ᐱᒍᓐᓇᑦᑎᐊᓚᐅᖅᑐᓂ.  

 

ᐅᖃᖅᑏ, ᐃᓕᓴᕆᒍᒪᒋᕙᕋ ᑖᒃᑯᐊ 

ᖃᑕᓐᖑᑎᒋᔭᐅᔪᑦ ᐃᑲᔪᖅᓱᐃᖃᑦᑕᖅᑐᑦ, 

ᐊᔾᔭᖅᓯᖃᑦᑕᖅᑐᓪᓗ ᑕᒪᒃᑯᓂᖓ 

ᐱᙳᐊᕆᐊᖅᑐᑦᑐᓂᑦ.  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1836 

ᖁᕕᐊᓲᑎᒍᒪᕙᕋ ᑭᒃᑯᓕᒫᑦ ᑕᐃᒃᑯᐊ ᓴᓂᑭᓗᐊᕐᒥ 

ᐊᑭᓕᖅᓱᖅᑕᐅᒐᑎᑦ ᐃᑲᔪᖃᑦᑕᖅᑐᑦ, ᓄᓇᕗᑦᒥᐅᓪᓗ 

ᑕᒪᒃᑯᓂᖓ ᐱᓕᕆᐊᖏᑦᑕ ᓯᓚᑖᒍᑦ 

ᐱᓕᕆᖃᑦᑕᖅᑐᑦ.  

 

ᑕᒪᒃᑯᐊ ᐊᒥᓱᓂᑦ ᓴᖅᑭᑦᑏᒐᓗᐊᖅᑐᑎᑦ, ᓴᐸ ᓱᓕ 

ᓯᕗᒧᐊᒃᐸᓪᓕᐊᑐᐃᓐᓇᕐᓂᐊᕐᒪᑦ. ᐊᒻᒪᓗ ᓯᕗᓂᒃᓴᒥ 

ᓴᖅᑭᑕᖏᑦ ᑕᑯᒍᒪᓂᐊᖅᐸᒃᑲ. 

 

ᐊᐱᕆᕙᒃᑲ ᒪᓕᒐᓕᐅᖅᑎᐅᖃᑎᒃᑲ 

ᖁᕕᐊᓲᑎᒋᖅᑳᖃᑎᒋᒍᒪᓪᓗᒍ ᓴᐸᒥᒃ. ᖁᔭᓐᓇᒦᒃ 

ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ 

ᓴᕕᑲᑖᖅ. 

ᑎᑭᓐᓂᖓ ᐊᕐᕕᐊᓂ ᐱᖅᓯᓚᐅᖅᑎᓪᓗᒍ 

(ᓴᕕᑲᑖᖅ) 

ᓴᕕᑲᑖᖅ: ᒪ’ᓇ ᐅᖃᖅᑏ. ᓄᓇᕗᒻᒥᐅᓄᑦ 

ᖃᐅᔨᖁᔨᓯᓐᓇᖅᑐᖓ ᑕᒫᓃᓕᕐᒥᒐᒪ ᓯᓚᔪᑦ 

ᐱᖅᓯᒧᑦ ᓴᓇᑦᑕᐃᓕ ᐊᑕᐅᓯᖅ ᑭᖑᕙᖅᓯᒪᓚᐅᕋᒪ 

ᐊᒻᒪ ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᖢᒋᑦ ᐊᒻᒪ 

ᐅᕙᒻᓂᒃ ᑕᐅᑐᑦᑕᕐᓂᐊᓕᕐᒪᑕ ᑕᒡᕙᓂ ᐃᒡᓗᕐᔪᐊᕐᒥ 

ᐊᐱᖅᓱᖅᑕᕐᓂᐊᓕᕐᒥᒐᒪ.  

 

ᐊᒻᒪ ᐃᑉᐸᒃᓴᖅ ᐅᖓᑖᓂ ᓯᕙᑖᕐᕕᖕᒥ ᑕᕝᕙᓂ 

ᐃᓕᓐᓂᐊᕌᓂᒃᑐᓂᒃ ᐃᓚᐅᖃᑕᐅᓚᐅᕋᒪ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔨᒃᑯᓐᓂ 

ᐃᓕᓐᓂᐊᓚᐅᖅᑐᓂᒃ. ᒪᕐᕉᒃ ᐊᕐᕕᐊᕐᒥᐅᑦ 

ᑕᐃᑲᓃᓚᐅᕐᒪᑎᒃ ᐅᖃᐅᓯᐅᓚᐅᖅᑑᒃ ᑭᓯᐊᓂ 

ᑖᒃᑯᐊ ᖁᕕᐊᓱᖃᑎᒋᒍᐊᖅᖢᒋᒃ. ᑕᐃᒃᑯᐊ 

ᐃᓚᖏᓪᓗ, ᒪᐃᒃ ᒋᐸᓐᔅ ᐊᒻᒪ ᐱᓕ ᐅᒃᑯᑕᖅ 

ᐱᐊᓂᓚᐅᕐᒪᑕ. 

ᖁᕕᐊᓱᑦᓯᐊᖅᐳᖓ ᐱᐊᓂᖕᒪᑕ ᐱᓕᕆᐊᖏᓐᓂᒃ, 

ᐊᔪᓐᖏᓐᓂᖅᓴᐅᓕᐊᓕᕐᒪᑦ ᓄᓗᓇᓐᖏᒻᒪᑦ. ᒪ’ᓇ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ, ᒪᒥᐊᓇᖅ, ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑐ 

ᒥᑭᓐᖑᐊᖅ. 

ᖃᒪᓂᑦᑐᐊᒥ ᑮᓇᐅᔭᓂᑦ ᓄᐊᓴᐃᓂᖅ 

ᖁᕕᐊᓱᕝᕕᒻᒧᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᓪᓗ ᓄᓇᕗᒻᒥᐅᑕᐃᓪᓗ 

ᐅᑉᓗᒃᑰᖅᖢᒋᑦ.  

 

ᐅᖃᖅᑎᑦᑎᔩ, ᐅᑉᓗᒥ ᓇᖏᖅᓯᔾᔪᑎᖃᖅᑐᖓ 

ᐃᓕᑕᖅᓯᔪᒪᑉᓗᖓ, ᐃᓚᖏᓐᓂᒃ ᐊᒻᒪᓗ ᐃᓄᖕᓂᒃ 

ᖃᒪᓂᑦᑐᐊᕐᒥᐅᑕᐅᔪᓂᒃ ᖁᕕᐊᓱᖕᓇᐅᓚᐅᖅᑐᒥ 

ᐱᕙᓪᓕᐊᔪᓂᒃ ᑎᑎᕋᐅᑎᒋᔭᐅᒻᒫᓚᐅᖅᖢᓂ.  

 

ᐅᖃᖅᑎᑦᑎᔩ, ᑕᐃᒪ ᖁᕕᐊᓱᖕᓇᐅᑎᓪᓗᒍ 

ᖃᒪᓂᑦᑐᐊᕐᒥ ᖁᕕᐊᓇᕐᓂᖃᓚᐅᕐᒪᑦ ᒪᓪᕈᐃᓂᒃ. 

ᖃᒪᓂᑦᑐᐊᕐᒥᐅᑕᐃᑦ ᑐᓂᓯᑦᑕᕈᓐᓇᓚᐅᕐᒪᑕ 

ᑮᓇᐅᔭᖃᕐᕕᖕᒧᑦ, ᑲᑎᖅᓯᕝᕕᖕᒧᑦ ᑕᐃᑲᓂ 

ᖃᒪᓂᑦᑐᐊᕐᒥ ᓂᐅᕕᕐᕕᖕᒥ, ᑖᑉᑯᐊ ᑮᓇᐅᔭᑦ 

ᑲᑎᖅᓱᖅᑕᐅᔪᑦ ᐃᑲᔪᕈᑕᐅᓚᐅᕐᒪᑕ ᐊᕿᒡᒋᕐᔪᐊᓂᒃ, 

ᐱᕈᖅᑐᓂᒡᓗ ᓂᕿᓂᒃ ᐊᒻᒪᓗ 

ᐃᒐᔾᔪᑎᒃᓴᐅᔪᓐᓇᖅᑐᓂᒃ ᖁᕕᐊᓱᖕᓇᒧᑦ.  

 

ᑖᑉᑯᐊᓗᒃᑕᐅᖅ ᐳᑭᖅᑕᓖᑦ 

ᐃᑲᔪᕐᓂᖃᓪᓚᕆᓚᐅᕐᒪᑕ, ᐳᑭᖅᑕᓕᐅᔪᖅ ᔨᖃᕆᒥ 

ᐸᐅᓱ ᐊᒻᒪᓗ ᐳᑭᖅᑕᓕᐅᖃᑕᐅᖕᒥᔪᖅ ᑯᐊᕆ 

ᑦᓴᐅᓄ ᐊᒻᒪᓗ ᑖᑉᑯᐊ ᐃᓚᒋᔭᐅᔪᑦ ᐊᒻᒪᓗ 

ᐃᓄᓕᕆᔨᒃᑯᓐᓂ ᐃᖅᑲᓇᐃᔭᖅᑎᐅᔪᑦ 

ᓴᖅᑭᑦᑎᔪᓐᓇᓚᐅᕐᒪᑕ ᑕᓪᓕᒪᑦ ᐊᒡᒐᐃᓂᒃ ᓂᕿᓂᒃ 

ᐴᖅᓯᒪᔪᓂᒃ. ᑖᑉᑯᐊ ᐃᑲᔪᓪᓚᕆᓚᐅᕐᒪᑕ 

ᐃᓚᒌᖑᔪᓄᑦ ᐊᔪᖅᓴᓗᐊᖅᑐᓄᑦ,  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1837 

ᓂᖃᐃᓪᓕᐅᖅᑐᓄᓪᓗᓐᓃᑦ ᖁᕕᐊᓱᖕᓇᐅᓂᐊᖅᑐᒥ. 

ᐃᑲᔪᕐᓂᖃᓪᓚᕆᓚᐅᕐᒪᑦ. ᑖᑉᑯᐊᓗ ᖃᒪᓂᑦᑐᐊᕐᒥ 

Northern Store-ᖑᔪᖅ 

ᐃᑲᔪᖅᑐᐃᖃᑕᐅᓪᓚᕆᒻᒫᓚᐅᖅᖢᑎᒃ. 

 

ᐅᖃᖅᑎᑦᓯᔩ, ᑐᒡᓕᖓᓂ ᖁᕕᐊᓇᓪᓚᕆᓚᐅᖅᐳᖅ 

ᑖᒃᑯᐊ ᓇᒻᒥᓂᖃᖅᑎᐅᔪᐃᑦ ᖃᒪᓂᑦᑐᐊᕐᒥ 

ᑮᓇᐅᔭᕐᓂᒃᑕᐅᖅ ᑐᓂᓯᔪᓐᓇᓚᐅᕐᒥᖕᒪᑕ. 

ᑲᑎᓗᒃᑖᖅᖢᒋᑦ ᑖᒻᓇ ᐅᑉᓗᖓᓂ ᑎᓯᐱᕆ 23, 

ᖃᒪᓂᑦᑐᐊᕐᒥ ᐳᑭᖅᑕᓕᖕᓂᒃ ᑐᓂᓯᔪᓐᓇᓚᐅᕐᒪᑕ 

1,000-ᖑᓪᓗᐊᖅᑐᓂᒃ ᖁᕕᐊᓲᑎᒃᓴᓂᒃ 

ᖃᒪᓂᑦᑐᐊᕐᒥᐅᑕᐃᑦ ᓄᑕᖅᑲᓄᑦ ᑐᕌᖓᑉᓗᑎᒃ. 

ᒪ’ᓇᓪᓗᐊᕕᒃ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑐ 

ᓴᒻᒧᖅᑐᖅ. 

ᓯᕿᓐᖑᔭᖅ ᑲᐃᕙᒃᑐᒍ 

ᐃᓄᑐᖃᒃᑯᕕᖃᕐᓂᖓ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᖃᖅᑎᑉᓯᔩ, ᐅᑉᓗᒥ ᓇᖏᖅᓯᔾᔪᑎᖃᒃᑲᓐᓂᓕᖅᐳᖓ 

ᐅᑉᓗᒥ ᐊᒃᓱᕈᕐᓗᑎᒃ, ᑐᐊᕕᕐᓗᑎᒃ ᒐᕙᒪᑉᑎᓐᓂᒃ 

ᐋᖅᑭᒃᓱᐃᖁᑉᓗᒋᑦ ᐊᒻᒪᓗ ᐊᐅᓪᓛᖅᑎᑦᑎᓕᖁᑉᓗᒋᑦ 

ᐃᓐᓇᐃᑦ ᓇᔪᕋᔭᖅᑕᖏᓐᓂᒃ ᓄᓇᓕᖁᑎᒻᓂᒃ 

ᑲᖏᖅᖠᓂᕐᒥ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᓕᖕᓂ ᐃᓐᓇᑐᖃᐃᑦ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ ᐊᕐᕌᒍᑕᒫᑦ. 

ᐅᓄᖅᓯᕙᓪᓕᐊᓪᓗᑎᒡᓗ ᐃᓐᓇᐃᑦ, 

ᐃᓱᒫᓗᖕᓇᖅᓯᕙᓪᓕᐊᖕᒪᑦ ᐊᓐᓂᐊᖃᑦᑕᕐᓂᖏᓐᓂᑦ, 

ᐊᑦᑕᕐᓇᖏᑦᑐᒦᑦᑕᕆᐊᖃᕐᓂᖏᓐᓄᓪᓗ.  

 

ᐃᓐᓇᖅᐳᑦ ᑕᒪᒃᑯᐊ ᐊᒃᓱᐊᓗᒃ 

ᐊᒃᑐᖅᑕᐅᓴᕋᐃᓕᕈᓐᓇᕐᒪᑕ, ᐱᓗᐊᖅᑐᒥᑦ 

ᖃᓂᒻᒪᒃᓴᕋᐃᓕᕐᓗᑎᒃ, ᐃᒻᒥᓂᒡᓗ  

ᐸᖅᑭᔪᓐᓇᐃᓪᓕᓪᓗᑎᒃ ᐅᓪᓗᑕᒫᖅᓯᐅᑎᓂᑦ.  

 

ᐅᓄᖅᑐᑦ ᐃᓐᓇᐃᑦ ᐊᑐᕐᓂᕐᓗᒃᑕᐅᖃᑦᑕᕐᒪᑕ 

ᑮᓇᐅᔭᑎᒍᓪᓗ ᐱᔭᐅᖃᑦᑕᖅᖢᑎᒃ ᐃᓚᖏᓐᓂᒃ. 

ᐃᑦᑐᖅᓯᐅᑎᖏᑦ, ᐃᓐᓇᖅᓯᐅᑎᖏᑦ ᓯᒃᑭᖏᑦ 

ᐱᔭᐅᖃᑦᑕᖅᖢᑎᒃ.  

ᑕᐃᒪᓐᓇᐃᒻᒪᑦ ᑕᐃᒪᐃᓕᐅᖅᑕᐅᑎᓪᓗᒋᑦ 

ᐃᓐᓇᑐᖃᐃᑦ ᓇᓛᒎᓐᖏᑦᑐᒃᑯᑦ ᐊᒃᑐᖅᑕᐅᔭᕌᖓᒥᒃ 

ᖃᓂᒻᒪᖃᑦᑕᕐᒪᑕ.  

 

ᐅᖃᖅᑏ, ᓯᕗᓪᓕᖅᐹᕆᖏᖦᖢᒍ ᑖᓐᓇ ᓴᖅᑭᑕᕋ. 

ᒥᓂᔅᑕᕆᔭᐅᓚᐅᖅᓯᒪᔪᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐅᖃᓚᐅᖅᓯᒪᔪᖅ 

3%-ᖏᑦ ᓄᓇᕗᑦᒥᐅᑕᐃᑦ ᐅᑭᐅᖃᕐᒪᑕ 65-ᓂᒃ. 

ᐅᖃᒃᑲᓐᓂᓚᐅᕐᒥᔪᖅ ᐊᖏᖅᖢᓂᓗ 

ᖃᐅᔨᓴᐃᔪᒪᓪᓗᓂ ᓴᓇᔭᐅᔭᒃᑲᓐᓂᕆᐊᖃᕐᒪᖔᑕ 

ᐃᓐᓇᑐᖃᕐᓄᑦ ᓇᔪᒐᐅᔪᖅ. ᓂᕆᐅᑦᑎᐊᖅᐳᖓ 

ᓄᑖᖅ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 

ᑕᐃᒪᓐᓇ ᐱᖁᓪᓗᒍ ᐱᓇᓱᓚᐅᖅᑕᖓᓂᑦ.  

 

ᐅᓪᓗᒥᐅᔪᖅ ᓈᒻᒪᒃᓯᒃᐸᑦ ᓴᖅᑭᑦᑎᓂᐊᕋᒪ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓂᑦ, 

ᐊᑎᓕᐅᖅᑕᐅᓯᒪᔪᖅ ᑲᖏᖅᖠᓂᕐᒥᐅᓄᑦ, ᑖᔅᓱᒪ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᓲᔪᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 222 - 4(2): 

ᓄᓇᓕᓐᓂ ᐋᓐᓂᐊᖅᑐᓕᕆᓂᐅᑉ 

ᐱᐅᓂᕆᔭᖓ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᐊᒻᒪᓗ 

ᐅᓪᓗᒃᑰᖅᐸᒃᑲ ᓄᓇᕗᑦᒥᐅᑦ ᐊᒻᒪ 

ᓂᕈᐊᖅᑎᒋᓯᒪᔭᒃᑲ ᐃᒃᐱᐊᕐᔪᖕᒥᐅᑦ ᐊᒻᒪ 

ᖁᑦᑎᒃᑐᒥᐅᑦ, ᐊᒻᒪᓗ ᑕᐅᑐᒃᑐᑦ, ᐊᒻᒪᓗ 

ᒪᓕᒐᓕᐅᖅᑎᐅᖃᑎᒃᑲ.  

 

ᐅᓪᓗᒥ ᓇᖏᖅᓯᕗᖓ, ᓇᖏᖅᓯᒃᑲᓐᓂᖅᑐᖓ 

ᓇᖏᖅᓯᔾᔪᑎᒋᓯᒪᔭᕋᓗᐊᓐᓂᒃ ᓂᕈᐊᖅᑎᒪ 

ᐃᓚᖓᓐᓄᑦ ᐃᓱᒫᓗᒋᔭᐅᔪᒥᑦ ᐅᖃᐅᓯᖃᕈᒪᒐᒪ. 

ᑭᓯᐊᓂᓗ ᑕᐃᒪᐃᒃᑲᓗᐊᖅᑎᓪᓗᒍ ᓄᓇᕗᑦᒦᑦᑐᓄᑦ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1838 

ᓄᓇᓕᓕᒫᓄᑦ ᐃᓱᒫᓘᑕᐅᖅᑰᕐᒪᑦ ᑕᒪᓐᓇ 

ᐋᓐᓂᐊᕕᖕᓂ ᐃᓅᓕᓴᖅᑕᐅᔾᔪᑎᒋᔭᕗᑦ.  

 

ᐅᖃᖅᑏ, ᑐᑭᓯᐅᒪᔪᖓ ᑕᕝᕙᓂ 

ᐅᖃᐅᓯᖃᕆᐊᖃᓐᖏᓐᓂᑦᑎᓐᓂᒃ, 

ᑕᐃᔭᕆᐊᖃᖏᓐᓂᖏᓐᓂᒡᓗ ᐃᓄᖕᓄᑦ 

ᐊᑲᐅᓐᖏᓕᐅᕈᑕᐅᔪᓂᒃ, ᐊᒻᒪ ᐃᓅᓕᓴᐃᔨᓂᒃ 

ᑲᒪᔨᐅᓚᐅᖅᑐᓂᒃ ᐅᕝᕙᓘᓐᓃᑦ 

ᐃᓅᓕᓴᐃᓚᐅᓐᖏᑦᑐᕕᓂᕐᓂᒃ. 

ᑕᐃᒪᐃᒃᑲᓗᐊᖅᑎᓪᓗᒍ ᑕᒪᓐᓇ 

ᓂᕆᐅᒍᑎᒋᔭᕆᐊᖃᕋᓱᒋᔭᕋ ᓄᓇᕗᑦᒥᐅᓕᒫᓄᑦ 

ᐃᑲᔪᖅᓯᖅᑕᐅᔪᓐᓇᕐᓂᐊᕐᒪᑦ. 

 

ᓂᕈᐊᖅᑎᒐ ᓄᓇᒥᓂ ᑐᐊᕕᕐᓇᖅᑐᒃᑯᑦ 

ᐊᐅᓪᓚᖅᑎᑕᐅᔭᕆᐊᖃᓚᐅᖅᑐᖅ ᑕᕝᕗᖓ. 

ᐃᖃᓗᐃᑦ ᐋᓐᓂᐊᕕᖓᓂ ᑕᕝᕙᓂ 

ᐋᓐᓂᐊᕕᖕᒦᓕᖅᑐᓂ ᓘᒃᑖᖓᑕ ᐅᖃᐅᑎᓯᒪᔭᖓ 

ᒪᓕᒐᓕᐅᖅᑎᒥᓄᒃ ᐅᖃᓪᓚᖃᑎᖃᖁᓪᓗᓂᐅᒃ ᐊᒻᒪ 

ᐅᓂᒃᑲᐅᔾᔨᖁᓪᓗᓂ ᑲᒪᒋᔭᕆᐊᖃᖅᑕᒥᓂᒃ 

ᓄᓇᒥᖕᓂ ᐋᓐᓂᐊᕕᖓᓐᓂ.  

 

ᐅᖃᖅᑏ, ᐋᓐᓂᐊᓯᐅᖅᑎᐅᓪᓗᓂ 

ᐱᔭᕐᓂᖏᓐᓂᖓᓂᒃ ᓄᓇᓕᖕᓂᓗ 

ᐅᐸᒐᕐᓂᖏᑦᑐᓂᒃ ᐃᓅᓕᓴᐃᓂᕐᒧᑦ ᐱᔨᑦᑎᕈᑎᓂᒃ 

ᐊᒥᓱᓂᒃ ᐊᑐᕆᐊᖃᖅᐸᖕᓂᖏᓐᓂᒃ, ᓲᕐᓗ 

ᖁᑦᑎᒃᑐᒥᐅᑦ ᓄᓇᓕᖏᓐᓂᒃ ᓘᒃᑖᓂᒡᓗ 

ᖃᓂᒃᓴᖏᓐᓂᖏᓐᓂᒃ ᑕᒪᓐᓇ 

ᐱᔭᕐᓂᖏᑦᑐᒃᓴᐅᕗᖅ.  

 

ᑕᐃᒪᐃᒃᑲᓗᐊᖅᑎᓪᓗᒍ ᒐᕙᒪᒃᑯᑦ 

ᐅᔾᔨᖅᓱᑦᑎᐊᕆᐊᓖᑦ ᑕᒪᒃᑯᐊ ᓄᓇᓖᑦ 

ᐋᓐᓂᐊᕕᖏᓐᓂ ᐃᖅᑲᓇᐃᔭᖅᑐᑦ 

ᐱᔪᓐᓇᕐᓂᓕᒫᒥᖕᓄᑦ ᐱᐅᓂᖅᐹᓂᒃ 

ᐃᓅᓕᓴᖅᑕᐅᔾᔪᑎᒃᓴᓂᑦ ᐊᑐᖃᑦᑕᖁᓪᓗᒋᑦ ᐊᒻᒪ 

ᑕᐃᒪᓐᖓᓕᒫᖅ ᐱᐅᓂᖅᐹᓂᒃ 

ᓴᖅᑭᔮᖅᑎᑦᑎᖁᓪᓗᒋᑦ. ᒐᕙᒪᒃᑯᑦ ᐱᐅᓂᖅᐹᓂᒃ 

ᐃᓅᓕᓴᐃᔾᔪᑎᓂᒃ ᐊᑐᖅᑎᑦᑎᔭᕆᐊᓖᑦ ᓄᓇᓕᖕᓂ 

ᐋᓐᓂᐊᕕᖏᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ Hᐃᒃᔅ.  

ᓄᓇᕗᒻᒥ ᐃᓚᐅᖃᑕᐅᔪᑦ ᑲᓇᑕᒥ ᐅᑭᐅᒃᑯᑦ 

ᐱᓐᖑᐊᕕᔾᔪᐊᖅᑐᓂ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᐅᓐᓄᒃ ᑕᓚᕖᓴᓚᐅᕋᒪ ᒪᑐᔭᐅᓕᖅᑎᓪᓗᒋᑦ ᑕᐃᒃᑯᐊ 

ᑲᓇᑕᒥ ᐅᑭᐅᖅᑕᖅᑐᒃᑯᑦ ᐱᙳᐊᕕᒡᔪᐊᖅᑐᑦ.  

 

ᐊᒃᓱᐊᓗᒃ ᐅᐱᒍᓱᓚᐅᖅᑐᖓ ᑕᑯᒐᒪ 

ᐅᓄᑲᓪᓚᒃᑐᓂᑦ ᓄᓇᕗᑦᒥᐅᑕᓂᒃ ᐱᙳᐊᖃᑕᐅᔪᓂᒃ 

ᑕᐃᑲᓂ ᒪᑐᕙᓪᓕᐊᓕᖅᑎᓪᓗᒍ ᖁᓐᖏᐊᖅᖢᒋᑦ 

ᑕᐃᒃᑯᐊ ᒪᑐᓕᖅᑎᓪᓗᒋᑦ. ᕿᑐᕐᖓᒃᑲ 

ᐱᖃᑎᒋᓪᓗᒋᑦ ᖁᖖᒋᐊᖃᑎᒋᓚᐅᕋᒃᑭᑦ ᑕᓚᕖᓴᒃᑯᑦ, 

ᓄᓇᕗᑦᒥᐅᑦ ᖃᐅᔨᒪᖁᑦᑎᐊᖅᖢᒋᑦ ᑕᐃᒃᑯᐊ 

ᐊᒃᓱᐊᓗᒃ ᐊᒃᑐᐃᓂᖃᕐᒪᑕ ᑖᒃᑯᐊ ᓄᓇᕗᑦᒥᐅᑕᐃᑦ 

ᒪᒃᑯᒃᑐᑦ ᐱᙳᐊᕆᐊᖅᑐᖅᓯᒪᔪᑦ. ᐊᒃᓱᐊᓗᒃ 

ᐱᕚᓪᓕᖅᑎᑦᑎᐅᔪᓐᓇᕐᒪᑕ, ᐊᕗᓐᖓᐅᔭᒃᑲᓐᓂᕐᓗᑎᒃ 

ᐱᓇᓱᐊᖅᑕᖏᓐᓄᑦ ᐃᓚᐅᑎᓪᓗᒋᑦ ᑕᐃᒃᑯᐊ 

ᐱᙳᐊᕆᐊᖅᑐᖅᓯᒪᔪᑦ.  

 

ᐅᖃᖅᑏ, ᐊᒃᓱᕈᖅᖢᑎᒃ ᐃᓚᖏᑦ 

ᓴᖅᑭᑉᐸᓪᓕᐊᔪᖃᖃᑦᑕᐅᓚᐅᕐᒥᖕᒪᑦ ᑕᐃᑲᓂ 

ᐱᙳᐊᖅᑎᓪᓗᒋᑦ ᐅᓄᑲᓪᓚᒃᑐᑦ. ᑖᒃᑯᐊ 

ᐱᙳᐊᖅᑎᐅᔪᑦ ᑲᓇᑕᓕᒫᒥ ᐃᓚᒋᔭᐅᖕᒪᑕ ᐊᒻᒪᓗ 

ᑕᑯᒃᓴᐅᓪᓗᑎᒃ ᑕᖅᑲᒃᑯᓄᖓ 

ᑲᓇᑕᒥᐅᑕᐅᖃᑎᑦᑎᓐᓄᑦ. ᑕᐃᒪᓐᓇ 

ᐃᓚᐅᓪᓚᑦᑖᖃᑦᑕᕆᐊᖃᕋᑦᑕ ᐱᙳᐊᖅᑎᓪᓗᒋᑦ 

ᐊᑭᑦᑐᕋᐅᑎᑎᓪᓗᒋᑦ ᐱᙳᐊᕐᓂᒃᑯᑦ. 

 

ᐅᖃᖅᑏ, ᖃᐅᔨᒃᑲᐃᔪᒪᔪᖓ 

ᒪᒃᑯᖕᓂᖅᐹᖑᓚᐅᖅᑐᖅ ᓄᑲᖅᖠᖅᐹᖅ ᒪᐃᒐᓐ 

ᑎᐊᓚ ᑐᓵᔨᑦᑕ ᐸᓂᒋᖕᒥᔭᖓ ᒪᓕᒐᓕᐅᕐᕕᖕᒥ. 13-

ᓂᒃ ᐅᑭᐅᖃᑐᐃᓐᓇᖅᑐᑯᓗᒃ ᑕᐃᑲᓂ ᐹᑦᒪᓐᑕᓐᖢᓂ 

ᐱᙳᐊᖃᑕᐅᓚᐅᕐᒪᑦ ᑕᐃᑲᓂ ᐅᑭᐅᖅᑕᖅᑐᒥ 

ᐱᙳᐊᕕᒡᔪᐊᖅᑐᓂᒃ.  

 

ᓄᓇᕗᑦ ᓴᕕᕋᔭᖕᒥᒃ ᓵᓚᒃᓴᓚᐅᓐᖏᑦᑑᒐᓗᐊᑦ 

ᐅᖃᒃᑲᓐᓂᕈᒪᓪᓗᖓ, ᐊᒃᓱᕈᑦᑎᐊᖅᖢᑎᒃ 

ᐊᑭᑦᑐᕋᐅᑎᖃᖃᑕᐅᖃᑦᑕᕐᒪᑕ ᑖᒃᑯᐊ ᐱᙳᐊᖅᑐᑦ. 

ᐅᐱᒋᑦᑎᐊᖅᖢᒋᓪᓗ ᑕᐃᒃᑯᐊ ᓱᕈᓰᑦ 

ᐱᙳᐊᕆᐊᖅᑐᖅᓯᒪᔪᑦ ᐅᐱᒍᓱᑦᑎᐊᖅᖢᑕᓗ 

ᓄᓇᕗᒻᒥᐅᓂᒃ ᑭᒡᒐᖅᑐᐃᖕᒪᑕ, ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ, 

ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒥᔅ ᐅᒡᔪᒃ. 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓕᓂᖅ ᓄᑲᖓᑕ ᖃᓄᐃᒍᓐᓃᕐᓂᖓᓂᒃ 

(ᐅᒡᔪᒃ) 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. 

ᐄ, ᖁᕕᐊᓱᒃᑐᖓ ᐅᑉᓗᒥ ᓄᓇᖅᑲᑎᒃᑲᓗ 

ᐅᑉᓗᒃᑰᑦᓯᐊᒻᒪᕆᒃᖢᒋᑦ.  

 

ᐅᑉᓗᒥ ᓄᑲᓐᓄᐊᕋ ᑕᐃᒻᓇ ᓄᑲᖅᖠᖅᑐᖅ 

ᓴᓇᔭᖅᑐᕐᒪᑦ ᐅᑭᐅᓕᒫᕐᓗ ᓴᓇᓐᖏᑉᑲᓗᐊᕐᒪᑦ 

ᐱᔾᔪᑎᖃᖅᖢᓂ ᐋᓐᓂᐊᖃᕋᓗᐊᕐᒪᑦ, ᓴᓇᕕᖕᒥᓄᑦ 

ᐅᑎᕈᓐᓇᖅᓯᖕᒪᑦ ᖁᔭᓕᒻᒪᕆᒃᑐᖓ. 

ᑐᒃᓯᐅᔾᔨᖃᑦᑕᖅᑐᕕᓃᑦ ᓄᑲᓐᓄᐊᒻᓂᒃ 

ᖁᔭᒋᒻᒪᕆᒃᑕᒃᑲ ᓄᓇᖅᑲᑎᒃᑲ ᓄᓇᕗᒻᒥᐅᑕᓪᓗ.  

ᑖᒻᓇ ᐅᑉᓗᒥ ᓯᕗᓪᓖᑦᑐᒥ ᓴᓇᕕᖕᒥᓄᑦ ᐅᑎᕐᒪᑦ 

ᖁᔭᓕᒻᒪᕆᒃᖢᖓ ᓇᓗᓇᐃᕈᒪᓪᓗᐊᕋᒪ. 

 

ᑕᐃᒃᑯᐊᓗ ᓄᐊᖃᑎᒃᑲ ᓵᑎ ᐊᖅᑲᖅ, ᑭᐊᕋᓐ ᐊᓗᑭ, 

ᑯᕈᔅᑏᓐ ᓇᐃᐅᓪ, ᑕᐃᒪᓐᓇᒻᒪᕆᒃᑕᐅᖅ 

ᖁᑦᓴᑎᒋᕙᒃᑲ ᓄᓇᑉᖃᑎᒋᒍᓐᓇᕋᑉᑎᒍᑦ ᓱᓕ 

ᐅᑉᓗᒥᒧᑦ. ᑐᒃᓯᐊᕐᓂᖅ ᑖᒻᓇ ᐊᑐᒻᒪᕆᖃᑦᑕᖅᑐᖅ. 

 

ᑕᐃᑉᑯᐊᓪᓗ ᒧᓇᖅᓰᓪᓗ ᑖᑦᑏᓪᓗ ᓄᑲᓐᓄᐊᒻᓂᒃ 

ᐃᑲᔪᖅᑐᕕᓃᑦ ᖁᔭᒋᒻᒪᕆᒃᐸᒃᑲ. ᒐᕙᒪᒃᑯᓐᓄᑦ 

ᐊᑭᓕᖅᑐᖅᑕᐅᑉᓗᑕ ᑭᓯᐊᓂ ᑖᑉᑯᓄᖓ 

ᐃᑲᔪᖅᑕᐅᖃᑦᑕᕋᑉᑕ, ᐋᓐᓂᐊᖃᖅᑎᓪᓗᑕ 

ᖁᔭᒋᒻᒪᕆᒃᐸᑦᑲ ᐃᑲᔪᖅᑕᐅᔪᓐᓇᑦᓯᐊᕐᒪᑕ 

ᓇᒡᓕᒋᓪᓗᒍᓗ ᓄᑲᓐᓄᐊᕋᓗ ᐃᕐᓂᓐᓄᐊᖏᓪᓗ 

ᒪᓪᕉᒃ ᓇᔪᖅᑎᒍᔪᓐᓇᕐᒪᒋᑦ.  

 

ᑖᑉᓱᒥᖓ ᐊᑐᕈᒪᒐᓗᐊᖅᖢᖓ ᐅᖃᐅᓯᒃᓴᖃᖅᑐᖓ 

ᑰᒑᕐᔪᖕᒥᐅᑕᕐᓂᒡᓗ ᐅᑉᓗᒃᑰᖅᖢᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙴ, ᒥᓯᔅ 

ᐊᕐᓇᒃᑲᖅ. 

ᐃᓱᓕᒃᓯᔪᐃᑦ ᐃᓕᓐᓂᐊᕕᒻᒥ ᐃᓅᓯᓕᕆᔩᑦ 

ᐃᓕᓐᓂᐊᓂᕐᒥᓂ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐅᖃᖅᑏ, ᓂᑯᕕᑦᑐᖓ ᐅᓪᓗᒥ ᐅᐱᒍᓱᒍᒪᓪᓗᖓ 

ᐃᓕᓐᓂᐊᖅᑎᓄᑦ ᑕᐃᑯᓄᖓ ᐱᔭᕇᓚᐅᖅᑐᓄᑦ 

ᐃᓕᓐᓂᐊᕐᕕᖕᒥ ᐃᓅᓯᓕᕆᓂᕐᒧᑦ ᐃᓕᓐᓂᐊᖅᑐᑦ 

ᑕᐃᒃᑯᐊ. ᑕᕝᕙᓃᑦᑐᖃᖅᑰᖅᑲᐅᔪᖅ ᐅᓪᓗᒥ. 

ᐊᒃᓱᐊᓗᒃ ᐱᒻᒪᕆᐅᔪᖅ ᐃᓕᓴᖅᓯᔭᕆᐊᖃᕋᑦᑕ 

ᑕᐃᒃᑯᐊ ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᑦ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔨᙳᕋᑖᖅᑐᐃᑦ.  

 

ᐅᖃᖅᑏ, ᐊᒃᓱᐊᓗᒃ ᐅᐱᒍᓱᒃᑐᖓ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᔪᓂᒃ ᒫᓐᓇᐅᔪᖅ 

ᖁᔭᓐᓇᒦᕈᒪᓪᓗᒋ ᐅᐱᒋᓪᓗᒋᓪᓗ ᑕᐃᒃᑯᐊ 

ᓂᕈᐊᖅᑎᒋᓯᒪᔭᖓ ᐃᓚᖓ. ᐊᒃᓱᕈᖅᖢᓂ 

ᐃᖅᑲᓇᐃᔭᖅᓯᒪᖕᒪᑦ ᐊᕐᕌᒎᖕᓂᒃ ᒪᕐᕉᖕᓄᑦ 

ᐃᓕᓐᓂᐊᖅᖢᓂ.  

 

ᐱᔭᕇᖅᓯᓇᓱᒃᖢᓂ ᐆᐸ ᐲᑯ ᔫᒥ ᐃᓕᓐᓂᐊᖅᑐᖅ 

ᐃᓕᓐᓂᐊᖅᑎᓄᑦ ᐃᓅᓯᓕᕆᔨᐅᓪᓗᓂ 

ᐊᑑᑎᖃᓪᓚᕆᒃᑐᖅ. ᐃᓕᓐᓂᐊᕐᕕᖕᒥ 

ᐅᐸᒃᑕᐅᖅᑳᕐᖓᐅᑕᐅᓲᖑᓪᓗᓂᓗ ᒪᒃᑯᒃᑐᓄᑦ 

ᐃᓕᓐᓂᐊᖅᑎᓄᑦ ᐊᑲᐅᓐᖏᓕᐅᕈᑎᖃᖅᑐᓄᑦ 

ᐊᒃᓱᕈᕐᓇᖅᑐᓂᒃ ᐃᓅᓯᕐᒥ ᓵᙵᒃᓴᖅᑐᓄᑦ. 

 

ᐅᖃᖅᑏ, ᐃᓕᓐᓂᐊᕐᕕᖕᒥ ᐃᓅᓯᓕᕆᔨ ᑖᓐᓇ 

ᐃᓕᓴᕆᔭᐅᓂᖅᐹᖑᖃᑦᑕᕐᒪᑦ ᐃᓕᓐᓂᐊᕐᕕᖕᒥ 

ᑮᓇᖓ ᐃᓕᓐᓂᐊᖅᑎᓄᑦ. ᐊᒻᒪᓗ 

ᐃᖢᕐᕆᔭᐅᓂᖅᓴᐅᑎᑦᑎᖃᑦᑕᖅᖢᓂ 

ᐃᓕᓐᓂᐊᖅᑎᓄᑦ. 

 

ᑕᒫᓃᑦᑐᓕᒫᑦ ᒪᓕᒐᓕᐅᖅᑏᑦ ᐅᐱᒍᓱᖃᑎᒋᔪᒪᔭᒃᑲ 

ᐆᐸ ᐲᑯᒥᒃ. ᐊᒻᒪᓗᑦᑕᐅᖅ ᐊᓯᖏᓐᓄᑦ ᑕᐃᒃᑯᐊ 

ᐃᓕᓐᓂᐊᕐᕕᖕᒥ ᐃᓅᓯᓕᕆᔨᒃᑯᑦ 

ᐃᓕᓐᓂᐊᕐᓂᕆᓚᐅᖅᑕᖏᓐᓄᑦ  

ᐃᓅᓯᓕᕆᔨᙳᖅᓴᖅᖢᑎᒃ. 

ᓯᕗᒧᐊᑦᑎᐊᖁᓂᐊᖅᐸᒃᑲ ᐃᓕᓐᓂᐊᕐᕕᖕᒥ 

ᐃᓅᓯᓕᕆᔨᐅᑎᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒫᓕᒐᓕᐅᖅᑏᑦ ᐃᖃᐅᓯᖏᑦ. 

ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅᑐ ᒪᐃᒃ. 

ᐃᓄᐃᑦ ᐃᓚᒌᑦ ᓴᓴᐃᔭᑎᖓᑦ ᐸᓐᓂᖅᑑᒥ 

(ᒪᐃᒃ) 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᔅᓯᔩ. 

ᐅᓪᓗᒥ ᓇᖏᖅᓯᒍᑎᖃᖅᑐᖓ ᐸᓐᓂᖅᑑᒥ ᒫᓐᓇ 

ᐱᕙᓪᓕᐊᓯᒪᒐᓚᑦᑐᓂᒃ. ᐸᓐᓂᑑᕐᒥᐅᑦ ᐅᓪᓗᒃᑰᖅᑲᒃᑲ 

ᐊᒻᒪ ᓄᓇᕗᒥᐅᑦ.  

 

ᑕᐃᒪ ᐊᕐᕌᓂ ᑖᒃᑯᐊ ᐊᓈᓇᒋᔭᐅᔫᒃ ᒪᕐᕉᒃ 

ᐱᒋᐊᖅᑎᑦᑎᓯᒪᓚᐅᕐᖓᑎᒃ ᑖᒃᑯᓂᖓ ᐃᓄᐃᑦ 

ᐃᓚᒌᑦ ᑕᐃᔭᐅᔪᒥᒃ. ᑕᒫᓂ ᐊᕐᕌᒍᒥ ᑕᒪᓐᓇ ᐱᓪᓗᒍ 

ᐅᑯᓂᖓ ᐱᔾᔪᑎᖃᖅᑐᑎᒃ ᐊᔪᖅᓴᖃᑦᑕᓂᕐᒥᒃ 

ᓂᓐᖓᖅᑕᐅᖃᑦᑕᓂᕐᒥᒃ ᑳᖃᑦᑕᓂᕐᒥᒃ ᐊᒻᒪᓗ 

ᐊᓯᖏᑎᒍᑦ ᐊᔅᓱᕈᖃᑦᑕᓂᕐᒥᒃ. ᑖᒃᑯᐊ 

ᐱᒋᐊᖅᑎᑦᑎᒐᓱᐊᓚᐅᖅᑎᓪᓗᒋᑦ ᔮᓄᐊᕆ 9-

ᖑᑎᓪᓗᒍ, 2015.  

 

ᑖᒃᑯᐊ ᐃᓄᐃᑦ ᐃᓚᒌᑦ ᓴᓴᐃᔭᑎ ᑖᑦᓱᒥᖓ 

ᓇᓗᓇᐃᒃᑯᑕᕐᒥᒃ ᐱᑖᓚᐅᕐᖓᑕ. ᑖᒃᑯᐊ 

ᐱᓕᕆᖃᑦᑕᕈᒪᓪᓗᑎᒃ (ᑐᓵᔨᑎᒍᑦ) ᐃᑲᔫᑎᑦ 

ᐱᔨᑦᑎᕋᐅᑎᓪᓗ ᐊᑐᕈᒪᓂᐊᖅᑕᖏᑦ 

ᐅᑯᓂᖓᑑᓐᖏᒃᑲᓗᐊᖅᑐᓂ ᓂᕿᑖᕐᕕᖕᓄᑦ, 

ᐃᓚᒌᓄᑦ ᖃᐅᔨᒋᐊᕐᕕᒃ, ᐃᓄᐃᑦ ᐅᖃᐅᓯᖓᑦ 

ᐃᓕᖅᑯᓯᖓᓪᓗ ᐊᔪᓐᖏᔾᔪᑎᖏᓪᓗ, ᐃᓚᒌᓂᑦ 

ᐅᖃᓪᓚᖃᑎᖃᕐᓂᖅ, ᓱᕈᓰᑦ ᐃᓕᓐᓂᐊᕐᓂᖏᑦ, 

ᒪᒥᓴᐃᒍᑏᑦ, ᓂᕆᔭᖅᑐᕐᕕᒃ ᐊᑭᖃᓐᖏᑦᑐᒥᒃ. 

 

(ᑐᓵᔨᒃᑰᖏᑦᑐᖅ) ᑖᒃᑯᐊ ᐃᓚᒋᑦ ᓴᓴᐃᔭᑎᒃᑯᑦ 

ᐃᓄᐃᑦ ᐃᓚᒌᑦ ᓴᓴᐃᔭᑎᒃᑯᑦ ᖁᕕᐊᒋᔪᒪᓪᓗᒋᑦ. 

ᐅᑯᐊᖑᔪᑦ ᑲᑎᒪᔨᐅᕚᓗᑦᑐᑦ ᓯᕗᓪᓕᖅᐹᒥᒃ: ᔫᑭᐸ 

ᐊᑉᐸᓕᐊᓗᒃ, ᑕᐃᔮᓇ ᕿᓚᕝᕙᖅ, ᓰᓚ ᕖᕕ, ᓴᐃᒧ 

ᕿᓚᕝᕙᖅ, ᓖᑎᐊ ᕖᕕ, ᔩᓚ ᑯᓂᓘᓯ, ᕼᐃᓕᓐ 

ᑭᓴᖅ, ᑐᓗ ᓇᑲᓱᒃ, ᐃᐅᕆᒃ ᓛᓗ. 

ᑖᒃᑯᐊᓗ ᑲᔪᓯᑎᑦᑎᒋᐊᕇᖅᓯᒪᓪᓗᑎᒃ ᑕᒪᐅᓇ 

ᐊᔪᖅᓴᓗᐊᖃᑦᑕᖅᑐᓂᒃ ᓂᐅᖅᑲᑎᒍᑦ 

ᓂᕆᔭᔅᓴᖅᑎᒍᑦ ᐃᑲᔪᕆᐊᖅᓯᒪᓪᓗᑎᒃ ᑕᒫᓐᖓᑦ 

ᓄᓇᓕᓐᓂᒃ ᑐᓐᓂᓱᖅᑕᐅᖃᑦᑕᖅᑐᑎᒃ ᑕᒪᒃᑯᓂᖓ 

ᓂᕆᔭᔅᓴᐅᓂᒃ. ᑖᒃᑯᐊ ᖁᕕᐊᒋᓪᓚᕆᑦᑕᒃᑲ 

ᓴᖅᑭᕐᖓᑕ ᑕᐃᒫᒃ ᑕᕝᕙᓂ ᓄᓇᓕᓐᓂ 

ᐃᑲᔪᕆᐊᓖᑦ ᑕᒪᐅᓇ 

ᐃᑲᔪᖅᑕᐅᒍᓐᓇᓯᒃᑲᓐᓂᖁᓪᓗᒋᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ. 

ᐃᓅᓱᑦᑐᖅ ᓇᓐᓄᒋᐅᖅᑐᖅ ᑭᓐᖓᕐᓂ 

(ᔪᐊᓇᓯ) 

ᔪᐊᓇᓯ: ᐄ, ᓇᑯᕐᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᓇᖏᖅᓯᔪᖓ ᐅᐱᒋᔪᒪᓪᓗᒍ ᐊᒻᒪ 

ᖁᕕᐊᒃᑯᑎᒋᓪᓗᒍ ᓇᓐᓄᒋᐅᓚᐅᖅᑐᖅ ᑭᓐᖓᕐᓂ, ᔫ 

ᔮ ᓵᓚᒨᓂ ᐅᕙᓐᓂᒃ ᓄᑲᖅᓯᐅᒐᓗᐊᖅᑐᓂ ᐊᓪᓛᑦ 

ᓇᓐᓄᒋᐅᓚᐅᕐᒪᑦ ᐅᐱᒋᓇᖅᑐᖅ ᑕᒪᒃᑯᐊ 

ᐃᓅᓯᕐᒥᓂ ᑎᑭᐅᑎᖃᑦᑕᖅᑕᕗᑦ 

ᐱᓂᐊᓚᐅᖅᓯᒪᔭᕐᔪᐊᕋᐃᔾᔮᖏᒃᑲᓗᐊᖅᑐᑎᒍ 

ᓱᓇᐅᕝᕙ ᑕᕝᕙ ᓇᓐᓄᒋᐅᖅᑐᐊᓘᕗᖅ.  

 

ᐅᕙᖓᓘᓐᓃᑦ ᓇᓐᓄᓚᐅᖅᓯᒪᓇᖓ 

ᑐᓱᒋᒻᒪᕆᓕᖅᓱᒍᓘᓐᓃᑦ ᖃᖓᒃᑭᐊᖅ 

ᓇᓐᓄᒋᐅᓛᖅᑐᔅᓴᐅᒐᓗᐊᖅᑐᖓ, ᑭᓯᐊᓂ ᑕᐃᓐᓇᓗ 

ᖁᕕᐊᒋᔪᒪᓪᓗᒍ ᐃᑲᔪᖅᑐᓚᐅᕐᒪᑦ ᑕᕝᕙᓂ 

ᐃᓂᓐᓃᕙᖓ ᐃᑦᓯᕙᖃᑦᑕᓚᐅᖅᓯᒪᔪᖅ 

ᒪᓕᒐᓕᐅᖅᑎᐅᓚᐅᖅᓯᒪᔪᖅ ᕿᑭᖅᑖᓘᑉ ᓂᒋᐊᓄᑦ 

ᐅᓛᔪ ᐊᑭᓱᒃ ᐃᑲᔪᖅᑎᒋᓚᐅᕐᒪᒍ. 

 

ᑕᐃᓐᓇ ᖁᕕᐊᒃᑯᑎᒋᑦᓯᐊᖅᑐᒍ 

ᓇᑯᕐᒦᒍᒪᑐᐃᓐᓇᖅᑐᒋᓪᓗ ᑕᐃᒃᑯᐊ 

ᐃᓕᑕᖅᓯᖃᑕᐅᓚᐅᖅᑐᑦ ᑖᑦᓱᒪᓐᖓᑦ ᔫ ᔮ 

ᓵᓚᒨᓂᕐᒥᒃ ᓇᓐᓄᒋᐅᖅᑎᓪᓗᒍ ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1841 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ, ᑲᔪᓯᓗᑕ. (ᑐᓵᔨᑎᒍᑦ) 

ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 

ᒥᓂᔅᑕ ᕼᐋᒻᓚᓕᕆᔨᒃᑯᓐᓄᑦ, ᒥᔅᑕ ᓴᒻᒧᖅᑐᖅ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 338 - 

4(2): ᖃᓄᐃᓕᖓᓂᖓ ᐊᖏᖃᑎᒌᒍᑎᒥᒃ 

ᐊᑐᐃᓐᓇᐅᒍᑕᐅᓲᖅ ᓄᓇᕗᑦ ᒐᕙᒪᒃᑯᑦ 

ᐋᓐᓂᐊᕕᓕᐊᕈᔾᔭᐅᓂᕐᒧᑦ ᐊᒻᒪ 

ᐃᖅᑲᓇᐃᔮᒧᑦ ᐊᐅᓪᓚᖅᑎᑕᐅᖃᑦᑕᓂᕐᒧᑦ 

(ᓴᒻᒧᖅᑐᖅ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᑭᐅᔾᔪᑕᐅᔪᖅ 

ᐊᐱᖅᑯᑕᐅᒪᐅᖅᓯᒪᔪᒧᑦ (ᑐᓵᔨᑎᒍᑦ) ᒥᔅᑕ ᐃᓄᖕᒧᑦ, 

ᒪᓕᒐᓕᐅᖅᑎ ᑐᓄᓂᕐᒧᑦ ᒥᓂᔅᑕᒧᑦ 

ᕼᐋᒻᓚᓕᕆᔨᒃᑯᓐᓄᑦ ᓈᓴᐅᑎᓕᒃ 338-4(2). 

(ᑐᓵᔨᒃᑰᖏᑦᑐᖅ) ᐊᐱᕆᔭᐅᓚᐅᖅᓯᒪᔪᖅ ᕕᕝᕗᐊᕆ 

25-ᖑᑎᓪᓗᒍ, 2015. (ᑐᓵᔨᑎᒍᑦ) ᐱᔾᔪᑎᓕᒃ: 

ᖃᓄᐃᓕᖓᓂᖓ ᐊᖏᖃᑎᒌᒍᑎᒥᒃ 

ᐊᑐᐃᓐᓇᐅᒍᑕᐅᓲᖅ ᓄᓇᕗᑦᒐᕙᒪᒃᑯᑦ 

ᐋᓐᓂᐊᕕᓕᐊᕈᔾᔭᐅᓂᕐᒧᑦ ᐊᒻᒪ ᐃᖅᑲᓇᐃᔮᒧᑦ 

ᐊᐅᓪᓚᖅᑎᑕᐅᖃᑦᑕᕐᓂᕐᒧᑦ. 

 

ᐊᐱᖅᑯᑎᒃ: 

 

ᐅᖃᖅᑏ, ᐊᐱᕆᔪᒪᔪᖓ ᒥᓂᔅᑕᒧᑦ, ᐅᓪᓗᒥ ᐅᕙᓂ 

ᐃᓪᓗᒥ ᑐᓴᖅᑎᓚᐅᖅᑎᒍᑦ, ᑖᓐᓇ ᐆᑦᑐᕋᕈᒪᔪᓄᑦ 

ᑐᒃᓯᖃᐅᑕᐅᓚᖅᓯᒪᔪᖅ ᖃᓄᐃᓕᖓᓕᕐᒪᖔᖅ, 

ᑖᒃᑯᐊ ᖃᖓᑕᖃᑦᑕᕐᓃᒃ ᒪᕐᕉᒃ ᐱᓪᓗᒋᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᑭᐅᔾᔪᑎᒃ: 

 

ᐅᖃᖅᑏ, ᕼᐋᒻᓚᓕᕆᔨᒃᑯᑦ ᐱᓕᕆᕕᓐᓂ 

ᐃᑲᔪᖃᑦᑕᖅᐳᑦ ᑎᓕᐅᕆᓗᒋᓪᓗ ᓂᐅᕕᖃᑦᑕᕐᓂᕐᒧᑦ 

ᐃᓕᖅᑯᓯᐅᔭᕆᐊᓖᑦ ᒪᓕᑦᑕᐅᑦᑎᐊᕋᓗᐊᕐᒪᖔᑕ 

ᒐᕙᒪᒃᑯᑦ ᑳᓐᑐᕌᖏᓐᓂ. ᓄᓇᓕᖕᓂ ᒐᕙᒪᓕᕆᔨᒃᑯᑦ 

ᐱᔨᑦᓯᕋᖅᑎᒃᑯᓪᓗ ᐃᓚᐅᖃᑦᑕᖏᒻᒪᑕ 

ᖃᐅᔨᓴᕐᓂᕐᒧᑦ ᒐᕙᒪᒃᑯᑦ ᑳᑦᑐᓛᕆᔭᖏᓐᓂᒃ. 

 

ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ ᑖᒃᑯᐊ 

ᐊᑎᓕᐅᖃᑦᑕᕐᒪᑕ ᑲᒪᒋᔭᖃᖃᑦᑕᖅᖢᑎᒡᓗ  

ᐃᖅᑲᓇᐃᔭᖅᑎᓄᑦ. ᓲᕐᓗ ᐋᓐᓂᐊᕐᕕᓕᐊᕐᓂᖏᓐᓄᑦ 

ᑳᑦᑐᓛᒥᒃ. ᑖᓐᓇ ᐃᓱᓕᓐᓂᐊᖅᖢᓂ ᐋᒌᔅ 31, 

2015-ᖑᓕᖅᐸᑦ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᓲᕐᓗ ᖃᐅᔨᑎᑦᓯᓂᐊᖅᑐᑦ ᒐᕙᒪᒃᑯᑦ 

ᐱᔨᑦᓯᕋᖅᑎᒃᑯᖏᓐᓂᒃ ᑕᒪᓐᓇ 

ᓄᑖᓐᖑᖅᑎᑕᐅᒃᑲᓐᓂᕐᓂᐊᕐᓂᖓᓄᑦ ᐊᕐᕌᒍᒥ 

ᑕᐃᒪᓐᓇ ᑳᑦᑐᓛᒧᑦ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 5. (ᑐᓴᔨᑎᒍᑦ) 

ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᒃ. ᒥᔅᑕ ᐅᑲᓕᖅ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐸᐅᓗᓯ ᐅᑲᓕᖅ: ᖁᔭᓐᓇᒦᒃ. 

ᐅᖃᖅᑎᑦᑎᔩ. ᑖᓐᓇ ᐃᓕᓴᕆᔪᒪᓕᕐᒥᔭᕋ 

ᑭᒡᒐᑐᓐᖏᑕᕋᓗᐊᕋ ᑭᓯᐊᓂ 

ᐃᓕᓐᓂᐊᖃᑎᒋᓚᐅᖅᓯᒪᔭᕋ ᐊᒻᒪᓗ 

ᐊᕐᕕᐊᓅᕆᐅᕋᒪ ᖃᐅᔨᒪᓚᐅᖅᓯᒪᖏᑦᑎᐊᕋᒪ 

ᒪᒃᑯᑦᑐᕈᓘᓪᓗᖓ ᑕᐃᓐᓇ 

ᐃᓕᓴᕆᔭᑐᐊᕆᓚᐅᖅᓯᒪᒐᒃᑯ ᒥᐅᕆ ᖁᒃᓱᒃ ᑖᑎ, 

ᐃᓕᓴᕆᔪᒪᔭᕋ ᑐᓐᖓᓱᑦᑎᑎᐊᖅᑐᒍ ᑖᒃᓱᒪ 

ᓇᔭᒐᓗᐊᖓ ᓴᓂᓕᒻᒪ ᑭᓯᐊᓂ 

ᐃᓕᓴᕆᖅᑳᕈᒪᕋᑖᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᑦᑎᐊᕆᑦᓯ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᒥᓂᔅᑕ ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ ᐅᖃᖅᑏ. 

ᕼᐃᕗᓕᐊᕈᐊᕐᒪᖓ ᓈᒻᒪᒥᐊᖅᖢᓂ. 

 

ᐅᑉᓗᒃᑰᖅᖢᒋᑦ ᓄᓇᕗᒻᒥᐅᖃᑎᒃᑲ. 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1842 

ᐅᑉᓗᒥᑦᑕᐅᖅ ᓇᖏᖅᓯᔾᔪᑎᖃᖅᐳᖓ ᑖᒃᑯᐊ 

ᐃᓚᒋᔭᒃᑲ ᑕᒫᓐᓃᒻᒪᑕ ᐅᑉᓗᒥᐅᔪᖅ. ᑭᕼᐃᐊᓂ 

ᑕᒫᓃᒐᔪᓐᖏᑎᓪᓗᒋᑦ ᐅᕙᓂ ᐃᒡᓗᑉ ᐃᓗᐊᓂ 

ᐱᔫᓪᓗᐊᓚᐅᕐᓂᑉᑎᓐᓂ ᐃᓕᑕᕆᕈᐊᖅᖢᒋᑦ 

ᐱᔾᔪᑎᖃᓕᖄᖓᑉᑕ ᐱᑦᑕᔪᒐᑉᑕ. 

 

ᐅᖃᖅᑎᑦᓯᔩ, ᐅᑉᓗᒥ ᐃᓕᑕᖅᕼᐃᔪᒪᕗᖓᑉᑕᐅᖅ 

ᐸᓐᓂᒻᓂᒃ ᐊᑎᓗᒃᑕᒻᓂᒃ ᐊᑕᐅᓯᐊᒃᑲᓐᓂᕐᓗᒍ. 

ᑕᐃᖕᓇ ᓇᔭᒐ ᒥᐊᓕ ᐅᓕᑉᐸᖅ ᑖᑎ, 

ᑕᕝᕙᓃᖃᑎᖃᖅᖢᓂ ᐸᓂᖕᒥᓂᒃ ᒫᓂ ᐊᒻᒪᓗ ᑖᓇ 

ᑖᑎ. ᑖᒃᑯᐊ ᐱᖃᑖ ᐃᖃᓗᖕᓂᕐᒥᐅᑕᐅᔪᖅ, ᑖᓇᓕ 

ᑲᖏᖅᖠᒧᑦ ᐅᓐᓄᒃᐸᑦ ᒥᐊᓕᓗ 

ᐊᐃᒋᐊᓐᓂᐊᖂᖅᖢᑎᒍᑯᐊ ᐅᓐᓄᒃᐸᑦ 

ᐊᐅᓪᓛᑉᖥᕐᓂᐊᖅᖢᑎᒃ.  

 

ᐊᒻᒪᓗ ᑖᓐᓇ ᑭᖑᓪᓕᖅᐹᖅ ᓇᔭᒐᑉᑕᐅᖅ 

ᑕᒫᓃᖃᑕᐅᓯᒪᑉᒪᑕ ᑕᕝᕙᓂ ᐱᓇᓱᐊᕈᓯᐅᑉ 

ᓄᓐᖑᐊᓂ ᐃᓕᓴᐱ ᕗᐃᓯ, ᑭᒡᒐᖅᑐᖅᑕᕋ 

ᑎᑭᕋᕐᔪᐊᕐᒥ ᓄᓇᓕᒃ. ᑖᒻᓇ ᐊᒥᕼᐅᓄᑦ 

ᖃᐅᔨᒪᔭᐅᔪᖅ ᓇᓗᓇᓐᖏᑦᑐᖅ ᑕᒡᕙᓂ ᐊᒡᓛᑦ 

ᐃᒡᓗᑉ ᐃᓗᐊᓃᑦᑐᑎᒍᑦ ᕼᐊᓇᔭᖏᓐᓂᒃ ᔮᑭᑦ-

ᖏᓐᓂᑦ ᐊᑐᖅᐸᒃᑐᒍᑦ ᐊᒻᒪᓗ ᑖᓪᕙᓂ ᐊᕼᐃᖏᓐᓂ 

ᓄᓇᕗᑦ ᕼᐃᓚᑖᓂᓪᓗᓐᓃᑦ ᑎᑭᕼᐃᕝᕕᐅᕙᑉᑲᒥᒎᖅ 

ᑕᑯᓚᐅᖅᓯᒪᓐᖏᑕᒥᖕᓂᑉᓗᓐᓃᒡᒎᖅ 

ᐊᐅᓪᓚᐃᕙᒃᑐᖅ. ᑕᐃᒪ ᐅᑉᓗᒥ ᑕᐅᑐᖕᓂᖅᐸᑕ 

ᒫᓐᓇ ᑕᐃᑲ ᑖᒻᓇᐅᕗᖅ ᐃᓕᓴᐱ ᕗᐃᓯ. 

ᖁᔭᓐᓇᒦᓪᓚᕆᒃ, ᐅᖃᖅᑎᑦᑎᔩ. 

 

ᐃᓚᖓᑦ ᒪᓕᒐᓕᐅᖅᑎ: ᐄᓛᕐ, ᐄᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᑎᒍᑦ 

ᑐᓐᖓᓱᑦᑎᐊᕆᔅᓯ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᒻᒪᓗ ᐊᒡᒍᕐᒥᐅᑕᐃᑦ, ᑕᒪᕐᒥᒃ ᑕᐃᒃᑯᐊ 

ᕼᐊᓘᖅᐸᒃᑲ. ᐅᑉᓗᒥ ᐃᓕᑕᖅᓯᔪᒪᖕᒥᔪᖓᐃᓛᒃ 

ᑖᓐᓇ ᓇᔭᒋᒻᒫᖅᖢᒍᓗ ᐸᑐᕆᓴ ᖁᓚᐅᑦ, ᐊᒻᒪ ᔮᓐ  

ᐹᓪ. ᑕᐃᑲ, ᑖᓐᓇᐃᓛᒃ ᖃᐅᔨᒪᔭᐅᑦᑎᐊᖅᑐᒃᓴᐅᔪᖅ, 

ᐅᖃᖅᑎᑦᑎᔨᐅᑉ ᑕᐃᓐᓇ ᓄᓕᐊᖓ ᐊᒻᒪ 

ᐃᕐᖑᑕᑯᓗᐊ. ᑖᒃᑯᐊ ᑕᒫᓃᒻᒪᑎᒃ 

ᑐᓐᖓᓱᑦᑎᐊᕆᔅᓯ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦᑎ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ 

ᐃᓕᓴᖅᓯᔪᒪᓂᖅ. 

 

ᐅᕙᖓᑦᑕᐅᖅ ᓄᓕᐊᕋᓗ ᐸᑐᕆᓯᐊ ᐃᓕᓴᕆᕙᕋ 

ᐊᒻᒪᓗ ᑐᓐᖓᓱᑦᑎᐊᕆᑦ, ᐊᒻᒪᑦᑕᐅᖅ ᐃᕐᓂᕋ ᑖᓐᓇ 

ᔮᓐ ᐹᓪ ᐋᐸᒃ ᐃᓕᓴᕆᑦᑎᐊᕆᕙᕋ 

ᑕᒫᓃᑦᑐᑯᓘᒻᒥᒻᒪᑦ. ᖁᔭᓐᓇᒦᒃ ᑕᒪᐅᓐᖓᖅᓯᒪᒐᔅᓯ. 

ᑐᓐᖓᓱᒋᑦᑎ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑐ ᓲᔪᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 364 - 4(2): ᓄᓇᓕᓐᓂ 

ᐋᓐᓂᐊᖅᑐᓕᕆᓂᐅᑉ ᐱᐅᓂᖓ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, 

ᑐᕌᖅᑎᑦᑐᒪᔭᕋ ᐊᐱᖅᑯᑎᒐ ᒥᓂᔅᑕᖓᓐᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ. 

 

ᐅᖃᖅᑎ, ᒪᓕᒐᓕᐅᖅᑏᑦ ᐅᖃᐅᓯᖏᑎᒍᑦ 

ᐅᖃᐅᓯᒃᓴᖃᖅᑲᐅᒐᒪ ᑖᒃᑯᐊ ᒐᕙᒪᕗᑦ 

ᐱᑖᒃᑲᓐᓂᕆᐊᖃᕐᒪᑕ ᐱᐅᓂᖅᐹᖑᔪᓐᓇᖅᑐᓂᒃ 

ᐋᓐᓂᐊᖅᑐᓕᕆᓂᒃᑯᑦ ᐊᒻᒪ ᐱᐅᓯᑎᑕᐅᒋᐊᕐᓕ 

ᓄᓇᑦᑕ ᐋᓐᓂᐊᕕᖏᓐᓂ, ᐱᐅᓯᑎᑕᐅᒋᐊᕐᓗᑎᒃ 

ᓄᓇᓕᑦᑕ ᐋᓐᓂᐊᕕᖏᓐᓂ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐅᓂᒃᑳᕈᓐᓇᖅᐹ 

ᖃᓄᖅ ᐱᓕᕆᕝᕕᐊ ᖃᐅᔨᒋᐊᖃᑦᑕᕐᒪᖔᑦ 

ᓴᖅᑭᑕᐅᔪᒪᔪᓂᒃ ᐋᓐᓂᐊᖃᕐᓇᖏᑦᑐᓕᕆᔾᔪᑎᓂᒃ 

ᐊᒻᒪ ᖃᓄᑎᒋ ᐱᒋᐊᖅᑎᑦᑎᔭᕆᐊᖃᕐᓂᕐᒥᓂᒃ 

ᐃᓗᐊᖅᓴᐃᔾᔪᑕᐅᔪᑦ ᓄᓇᓕᑦᑕ ᐋᓐᓂᐊᕕᖏᓐᓂ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1843 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑑᔪᖅ, ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎ 

ᖁᕕᐊᒋᑐᐃᓐᓇᖅᑕᕋ ᐃᒫᑦᑕᐅᖅ ᕿᓂᖃᑕᐅᔪᒪᒐᒪ 

ᖃᓄᒃᑲᓐᓂᖅ ᐋᖅᑭᔅᓰᒋᐊᒃᑲᓐᓂᕈᓐᓇᕐᒪᖔᑕ. 

ᐊᐅᓚᔨᒍᔅᓯ ᐱᓇᓱᐊᕈᓯᐅᓚᐅᖅᑐᒥ 

ᓇᓗᓇᐃᖅᓯᓚᐅᕋᑦᑕ ᕿᒥᕐᕈᔭᐅᒃᑲᓐᓂᖁᔨᓪᓗᑕ 

ᖃᓄᒃᑲᓐᓂᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑎᒍ 

ᑕᒪᒃᑯᐊ ᐊᐅᓚᔾᔪᓯᖏᑦ ᐋᓐᓂᐊᓯᐅᖅᑎᑦ ᓄᓇᕗᑦ 

ᐃᓗᐊᓂ. ᑖᓐᓇ ᕿᒥᕐᕈᑦᑎᐊᓚᐅᖅᑎᓪᓗᒍ 

ᖃᐅᔨᒋᐊᒃᑲᓐᓂᕈᒪᓂᐊᖅᑐᖓ ᖃᓄᒃᑲᓐᓂᖅ 

ᐋᖅᑭᒋᐊᕈᑎᔅᓴᓂᒃ ᐃᓕᓯᕙᓪᓕᐊᒍᓐᓇᕐᒪᖔᑕ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᓂᕈᐊᖅᑕᐅᕕᒋᓯᒪᔭᕋ ᐅᖃᐅᔾᔭᐅᓚᐅᕋᒪ ᐅᕙᓐᓄᑦ 

ᐅᖃᒃᑲᓐᓂᖁᔭᐅᓪᓗᖓ ᑕᒪᑐᒥᖓ ᐱᓪᓗᒍ 

ᐃᓱᒫᓗᒍᑎᓂᒃ. ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ 

ᖃᓄᖅ ᓄᓇᕘᒥᐅᑦ ᐃᓱᒫᓘᑎᖃᖅᑐᑦ ᐱᓪᓗᒋᑦ 

ᖃᓄᖅ ᐱᐅᑎᒋᓂᖏᓐᓂᒃ ᐋᓐᓂᐊᕐᓂᕐᒧᑦ 

ᐃᖢᐊᖅᓴᖅᑕᐅᔾᔪᑕᐅᔪᑦ ᓄᓇᓕᑦᑕ ᐋᓐᓂᐊᕕᖏᓐᓂ 

ᐅᖃᐅᓯᐅᔭᕆᐊᖃᕐᓂᖏᓐᓂᒃ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒥᓂᔅᑕ, ᒥᔅᑕ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᑐᓴᐅᒪᑦᑎᐊᐸᑦᑐᖓ 

ᓇᓪᓕᐊᓐᓂᑐᐃᓐᓇᖅ ᐃᑲᔪᖅᑕᐅᒋᐊᓕᓐᓂᑦ ᐊᒻᒪᓗ 

ᑎᑎᕋᖅᓯᒪᖏᒻᒪᑕ ᑕᕝᕘᓇ 

ᓴᓐᖏᑎᑕᐅᓂᖅᓴᐅᓲᖑᒻᒪᑕ 

ᕿᒥᕐᕈᔭᐅᕙᓪᓕᐊᓪᓗᑎᒃ. ᑕᐃᒫᒃ 

ᑎᑎᕋᖅᐸᓪᓕᐊᒍᓐᓇᖅᑲᑕ ᐊᒻᒪᓗ ᐅᕙᑦᑎᓐᓄᑦ 

ᑐᓂᔭᐅᔪᓐᓇᖅᑲᑕ ᐊᒻᒪᓗ ᐊᓪᓚᕝᕕᖃᕐᒥᔪᒍᑦ 

ᓇᓕᓄᑐᐃᓐᓇᖅ ᐃᓱᒫᓗᑦᑐᓄᑦ ᐅᐸᒐᕐᓂᑦ. ᑖᓐᓇ  

ᐅᖄᓚᐅᑎᖓ ᑐᓂᔪᓐᓇᓂᐊᕐᒥᔭᕋ ᑕᕝᕙᓂ 

ᑲᑎᒪᕕᑦᑎᓐᓂ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓲᔪᖅ. 

 

ᓲᔪᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᑐᑭᓯᔪᒪᔪᖓ 

ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕐᓂᖓᓂᒃ ᑕᒪᒃᑯᐊ 

ᐊᑐᓂ ᐃᓄᐃᑦ ᐃᓱᒫᓘᑎᒥᖕᓄᑦ 

ᐅᖃᐅᓯᕆᔪᓐᓇᖅᑕᖏᑦ ᑖᒃᑯᑎᒎᓇᖅ 

ᐋᓐᓂᐊᕕᓕᐊᖃᑦᑕᖅᑐᓄᑦ. ᑐᑦᑕᕐᕕᒃᑯᑦ ᑭᓯᐊᓂ 

ᐃᓱᒫᓘᑎᑕᖃᒻᒪᕆᖕᒪᑦ ᖃᓂᒪᓂᕆᖃᑦᑕᖅᑕᖏᑦ 

ᑲᒪᓂᕆᖃᑦᑕᖅᑕᖏᑦ ᐋᓐᓂᐊᓯᐅᖅᑏᑦ 

ᐋᓐᓂᐊᕕᖕᓂᑦ ᓄᓇᕘᓕᒫᒥ. ᑕᒪᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᓈᒪᔪᓂᒃ 

ᕿᒥᕐᕈᔪᓐᓇᕐᒪᖔᕐᒥᓂᒃ ᖃᓄᖅ ᐱᓕᕆᕝᕕᐅᔪᑦ 

ᐊᑲᐅᓯᕈᕚᓪᓕᕈᓐᓇᕐᒪᖔᑕ ᐋᓐᓂᐊᕕᓕᐊᖃᑦᑕᖅᑐᑦ 

ᕿᒥᕐᕈᓇᒃᑕᐅᓂᖏᑦ ᐋᓐᓂᐊᕖᑦ ᐃᓗᐊᓂ ᖃᓄᖅ 

ᐱᐅᓐᖏᑎᒋᓕᕐᒪᖔᖅ ᓄᓇᕘᒥ ᐋᓐᓂᐊᕕᒃ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᔅᑕ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᐃᓛᒃ ᐅᖃᖅᑲᐅᒐᒪ 

ᖃᐅᔨᓴᑦᑎᐊᕋᓱᓐᓂᐊᖅᑐᒍᑦ ᖃᓄᖅ 

ᐊᐅᓚᔪᓯᖏᓐᓂᑦ ᑕᒪᒃᑯᐊ ᐋᓐᓂᐊᕕᐅᕙᑦᑐᑦ, 

ᐋᓐᓂᐊᓲᖅᑏᓪᓗ ᐊᐅᓚᔪᓯᖏᑦ. 

 

ᑭᓯᐊᓂᑦᑕᐅᖅ ᓇᓗᓇᐃᖅᓯᓯᓐᓈᕈᒪᒻᒥᔪᖓ ᐃᓚᖏᑦ 

ᑕᐃᒪ ᐊᐅᓚᑦᑎᐊᖅᑐᑦ, ᐅᐱᒋᑦᑎᐊᑕᒃᑲ ᐊᒻᒪᓗ 

ᑲᒪᑦᑎᐊᐸᑦᑐᑦ. ᐃᓚᐃᓐᓇᑯᓗᖏᑦ ᑕᒪᒃᑯᐊ 

ᑕᒪᕐᓂᕋᐃᒻᒪᑕ, ᐄ, ᑕᒪᒃᑯᐊ 

ᖃᐅᔨᓴᑦᑎᐊᕆᐊᖃᖅᐸᑦᑐᑦ. ᑖᒃᑯᐊ 

ᐃᓱᒫᓗᒋᑦᑎᐊᑕᒃᑲ ᐊᒻᒪᓗ 

ᐋᖅᑭᒋᐊᕆᐊᖃᓪᓚᕆᑦᑐᑦ, ᓯᕗᒧᑦ 

ᐊᓪᓗᑎᐊᕐᓂᐊᕈᑦᑕ.  

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1844 

ᓇᓪᓕᐊᑐᐃᓐᓇᖅ ᑕᐃᒪ ᐅᖄᓚᔪᒪᓐᓂᖅᑲᑦ 

ᐊᑭᖃᓐᖏᑦᑐᒧᑦ ᐅᖄᓚᔪᓐᓇᖅᑐᖅ, 1-855-483-

3003 ᑕᕝᕗᖓ ᐅᖄᓚᖃᑦᑕᕈᓐᓇᖅᑐᑦ 

ᓇᓪᓕᐊᑐᐃᓐᓇᖅ ᐃᓱᒫᓗᒋᔭᖃᕐᓂᖅᑲᑦ, ᐊᒻᒪᓗ 

ᖁᕕᐊᓱᑉᐸᑦᑐᖓ ᐅᖃᐅᔭᐅᒐᐃᒐᒪ ᑕᒪᒃᑯᓄᖓ 

ᓂᕈᐊᖅᑕᐅᖃᑎᒋᓯᒪᔭᕐᓄᑦ ᐃᓱᒫᓗᒋᔭᖏᓐᓄᑦ, 

ᐊᒻᒪᓗ ᑎᑎᕋᖅᓯᒪᒐᐃᒻᒪᑕ ᑕᕝᕘᓇ 

ᐱᔭᕆᐊᑭᓐᓂᓴᓪᓚᕆᐅᒻᒪᑕ ᖃᐅᔨᓴᕋᓱᑦᑐᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑐ ᔪᐊᓇᓯ.  

 

ᐊᐱᖅᑯᑦ 365 - 4(2): ᐃᓛᒃᑰᖓᔪᓄᑦ 

ᓯᓚᑖᓂᒥᐅᓄᑦ ᕿᒥᕐᕈᓂᐅᑉ ᐃᓗᓕᖓ 

(ᔪᐊᓇᓯ) 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓱᕈᒪᔪᖓ. 

 

ᐅᖃᖅᑎᑦᑎᔩ, ᐃᓱᒫᓗᒍᑕᐅᓯᒪᓕᕐᒪᑦ ᑕᐃᓐᓇ 

ᐃᒻᒥᒃᑯᑦ ᕿᒥᕐᕈᓂᐅᓂᐅᓴᔪᖅ, 

ᕿᒥᕐᕈᓂᕆᓂᐊᖅᑕᖓ ᑕᐃᓐᓇ ᐱᐊᕋᑯᓗᒃ ᒪᑭᕝᕕᒃ 

ᑎᒥᓛᖅ ᑐᖁᓚᐅᖅᑎᓪᓗᒍ. ᓲᕐᓗ 

ᑎᓪᓕᖃᓗᐊᕐᓂᖓᓂᑦ, ᑕᐃᓐᓇᓗ 

ᑐᙵᕕᒋᓂᐊᖅᑕᖓ Terms of Reference -

ᖑᓂᕋᖅᑕᐅᔪᖅ ᐱᕕᖃᖅᑎᑦᑎᔮᑑᔮᓐᖏᒻᒪᑦ 

ᖃᓄᐃᓕᖓᑎᓪᓗᒍ ᑕᐃᒪᐃᑦᑐᖃᓚᐅᕐᓂᖓᓂᑦ. 

 

ᐊᒻᒪᑦᑕᐅᖅ ᐅᖃᖅᑎᑦᑎᔩ, ᐱᕙᓪᓕᐊᔪᒃᑯᑎᒍᑦ 

ᐅᓂᒃᑳᕕᐅᖅᓯᒪᕙᓪᓚᐃᒻᒪᑦ ᑕᒪᓐᓇ ᒥᓂᔅᑕᓘᓐᓃᑦ 

ᐅᖃᖅᓯᒪᓪᓗᓂ, ᑖᓐᓇᒎᖅ ᐱᕕᖃᑐᐃᓐᓇᕆᐊᓕᒃ, 

ᓲᕐᓗ ᐱᓕᕆᐊᔅᓴᕆᔭᖏᑦ 

ᐃᓚᒋᐊᒃᑲᓐᓂᕈᓐᓇᑐᐃᓐᓇᕆᐊᖃᕐᒪᑦ. ᒥᓂᔅᑕ 

ᑐᑭᓯᑎᑦᑎᒋᐊᕈᓐᓇᖅᑳ ᐅᓪᓗᒥ ᑖᒃᑯᓇᙵᑦ 

ᐅᖃᐅᓯᕆᓚᐅᖅᑕᖏᓐᓂᑦ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑖᒃᑯᐊ ᑎᑎᕋᖅᓯᒪᔪᑦ 

ᓇᓗᓇᐃᔭᐃᓯᒪᔪᑦ ᖃᓄᑐᐃᓐᓇᖅ 

ᐃᑲᔪᖅᑕᐅᒋᐊᖃᖅᑲᑦ ᒪᑐᐃᖓᕕᒋᓂᐊᖅᑕᕗᑦ, 

ᐊᒻᒪᓗ ᓇᓕᐊᓐᓂᑐᐃᓐᓇᖅ ᕿᒥᕐᕈᔪᒪᓐᓂᖅᑲᑦ, 

ᓇᓪᓕᐊᓐᓄᑐᐃᓐᓇᖅ ᑖᔅᓱᒧᖓ  

ᐃᓅᒍᓐᓃᔨᐊᒥᓂᑯᓘᑉ ᒥᔅᓵᓄᑦ, ᑖᒃᑯᐊ 

ᑐᓂᐅᖅᑲᖅᑕᐅᓂᐊᖅᑐᑦ ᑖᔅᓱᒧᖓ 

ᕿᒥᕐᕈᓂᐊᖅᑐᒧᑦ. ᑕᒪᒃᑯᓄᖓ ᒪᑐᓯᒪᓐᖏᑎᐊᖅᑐᒍᑦ 

ᖃᐅᔨᓴᑦᑎᐊᖁᒐᑦᑎᒍ, ᐊᒻᒪᓗ ᓈᒻᒪᑎᐊᖅᑐᒥᑦ 

ᐱᓯᒪᖁᓪᓗᑎᒍ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ 

ᒥᓂᔅᑕ ᓇᓗᓇᐃᕆᒋᐊᕈᓐᓇᖅᑳ ᒪᑐᐃᖓᒻᒪᖔᑕ 

ᑖᒃᑯᐊ ᑐᙵᕕᒋᔭᐅᓂᐊᖅᑐᑦ ᕿᒥᕐᕈᓂᕐᒧᑦ 

ᒐᕙᓚᐅᑉ ᓯᓚᑖᒎᑦ, ᑕᐃᒃᑯᐊ ᑐᙵᕖᑦ Terms of 

Reference-ᖑᓂᕋᖅᑕᐅᔪᑦ, ᐊᓯᔾᔨᖅᑕᐅᓗᑎᓘᓐᓃᑦ, 

ᐋᖅᑭᒋᐊᖅᑕᐅᓂᐊᕐᒪᖔᑕᓗ? ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᐅᑲᓕᖅ.  

 

ᐊᖓᔪᖅᑳᖅ ᐸᓪ ᐅᑲᓕᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᒐᕙᒪᐅᑉ ᓯᓚᑖᓂ 

ᐊᐅᓚᑦᑎᔪᓐᓇᖏᓐᓇᑦᑕ ᑭᓯᐊᓂ ᐊᓪᓚᕕᑎᓐᓂ 

ᐊᐅᓚᑦᑎᔪᓐᓇᖅᑐᑕ, ᑕᕝᕘᓇ ᑖᓐᓇ ᑭᓪᓕᒋᒻᒪᒍ, 

ᓇᐅᒃᑰᕐᕕᖃᓗᐊᓐᖏᓇᑦᑕ. ᑕᐃᒫᒃ ᑖᓐᓇ 

ᐃᑲᔪᕈᒪᓂᐊᖅᑕᕗᓂᓛᒃ ᖃᓄᓕᒫᖅ 

ᕿᒥᕐᕈᕙᓪᓕᐊᓇᓱᑦᑎᓪᓗᒍ, ᑖᒃᑯᐊ 

ᐊᐅᓚᔾᔪᓯᕆᓚᐅᖅᑕᖏᓐᓂᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ 

ᒫᓐᓇ ᐱᕕᖃᖅᑎᑕᐅᒍᒪᒋᕗᖓ ᐅᖃᕈᒪᓪᓗᖓ 

ᑕᐃᓐᓇ ᕿᒥᕐᕈᓂᐊᖅᑐᖅ, ᒥᔅ ᐲᑕᓴᓐ 

ᐅᖃᖃᑎᒋᕙᓪᓕᐊᓯᒪᒐᒃᑯ, ᐊᒻᒪᓗ 

ᖃᐅᔨᑎᑦᑎᐊᖅᓯᒪᓪᓗᒍ ᐱᓕᕆᐊᕆᓂᐊᖅᑕᖓ 

ᐃᑲᔪᖅᑐᕐᓂᐊᕋᒃᑯ ᖃᓄᑐᐃᓐᓇᑦᑎᐊᖅ 

ᐃᑲᔪᕆᐊᖃᖅᐸᑦ, ᐊᒻᒪ ᑕᒪᓐᓇ ᐱᒻᒪᕆᐅᓂᐊᕐᒪᑦ 

ᐱᓕᕆᐊᕆᓂᐊᖅᑕᖓᓄᑦ ᓇᐅᒃᑯᑐᐃᓐᓇᖅ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1845 

ᐃᑲᔪᕐᕕᖃᕈᒪ. ᑭᙵᕐᓅᖃᑎᒋᒍᒫᕐᓂᐊᖅᓱᒍᓪᓗ 

ᓯᕗᓂᑦᑎᓐᓂ ᑕᕝᕙᓂ ᒪᓕᒐᓕᐅᕐᕕᒻᒥ 

ᑲᑎᒪᒌᖅᓯᒪᓕᖅᑎᓪᓗᑕ.  

 

ᒥᓂᔅᑕᓕ ᐅᖃᕈᓐᓇᖅᑲ ᓇᓗᓇᐃᕆᒍᓐᓇᖅᑲ ᖃᓄᖅ 

ᓄᓇᓕᒻᒥᐅᑦ ᑐᓴᐅᒪᑎᑕᐅᓂᐊᕐᒪᖔᑦ ᑕᕝᕙᓂ 

ᐱᓇᓱᐊᕈᓯᐅᓂᐊᖅᑐᓂ ᑕᒪᓐᓇ 

ᕿᒥᕐᕈᓂᐅᓂᐊᖅᑐᖅ ᐊᐅᓚᓂᖃᖅᑎᓪᓗᒍ? 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑐᖓᑦ, ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᑖᓐᓇᐃᓛᒃ ᕿᒥᕐᕈᓂᐊᖅᑐᖅ 

ᓇᒻᒥᓂᖅ ᐊᐅᓚᖁᑦᑎᐊᕋᑦᑎᒍᑦ ᐊᒻᒪᓗ ᑎᓕᔾᔮᓇᒍ 

ᖃᓄᐃᓕᐅᕐᓂᐊᕐᒪᖔᑦ, ᓇᒻᒥᓂᖅ 

ᐃᓱᒪᖅᓱᑎᓐᓂᐊᕋᒃᑯ. ᑕᐃᓐᓇ 

ᐸᕐᓇᒍᓐᓇᖅᓯᓚᐅᖅᑎᓪᓗᒍᖃᐃ 

ᓇᓗᓇᐃᖅᓯᑦᑎᐊᓚᐅᖅᑎᓪᓗᒍ 

ᖃᓄᐃᓕᐅᖅᐸᓪᓕᐊᕐᓂᐊᕐᒪᖔᑦ ᑕᒪᓐᓇ 

ᐊᓚᒃᑲᖅᐸᓪᓕᐊᒍᓐᓇᕐᓂᐊᖅᑕᕗᑦ ᓯᕗᓂᑦᑎᓐᓂ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒥᐅᑦ ᓂᒋᐊᓄᑦ, ᒥᔅᑐ 

ᓴᒻᒧᖅᑐᖅ. 

 

ᐊᐱᖅᑯᑦ 366 - 4(2): ᓯᕿᓐᖑᔭᖅ ᑲᐃᕙᒃᑐᒍ 

ᐃᓄᑐᖃᒃᑯᕕᖃᕆᐊᖃᕐᓂᖓ ᑲᖏᖅᖠᓂᕐᒥ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒋᔪᒪᔭᕋ ᒥᓂᔅᑕᕆᔭᐅᔪᒧᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ. 

 

(ᑐᓵᔨᑎᒍᑦ) ᐅᖃᖅᑏ ᐅᐊᑦᑎᐊ ᒪᓕᒐᓕᐅᖅᑏᑦ 

ᐅᖃᐅᓯᖏᑎᒍᑦ ᓇᓗᓇᐃᖅᓯᖅᑲᐅᒐᒪ ᐅᓐᓄᐊᓕᒫᖅ 

ᐅᓐᓄᓕᒫᕐᓗ ᓇᔪᖅᑕᐅᔪᓐᓇᖅᑐᒥᒃ ᐃᓐᓇᕐᓄᑦ, 

ᐃᓐᓇᑐᖃᕐᓄᑦ ᐃᒡᓗᕐᔪᐊᖅᑖᕆᐊᖃᕐᓂᖅ 

ᑲᖏᖅᖠᓂᕐᒥ ᐅᓄᖅᓯᕙᓪᓕᐊᑐᐃᓐᓇᕐᒪᑕ. ᒫᑦᓯ 

2014-ᖑᑎᓪᓗᒍ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᒥᓂᔅᑕᖓᑦ ᑭᙴᒪᔭᕐᓂᒃ ᖃᐅᔨᓴᐃᓂᐊᓚᐅᖅᑐᖅ 

ᐱᔾᔪᑎᒋᓪᓗᒋᑦ ᑕᐃᒃᑯᐊ 

ᑲᒪᒋᔭᐅᖏᓐᓇᕆᐊᖃᓕᖅᑐᑦ ᐃᓐᓇᑐᖃᐃᑦ. 

 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᑭᙳᒪᔭᕐᓂᒃ 

ᖃᐅᔨᓴᐅᑎᓂᒃ ᑲᔪᓯᑎᑦᑎᓚᐅᕐᒪᖔᑦ ᐊᒻᒪᓗ ᐅᓪᓗᒥ 

ᐅᓂᒃᑲᐅᓯᖃᕈᓐᓇᖅᐸ ᖃᓄᐃᓕᖓᓕᕐᒪᖔᖓ? 

ᖁᔭᓪᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᓐᓇᐃᓛᒃ ᕿᒥᕐᕈᕙᓪᓕᐊᔭᕗᑦ 

ᐱᓗᐊᖅᑐᒥ ᑲᖏᖅᖠᓂᕐᒥ ᖃᓄᒃᑲᓐᓂᖅ 

ᐊᓚᒃᑲᐃᔪᓐᓇᕐᓂᐊᕐᒪᖔᑕ ᓯᕗᓂᑦᑎᓐᓂ 

ᑕᒪᒃᑯᓄᖓ ᐱᒡᒐᖅᐸᒃᑐᓄᑦ ᐊᒻᒪ ᐃᓐᓇᕐᓄᑦ 

ᓇᔪᒐᐅᓂᐊᖅᑐᓂᒃ ᑕᒪᓐᓇ ᕿᒥᕐᕈᕙᓪᓕᐊᔭᕗᑦ 

ᒫᓐᓇ ᐊᒻᒪᓗ ᖃᐅᔨᓴᖅᐸᓪᓕᐊᖑᔭᕐᓂᐊᖅᑕᕗᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᓐᓇᑐᖃᙳᖅᐸᓪᓕᐊᔪᑦ ᐅᓄᖅᓯᕙᓪᓕᐊᖏᓐᓇᖅᑐᑦ 

ᑕᐃᒪᙵᓕᒫᖅ ᐊᒻᒪᓗ ᐃᑲᔪᖅᓱᑦᑎᐊᕆᐊᖃᖅᑕᕗᑦ 

ᐸᖅᑭᔭᐅᑦᑎᐊᕐᓗᑎᒡᓗ, 

ᑲᒪᒋᔭᐅᖏᓐᓇᕆᐊᖃᓕᖅᐸᑕ. ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐸ ᐅᓪᓗᒥᒧᑦ ᑎᑭᑦᑐᒍ 

ᖃᓄᐃᓕᐅᖅᓯᒪᓕᕐᒪᖔᑦ ᐃᓐᓇᑐᖃᕐᓄᑦ ᐸᖅᑭᕕᒃ 

ᑲᖏᖅᖠᓂᕐᒥ ᐱᔾᔪᑎᒋᓪᓗᒍ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 

ᒥᓂᔅᑐ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᖃᐅᔨᓴᖅᐸᓪᓕᐊᓯᒪᔪᒍᑦ ᐃᓛᒃ 

ᓇᒦᓕᕐᒪᖔᑦᑕ ᐊᒻᒪᓗ ᖃᓄᐃᓕᖓᓂᐊᕐᒪᖔᑦᑕ 

ᓯᕗᓂᑦᑎᓐᓂ ᐃᓐᓇᐃᑦ, ᖃᐅᔨᒪᔭᕗᑦ 

ᐅᓄᖅᓯᕙᓪᓕᐊᔪᑦ ᐊᒻᒪᓗ ᐊᑯᓂᐅᓂᖅᓴᖅ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1846 

ᐃᓅᕙᓕᖅᑐᑎᒃ ᑕᒪᒃᑯᐊ 

ᖃᐅᔨᓴᖅᐸᓪᓕᐊᖏᓐᓇᖅᑕᕗᑦ. ᐸᕐᓇᐸᓪᓕᐊᒐᓱᑦᑐᑕ 

ᑕᕝᕙᓂ ᐋᓐᓂᐊᖃᖅᑕᐃᓕᓕᕆᔨᒃᑯᓐᓂ 

ᖃᓄᒃᑲᓐᓂᖅ ᐋᖅᑭᔅᓱᐃᒍᓐᓇᕐᒪᖔᑦᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᓴᒻᒧᖅᑑᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᑲᖏᖅᖠᓂᖅ ᑖᓐᓇᑑᓐᖏᑦᑐᖅ ᐃᓐᓇᑐᖃᐃᑦ 

ᐅᓄᖅᓯᕙᓪᓕᐊᕝᕕᐅᔪᑦ. ᑭᒡᓕᓯᓂᐊᖅᑕᕕᓃᑦ 2013-

ᒥ ᐅᖃᖅᓯᒪᕗᑦ ᐃᓐᓇᐃᑦ ᓄᓇᕗᒻᒥᐅᑕᐃᑦ 

ᐃᓐᓇᑐᖃᐃᑦ ᑕᐃᒪᙵᓂᑦ 2012-ᒥᓂᑦ 100-ᓂᒃ 

ᐃᓚᓯᒪᓕᖅᑐᑦ. ᑲᑎᓕᒫᖅᖢᒋᑦ ᐃᓐᓇᑐᖃᐃᑦ 

1,244-ᖑᓕᖅᑐᑦ. ᑖᓐᓇ ᒥᓂᔅᑕ  

ᓇᓗᓇᐃᔭᐃᔪᓐᓇᖅᐸ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᖃᓄᐃᓕᐅᕐᒪᖔᖓᑦ ᐋᖅᑭᒃᓱᐃᖕᒪᖔᖏᓪᓗᓐᓃᑦ 

ᐊᕗᖓᐅᔨᓯᒪᔪᓂᒃ ᐸᕐᓇᐅᑎᓂᒃ 

ᐸᖅᑭᔭᐅᑦᑎᐊᖃᑦᑕᕐᓂᐊᕐᒪᑕ ᓄᓇᕗᒻᒥᐅᑦ 

ᐃᓐᓇᖁᑎᖏᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑐ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑐ ᐅᑲᓕᖅ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 

ᖁᔭᓐᓇᒦᕈᒪᒻᒥᔭᒃᑲ ᑖᔅᓱᒥᖓ ᑮᓇᐅᔭᓂᒃ 

ᐸᕐᓇᓯᒪᓚᐅᖅᑕᑎᓐᓂᒃ ᑲᔪᓯᑎᑦᑎᔪᓐᓇᓚᐅᕐᒥᒻᒪᑕ 

ᑖᓐᓇ ᐃᓗᓕᖃᓚᐅᕐᒥᒻᒪᑦ ᐃᖃᓗᒃᑑᑦᑎᐊᒥ ᑕᐃᒫᒃ 

ᓇᔪᒐᐅᓂᐊᖅᑐᒥᒃ ᒪᑐᐃᖅᓯᒍᓐᓇᖅᓯᓛᓕᕐᒥᒐᑦᑕ 

ᑲᔪᓯᑎᐊᓚᐅᖅᑎᓪᓗᒍ ᑖᓐᓇ ᑮᓇᐅᔭᖅ 

ᐊᑐᕈᒪᓂᐊᖅᑕᕗᑦ. ᑖᓐᓇ ᐱᒋᐊᕈᑎᐅᒻᒪᑦ ᐊᒻᒪᓗ 

ᓲᓕ ᐊᓐᖑᑎᓯᒪᖏᓇᑦᑕ ᐸᕐᓇᐸᓪᓕᐊᓇᓱᑦᑐᒍᑦ 

ᑕᒪᒃᑯᓄᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ 

ᐊᐱᖅᑯᑎᖏᓐᓂᑦ. ᐅᖃᐅᓯᒃᑯᑦ ᐊᐱᖅᑯᑎᖏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑐ ᒥᑭᓐᖑᐊᖅ. 

 

ᐊᐱᖅᑯᑦ 367 - 4(2): ᓄᓇᓕᓐᓂ 

ᐋᓐᓂᐊᖅᑐᓕᕆᔾᔪᑏᑦ ᐱᐅᓂᖏᑦ 

(ᒥᑭᓐᖑᐊᖅ) 

ᒥᑭᙳᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐊᐱᖅᑯᑎᒋᓂᐊᕋᒐ ᑐᕌᖓᓂᐊᖅᑐᖅ ᒥᓂᔅᑕᐅᔪᒧᑦ 

ᐋᓐᓂᐊᖅᑲᕐᓇᖏᑦᑐᓕᕆᓂᕐᒧᑦ.  

 

ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᑉᓗᓂ ᐃᓛᓐᓂᒃᑯᑦ 

ᓇᓗᓇᓐᖏᓚᖅ ᐊᒃᓱᕈᖅᖣᓂ ᑭᒡᒐᑐᖅᑕᒥᒃ 

ᐃᑲᔪᕐᓂᓗᒃᐸᓂᕐᒪᑦ. ᐊᒃᓱᕈᓐᓇᑐᒃᑰᓕᕌᖓᑦᑕᓗ 

ᐃᓅᕼᐃᖏᓐᓂ ᐊᒻᒪᓗ ᓇᓗᓇᓐᖏᓚᖅ 

ᐃᕼᐅᒫᓗᑎᖃᕌᖓᑕ ᐋᓐᓂᐊᕈᑎᒋᔭᒥ`ᒡᓂᒃ 

ᐅᕝᕙᓗᓐᓃᑦ ᐃᓚᒋᔭᖏᑦ ᐋᓐᓂᐊᕈᑎᒋᔮᓐᓂᒃ 

ᐊᒻᒪᓗ ᕼᐃᕗᓂᒃᓴᖏᓐᓂ.  

 

ᖃᐅᔨᒪᒻᒫᖅᑐᖓ ᑖᑉᓇ ᐋᖅᑭᒃᑕᐅᕌᓚᐅᖅᕼᐃᒪᔪᖅ 

Patient Relation Office ᑕᐃᒪᐅᒻᒪᑦ 

ᐃᑲᔪᖅᑐᒃᕼᐊᐅᑉᓗᓂ ᑕᒪᒃᑯᐊ ᐋᓐᓂᐊᕐᓂᐅᑉ 

ᒥᒃᕼᐊᓄᑦ ᐃᕼᐅᒫᓗᑎᒋᔭᐅᔪᑦ. ᒥᓂᔅᑕᐅᔪᖅ 

ᓇᓗᓇᐃᔭᐃᔫᓪᓗᐊᖅᐸ ᖃᓄᖅ 

ᐃᑲᔪᕆᐊᕈᑎᔅᓴᑲᓐᓂᕐᒥᒃ ᑖᒃᑯᓄᖓ 

ᓄᓇᕗᑦᒥᐅᑕᐅᔪᓄᑦ  ᐅᖃᓗᒃᓯᒪᔪᓄᑦ Patient 

Relation Office-ᖑᔪᓄᑦ ᐊᒻᒪᓗ 

ᐋᓐᓂᐊᖅᑐᓕᕆᔩᑦ ᐃᕼᐅᒪᑕᐅᕝᕕᖏᓐᓄᑦ 

ᑎᑎᕋᕐᕕᖏᓐᓄᑦ ᐅᖃᓗᒃᓯᒪᔪᑦ  

ᐃᕼᐅᒫᓗᑎᖃᑦᖣᑎᒃ, ᐊᒃᕼᐅᕉᑎᖃᑦᖣᑎᒃ 

ᓇᔭᓐᖑᐊᖑᔪᓂᒃ ᓄᓇᓕᓐᓂ ᐋᓐᓂᐊᕐᕕᓐᓂ ᐊᒻᒪ.ᓗ 

ᐃᕼᐅᒫᓗᑎᒋᔭᖏᑦ ᐊᒃᓱᕉᑎᒋᔭᖏᑦ 

ᑲᒪᒋᔭᐅᒐᓂᒍᓐᓇᖏᒃᖣᑎᒃ. ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᒥᓂᔅᑐᖓᑦ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪᐃᓛᒃ ᑲᑎᒪᑎᓪᓗᑕ ᑕᕝᕙᓂ 

ᑲᑎᒪᑐᐃᓐᓇᑎᓪᓗᑕ ᓇᓗᓇᐃᖅᓯᓚᐅᖅᑐᒍᑦ 

ᐊᕐᕌᒎᖃᐃ ᐃᓗᐊᓂ 147 ᐅᖄᓚᕋᑦᓯᒪᓐᓂᓚᐅᖅᑐᑦ 

ᑕᕝᕗᖓ ᐊᒡᓚᕕᒻᒧᑦ ᓇᓕᐊᓐᓄᑐᐃᓐᓇᖅ 

ᐃᓱᒫᓗᒃᑐᑦ ᐋᓐᓂᐊᖃᑦᑕᐃᓕᓕᕆᔨᒃᑯᓐᓄᑦ. ᑕᐃᓐᓇ 

ᐅᖄᓚᐅᑎ ᐲᖅᑲᐅᔭᕋ. ᑕᐃᒫᒃ ᑖᓐᓇ 

ᐅᐸᑦᑕᐅᖃᑦᑕᖅᑐᖅ ᐊᒻᒪ ᐊᑐᖅᑕᐅᓪᓗᓂ 

ᐃᑲᔫᑎᖃᖅᓯᒪᔪᖅ ᓇᓗᓇᓐᖏᑦᑐᖅ 

ᓄᓇᕗᒻᒥᐅᑕᓄᑦ. 

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1847 

ᓈᒪᔪᓂᒃ ᑭᐅᔪᓐᓇᐸᖏᑦᑑᒐᓗᐊᖅ ᑭᓯᐊᓂᑦᑕᐅᖅ 

ᐃᑲᔪᕋᓱᑉᐸᑦᑐᑦ ᑕᐃᒫᒃ ᐃᖅᑲᓇᐃᔮᕆᒻᒪᒍ. ᑖᓐᓇᓗ 

ᓇᔭᓐᖑᐊᓕᕆᓂᐊᖅᑐᑕ ᑕᒫᓂ ᕿᒥᕐᕈᑎᑦᑎᓂᐊᕋᑦᑕ 

ᖃᓄᖅ ᐃᓕᖅᑯᓯᖅᑖᑦᑎᐊᒃᑲᓐᓂᕈᓐᓇᕐᒪᖔᑕ 

ᑕᒪᓐᓇ ᕿᒥᕐᕈᔭᐅᓂᐊᖅᑐᖅ 

ᐅᑕᖅᑭᑦᑎᐊᕋᓱᓐᓂᐊᕐᒥᔭᕋ ᐋᖅᑭᒋᐊᕈᑎᔅᓴᐃᑦ 

ᓇᓗᓇᖏᑦᑐᖅ ᐊᓚᐃᒃᑲᐃᑲᓐᓂᓛᕐᖓᑕ 

ᓄᓇᕗᑦᒥᐅᑕᓄᑦ. ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᒥᑭᓐᖑᐊᖅ. 

 

ᒥᑭᙳᐊᖅ (ᑐᓵᔨᑎᒍᑦ): ᐅᖃᖅᑏ, ᐱᕐᔪᐊᖑᔪᑦ 

ᑖᒃᑯᐊ ᒐᕙᒪᒃᑯᑦ ᑕᖅᑲᐅᖓ ᓄᓇᕗᑦᒥᐅᓄᑦ 

ᓇᓗᓇᐃᖅᓯᓗᑎᒃ ᖃᓄᖅᑑᕈᑎᒋᔭᐅᓂᖓ ᑕᒪᒃᑯᐊ 

ᓄᓇᕗᑦᒥ ᐋᓐᓂᐊᕕᓐᓂ ᐱᔨᑦᑎᕈᑏᑦ 

ᐱᐅᓂᖅᐹᖏᓐᓃᑐᓐᓇᕐᓂᖏᓐᓂᒃ. 

ᐱᐅᓂᖅᐹᖓᓃᑎᑕᐅᓇᓱᓐᓂᖏᓐᓂᒃ. ᑖᓐᓇ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᕐᒪᖔᑦ ᑕᐃᒃᑯᐊ 

ᐋᓐᓂᐊᖅᓯᐅᖅᑏᑦ ᐊᒻᒪᓗ ᐊᓯᖏᑦ ᐃᓅᓕᓴᐃᔩᑦ 

ᐱᐅᓂᖅᐹᓂᒃ ᐋᓐᓂᐊᖃᓐᓇᖏᑦᑐᓕᕆᓂᕐᒧᑦ 

ᐱᔨᑦᑎᕈᑎᓂᒃ ᓴᖅᑭᔮᖅᑎᑦᑎᓂᐊᕐᒪᑕ 

ᓄᓇᕗᑦᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᒥᓂᔅᑐᖓᑦ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᕈᒪᒻᒥᕙᒃᑲ ᑖᒃᑯᐊ 

ᒪᓕᒐᓕᐅᖅᑎᐅᑎᒃᑲ ᕿᒥᕐᕈᓇᒃᑕᐅᓚᐅᕐᒪᑦ ᑕᐃᒃᑯᐊ 

ᐃᓅᓕᓴᐅᔩᑦ ᖃᓄᐃᑦᑐᓂᒃ ᐱᔨᑦᑎᕈᑎᓂᒃ 

ᓴᖅᑭᔮᖅᑎᑦᑎᖃᑦᑕᕐᒪᑕ. ᐊᒻᒪᓗ ᑕᐃᒃᑯᐊ 

ᓘᑦᑖᐸᓗᑦᑎᐊᖑᓲᖑᔪᑦ ᐋᓐᓂᐊᓯᐅᖅᑎᑦ 

ᑕᐃᒪᐃᑦᑐᓂᒃ ᐱᑕᖃᖃᑦᑕᕐᓂᐊᓕᕐᒥᒻᒪᑦ 

ᖁᔭᓐᓇᒦᕐᒥᔪᒍᑦ. ᒐᕙᒪᒃᑯᓃᓐᖔᖏᑦᑐᓂᒃ 

ᕿᒥᕐᕈᑎᑦᑎᔪᒍᑦ ᖃᓄᖅ ᑕᐃᒃᑯᐊ ᐃᓅᓕᓴᐃᔩᓐ 

ᐱᓕᕆᖃᑦᑕᕐᒪᖔᖏᑦ ᐸᖅᑭᔭᖏᑦ ᑲᒪᒋᔭᖏᓪᓗ 

ᖃᓄᑎᒋᑦ ᐱᔨᑦᑎᕐᕕᐅᒻᒪᖔᑦ.  

 

ᑕᐃᒃᑯᐊ ᐅᓂᒃᑳᑦ ᐱᔭᕇᖅᑕᐃᑉᐸᑕ 

ᕿᒥᕐᕈᓇᑦᑎᐊᕐᓂᐊᖅᑕᕗᑦ ᐊᒻᒪᓗ ᓇᐅᒃᑯᑐᐃᓐᓇᖅ 

ᐃᑲᔪᕈᓐᓇᓂᕐᓄᑦ ᐃᑲᔪᓂᐊᕐᒥᔪᖓ. ᐅᓂᒃᑳᑦ  

ᑕᐃᒃᑯᐊ ᐅᑭᐊᒃᓵᖅ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᓛᕈᓇᖅᑐᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐋᕈᑦ ᑭᖑᓪᓕᖅᐹᖅ, 

ᒥᔅᑐ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᐱᕐᔪᐊᕌᓗᒃ 

ᓄᓇᕗᒻᒥᐅᑕᐃᑦ ᓇᓗᖅᑯᑎᓐᖏᑦᑑᔭᕆᐊᖃᕋᓗᐊᕐᒪᑕ 

ᐃᓅᓕᓴᐃᓂᐅᑉ ᐃᓗᐊᓂ ᐱᔨᑦᑎᕈᑏᑦ 

ᐱᔾᔪᑎᒋᓪᓗᒋᑦ ᐊᒻᒪᓗ ᑭᓱᓂᒃ ᑲᒪᒋᔭᐅᔾᔪᓰᑦ 

ᓴᖅᑭᔮᖅᑎᑕᐅᖃᑦᑕᖅᑐᑦ ᐋᓐᓂᐊᕕᖕᓂ. ᒥᓂᔅᑕᒧᑦ 

ᓇᓗᓇᐃᖅᓯᕕᐅᔪᓐᓇᖅᐱᑖ ᑕᐃᒃᑯᐊ 

ᐅᖃᐱᓗᑕᐅᕙᒃᑐᑦ ᐃᓱᒫᓗᑎᒋᔭᐅᕙᒃᑐᑦ 

ᓂᓪᓕᐅᑎᒋᔭᐅᓚᐅᖅᑐᑦ ᓄᓇᕗᒻᒥᐅᓄᑦ 

ᐃᓱᒪᒃᓴᖅᓯᐅᕈᑕᐅᑦᑎᐊᖃᑦᑕᖁᓗᒋᑦ ᐅᖃᐅᓯᐅᓗᒋᑦ 

ᐊᒻᒪᓗ ᑭᐅᔭᐅᖃᑦᑕᕐᓗᑎᒃ ᐅᖓᕙᓗᐊᖅᑎᓐᓇᒍ. 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑐᖓᑦ, ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑲᐅᒐᒪ 

ᒐᕙᒪᒃᑯᓐᓄᑦ ᐊᒃᑐᐃᓐᖏᑦᑐᓂᒃ 

ᕿᒥᕐᕈᓇᒃᑐᖃᖅᐸᓪᓕᐊᔪᖅ ᒫᓐᓇ ᑕᐃᒃᑯᐊ 

ᖃᐅᔨᓴᖅᑕᐅᕌᓂᒃᐸᑕ ᓇᐅᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᓂᖅ 

ᐱᐅᓯᒃᑲᓐᓂᕈᓐᓇᕐᒪᖔᑦ ᒪᑯᓂᖓ 

ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᒍᑦ. ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᓂᐊᖁᙴᖅ, ᒥᓯᔅ ᐊᕐᓇᒃᑲᖅ. 

 

ᐊᐱᖅᑯᑦ 368 - 4(2): ᐃᓚᒌᓂᑦ 

ᓴᐃᒻᒪᖅᓴᐃᒍᑏᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ… 

ᒪᒥᐊᓇᖅ, ᐅᖃᖅᑏ. ᑕᒻᒪᓕᕇᕆᕗᖓ.  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1848 

ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒋᓂᐊᖅᑕᕋ.  

 

ᐅᖃᖅᑏ, ᐃᓕᓴᕆᔭᕋ ᑖᒃᑯᐊ ᓄᓇᓕᓐᓂ 

ᒪᓕᒐᓕᕆᔨᒃᑯᑦ ᐱᓕᕆᐊᖃᕐᖓᑕ ᐱᓕᕆᕝᕕᖓᑕ 

ᐊᐅᓚᔪᓯᖏᓐᓂᑦ ᐊᒻᒪᓗ ᐃᓚᒌᓄᑦ 

ᐅᖃᖃᑎᒌᓐᓂᕐᒧᑦ ᐱᓕᕆᐊᔅᓴᐅᔪᓂᑦ 

ᑐᕌᒐᖃᖅᑎᓪᓗᒋᑦ ᑖᒃᑯᐊ ᐃᓚᒌᖑᔪᑦ 

ᐋᖅᑭᐅᒪᖃᑎᒌᓐᓂᕐᒧᑦ ᐊᒻᒪᓗ 

ᖃᓄᐃᖏᑦᑎᐊᕋᓱᐊᕐᓂᑦᒧᑦ  ᖃᑦᑕᖑᑎᒌᓄᑦ. 

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᓇᓪᓕᐊ ᓄᓇᓖᑦ 

ᒫᓐᓇᐅᔪᒥᑦ ᓄᓇᓕᓐᓂ ᒪᓕᒐᓕᕆᔨᖃᖅᑲᑦ 

ᐃᓚᒌᓐᓄᑦ ᑐᕌᖓᔪᒥᑦ?  

 

ᐅᖃᖅᑎ: (ᑐᓵᔨᑎᒍᑦ) ᒪᓕᒐᓕᕆᓂᕐᒧᑦ ᒥᓂᔅᑐᖓᑦ, 

ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐸᓪ ᐅᑲᓕᖅ: ᖁᔭᓐᓇᒦᒃ. ᒫᓐᓇ 

ᐊᐱᖅᑯᑎᒋᔭᖓᓐᓂᒃ ᐅᖃᐅᓯᒃᓴᖓᓐᓂᒃ 

ᑭᐅᒍᓐᓇᓐᖏᑲᓚᐅᕋᒃᑯ. ᓇᑯᕐᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᓇᑯᕐᒦᒃ ᐅᖃᖅᑎᑦᑎᔩ. 

ᑖᒃᑯᐊᓕ ᖃᓄᖅ, ᑖᒃᑯᐊ ᐊᕕᑦᑐᖅᓯᒪᔪᐃᑦ 

ᐃᖅᑲᖅᑐᐃᔪᓕᕆᔨᒃᑯᑦ ᐃᑲᔪᖅᑐᐃᒍᓐᓇᖅᑲᑦ 

ᐃᓚᒌᒃᑐᓄᑦ ᐋᔩᕈᑎᐅᔪᒥᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᕆᓂᕐᒧᑦ ᒥᓂᔅᑐᖓᑦ, 

ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. ᒫᓐᓇ 

ᑲᓚᐅᖅ ᑭᐅᒍᓐᓇᓐᖏᑲᐃᓐᓇᕋᒃᑯ ᐊᒻᒪᓗ  

ᖃᑦᓯᐅᒻᒪᖔᑕᓗ ᒫᓐᓇ ᑐᓴᒃᑲᐃᒍᓐᓇᓐᖏᓐᓇᒪ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᐃᓚᒋᐊᕈᑦ ᑭᖑᓪᓕᖅᐹᖅ, ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ: (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑎᑦᑎᔩ. 

ᑖᒃᑯᐊ ᐅᒃᐱᕆᒻᒪᕆᒐᒃᑭᑦ ᐃᓚᒌᑦᑐᓄᑦ 

ᐃᑲᔪᖅᑎᐅᖃᑦᑕᖅᑐᐃᑦ ᐊᑦᑕᓇᓐᖏᑦᑐᒦᓪᓗᑎᒃ 

ᓱᓕᔪᒥᒡᓗ ᓄᓇᕗᒻᒥ ᐃᓚᒌᑦᑐᐃᑦ 

ᐱᕈᖅᐸᓪᓕᐊᒋᐊᖃᕐᓂᖏᓐᓂᒃ ᖃᓄᐃᓐᖏᓐᓂᕐᒥᒃ. 

 

ᑖᒃᑯᐊ ᖃᓄᐃᑦᑐᖃᓚᐅᖅᑎᓪᓗᒍ ᐃᓕᑕᕆᔭᕋᓗᐊᕋ 

ᐱᓕᕆᕕᒃ ᓯᕗᓪᓕᐅᑎᑦᑎᓂᖃᕐᒪᑦ “ᕿᓂᖁᓪᓗᒋᑦ 

ᓈᓕᕌᕈᑎᒃᓴᓂᒃ ᐃᑲᔫᑕᐅᓂᐊᖅᑐᓂᒃ 

ᓄᓇᕗᒥᐅᓄᑦ.” 

 

ᒥᓂᔅᑕ ᓇᓗᓇᐃᕆᔪᓐᓇᖅᐹ ᖃᓄᐃᑦᑐᓪᓚᕆᓐᓂᒃ 

ᐊᓯᔾᔩᒍᑎᒃᓴᖅᓯᐅᕐᒪᖔᑕ ᐃᓚᒌᓄᑦ 

ᐃᑲᔫᑕᐅᔪᓐᓇᖅᑐᓂᒃ ᓄᓇᕗᒻᒥ?. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕ: ᖁᔭᓐᓇᒦᒃ ᐅᖃᖅᑎᑦᑎᔩ. 

(ᑐᓵᔨᑎᒍᑦ) ᑖᓐᓇ ᑕᒡᕙ ᓇᓗᓇᐃᕈᓐᓇᖅᑕᕋᓕ 

ᑖᒃᑯᐊ ᖃᐃᖃᑦᑕᖅᑐᐃᑦ 

ᐃᓅᓯᓕᕆᔭᐅᔭᖅᑐᖃᑦᑕᖅᑐᐃᑦ ᓱᓕ 

ᐃᑲᔪᖃᑦᑕᖅᑕᕗᑦ ᐊᒻᒪᓗᑦᑕᐅᖅ ᑕᒪᓐᓇ 

ᐃᓚᒌᒃᑐᓄᑦ ᓂᖓᕐᓂᐅᖃᑦᑕᖅᑐᑦ 

ᐊᕕᑦᑐᖅᓯᒪᔪᐃᓪᓗ ᐊᑦᑐᐊᓂᖃᖃᑦᑕᕐᒪᑕ 

ᑕᒪᒃᑯᓄᖓ ᓱᓕ ᑲᔪᓯᓂᖃᑦᓯᐊᕋᓱᐊᓚᖓᔪᒍᑦ 

ᐱᔨᑦᑎᖅᑕᐅᓂᖏᓐᓂᒃ ᓈᒻᒪᒃᑐᒥᒃ ᐃᖏᕐᕋᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑐ ᒪᑉᓴᓛᒃ.  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1849 

 

ᐊᐱᖅᑯᑦ 369 - 4(2): ᐳᐃᔾᔪᕌᕐᕕᒃᓴᖅ 

ᓇᐅᔮᓄᑦ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᑎᒋᓂᐊᖅᑕᕋ 

ᑐᓴᓕᓵᓐᖏᑕᖓ. ᑕᐃᒪᙵᓂᑦ ᐊᕙᙵᑲᓪᓚᒃ 

ᒪᓕᒐᓕᐅᖅᑎᐅᑎᓪᓗᖓ 2004-ᒥ ᑖᕙᓂ 

ᐊᐱᖅᑯᑎᒋᓚᐅᖅᓯᒪᔭᕋ ᒫᓐᓇᓗ ᐊᐱᖅᑯᑎᒋᕙᒃᖢᒍ. 

ᐊᐱᖅᑯᑎᒌᓐᓇᖅᐸᖕᓂᐊᖅᖢᒍ. ᑖᒃᑯᐊ ᓇᓗᕝᕖᑦ 

ᒥᒃᓵᓄᑦ. 

 

ᑖᓐᓇ ᐅᖃᖅᑎᑦᑎᔩ, ᓇᓗᒡᕕᒃ ᑭᒡᒐᖅᑐᖅᑕᓐᓂᒃ 

ᑕᑯᔭᐅᔪᒪᓪᓚᑦᑖᒻᒪᕆᖕᒪᑦ ᐱᔾᔪᑎᒋᓪᓗᒍ 

ᖃᑉᓯᑲᓪᓚᖕᓂᒃ ᖃᔭᐅᓯᒪᔪᖃᓕᕐᒪᑦ ᓇᓗᖕᓂᒃ 

ᐊᔪᖅᑐᓄᑦ. ᐱᑕᖃᓚᐅᖅᐸᑦ ᐃᓅᓇᔭᕐᒪᑕ ᓱᓕ 

ᑕᐃᒃᑯᐊ ᖃᑦᓯᑲᓪᓚᐅᓕᖅᑎᓪᓗᒋᑦ.  

 

ᐅᖃᖅᑎᑦᑎᔩ, ᒥᓂᔅᑕ ᑖᓐᓇ ᐊᐱᕆᔪᒪᔭᕋ, ᑖᓐᓇ 

ᓇᓃᓕᖅᐸ ᖃᓄᖅ ᓄᑖᕐᒥᒃ ᓂᕆᐅᓇᖅᑐᒥᒃ 

ᑕᑯᓯᒪᓕᖅᐹ ᓇᓗᕝᕕᒃᓴᐃᑦ ᑖᒃᑯᐊ ᑐᒃᓯᕋᐃᓐᓇᑕᕐᒪ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔭᖓ ᖁᔭᓐᓇᒦᖅᖢᒍ. ᐃᓛᒃ ᓲᖃᐃᒻᒪ 

ᐅᕙᒍᑦ CGS-ᑯᓐᓂ ᐃᑲᔪᖅᑎᐅᖏᓐᓇᓲᖑᒐᓗᐊᕋᑦᑕ  

ᑕᒪᒃᑯᐊ ᖃᓄᖅ ᑎᒥᒧᑦ ᐋᖅᑭᒃᓯᒪᔾᔪᑎᐅᓇᔭᖅᑐᑦ 

ᖃᓄᖅ ᐋᖅᑭᒃᒍᓐᓇᕋᔭᕐᒪᖔᑕ.  

 

ᑭᓯᐊᓂ ᐆᒥᖓ ᑕᐃᓐᓇ ᓯᕗᓪᓕᖅᐹᒥᒃ ᐊᐱᕆᖕᒪᒍ 

ᒥᓂᔅᑑᓕᖅᑎᓪᓗᖓ ᑭᐅᓚᐅᖅᓯᒪᒐᒃᑯ. ᑖᓐᓇ ᓱᓕ 

ᑭᐅᔾᔪᑎᒋᓚᐅᖅᓯᒪᔭᕋ ᑭᐅᔾᔪᑎᒋᑐᐃᓐᓇᕐᓂᐊᖅᖢᒍ, 

ᑕᐃᒃᑯᐊ ᓄᓇᓖᑦ ᐱᔪᒪᔭᕐᒥᖕᓂᒃ ᑕᐃᒃᑯᖓ 

ᐊᑎᖃᖅᑐᖅ Integrated Community 

Sustainability Plan, ᑕᐃᑯᖓ ᐃᓕᓗᒍ 

ᑐᒃᓯᕋᖅᑕᑎᑦ ᑕᐃᒃᑯᐊ, ᑕᐃᒃᑯᐊ ᐱᔪᒪᔭᑎᑦ ᓇᓕᖓ 

ᓯᕗᓪᓕᖅᐹᒻᒪᕆᒃ ᐱᔪᒪᖕᒪᖔᕐᒥᔾᔪᒃ 

ᐋᖅᑭᒃᓱᖅᓯᒪᔪᒥᒃ ᖃᐃᑦᑎᒃᐸᑕ. ᑲᑎᒪᔨᓂᓪᓕ 

ᕿᒥᕐᕈᔭᐅᓚᐅᕐᓗᑎᒃ ᑕᒪᓐᓇ ᖃᓄᐃᓐᓇᔭᕐᒪᖔᑦ 

ᐋᖅᑭᒃᑕᐅᓇᔭᕐᒪᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᖅ, 

ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 

ᑐᓴᓕᓵᓐᖏᑕᖓ ᑕᕝᕙᓂ ᐊᐱᖅᑯᑎᒋᓯᒪᔭᕋ. ᑖᒃᑯᐊ 

ᑭᒡᒐᖅᑐᖅᑖᒃᑲᒃ ᐊᒃᓱᕉᑎᖃᖅᓯᒪᖕᒥᖕᒪᑎᒃ 

ᓇᓗᕝᕕᖕᒥᒃ ᓲᖃᐃᒻᒪᑦ ᐊᑑᑎᖃᕐᒪᑦ. 

 

ᑕᐃᒪᓕ ᒥᓂᔅᑕ ᑐᑭᓯᕙᕌ ᖃᓄᖅ ᑖᓐᓇ ᑕᕝᕙᓂ 

ᐊᐱᖅᑯᑎᒋᕙᒃᑲᓗᐊᕐᖢᒍ ᑭᒡᒐᖅᑐᖅᑕᓐᓂᒃ ᑖᓐᓇ 

ᐅᕙᓐᓄᑦ ᐅᖃᐅᓯᐅᖃᑦᑕᖅᑐᖅ ᑕᕝᕗᖓ 

ᐅᖃᐅᓯᕆᓂᐊᕐᓂᕋᖅᖢᒍ ᓂᓪᓕᐅᑎᖃᑦᑕᕋᒃᑭᑦ. 

ᑕᐃᒪᓕ ᖃᓄᖅ ᐃᓛᒃ ᑐᑭᓯᔪᔮᕋᒃᑯ ᐃᒪᓐᓇ 

ᑐᒃᓯᕋᖅᑕᐅᒃᐸᑕ ᑕᐃᑲᓐᖓᑦ ᓄᓇᓕᖕᓂᒃ ᓇᓕᐊᑕ 

ᓯᕗᓪᓕᐅᔾᔭᐅᔪᒪᖕᒪᖔᑕ ᑕᐃᒪᓐᓇ ᑐᑭᓯᔫᔮᕋᒪ. 

ᓯᕗᓪᓕᐅᑎᔭᐅᔪᒪᓪᓚᕆᒃᐸᑦ, ᓯᕗᓪᓕᐅᔾᔭᐅᓯᒪᖕᒪᑕ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ. ᐅᖃᖅᐸᕋ ᑕᒪᓐᓇ 

ᓯᕗᓪᓕᐅᑎᔭᐅᓯᒪᓐᖏᓗᐊᕐᒪᑕ ᑖᒃᑯᓄᖓ 

ᓄᓇᓕᖕᓄᑦ, ᑕᐃᒪᓐᓇ ᑐᑭᓯᕙᕌ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᓄᓇᓕᖕᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒪ ᖃᓄᑭᐊᖅ 

ᑐᑭᓯᓇᖅᓯᑎᐊᒃᑲᓐᓂᕐᓗᒍ ᐅᖃᕈᒥᓇᐅᒐᓗᐊᖅ. 

ᑕᐃᒃᑯᐊ ᓄᓇᓖᑦ ᐱᔪᒪᔭᕐᒥᖕᓂᒃ ᑕᐃᓐᓇ 

ᓯᕗᓪᓕᖅᐹᑦᑎᐊᒻᒪᕆᒃ ᐱᔪᒪᔭᑎᒃ, Priority No. 1-

ᓚᓯᒪᓗᒍ ᓇᓗᓇᐃᖅᓯᐊᖅᓯᒪᓗᒍ ᐱᓇᔭᕐᒪᑦ.  

 

ᑭᓯᐊᓂ ᓲᕐᓗ ᑕᐃᓐᓇ ᓇᓗᕝᕕᐅᓇᔭᖅᑐᖅ 

ᓯᕗᓪᓕᖅᐹᑦᓯᐊᖑᓗᒍ ᐱᔪᒪᔭᐅᒃᐸᑦ. ᒪᑯᓂᖓᑦᑕᐅᖅ 

ᐃᓱᒪᔭᕆᐊᖃᕋᔭᕐᒪᑕ ᐃᒥᖅᑕᐅᑦ, ᐅᓴᖅᑕᐅᑦ, 

ᐊᓇᕐᒧᑦ ᑯᕕᒃᑕᐅᑦ ᐊᑦᑕᑰᕈᑎ, ᑕᐃᒃᑯᐊ 

ᑭᖑᓪᓕᐅᑎᖔᕐᓗᒋᑦ ᐱᔪᒪᓐᓂᖅᐸᑕ ᑕᐃᓐᓇ 

ᓇᓗᒡᕕᒃ ᓯᕗᓪᓕᖅᐹᖑᓗᒍ. ᑕᐃᒪᓐᓇ ᑎᑎᕋᖅᓯᒪᔪᑦ 

ᐱᔪᓐᓇᖅᑑᒐᓗᐃᑦ ᑭᓯᐊᓂ ᑲᑎᒪᔨᓂᒃ ᑕᐃᒃᑯᐊ 

ᖃᐃᑕᐅᒃᐸᑕ ᑲᑎᒪᔨᓂᒃ ᕿᒥᕐᕈᔭᐅᓚᐅᕐᒥᓗᑎᒃ 

ᐱᔭᕆᐊᖃᕈᒫᕐᒥᖕᒪᑕ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐸᖅ, 

ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒪᔪᖓ 

ᑕᒪᒃᑯᐊ ᐃᒥᖅᑕᐅᑏᑦ, ᐊᒻᒪᓗ ᒥᓗᑲᐅᑕᐅᕙᒃᑐᑦ 

ᑮᓇᐅᔭᖅ ᑖᓐᓇ ᕼᐋᒻᓚᒃᑯᓐᓂᑦ ᐃᓛᒃ, ᒐᕙᒪᒃᑯᓐᓂᑦ 

ᑕᒪᒃᑯᐊ ᐱᓕᕆᐊᖑᕙᒃᑲᓗᐊᖅᑎᓪᓗᒋᑦ 

ᐃᒥᖅᑕᕐᓂᕐᓗ. ᐅᓇᓗ ᒥᓗᑲᑦᑕᖅᑕᐅᓂᖅ 

ᑮᓇᐅᔭᕐᒥᒃ, ᐊᑭᓕᖅᑐᐃᑎᑕᐅᓲᖑᖕᒪᑕ  

ᐃᒥᖅᑕᐅᑎᑖᓲᖑᖕᒪᑕᓕ ᑕᐃᑰᓇ 

ᐊᑭᓕᖅᑐᐃᓪᓗᑎᒃ. ᑖᓐᓇ ᐃᓛᒃᑰᕐᒪᑦ. 

 

ᑭᓯᐊᓂ ᑖᓐᓇ ᐊᑭᑐᔪᑦ ᓇᓗᓇᓐᖏᑦᑐᖅ 

ᓇᓗᕕᒃᓴᖅᑖᕈᒪᓗᓂ ᐊᑭᑐᔫᖕᒪ ᐃᒡᓗᔪᐊᕐᒥ ᓄᑖᒥ, 

ᐊᒻᒪ ᐃᖏᕐᕋᔾᔪᑎᒃᓴᖓ ᑕᐃᒪᐅᓇᔭᖅᑐᓂ. ᑭᓯᐊᓂ 

ᐃᓛᒃᑰᕐᒪᑕ ᑖᒃᑯᐊ. ᑕᐃᒪᓕ ᖃᓄᑭᐊᖅ 

ᑐᑭᓯᓗᐊᓐᖏᓐᓇᒪ ᑖᒃᑯᐊ ᐃᓛᒃᑰᖅᓯᒪᑎᓪᓗᒋᑦ 

ᐅᖃᐅᓯᕆᖅᑲᐅᔭᖏᑦ.  

 

ᑖᓐᓇ ᓯᕗᓪᓕᐅᔾᔭᐅᖕᒪᑦ, ᐃᓛᒃ ᖃᓄᑭᐊᖅ 

ᑖᒃᑯᓂᖓ Hᐋᒻᒪᓚᒃᑯᓐᓂᑦ ᑐᑭᓯᔪᖓᖃᐃ, 

Hᐋᒻᓚᒃᑯᑦ ᑖᒃᑯᐊ ᑕᒪᕐᒥᒃ ᑭᒡᒐᖅᑐᖅᑕᕐᓂᑦ 

ᓯᕗᓪᓕᐅᑎᑦᑎᓯᒪᓐᖏᒻᒪᑕ ᓇᓗᕝᕕᒃᓴᒥᒃ. ᑕᐃᒪᓐᓇ 

ᐅᕙᓐᓄᑦ, ᐃᓛᒃ ᖃᓄᖅ, ᑕᐃᒪᓐᓇ ᐅᖃᖅᑑ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᒃᑯᐊ ᑐᒃᓯᕋᐅᑕᐅᕙᒃᑐᑦ ᒫᓐᓇ 

ᓵᓐᓃᖏᒻᒪᑕ, ᖃᓄᕐᓗ ᐋᖅᑭᐅᒪᖕᒪᖔᑕ 

ᑕᑯᓯᒪᓐᖏᓐᓇᒃᑭᑦ ᒫᓐᓇᐅᔪᖅ. ᖃᓄᓪᓚᑦᑖᖅ 

ᐋᖅᑭᐅᒪᖕᒪᖔᑕ ᐅᖃᐅᓯᕆᓪᓚᑦᑖᕐᓂᖅ 

ᐊᔪᖅᑕᕋᓗᐊᕋ. ᑭᓯᐊᓂ ᑕᐃᒪ ᓇᓗᕝᕕᒃ 

ᓯᕗᓪᓕᖅᐹᑦᑎᐊᖑᓗᒍ ᑐᒃᓯᕋᖅᑕᐅᔪᒪᒃᐸᑦ, 

ᑐᒃᓯᕋᖅᑕᐅᑐᐃᓐᓇᕆᐊᓕᒃ. ᑲᑎᒪᔨᓂᓪᓕ 

ᐋᖅᑭᒃᑕᐅᒋᐊᕈᒫᖅᓯᓐᓇᕐᒪᑦ ᑭᖑᓂᖓᒍᑦ. 

ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑐ ᓴᕕᑲᑖᖅ.  

ᐊᐱᖅᑯᑦ 370 - 4(2): ᑕᓯᐅᔭᕐᔪᐊᑉ 

ᐱᓇᓐᓇᖓᑕ ᓇᓄᐃᑦ ᖃᔅᓯᐅᓂᖏᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑖᓐᓇ ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒧᑦ, ᑖᒃᑯᐊ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ. 

 

ᐅᖃᐅᓯᕆᒌᖅᓯᒪᒋᓪᓗᒍᓗ ᑭᖑᓂᑦᑎᓐᓂ, ᒪᑯᐊ 

ᓇᓄᐃᑦ ᐱᔾᔪᑎᒋᓪᓗᒋᑦ, ᐊᒻᒪᓗ ᑕᒪᓐᓇ ᓇᓄᐃᑦ 

ᐊᒥᓲᓂᖏᑕ ᒥᒃᓵᓄᑦ, ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 

ᑖᒃᑯᐊ ᐊᑐᖅᑕᐅᒋᐊᖃᕐᓂᖏᓐᓂᒃ, ᑕᒪᓐᓇ 

ᑐᙵᕕᒋᔭᐅᓪᓗᐊᑕᕆᒋᐊᖃᖅᑎᓪᓗᒍ.  

 

ᑭᓯᐊᓂ ᐃᑲᔪᖅᑐᐃᖅᑰᖏᒻᒪᑕ ᒐᕙᒪᒃᑯᑦ 

ᐊᐅᓚᔪᓯᖏᓐᓂᑦ ᐆᒪᔪᓕᕆᑎᓪᓗᒋᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᑦ ᑐᙵᕕᖃᕐᓗᐊᕐᓇᑎᑦ. 

ᑕᒪᓐᓇᖃᐃ ᖃᐅᔨᓴᖅᑎᓄᑦ ᐃᓯᖅᑕᐅᕙᓪᓕᐊᔪᐃᑦ 

ᖃᐅᔨᓴᖅᑕᐅᔪᐃᑦ. 

 

ᑕᒫᓂ ᑕᓯᐅᔭᕐᔪᐊᑉ ᐃᓗᐊᑕ ᑲᓇᖕᓇᖓᓂᑦ 

ᖃᐅᔨᓴᖅᑕᐅᑎᓪᓗᒋᑦ ᓇᓄᐃᑦ, ᐊᒻᒪᓗ ᑖᒃᑯᐊ 

ᖃᐅᔨᓴᖅᑕᐅᓂᕆᔭᖏᓐᓂᑦ ᑕᒫᓂ ᑕᓯᐅᔭᕐᔪᐊᑉ 

ᑲᓇᖕᓇᖓᓃᑦᑐᐃᑦ, ᐃᓛᒃ ᑕᓯᐅᔭᕐᔪᐊᖅ ᐃᓗᐊᓂ 

ᑲᓇᖕᓇᖓᓃᑦᑐᐃᑦ ᑖᒃᑯᐊᑦᑕᐅᖅ.  

 

ᐅᖃᖅᑎᑦᑎᔩ, ᐆᒃᑑᑎᒋᓗᖓ ᐃᓛᒃ 

ᐅᖃᐅᓯᕆᒍᓐᓇᕐᓗᒍᖃᐃ, ᐊᕙᑎᓕᕆᔨᒃᑯᑦᑕᐅᖅ 

ᖃᐅᔨᓴᖅᑏᑦ 2012-ᒥᑦ ᑕᐃᒃᑯᐊ ᖃᐅᔨᓴᓚᐅᕐᒪᑕ 

ᐊᕐᕌᒍᐃ ᖁᓕᓂᒃ. ᑕᒫᓂ ᑕᓯᐅᔭᕐᔪᐊᑉ ᑲᖏᐊᓂ 

ᐃᓗᐊᓂ ᑖᒃᑯᐊ ᐊᒃᐸᓯᓐᓂᖅᓵᓘᖕᒪᑕ 

ᑕᐃᒪᓐᖓᓂᐅᔪᔪᖅ ᐊᕐᕌᒍᐃᑦ ᖁᓖᑦ 

ᓈᓯᒪᓕᖅᑎᓪᓗᒋᑦ ᐊᒻᒪᓗᑦᑕᖅ ᑭᓯᐊᓂ 

ᖃᓄᐃᖏᑦᑐᒦᒐᔭᙳᐊᖅᑰᕐᓗᑎᑦ ᐊᒻᒪᓗ, ᐅᕙᖓ 

ᓴᖅᑭᖃᑦᑕᖏᓐᓇᒃᑭᑦ ᑭᒃᑯᑐᐃᓐᓇᐃᑦ 

ᐅᖃᐅᓯᖃᖃᑦᑕᕐᒪᑕᑦᑕᐅᖅ ᑕᒪᔅᓱᒥᖓ. 

 

ᒫᓐᓇᒫᒃᑯᑦ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑕᒪᔅᓱᒥᖓ 

ᑰᑕᒥᑦ ᐋᖅᑭᒃᓱᐃᓚᐅᕐᒥᖕᒪᑕ. ᑕᐃᒃᑯᐊᑦᑕᐅᖅ  

ᑭᕙᓪᓕᕐᒥ ᑲᑐᔾᔨᖃᑎᒌᒃᑯᖏᑦ, ᐆᒪᔪᓕᕆᔨᕐᔪᐊᒃᑯᑦ, 

ᐊᒻᒪᓗ ᑖᒃᑯᐊᑦᑕᐅᖅ ᑐᓂᓯᓚᐅᖅᓯᒪᖕᒪᑕ ᑕᒪᓐᓇ 

ᐱᔾᔪᑎᒋᓪᓗᒍ. ᐊᒻᒪᓗᑦᑕᐅᖅ ᓴᖅᑭᑎᑦᑎᓚᐅᕐᒥᖕᒪᑕ 

ᑐᒃᓯᕋᖅᑐᑎᑦ. 

 

ᑭᓯᐊᓂ ᑖᓐᓇ ᓴᖅᑭᑕᐅᔪᒪᔪᖅ ᑰᑕᒋᔭᐅᔪᒪᓪᓗᓂ 

ᐃᒪᐃᒻᒫᓚᓚᐅᕐᖓᑕ. ᐊᐱᖅᑯᑎᒋᔭᕋᓕ ᑕᕝᕙ 

ᒥᓂᔅᑕᒧᑦ, ᖃᓄᐃᒻᒪᑦ 24-ᓄᑦ ᓇᓄᕐᓄᑦ ᓱᒻᒪᑦ 

ᐋᖅᑭᑦᑕᐅᕙ? ᑭᓯᐊᓂ ᐊᕐᕌᒍᐃᑦ ᖁᓖᑦ 

ᖃᓄᐃᓐᖏᒻᒪᑕ, ᐊᑉᐸᖅᐸᓪᓕᐊᓇᑎᓪᓗ ᐊᒥᓲᓂᖏᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐊᕙᑎᓕᕆᓂᕐᒧᑦ ᒥᓂᔅᑑᔪᖅ, 

ᒥᔅᑐ ᒪᐃᒃ.  

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑏ, 

ᖁᔭᓐᓇᒦᓪᓗ ᑕᓐᓇ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ ᐊᒻᒪ ᑕᒫᓃᓕᖅᑐᓂ ᐅᓰᒪᓗ 

ᑖᕗᖓᓕᒫᖅ ᓯᓚᕈᔪᒻᒧᑦ ᐅᓂᔅᓯᒪᒋᐊᑦᑕᓕᖅᑐᖅ. 

ᑐᙵᓱᑦᑎᐊᕆᑦ ᑕᒪᐅᖓ. 

 

ᑖᓐᓇ ᐱᓕᕆᐊᕆᕙᒃᑲᑦᑎᒍ ᖁᕕᐊᒋᓪᓗᒍ 

ᐊᐱᖅᑯᑎᒋᒻᒪᒍ ᑖᒃᑯᐊ ᑖᕙᓂᑲᓪᓛᕐᔪᒃ 

ᐃᓱᒪᓕᐅᕈᑕᐅᖃᑦᑕᕐᓂᑯᒥᓃᑦ ᐃᓄᐃᑦ 

ᖃᐅᔨᒪᔭᑐᖃᖓᑦ ᐱᓪᓗᒍ, ᖃᐅᔨᒪᓂᑐᖃᖓ, ᐄ, 

ᑕᐃᒫᒎᖅ.  

 

ᑖᓐᓇ ᐊᒻᒪᓗ ᖃᐅᔨᓴᖅᑎᑐᐃᓐᓇᐃᑦ 

ᐊᖏᖃᑎᒌᓐᖏᓯᒪᒻᒥᒻᒪᑕ, ᑕᐃᑲᓂᒃᑲᓐᓂᖅ. ᑖᒃᑯᐊ 

ᑕᐃᒪᐃᓕᖓᑎᓪᓗᒋᑦ ᓇᓗᓇᓐᖏᑦᑐᖅ 

ᖃᐅᔨᓴᖅᑕᐅᒃᑲᓐᓂᕐᓂᕐᒥᒃ 

ᐊᑐᕆᐊᖃᖅᓯᒪᔪᒥᓂᐅᓚᐅᖅᓯᒪᒻᒪᑕ ᑖᒃᑯᐊ 2011 

ᐱᔾᔪᑎᒋᓪᓗᒋᑦ ᑕᒪᒃᑯᐊ 

ᐊᖏᖃᑎᒌᑦᑎᐊᖃᑦᑕᓐᖏᓐᓂᐅᑉ, 

ᐊᖏᖃᑎᒌᖃᑎᒋᒍᑕᐅᖃᑦᑕᓐᖏᓐᓂᖏᑦ ᓇᓄᐃᑦ 

ᐅᓄᕐᓂᖏᓐᓄᑦ ᑖᕙᓂ ᐊᕐᕕᐊᑉ ᖃᓂᒋᔮᓂ, ᐃᓛᒃ 

ᑭᕙᓪᓕᐅᑉ ᑕᐅᓇᓂ ᓂᒋᖅᐸᓯᐊᓂ.  

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1852 

ᐄ, ᑕᐃᒪ ᑕᒪᒃᑯᐊ ᖃᐅᔨᓴᕐᓂᒃᑰᖓᔪᐃᑦ ᑕᒪᒃᑯᐊ 

ᐃᑲᔪᖅᐹᓪᓕᖅᓱᒋᓯᒪᔭᒃᑲ ᑕᐃᑲᓂ ᐱᖓᖕᓇᖔᖓᓂ 

ᑕᓯᐅᔭᕐᔪᐊᖑᓂᕋᖅᑕᐅᑉ ᓇᓄᖏᑦ 

ᑕᐃᔅᓱᒪᓂᒃᑲᓐᓂᖅ ᖃᑦᑏᓐᓇᒻᒪᕆᑯᓗᓐᓂᒃ 

ᓇᓐᓄᒐᒃᓇᖃᖅᓯᒪᓚᐅᕋᓗᐊᖅᑐᑭᒃ 

ᐅᓄᖅᓯᒋᐊᒃᑲᓐᓂᖅᓯᒪᓪᓗᑎᒃ ᐊᒻᒪ ᑖᓐᓇ 

ᖃᐅᔨᓴᕐᓂᒃᑯᑦ ᓇᓗᓇᐃᖅᑕᐅᓯᒪᓕᖅᑕᖓ 

ᖃᑦᑏᓐᓇᕈᖅᐸᓪᓕᐊᑐᐃᓐᓇᓂᕐᒥᒃ 

ᑕᐃᒫᔅᓴᐃᓐᓇᓕᓂᕐᒧᑦ ᐃᓕᓯᒪᓂᖅᓴᐅᓕᖅᑐᓂ 

ᒫᓐᓇᒃᑯᑦ, ᓲᕐᓗ ᑲᑦᑐᖅᐸᓪᓕᐊᓂᕐᒥᑦ ᓈᒻᒪᓕᕐᓂᕐᒧᑦ, 

ᑖᓐᓇ ᑕᐃᒪᐃᓕᖓᓪᓗᓂ.  

 

ᐄ, ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ 

ᓈᓚᒃᑎᑦᑎᓂᖃᖅᑎᓪᓗᒋᑦ ᑲᖏᖅᓯᓂᕐᒥ 

ᖁᕕᐊᓱᒡᕕᐅᑉ ᐅᓪᓗᖓᓂ ᑕᖅᑭᖓᓂ, 

ᐅᓪᓗᖓᓂᐅᓐᖏᑦᑐᖅ. ᑖᒃᑯᐊ ᒐᕙᒪᒃᑯᑦᑕᐅᖅ 

ᐆᒪᔪᓕᕆᔨᕐᔪᐊᒃᑯᑦ ᓵᖓᓐᓃᖃᑕᐅᑐᐃᓐᓇᐸᒻᒪᑕ 

ᑕᐃᒃᑯᐊ ᓈᓚᒃᑎᑦᑎᓂᖃᖅᑎᓪᓗᒋᑦ 

ᐆᒪᔪᓕᕆᔨᕐᔪᐊᒃᑯᑦ ᑭᓇᒃᑯᑐᐃᓐᓇᕐᓂᑦ 

ᑐᓂᓯᒍᒪᔭᒥᓂᒃ ᐃᓱᒪᒋᔭᒥᓂᒃ. ᑖᓐᓇᑦᑕᐅᖅ ᓄᓇᕗᑦ 

ᒐᕙᒪᒃᑯᑦ ᐃᓱᒪᒋᔭᖓ ᑕᐃᒫᒃ ᑐᓂᓯᒪᓚᐅᕐᖓᒍ, 

ᐋᑦᑎᒍᐃᓛᒃ ᑕᐃᒪᐃᓕᖓᓪᓗᒍ ᒫᓐᓇᓗ ᑖᓐᓇ 

ᐆᒪᔪᓕᕆᔨᕐᔪᐊᒃᑯᑦ ᓈᓚᒌᖅᓯᒪᓕᖅᑎᓪᓗᒋᐅᒻᒪᑕ 

ᓈᓚᓐᓂᖅ ᐊᓂᒍᖅᓯᒪᓕᖅᑎᓪᓗᒍ. ᑕᐃᒪ ᑖᓐᓇ 

ᐅᑕᖅᑭᑐᐃᓐᓇᕋᑦᑎᒍᑦ ᐆᒪᔪᓕᕆᔨᕐᔪᐊᒃᑯᑦ ᖃᓄᖅ 

ᑖᔅᓱᒥᖓ ᐃᓱᒪᓕᐅᕈᑎᖃᕐᓂᐊᕐᒪᖔᑕ, 

ᐅᑕᖅᑭᖃᑕᐅᑐᐃᓐᓇᑦᑎᐊᕋᑦᑕ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, 

ᐊᖓᔪᖅᑳᖅ ᓱᓕᔪᖅ. ᐄ, 

ᐊᖏᒡᓕᒋᐊᕌᕐᔪᒃᑕᐅᓚᐅᖅᓯᒪᔪᖅ ᑖᒃᑯᐊ 

ᓇᓐᓄᒃᑕᐅᒍᓐᓇᖅᑐᑦ ᑕᐅᓇᓂ ᐊᕐᕌᒍᖃᖅᑐᑎᒃᑭᐊᖅ 

ᐊᓂᒍᖅᑕᐅᓯᒪᓕᖅᑐᑦ. ᑕᐃᓐᓇᓕ 

ᐊᒥᓱᕈᕆᐊᖅᑕᐅᓯᒪᔪᑦ 2012-ᒥ ᐅᓂᒃᑳᓕᐊᖑᓯᒪᔪᑦ 

ᓴᖅᑭᓚᐅᖅᑎᓐᓇᒋᑦ. ᑕᐃᒪᙵᓂᑦ 2012-ᓕᓴᐃᑦ 

ᐅᓂᒃᑳᑦ ᓴᖅᑭᑕᐅᒻᒪᑕ ᑖᒃᑯᓂᖓᔅᓴᐃᓐᓇᖅ 

ᐊᒥᓲᓂᖏᓐᓂᒃ ᓱᓕ ᓇᓐᓄᒃᑕᐅᖃᑦᑕᖁᔨᔪᑦ 24-ᓂᒃ 

ᐊᕐᕌᒍᓄᑦ ᐊᒡᒋᖅᑐᓄᑦ. ᑖᒃᑯᐊ ᖃᐅᔨᓴᖅᑎᖏᑕ  

ᖃᐅᔨᓯᒪᔭᖏᑦ ᐊᒻᒪ ᓄᖑᑉᐸᓪᓕᐊᓐᖏᑦᑐᒡᒎᕐᐅᑯᐊ 

ᐊᒥᓱᕈᖅᐸᓪᓕᐊᒐᑎᒡᓗ ᑕᐃᒪᐃᓕᖓᑐᐃᓐᓇᖅᑐᑦ. 

ᑕᐃᒫᒃ ᐊᐱᕆᒃᑲᓐᓂᓚᐅᕐᓚᒍᐊᐃᑦ ᐃᒫᒃ. 

 

ᑖᒃᑯᐊ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᐊᑐᓕᖁᔭᓕᐅᖅᑲᑕ 24-ᖑᓚᐅᖅᑐᓂᒃ 

ᓇᓐᓄᒍᓐᓇᖅᑎᑦᑎᓗᑎᒃ. ᐊᖓᔪᖅᑳᑉ ᐊᖏᕋᔭᖅᑲᐅᒃ 

ᑖᓐᓇ ᐊᑐᓕᖁᔭᓕᐊᖅ? ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑐ ᐊᕙᑎᓕᕆᓂᕐᒧᑦ, ᒥᔅᑐ ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᐃᓛᒃ ᑖᒃᑯᐊ ᐆᒪᔪᓕᕆᔨᕐᔪᐊᒃᑯᑦ ᑐᓴᖅᑕᒥᓂᖓ 

ᑖᒃᑯᓇᙵᑦ ᒐᕙᒪᒃᑯᓐᓂᓪᓗ ᑭᕙᓪᓕᕐᒥᓗ 

ᐋᒪᔪᓕᕆᔨᖏᓐᓂᑦ ᐊᓯᖏᓐᓂᓪᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᓗᓐᓃᑦ.  

 

ᑕᐃᒪ ᑖᓐᓇ ᓈᓚᓐᓂᖃᖅᑎᓪᓗᒋᑦ ᓇᓅᑉ ᒥᒃᓵᓄᑦ, 

ᑕᐃᒪ, ᐱᓕᕆᐊᖑᑎᓪᓗᒍ 

ᓇᓗᓇᐃᖅᓯᔪᓐᓇᓐᖏᑦᑎᐊᕋᒪ ᖃᓄᑎᒋ 

ᓇᓐᓄᒐᒃᓴᐅᖃᑦᑕᖅᑐᑦ ᑕᐃᒃᑯᐊ ᖃᑦᑎᓂᒃ 

ᓇᓐᓄᒐᒃᓴᓂᒃ ᓴᖅᑭᖅᑐᖃᕐᓂᐊᕐᒪᖔᑦ 

ᓇᓗᓇᕐᓂᑯᖓᓄᑦ. ᑖᓐᓇ 

ᓂᓪᓕᕈᑎᒋᔪᓐᓇᓐᖏᒻᒥᒐᒃᑯᑦᑕᐅᖅ ᒫᓐᓇᐅᔪᖅ. 

ᐆᒪᔪᓕᕆᔨᕐᔪᐊᒃᑯᑦ ᐃᓱᒪᓕᐊᕆᓯᒪᔭᖓᓂᒃ 

ᐅᑕᖅᑭᓂᑯᒨᒐᓗᐊᖅ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, 

ᐆᒃᑐᓱᖓᐅᑎᓕᕐᓚᖓᐃᑦ. 

 

ᑖᒃᑯᐊ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 

ᐊᑐᓕᖁᔭᓕᐅᕐᓂᐊᕐᖓᑕ ᑕᐃᒪ. ᒥᓂᔅᑕᕆᔭᐅᔪᒧᑦ 

ᐊᕙᑎᓕᕆᓂᕐᒧᑦ. ᐃᒫᒃ ᖁᓚᕐᓇᖏᑦᑑᖅ 

ᑕᐃᒪᐃᓛᖅᑐᓐ. ᑕᐃᒫᒃ ᑐᓂᐅᖅᑲᖅᑕᐅᔭᕆᐊᓖᑦ 

ᕿᒥᕐᕈᐊᖅᑕᐅᓯᒪᓕᖅᑲᑕ ᐆᒪᔪᓕᕆᔨᕐᔪᐊᒃᑯᓐᓄᑦ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1853 

ᐊᑐᓕᖁᔭᓕᐅᓛᕐᖓᑦ ᓄᓇᕗᑦᒥ ᒥᓂᔅᑕᕆᔭᐅᔪᒧᑦ 

ᐊᕙᑎᓕᕆᓂᕐᒧᑦ. ᑖᓐᓇᓕ ᐊᑐᓕᖁᔭᓕᐊᖓ 

ᐊᒥᓲᓂᖅᓴᓂᒃ 24-ᓂᒃ ᓇᓐᓄᒍᓐᓇᑎᑦᑎᒍᒪᓗᑎᒃ 

ᐊᑐᓕᖁᔭᓕᐅᖅᑲᑕ ᐱᖓᓐᓇᖓᓂ ᑕᓯᐅᔭᕐᔪᐊᑉ. 

ᒥᓂᔅᑕᕆᔭᐅᔪᖅ ᐊᕙᑎᓕᕆᓂᕐᒧᑦ ᐃᑲᔪᖅᓯᕋᔭᖅᑳ 

ᑖᒃᓱᒥᖓ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᒥᓂᔅᑐᕆᔭᐅᔪᖅ ᐊᕙᑎᓕᕆᓂᕐᒧᑦ, ᒥᔅᑐ 

ᒪᐃᒃ. 

 

ᐊᖓᔪᖅᑳᖅ ᔮᓂ ᒪᐃᒃ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐄ, ᐅᖃᒃᑲᓐᓂᓐᖑᓱᑉᐳᖓ. ᒫᓐᓇ 

ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯ ᐅᑕᖅᑭᒐᒃᑭᓐ 

ᐅᖃᖅᓯᐊᕆᒐᒃᑭᑦ ᖃᑦᑎᐅᖁᔨᓂᐊᕐᒪᖔᑕ. 

ᑕᐃᒃᑯᐊᓗ ᐋᖅᑭᒃᑕᖏᑦ 

ᐃᓱᒪᔅᓴᖅᓯᐅᕈᑎᒋᑦᑎᐊᓚᐅᕐᓗᒋᑦ ᐅᖃᓛᖅᑯᖓ 

ᐆᒪᔪᓕᕆᔨᕐᔪᐊᑯᓐᓄᑦ ᐋᖅᑭᒃᑕᐅᔪᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ 

ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃᔅ. 

 

ᐊᐱᖅᑯᑦ 371 - 4(2): ᓄᓇᓕᓐᓂ 

ᑮᓇᐅᔭᖅᑖᕐᕕᐅᔪᓐᓇᖅᑐᑦ (Hᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒃᓴᖃᖅᑐᖓ ᐅᓪᓗᒥ.  

 

ᑕᐃᒪ ᐊᐃᑉᐱᐅᓚᐅᖅᑐᒥ ᐊᐱᕆᓚᐅᕋᒪ 

ᐊᑭᑐᔪᖅᑐᕈᑎᔅᓴᐃᑦ ᑮᓇᐅᔭᖏᑦ ᐊᐱᖅᑯᑎᒋᓪᓗᒋᑦ 

ᖃᕋᓴᐅᔭᓕᕆᔾᔪᑎᔅᓴᐃᑦ ᐃᓕᓴᕕᓐᓂ ᓄᓇᕗᑦᒥ, 

ᐃᓛᒃ ᐃᖃᓗᓐᓂ ᐱᓗᐊᖅᑐᒥ. ᑕᐃᒃᓱᒪᓂ 

ᐅᖃᐅᓯᐅᔪᒻᒪᑦ ᑖᒃᑯᐊ ᐃᖃᓗᐃᑦ ᕿᒥᕐᕈᕕᖓᓂ 

ᓱᓕᒎᖅ ᑎᒥᖓ ᑎᒥᖁᑎᖓ ᐃᓕᓴᕆᔭᐅᓯᒪᖏᒻᒪᑦ 

ᒐᕙᒪᒃᑯᓐᓄᑦ. ᑖᒃᑯᐊ ᑲᑎᒪᔨᖏᑦ ᑮᓇᐅᔭᓕᕆᔨᖓ 

ᐊᐱᕆᔭᐅᒻᒪᑦ ᖃᐅᔨᓚᐅᖅᑐᐃᓐ 

ᐃᓕᓴᕆᔭᐅᔾᔪᑎᖓᒎᖅ ᐱᐅᔪᖅ 

ᐃᓕᓴᕆᔭᐅᔾᔪᑎᖃᑦᑎᐊᖅᑐᑦ ᑎᑎᕋᖅᑕᐅᓯᒪᓪᓗᓂᓗ 

ᐄᐳᕈ 27, 2014-ᒥ. 

 

ᐅᖃᖅᑏ, ᓇᓗᓇᖅᓯᓯᒪᔪᖃᕈᓘᔭᖅᑑᔮᕐᒥᒻᒪᑦ ᖃᓄᖅ 

ᑮᓇᐅᔭᖅᑖᕐᕕᐅᔪᓐᓇᕐᒪᖔᑕ ᑖᒃᑯᐊ  

ᐊᑭᑐᔪᖅᑐᕈᑎᔅᓴᐃᑦ ᓄᓇᕘᒻᒥ. ᒥᓂᔅᑕᖃᐃ 

ᓇᓗᓇᐃᕆᐊᕈᓐᓇᖅᑲᐅᒃ ᖃᓄᖅ ᓄᓇᓖᑦ 

ᐱᒍᓐᓇᐸᒻᒪᖔᑕ ᑖᒃᑯᓂᖓ ᐊᑭᑐᔪᖅᑐᕈᑎᔅᓴᓂᒃ 

ᒐᕙᒪᒃᑯᓐᓂᑦ. 

 

ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᖃᒃᑲᓐᓂᕈᒪᑐᐃᓐᓇᖅᑐᖓ ᐃᓛᒃ 

ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓂᓛᒃ 

ᐃᑲᔪᖅᓰᓪᓚᕆᒻᒪᑕᐃᓛᒃ CAP- programs-ᓂᑦ 

ᐊᑎᓕᓂᒃ ᓄᓇᕗᑦᒥᓗ ᓴᖅᑭᔮᕈᑎᖏᓐᓂᒃ. 

ᐊᑭᑐᔪᖅᑐᕈᑎᔅᓴᐃᑦ ᑖᒃᑯᐊ ᐱᓕᕆᐊᖑᓂᖏᓐᓂ. 

ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕗᖓ 

ᑮᓇᐅᔭᖃᑦᑎᑦᑎᓲᖑᒻᒪᑕ ᑕᒫᓂ $85,000-ᐸᓗᓐᓂᒃ 

ᐊᕐᕌᒍᑕᒫᑦ. ᑕᕝᕙᓂ ᑭᓯᐊᓂ ᐊᕐᕌᒎᑦᑎᓐᓂ 

ᐱᔭᐅᓯᒪᖏᒻᒪᑦ ᐱᔾᔪᑎᒋᓪᓗᒍ ᓄᓇᓕᓐᓄᑦ 

ᑎᑭᐅᑎᒍᑎᔅᓴᐃᑦ ᐱᓕᕆᓃᑦ ᒫᓐᓇ ᑮᓇᐅᔭᑎᒍᑦ 

ᒪᑭᒪᑦᑎᐊᖏᒻᒪᑕ.  

 

ᓇᓗᓇᐃᑦᑎᐊᑲᐃᓐᓇᕐᓚᒍᐊᐃ. ᓄᓇᓕᒻᒧᑦ 

ᑎᑭᐅᑎᔾᔪᑎᔅᓴᐃᑦ ᐃᒻᒥᒃᑯᑦ ᑲᑎᒪᔨᖃᖓᑕ 

ᓄᓇᕗᓕᒫᒦᖔᖅᑐᓂᒃ. ᑖᒃᑯᐊ ᑲᑎᒪᔨᐅᓪᓗᑎᒃ 

ᒫᓐᓇ ᑮᓇᐅᔭᖃᑦᑎᑦᑎᒍᓐᓇᖏᒻᒪᑕ ᐱᔾᔪ)ᑎᒋᓪᓗᒍ 

ᑕᒪᒃᑯᓂᖓ ᑎᒥᐅᔪᓂᒃ ᐃᓕᓴᕆᔭᐅᔾᔪᑎᖏᓐᓂᒃ 

ᐊᖅᓵᖅᑕᐅᓯᒪᕈᔪᒃᑐᓂᒃ, ᒪᑭᒪᑦᑎᐊᖏᑦᑐᓂᒃ. ᑖᓐᓇ 

ᑲᑎᒪᔨᓄᑦ ᐊᐅᓚᑕᐅᖃᑦᑕᕐᖓᑦ ᓄᓇᓕᓐᓄᑦ 

ᑎᑭᐅᑎᓂᐅᒐᓱᒃᑐᖅ ᐱᓕᕆᓂᖅ. ᐅᖃᖅᑲᐅᒻᒥᒐᒪ 

ᐅᐊᑦᑎᐊᕈ ᑖᒃᑯᐊ ᑲᑎᒪᔩᑦ ᒫᓐᓇ 

ᐋᖅᑭᑎᐊᖅᓯᒪᖏᑲᐃᓐᓇᕐᖓᑕᒎᖅ.  

 

ᒪᓕᒃᑐᒋᑦ ᑮᓇᐅᔭᓕᕆᔨᒃᑯᑦ ᒪᓕᒐᖏᑦ 

ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖃᑦᑎᑦᑎᔭᕆᐊᖃᖏᑦᑐᑦ ᑕᐃᒪᐃᑦᑐᓂᒃ 

ᑮᓇᐅᔭᖏᑎᒍᖅᑲᐃ ᐊᐅᓚᑕᐅᑦᑎᐊᓂᓐᖏᑦᑐᓂᒃ, 

ᑕᐃᒪᐃᑦᑐᕈᓘᔭᕐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ) ᑖᓐᓇ ᑐᓴᖅᑕᖅᑲᕋ. ᑕᐃᒃᑯᐊ 

ᑲᑎᒪᔨᐅᓂᕋᕋᑖᖅᑕᖏᓐᓂᒃ ᐃᒃᓯᕙᐅᑕᖓᓂᒃ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1854 

ᑎᑎᖅᑲᐅᓯᐊᖅᓯᒪᒻᒥᒐᒪ ᐅᖃᖅᓯᒪᔪᖅ ᒫᓐᓇ 

ᐊᓪᓚᕕᑦᑎᒍᑦ ᐃᑲᔪᖅᑕᐅᒍᑎᓕᒫᖏᓐᓂᒃ 

ᐊᖅᓵᖅᑕᐅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐄᐳᕈ 

2014-ᒥᓂᒃ ᐋᖅᑭᒃᑎᕆᒐᓱᐊᖅᓯᒪᔫᒐᓗᐊᖅ 

ᐊᖏᖃᑎᒌᒍᒻᒥᒃ ᑐᑭᓯᐅᒪᖃᑎᒌᓐᓂᒃᑯᑦ 

ᑮᓇᐅᔭᖃᕈᑎᒋᔪᓐᓇᕋᔭᖅᑕᖓᓂᒃ. ᑭᓯᐊᓂ ᒫᓐᓇᒧᑦ 

ᐱᔭᕇᖅᑕᐅᔪᖃᓚᐅᖅᓯᒪᓐᖏᒻᒪᑦ. 

 

ᑎᑎᕋᐅᑎᖏᑦ ᐅᖃᐅᔾᔭᐅᓂᕐᒥᔪᑦ ᒫᓐᓇ 

ᑮᓇᐅᔭᖅᑕᖃᔾᔮᓐᖏᒻᒪᑦ ᐊᓪᓛᑦ 

ᑐᑭᓯᐅᒪᖃᑎᒌᖕᓂᕐᒧᑦ ᐊᖑᖃᑎᒌᒍᑎᓕᐅᕋᓗᐊᖅᑲᑕ 

ᐊᖓᔪᖅᑰᒧᑦ ᑐᒃᓯᕋᕐᓗᑎᒃ ᑮᓇᐅᔭᓂᒃ ᑭᓯᐊᓂ 

ᐅᕙᓂ ᐱᑕᖃᓐᖏᑦᑎᐊᖅᑑᔮᕆᓪᓗᓂ ᑎᒥᐅᑉ 

ᐃᓕᓴᕆᔭᐅᔾᔪᑎᖃᕆᐊᖃᕐᖓᑦ, ᐊᖓᔪᖅᑳᓗ 

ᐅᖃᖃᑖᕆᓪᓗᓂ ᑮᓇᐅᔭᒃᑯᑦ, 

ᑮᓇᐅᔭᓕᕆᔾᔪᑎᖏᑎᒍᑦ ᑕᐃᒪᐃᓕᖓᒻᒪᖔᑦ 

ᓇᓗᓇᕐᒪᒡᒎᖅ.  

 

ᑕᒪᒃᑯᐊ ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᓂᒃ 

ᑐᒃᓯᕋᕈᓐᓇᓐᖏᑎᑦᑎᔪᖃᕈᓐᓇᖅᑳ 

ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᑕᖏᓐᓂᑦ ᐊᓯᖏᓐᓄᑦ 

ᐊᑐᖅᑕᕕᒡᔪᐊᕌᓗᕙᒃᑎᓪᓗᒍ ᓄᓇᕗᒻᒥ. ᑕᒪᒃᑯᐊᖃᐃ 

ᐃᓛᒃᑯᑦ ᑐᒃᓯᕋᐅᑏᑦ ᐃᓛᒃᑰᖅᑕᕐᓗᒋᑦ ᑐᒃᓯᕋᐅᑎᓂᒃ 

ᑐᓂᓯᔪᖃᕈᓐᓇᖃᑦᑕᕆᕙ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ? ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᒻᒪ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ 

ᐃᓱᒫᓗᑎᖃᕐᒪᑦ. ᐄ, ᐊᖏᑎᒋᑦᑎᐊᖅᑕᕋᐃᓛᒃ 

ᑕᒪᒃᑯᐊ ᓄᓇᓕᖕᓂ ᖃᕆᓴᐅᔭᓕᕆᕝᕕᑦ ᑕᐃᒪ 

ᑕᒪᒃᑯᐊ ᐊᑑᑎᖃᕐᔪᐊᕐᒪᑕ ᐊᒻᒪ ᖃᐅᔨᒪᓪᓗᑕ 

ᐊᑐᖅᑕᐅᕙᓪᓕᐊᑐᐃᓐᓇᖃᑦᑕᖅᑐᐃᑦ ᓄᓇᓕᖕᓂ 

ᑕᒪᒃᑯᐊ ᐅᖃᓕᒫᕐᕕᖕᒥ ᖃᕆᓴᐅᔨᓕᕆᕝᕕᐅᔪᐃᑦ.  

ᑭᓯᐊᓂ ᑖᓐᓇ 

ᓇᓗᓇᐃᕐᕕᒋᔪᒪᒃᑲᓐᓂᑐᐃᓐᓇᖅᐸᕋᐃᓛᒃ ᑕᐃᒪ 

ᑖᒃᑯᐊ N-CAP-ᒃᑯᑦ ᑕᐃᙵᑦ 

ᑐᒃᓯᕋᕐᕕᒋᓯᒪᒐᑦᑎᒍᑦᑕᐅᖅ 

ᖃᓄᐃᓕᖓᓪᓚᕆᓕᕐᒪᖔᑕ 

ᑐᓴᕐᕕᒋᓗᐊᓚᐅᓐᖏᓐᓇᑦᑎᒍᑦ ᓱᓕ ᒫᓐᓇᒧᑦ 

ᑎᑭᖦᖢᒍ. ᑐᑭᓯᓇᕈᒪ, ᖃᓄᐃᓕᖓᓪᓚᕆᖕᒪᖔᑕ 

ᑕᐃᒪ ᑖᒃᑯᐊ ᐃᓛᒃ ᑲᑎᒪᔨᖏᑦ ᑕᐃᒪ ᒪᑯᓂᖓ 

ᑲᑐᔾᔨᖃᑎᒌᔾᔪᑎᖏᓐᓂᒃ ᒫᓐᓇᒧᑦ ᑎᑭᖦᖢᒍ ᒫᓐᓇ 

ᐊᖏᖅᑕᐅᔪᓐᓇᓐᖏᒻᒪᑦ, ᐊᐅᓚᑦᑎᐊᓐᖏᓐᓂᖓᓄᑦ 

ᑮᓇᐅᔭᓂᒃ ᑐᓂᓯᔪᓐᓇᓐᖏᓐᓇᑦᑕ. 

 

ᐅᖃᖅᑲᐅᑎᓪᓗᖓ $85,000-ᒥᒃ 

ᐊᑐᐃᓐᓇᖃᖃᑦᑕᕋᓗᐊᖅᑐᒍᑦ ᑕᒪᒃᑯᓄᖓ 

ᓄᓇᓕᖕᓂ ᖃᕋᓴᐅᔭᓕᕆᕝᕕᐅᔪᓄᑦ ᐊᒻᒪ ᑖᓐᓇ 

$85,000 ᒪᑯᓄᖓᓕ ᐊᑑᑎᖃᑐᐃᓐᓇᖃᑦᑕᕐᒪᑦ, 

ᖃᕋᓴᐅᔭᐃᑦ ᐃᓚᔾᔪᑎᒃᓴᖏᓐᓄᓪᓗ. 

ᐊᐅᓚᔾᔪᑎᒃᓴᖓᓄᓪᓕ ᑖᓐᓇ ᑐᕌᖓᓐᖏᒻᒪᑦ. 

ᒪᑯᓄᖓᓕ ᖃᕆᓴᐅᔭᑐᐃᓐᓇᕐᓄᓪᓗ 

ᐊᑐᖅᑕᐅᖃᑦᑕᖅᑐᓄᓪᓗ ᐃᓗᐊᓂ ᑖᓐᓇ $85,000 

ᐊᑐᖃᑦᑕᕐᒪᑦ. 

 

ᑕᐃᒪ ᐅᖃᒃᑲᓐᓂᑐᐃᓐᓇᖅᑐᖓᐃᓛᒃ ᑖᒃᑯᐊ 

community access program-ᖑᓂᕋᖅᐸᒃᑕᑦᑕ 

ᑖᒃᑯᐊ ᑲᑎᒪᔨᖏᑦ ᒫᓐᓇ society status-

ᖃᓐᖏᒻᒪᑕ ᒫᓐᓇ ᑮᓇᐅᔭᓂᒃ ᐃᒪᓐᓇ 

ᑐᓂᓯᔪᓐᓇᕐᓗᑕ ᐊᔪᖅᑐᒍᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᖁᔭᓕᔭᕋᑦᑕᐅᖅ ᐊᖓᔪᖅᑳᖅ ᑖᔅᓱᒥᖓ ᐃᑲᔪᖅᓰᒻᒪᑦ 

ᐊᒻᒪᑦᑕᐅᖅ ᖃᐅᔨᓪᓗᓂ ᐱᑕᖃᕆᐊᖃᕐᓂᖓᓂᒃ 

ᓄᓇᕗᒻᒥ. 

 

ᐃᓚᖓᑦᑕᐅᖅ ᐃᓱᒫᓗᑎᒻᒥᒐᒃᑯ 

ᖃᕋᓴᐅᔭᑖᖅᑎᑦᑎᓂᐅᑉ, ᖃᕋᓴᐅᔭᑖᖅᑎᑦᑎᓂᖅ 

ᐃᓛᒃ ᐃᓚᒋᒻᒪᒍ ᑖᔅᓱᒪ. ᑕᒪᔾᔭᑦᑕᐅᖅ ᖃᕆᓴᐅᔭᒃᑯᑦ 

ᓴᖅᑭᔮᕈᑏᑦ ᐊᑭᖃᒻᒥᒻᒪᑕ ᐊᑭᓕᖅᑕᐅᕙᑦᑐᑎᒃ 

ᑕᒪᒃᑯᓄᖓ ᑎᒥᐅᔪᓄᑦ, ᐊᒻᒪᓗ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1855 

ᐊᑎᖅᑎᑦᑎᒐᔅᓴᐅᓲᖑᒐᓗᐊᖅᑐᑎᒃ NCAP-ᒃᑯᑎᒍᑦ 

ᓄᓇᕗᒻᒥ ᑲᑎᒪᔨᕋᓛᒃᑐᑎᒍᑦ ᑕᐃᒃᑯᐊ 

ᐅᖃᐅᓯᕆᕋᑖᖅᑕᕗᑦ, ᐃᓱᒫᓗᓕᕋᒪᓕ. ᑕᐃᒪ 

ᐃᓚᖏᓪᓕ ᑕᐃᒪ ᓄᓇᓕᖕᓂ ᑎᒥᐅᔪᐃᑦ ᐃᓛᒃᑯᑦ 

ᑮᓇᐅᔭᓂᒃ ᐊᑐᓗᐊᕐᓂᑯᒦᑦᑐᐃᑦ ᐃᓚᖏᑦ ᓄᓇᓖᑦ 

ᑭᓇᐅᔭᓂᒃ ᓄᐊᓴᐃᒃᑲᐅᓂᖅᓴᕕᔾᔪᐊᕌᓗᒐᓗᐊᓪᓕ 

ᐱᐅᓐᖏᑦᑐᒦᓐᖏᑐᐃᓐᓇᕆᐊᓕᒃ. 

 

ᒥᓂᔅᑕ ᓇᓗᓇᐃᑦᑎᐊᖁᔭᕋᓗᐊᕋ ᑕᒪᒃᑯᐊ ᐃᓛᒃᑯᑦ 

ᐊᖓᔪᖅᑳᖓᔪᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑐᔅᓯᕋᕈᓐᓇᕐᖓᑕ 

ᐊᑭᑐᔪᖅᑐᕈᑎᔅᓴᓂᒃ ᑲᑎᒪᔨᕋᓛᒃᑰᓐᖏᓪᓗᑎᒃ 

ᑕᐃᒪᐃᒍᓐᓇᖅᑲ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅᑐ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐅᖃᖅᑎᑦᑎᔩ, 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᕆᖕᒪᑦ. ᑕᐃᒪ ᑖᒃᑯᐊᓕ ᑮᓇᐅᔭᐃᑦ 

ᑐᓂᖃᑦᑕᖅᑕᕗᑦ ᑖᒃᑯᓄᖓ ᑐᕌᖓᖃᑦᑕᕐᒪᑕ 

$85,000 ᐊᕐᕌᒍᑕᒫᑦ. ᐅᓇ ᒥᑭᑦᑐᑯᓘᖕᒪᑦ 

ᑮᓇᐅᔭᖅ. ᐃᑲᔫᑎᒃᓴᑐᐃᓐᓇᐅᖃᑦᑕᕐᒪᑦ ᑕᒪᒃᑯᓄᖓ 

ᐅᓂᒃᑳᖅᑲᐅᔭᕋᓗᐊᕋ. ᑭᓯᐊᓂ ᑕᐃᒪ ᑖᒃᑯᐊ 

ᑮᓇᐅᔭᓂᒃ ᑐᓂᓯᔪᓐᓇᖃᑦᑕᕋᑦᑕ ᒐᕙᒪᐅᑎᓪᓗᑕ 

ᐊᒻᒪ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ ᑕᐃᒃᑯᐊ 

Society Status-ᖏᑦ  ᓈᒻᒪᑦᑎᐊᖅᐸᑕ 

ᐊᔪᕐᓇᖃᑦᑕᖏᑦᑎᐊᓪᓚᕆᒃᑐᖅ. ᑮᓇᐅᔭᓂᒃ 

ᑐᒃᓯᕋᖅᑐᖃᖅᐸᑦ Society Status-ᖑᒃᐸᑕ ᑕᒪᒃᑯᐊ 

ᓈᒻᒪᒋᔭᖏᑦ. ᐃᓛᒃ ᐊᐅᓚᑦᑎᐊᖅᐸᑕ 

ᐊᔪᕐᓇᖃᑦᑕᖏᑦᑐᖅ. 

 

ᑭᓯᐊᓂ ᐃᑲᔪᖅᑐᕈᒪᑦᑎᐊᓪᓚᕆᒃᑕᕗᑦ ᑕᒪᒃᑯᐊ 

ᓄᓇᓕᖕᓂ ᖃᕋᓴᐅᔭᓕᕆᕝᕕᐅᔪᐃᑦ, CAP 

Programs. ᒫᓐᓇᕈᓘᔪᖅ ᑕᒪᔾᔭ 

ᐃᑲᔪᕈᒪᑦᑎᐊᕋᓗᐊᖅᑕᕗᑦ ᑕᒪᔾᔭ 

ᐃᑲᔪᕈᒪᑦᑎᐊᕋᓗᐊᖅᑕᕗᓂᓛᒃ. ᐅᖃᖅᑲᐅᑎᓪᓗᖓ 

ᑮᓇᐅᔭᐃᑦ ᑐᓂᔭᒃᓴᐅᖃᑦᑕᕐᒪᑕ ᑭᓯᐊᓂ ᑕᒪᒃᑯᓄᖓ 

Society Status-ᖃᑦᑎᐊᖅᑐᓄᑦ. ᐄ,  

ᐃᑲᔪᖅᑐᖅᑎᐊᕋᓗᐊᖅᑕᕗᑦ ᑕᒪᓐᓇ ᐊᒻᒪ 

ᐃᑲᔪᖅᑐᕈᒪᑦᑎᐊᖅᑕᕗᑦ ᑖᒃᑯᐊ ᐅᐸᒃᑕᐅᖃᑦᑕᕐᒪᑕ 

ᐊᑐᖅᑕᐅᑎᐊᖅᖢᑎᒡᓗ ᓄᓇᓕᖕᓂ. ᑕᒪᓐᓇ 

ᐅᒃᐱᕆᑦᑎᐊᕐᒥᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑐ ᕋᒻᐴᑦ. 

 

ᐊᐱᖅᑯᑦ 372 - 4(2): ᐅᖅᓴᐃᓂᐅᖃᑦᑕᖅᑐᑦ 

ᓴᓂᑭᓗᐊᕐᒥ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕᕆᔭᐅᔪᒧᑦ ᓄᓇᓕᕆᓂᕐᒧᑦ ᐱᔨᑦᑎᕋᖅᑎᐅᔪᒧᑦ 

ᐊᐱᖅᓱᕈᒪᔪᖓ.  

 

ᐃᖅᑲᐅᒪᔭᒃᓴᐅᖂᒻᒪᑦ ᐅᓪᓗᑐᐃᓐᓇᕐᒥ ᑖᒃᑯᐊ 

ᐅᖅᓱᐊᓗᓕᕆᓂᕐᒧᑦ ᐃᓗᐊᖏᓕᐅᕈᔾᔨᓕᓚᐅᕐᒪᑕ. 

ᒫᓐᓇ ᑳᑦᑐᓛᒃᑎᒃᑯᑦ ᐅᖅᓱᐊᓗᓕᕆᖃᑦᑕᕐᒪᑕ. 

 

ᑐᑭᓯᐅᒪᔭᒃᑯᑦ ᑖᓐᓇ ᑳᑦᑐᓛᖃᑦᑎ ᒪᕐᕉᒃ ᐱᖓᓱᓂᒃ 

ᓄᓇᓯᐅᑎᖏᓐᓂᒃ ᐋᖅᑭᒃᑕᐅᔭᕆᐊᖃᓕᓚᐅᕐᒪᑕ. 

ᑖᓐᓇ ᐱᖓᔪᒋᔭᖓ ᐊᐅᓚᐅᓪᓗᐊᕿᓕᓚᐅᕐᒥᒻᒪᑦ 

ᐅᖅᓱᐊᓗᒻᒥᒃ ᖁᕕᓯᑦᑕᕈᓐᓇᐃᓕᓪᓗᓂ. ᑖᒃᑯᐊ 

ᐅᖅᓴᒃᓴᐃᖃᑦᑕᕐᒪᑕ ᐊᖏᕐᕋᕆᔭᐅᔪᓂᒃ ᒐᕙᒪᒃᑯᑦ 

ᐃᒡᓗᖏᓐᓂᒃ ᐊᒻᒪᑦᑕᐅᖅ ᒥᑦᑕᕐᕕᖏᓐᓂᒃ. ᑖᒃᑯᐊ 

ᐅᖅᓱᐊᓗᒻᒥᒃ ᐅᑕᖅᑭᖃᑦᑕᕐᒪᑕ ᓴᓂᑭᓗᐊᕐᒥ 

ᖃᖓᑕᓲᓕᕆᔨᖏᑦ. 

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ 

ᖃᓄᐃᓕᐅᖅᓯᒪᒻᒪᖔᑕ ᑖᒃᓱᒥᖓ 

ᐱᓕᕆᐊᖃᕋᓱᒃᑐᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐᕆᔭᐅᔪᖅ ᓄᓇᓕᖕᓂᒃ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ, ᒥᔅᑐ ᓴᒻᒧᖅᑐᖅ. 

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1856 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐄ, 

ᓱᓕᔪᖅ ᑖᓐᓇ ᒪᓕᒐᓕᐅᖅᑎ. ᑖᒃᑯᐊ ᓴᓂᑭᓗᐊᕐᒥ 

ᐅᖅᓱᐊᓗᓕᕆᔾᔪᑎᖏᑦ ᐃᓗᐊᖏᓕᐅᕈᔾᔨᓕᓚᐅᕐᒪᑕ. 

ᐊᐅᓚᐅᑎᖏᑦ ᑭᓯᐊᓂ ᖃᐅᔨᑐᐊᕋᑦᑎᒍ ᑖᒃᑯᐊ 

ᐃᓗᐊᖏᓕᐅᕈᔾᔨᔪᑦ ᐊᐅᓚᐅᓯᕆᔨᒥᒃ 

ᐊᐅᓚᑎᑦᑎᓚᐅᖅᑐᒍᑦ ᒫᑦᓯ 1-ᖑᑎᓪᓗᒍ. ᑖᓐᓇ 

ᐅᖅᓱᐊᓗᓕᕆᔾᔪᑎᖓ ᐋᖅᑭᒃᓯᒪᓕᕇᖅᑐᖅ ᒫᓐᓇ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᐅᖅᓱᒃᓴᐃᖃᑦᑕᕐᓃᑦ ᐱᔨᑦᑎᕋᓐᓃᑦ 

ᐊᑐᕐᓂᖅᐹᖑᖃᑕᐅᒻᒪᑕ ᓄᓇᓕᓐᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᐱᓕᕆᕝᕕᐊ 

ᐱᓕᕆᖃᑎᖃᖃᑦᑕᕐᒪᖔᑦ ᐅᖅᓱᐊᓗᓕᕆᓂᕐᒧᑦ 

ᑳᑦᑐᓛᒃᑎᑦᑎᔨᐅᔪᓂᒃ. ᑖᒃᑯᐊ ᐱᖁᑎᖏᑦ 

ᖃᐅᔨᓴᖅᑕᐅᖏᓐᓇᖃᑦᑕᕐᓗᑎᒃ ᐊᒻᒪᑦᑕᐅᖅ 

ᑲᒪᒋᔭᐅᑦᑎᐊᕐᓂᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓄᑦ 

ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ): ᑖᒃᑯᐊ 

ᖃᐅᔨᓴᖅᑕᐅᖏᓐᓇᖃᑦᑕᕐᓂᕐᒧᑦ 

ᑲᔪᓯᓯᒪᑦᑎᐊᖏᑦᑑᒐᓗᐊᑦ ᑭᓯᐊᓂ ᑖᓐᓇ ᑕᕝᕙ 

ᐋᖅᑭᒋᐊᕈᑎᔅᓴᒧᑦ ᕿᒥᕐᕈᔾᔪᑎᒋᓯᒪᔭᕗᑦ. ᑖᒃᑯᐊ 

ᑲᑎᒪᑐᐃᓐᓇᑎᓪᓗᒋᒍᑦ ᓵᖓᓃᑎᓪᓗᖓ 

ᐅᖃᐅᓯᖃᓚᐅᕋᑦᑕ ᑖᒃᑯᐊ 

ᐃᖅᑲᓇᐃᔭᖅᑎᑖᒃᑲᓐᓂᕋᓱᒃᑲᑦᑕ ᓄᓇᓕᓐᓄᑦ 

ᐅᔾᔨᖅᓴᐃᖃᑦᑕᓂᐊᖅᑐᓂᒃ. ᖃᐅᔨᓴᐃᕙᓪᓗᑎᒃ 

ᑭᓱᒥᒃ ᐃᑲᔪᖅᑕᐅᔭᕆᐊᖃᒻᒪᖔᑕ ᑖᒃᑯᐊ 

ᐱᓕᕆᓇᓱᖃᑦᑕᓂᐊᖅᑕᖏᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖓᓱᑦ 

ᐅᖅᓱᖅᑕᐅᓰᑦ ᐊᑕᐅᑎᒃᑯᑦ ᓱᕋᒍᓐᓇᖏᒻᒪᑕ. 

ᒥᓂᔅᑕᖃᐃ ᓇᓗᓇᐃᖅᓯᖃᐅᒻᒪᑕ ᑕᐃᒪ  

ᐅᓂᒃᑳᖃᑦᑕᕆᐊᖃᒻᒪᑕ 

ᖃᐅᔨᓴᖅᑕᐅᖃᑦᑕᕐᓂᒥᓂᖏᓐᓄᑦ. ᖃᓄᖅ 

ᖃᓄᑎᒋᓪᓗ ᑲᒪᒋᔭᐅᔭᕆᐊᖃᓕᕐᓂᖏᓐᓄᑦ. ᒥᓂᔅᑕ 

ᐅᓂᒃᑳᕈᓐᓇᖅᐹ ᖃᓄᖅ ᖃᓄᕐᒪᑯᐊ 

ᐊᑯᓐᓈᕿᓐᓂᖅᐸᑦ ᑖᒃᑯᐊ ᑲᒪᒋᔭᐅᔭᕆᐊᓖᑦ 

ᑲᒪᒋᔭᐅᖏᑦᑐᑎᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᒃᑯᑦ ᒥᓂᔅᑐᖓᑦ, ᒥᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑑᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐅᓇ ᐅᓚᖓ 

ᓵᙵᖃᓯᐅᑎᖃᑦᑕᕆᐊᖃᓲᕆᔭᕗᑦ ᐱᓗᐊᖅᑐᒥᒃ 

ᐅᑭᐅᖑᔪᒥᒃ ᓂᒡᓚᓱᒃᑐᒻᒪᕆᐊᓘᖃᑦᑕᕐᒪᑦ 

ᐊᓯᖏᑦᑐᐅᖅ ᓄᓇᓖᑦ ᓄᓇᓯᐅᑎᒥᓂᒃ 

ᐃᓗᐊᓐᖏᓕᐅᕈᑎᖃᑦᑕᖅᓯᒪᖕᒪᑕ ᑭᓯᐊᓂ 

ᖃᐅᔨᒪᔪᒎᒐᓗᐊᖅ ᐃᓗᐊᓐᖏᓗᐅᕈᑎᑕᖃᓕᕌᖓᑦ 

ᑐᐊᕕᕐᓇᕐᓂᖅᐹᒃᑯᑦ ᐅᐸᒍᑎᑕᐅᑎᒋᓇᓱᖃᑦᑕᖅᑕ 

ᑲᒪᒋᓇᓱᒃᖢᑎᒍᑦ ᑖᒃᑯᐊ ᐱᔨᑦᑎᕈᑏᑦ ᐱᓗᐊᖅᑐᑦ. 

 

ᑖᓐᓇ ᑳᓐᑐᕌᒃᑎᐅᔪᑦ ᑲᒪᒋᔭᖃᖃᑦᑕᕆᐊᖃᕐᒪᑕ 

ᓄᓇᓯᐅᑎᒋᔭᒥᓂᒃ, ᐅᖅᓱᐊᓗᓕᕆᔾᔪᑎᒥᓂᒃ, 

ᑖᒃᑯᐊᓗ ᐊᐅᓚᑦᑎᐊᕋᓗᐊᕐᒪᖔᑕ ᐊᐅᓚᐅᓯᕆᔨᒧᑦ 

ᕿᒥᕐᕈᔭᐅᖃᑦᑕᕋᓗᐊᕐᒪᖔᑕ ᑖᒃᑯᐊ ᑕᒡᕙ 

ᑲᒪᒋᔭᒃᓴᒫᕆᒐᓗᐊᕐᒪᒋᑦ ᑳᓐᑐᕌᒃᑎᐅᔪᐃᑦ 

ᐃᓗᐊᓐᖏᓕᐅᕈᑎᒡᓗ 

ᑐᓴᖅᑎᑦᑎᑲᐅᖅᑐᖃᑦᑕᕆᐊᖃᕋᓗᐊᕐᒪᑕ 

ᐱᓕᕆᕝᕕᖕᓂᒃ ᑲᒪᒋᔭᐅᓵᓕᖃᑦᑕᕈᓐᓇᖁᓪᓗᒋᑦ. 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅᑐ ᕿᔪᒃᑖᖅ. 

 

ᐊᐱᖅᑯᑦ 373 - 4(2): ᐃᓄᒃᓯᐅᑎᑦ ᓂᕿᖏᑦ 

ᓂᐊᕕᐊᒃᓴᐅᓂᖏᑦ ᓂᐅᕕᕐᕕᓐᓂ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑏ. ᐊᒻᒪᓗ 

ᐅᓪᓗᒃᑰᑦᑎᐊᖅᐸᒃᑲ ᕿᖓᖅᑐᒑᐱᖕᒥᐅᑦ 

ᕿᑭᖅᑕᕐᔪᐊᒧᓪᓗ ᓂᕈᐊᖅᑎᒋᓯᒪᔭᒃᑲ.  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1857 

ᐅᖃᖅᑏ, ᐊᐱᖅᓱᕈᒪᔪᖓ ᓯᕗᓪᓕᕐᒥᒃ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᖓᔪᖅᑳᖓᓄᑦ. 

 

ᐅᖃᖅᑏ, ᑕᐃᒪ ᖃᐅᔨᒪᒐᑦᑕ ᐊᒥᓱᐊᖅᑐᑕᑦᑕᐅᖅ 

ᐅᖃᐅᓯᐅᖃᑦᑕᖅᓯᒪᔪᑦ ᑕᒪᒃᑯᐊ ᐆᒪᔪᐃᑦ 

ᓂᕐᔪᑎᒋᔭᕗᑦ ᓂᕿᑦᑎᐊᕙᐅᓂᖅᐹᖃᑦᑕᕋᓗᐊᖅᑐᑎᒃ 

ᓂᐅᕕᐊᔅᓴᕆᔪᓐᓇᖃᑦᑕᓐᖏᓐᓇᑦᑎᒍᑦ.  

 

ᐊᒻᒪᓗ ᐊᕐᕌᒍᑕᒫᑦ ᐊᒥᓱᐊᖅᓱᑲᓪᓚᒃᑐᖓ 

ᑲᑎᒪᔭᖅᑐᖃᑦᑕᖅᓯᒪᒐᒪ ᑯᐊᐸᒃᑯᓐᓄᑦ, 

ᑲᐊᐸᖃᖅᑐᐃᓐᓇᓕᒫᐸᓗᖕᒪᑕ ᐃᓄᐃᑦ ᓄᓇᖓᓐᓂ 

ᑕᒪᓐᓇ ᐊᒥᓱᐊᖅᓱᖅᑐᓂ ᐊᐃᕙᔾᔪᑕᐅᖃᑦᑕᖅᓯᒪᒻᒪᑦ. 

ᑯᐊᐸᐅᑉ ᐃᓗᐊᓂ ᓱᒻᒪᑦ ᑕᒪᒃᑯᐊ 

ᓂᕿᑦᑎᐊᕙᐅᓂᖅᐹᖑᓂᕋᖅᑕᐅᔪᑦ 

ᓂᐅᕕᐊᒃᓴᐅᔪᓐᓇᓐᖏᒻᒪᖔᑕ.  

 

ᐅᖃᖅᑏ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᖓᔪᖅᑳᖓᑦ ᓇᓗᓇᐃᖅᓯᔪᓐᓇᖅᐸ ᑕᒪᓐᓇ 

ᐸᕐᓇᑕᐅᕙᓪᓕᐊᕐᒪᖔᑦ 

ᓂᐅᕕᐊᒃᓴᐅᔪᓐᓇᖅᓯᒐᔭᕐᓂᖏᓐᓂᒃ ᐊᒻᒪᓗ 

ᖃᐅᔨᒪᔪᖓ ᐅᖃᖅᑏ ᑭᓯᐊᓂ 

ᓂᐅᕕᐊᒃᓴᐅᔪᓐᓇᖅᑑᒐᓗᐊᑦ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐆᒪᔪᕕᓃᑦ 

ᖃᐅᔨᓴᖅᑕᐅᕕᒻᒥ. ᑕᒪᓐᓇᖃᐃ 

ᐱᓕᕆᐊᖑᕙᓪᓕᐊᕗᖅ ᒫᓐᓇᐅᔪᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᖁᔭᓐᓇᒦᒃ 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᑕᒪᒃᑯᓂᖓ ᑲᒪᓗᐊᖅᐸᓐᖏᓐᓇᑦᑕ 

ᑖᒃᑯᐊ ᑭᐅᔪᓐᓇᓐᖏᑕᒃᑲ. ᑕᒪᒃᑯᓂᖓᐃᓛᒃ 

ᐋᓐᓂᐊᕕᒻᒥ ᐊᐅᓚᑦᑎᒐᑦᑕ ᐊᒻᒪᓗ ᓂᕿᓂᒃ 

ᖃᐅᔨᓴᖅᐸᒃᑲᓗᐊᖅᑐᒍᑦ ᑭᓯᐊᓂ ᑕᒪᒃᑯᓂᖓ 

ᑲᒪᓐᖏᓐᓇᑦᑕ. ᑕᒪᓐᓇ ᑭᐅᔪᓐᓇᓐᖏᑕᕋ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ ᐅᖃᖅᑏ. ᑕᐃᒪᐃᓛᒃ 

ᐅᖃᖅᑲᐅᒐᒪ ᑕᒪᓐᓇ ᑯᐊᐸᒃᑯᑦ ᑲᑎᒪᓕᕋᐃᒻᒪᑕ 

ᐅᖃᐅᓯᐅᖏᓐᓇᓲᖑᒻᒪᑦ ᑕᐃᑲᓂ 

ᑭᐅᔭᐅᖏᓐᓇᓲᖑᒐᑦᑕ ᓂᐅᕕᐊᒃᓴᐅᔪᓐᓇᓐᖏᒻᒪᑕ 

ᑕᒪᒃᑯᐊ ᓂᕿᑦᑎᐊᕙᐅᓂᕋᖅᑕᐅᔫᒐᓗᐊᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓂᒡᒎᖅ 

ᓂᐅᕕᐊᒃᓴᐅᔪᓐᓇᓐᖏᑎᑕᐅᖕᒪᑕ. ᑕᒪᓐᓇ 

ᐊᕐᕌᒍᑕᒫᑦ ᑐᓴᖃᑦᑕᖅᑕᕗᑦ. ᑕᐃᒃᑯᐊ 

ᓴᖅᑭᔮᖅᑎᑕᐅᓲᑦ ᓂᕿᑦᑎᐊᕙᐅᓛᖑᓂᕋᖅᓴᑕᐅᔪᑦ 

ᐃᓄᐃᑦ ᓂᕿᖁᑎᖏᑦ ᓂᐅᕕᐊᒃᓴᐅᔪᓐᓇᕋᑎᒡᓗ 

ᑲᒪᒋᔭᐅᔪᓐᓇᖅᑑᔮᕋᑎᒡᓗ, ᓱᒻᒪᑭᐊᖅ ᑕᒪᓐᓇ 

ᐊᔪᕈᑕᐅᕙ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑑᔪᖅ, ᒥᔅᑐ 

ᐅᑲᓕᖅ. 

 

ᐊᖓᔪᖅᑳᖅ ᐹᓪ ᐅᑲᓕᖅ: ᐅᖃᖅᑲᐅᒐᒪᐃᓛᒃ 

ᐅᖃᖅᑎᑦᑎᔩ, ᑕᒪᒃᑯᓂᖓ ᑲᒪᓐᖏᓐᓇᑦᑕ. ᑖᒃᑯᐊ 

ᐊᓯᖏᓐᓄᑦ ᐊᐅᓚᑕᐅᒻᒪᑕ 

ᓂᐅᕕᕐᕕᓕᕆᕙᓐᖏᓇᑦᑕ ᑕᒪᒃᑯᓂᖓ 

ᑲᒪᔪᓐᓇᕐᓇᑕ, ᑕᒪᒃᑯᐊ ᓇᒻᒥᓂᖅ ᐊᐅᓚᑦᑎᓗᑎᒃ 

ᑭᓯᐊᓂᑦᑕᐅᖅ ᑲᓇᑕᓕᒫᒥ ᒪᓕᒐᖃᑦᑕᕐᒥᒻᒪᑕ ᑖᒃᑯᐊ 

ᐋᓐᓂᐊᖃᖅᑕᐃᓕᓕᕆᔨᒃᑯᓂᙶᖅᑐᓄᖅᑲᐃ 

ᑐᕌᖓᔫᒐᓗᐊᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑐ ᐃᓄᒃ. 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1858 

 

ᐊᐱᖅᑯᑦ 374 - 4(2): ᐊᓯᐅᓯᒪᔪᑦ 

ᑐᖁᑕᐅᓯᒪᔪᓪᓗ ᓄᓇᖃᖅᑳᖅᑐᑦ ᐊᕐᓇᖏᑦ 

(ᐃᓄᒃ) 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᑦᑎᒪᑕᓕᖕᒥᐅᑦ 

ᐅᓐᓄᒃᑯᑦ. ᓄᓇᕗᒻᒥᐅᓪᓗ ᐅᓐᓄᒃᑯᑦ. ᐅᓪᓗᒃᑯᑦ.  

 

ᐆᒥᖓ ᑐᙵᕕᖃᕐᓗᖓ ᐊᐱᕆᑲᐃᓐᓇᕈᒪᔪᖓ 

ᑐᑭᓯᒋᐊᒃᑲᓐᓂᕈᒪᒧᑦ ᐊᐱᖅᓱᕈᒪᔪᖓ ᐃᓄᓕᕆᔨᒃᑯᑦ 

ᐊᖓᔪᖅᑳᖓᓄᑦ ᐅᓂᒃᑳᕆᖅᑲᐅᔭᖓᓂᒃ 

ᑐᑭᓯᒋᐊᒃᑲᓐᓂᕈᒪᒧᑦ.  

 

ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑲᓇᑕᒥ ᑕᒪᒃᑯᐊ 

ᓄᓇᖃᖅᑳᖅᑐᒥᓃᓪᓗ ᐱᓗᐊᖅᑐᒥᒃ 

ᑲᓇᑕᒥᐅᖑᖃᑎᕗᑦ, ᐊᒻᒪᓗ ᓄᓇᓖᑦ 

ᐊᕕᒃᑐᖅᓯᒪᓂᖏᓐᓂᑦ ᐃᓚᖏᑦ ᒐᕙᒪᐅᔪᑦ 

ᑎᓕᐅᕆᓯᒪᖕᒪᑕ ᑕᒪᒃᑯᐊ ᔭᒐᓯᒪᔪᑦ, 

ᐃᓄᐊᖅᑕᐅᖃᑦᑕᖅᓯᒪᔪᓪᓗ ᐊᕐᓇᐃᑦ 

ᖃᐅᔨᓴᖅᑕᐅᖁᔭᐅᓪᓗᑎᒃ ᑲᓇᑕᓕᒫᒥ. ᒫᓐᓇᒧᑦ 

ᑎᑭᖦᖢᒍ ᑲᓇᑕᐅᑉ ᒐᕙᒪᖓ ᑕᒪᑐᒥᖓ 

ᐊᖏᖅᓯᒪᖏᒻᒪᑦ.  

 

ᓯᕗᓪᓕᖅᐹᒥ ᐊᐱᕆᓚᐅᕐᓚᖓ, ᓄᓇᕗᑦ ᒐᕙᒪᒃᑯᑦ 

ᑕᒪᑐᒧᖓ ᖃᐅᔨᓴᖅᑕᐅᖁᔨᓂᕐᒧᑦ, ᖃᓄᕐᓕ 

ᑕᒪᑐᒧᖓ ᑐᙵᕕᖃᖅᐱᓯ? (ᑐᓵᔨᑎᒍᑦ) ᖃᓄᖅ 

ᒐᕙᒪᒃᑯᑦ ᐃᓱᒪᖃᐅᓯᖃᖅᐸᑦ ᑖᓐᓇ 

ᖃᐅᔨᓴᐃᓂᕆᒍᒪᔭᖓ ᐊᓯᐅᓯᒪᔪᑦ 

ᐃᓄᐊᖅᑕᐅᓯᒪᔪᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 

ᐱᓪᓗᒋᑦ? ᖁᔭᓐᓇᒦᒃ ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐃᓄᓕᕆᔨᒃᑯᓐᓄᑦ, ᒥᓯᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ, 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᐊ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᐃᓄᐊᖅᑕᐅᔪᓪᓗ ᑭᙴᒪᔭᐅᔪᓪᓗ 

ᒥᒃᓵᓄᑦ. ᑕᐃᒃᑯᐊ ᑲᓇᑕᒥᐅᑕᐃᑦ ᓄᓇᖃᖅᑳᖅᑐᑦ 

ᐃᖅᑭᓖᑦ ᐱᕙᓪᓛᖅᑐᑦ ᖃᐅᔨᓴᖅᑕᐅᖁᔨᓪᓗᑎᒃ 

ᕿᓄᒻᒪᕆᒻᒪᑕ, ᕿᓂᖅᑕᐅᖁᔨᓪᓗᑎᓪᓗ. 

 

ᓄᓇᕗᑦᒥ ᕿᓂᒻᒪᕆᙲᓇᑦᑕ ᑭᓯᐊᓂ 

ᐃᓄᐊᖅᑕᐅᔪᖃᐅᖃᑦᑕᖅᑐᖅ ᐊᕐᓇᐃᑦ  

ᓄᓇᕗᑦᒥᐅᑕᐃᓪᓗ ᐃᓕᖅᑯᓯᐊ ᐃᒪᓐᓇ 

ᑕᐅᑐᑉᐹᓪᓕᕋᑦᑎᒍᑦ ᐃᓚᒌᖑᔪᑦ, ᐅᑯᐊᖏᓐᓇᐃᑦ 

ᑭᓯᒦᓐᓇᐃᑦ. ᑕᐃᒪᓐᓇ ᐱᔾᔪᑎᒋᓪᓗᒍ 

ᑐᙵᕕᖃᖅᑐᒍᑦ.  

 

ᖃᐅᔨᓴᖅᑕᐅᓂᖅ ᑖᓐᓇ ᐊᑭᑐᔪᐸᓇᓘᓂᐊᕐᒪᑦ 

ᐃᓗᐊᖅᓯᔾᔪᑎᒃᓴᕚᓪᓕᕐᓂᒃ ᕿᓄᕙᓪᓗᖅᑐᒍᑦ. 

ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. 

ᑐᑭᓯᑲᐅᑎᒋᑦᑕᕐᓂᐊᖅᑰᕋᒪ. 

 

ᓄᓇᕗᑦ ᒐᕙᒪᒃᑯᑦ ᐅᖃᖅᐸᑦ ᐊᑭᑐᓗᐊᔭᑦᑐᐊᓘᖕᒪᑦ 

ᑕᒪᓐᓇ ᐃᑲᔪᖅᑐᖏᑦᑐᓯ ᖃᐅᔨᓴᕈᒪᔪᓂᒃ? 

ᑕᐃᒪᐃᓕᒐᕕᑦ ᐊᑭᑐᔪᐊᓘᖕᒪᒡᒎᖅ. ᑕᕝᕙ 

ᐱᔾᔪᑎᒋᔭᓯ ᐃᑲᔪᖅᑐᓐᖏᑕᓯ ᖃᐅᔨᓴᖁᔨᔫᒐᓗᐊᑦ 

ᐊᑭᑐᔭᑦᑐᐊᓘᓂᖓᓄᑦ ᑕᐃᒃᑯᓂᖓ ᐊᓯᐅᖅᑲᐃᔪᓂᑦ 

ᐊᒻᒪᓗ ᑐᖁᑕᐅᖃᑦᑕᖅᑐᓂᒃ ᓄᓇᖃᖅᑳᖅᓯᒪᔪᓂᑦ 

ᐊᕐᓇᓂᒃ? ᑕᐃᒪᓐᓇ ᑐᑭᓯᑦᑎᐊᖅᐳᖔ? ᖁᔭᓐᓇᒦᒃ 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍ) ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᒥᒃᓵᓄᑦ ᑲᑎᒪᔨᕐᔪᐊᖏᓐᓂᑦ, ᒥᔅ ᐅᒡᔪᒃ.  

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑏ, 

ᖁᔭᓐᓇᒦᓪᓗ ᑐᓄᓂᐅᑉ ᒪᓕᒐᓕᐅᖅᑎᐊ ᑖᔅᓱᒥᖓ 

ᑐᑭᓯᑦᑎᐊᕈᒪᒻᒪᑦ. ᓄᓇᕗᑦᒥ ᕿᓂᖅᑐᐊᓘᓐᖏᓐᓇᑦᑕ 

ᐊᕐᓇᓂᒃ, ᑕᐃᒪᓐᓇ ᑐᑭᓕᐅᕋᓱᐊᖅᑐᖓ. 

ᐃᓄᐊᖅᑕᐅᖃᑦᑕᖅᑐᐃᑦ ᓄᓇᕗᑦᒥᐅᑕᐃᑦ ᐊᕐᓇᐃᑦ 

ᑭᓯᐊᓂ ᕿᓂᖅᑐᐊᓘᓐᖏᓐᓇᑦᑕ. ᖃᐅᔨᓴᕐᓂᖅ 

ᑖᓐᓇ ᐊᑭᑐᕙᓪᓛᓂᐊᕐᒪᑦ ᑕᐃᒪᓐᓇ ᐃᓱᒪᔪᒍᑦ. 

ᐃᓱᒪᔪᒍᓪᓕ ᓄᓇᕗᑦᒥᐅᑕᐃᑦ ᑭᒡᒐᖅᑐᖅᑐᒋᑦ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᕐᓂᑦ ᐃᑲᔫᑕᐅᒍᓐᓇᖅᑐᓂᑦ ᑕᕝᕙᑲᐅᑎᒋ 

ᓂᕆᐅᑉᐹᓪᓗᒃᑐᒍᑦ. ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐃᓚᒋᐊᕈᑦ ᑭᖑᓪᓕᖅᐹᖅ, 

ᒥᔅᑐ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐊᐃᑦᑖᖑᒐᓗᐊᖅ 

ᓄᓇᕗᑦᒥᐅᑕᐅᖏᑉᐸᑕ, ᓄᓇᕗᑦᒥᐅᑕᐅᖏᒻᒪᑕ 

ᓲᕐᓗ ᓄᓇᖃᖅᑳᖅᑐᕕᓂᐅᖃᑎᒐᓗᐊᕗᑦ 

ᖁᔭᓈᖅᑕᕗᑦ ᓄᓇᕗᑦᒥ 

ᑕᐃᒪᐃᑦᑐᖃᓗᐊᖃᑦᑕᖏᒻᒪᑦ. ᐊᐃᑦᑖᖑᒐᓗᐊᖅ.  

 

ᐆᒥᖓ ᐊᐱᕆᓚᐅᕐᓚᖓ, ᐅᓇ 

ᐅᖃᐅᓯᕆᖅᑲᐅᔭᖓᓂᑦ ᒥᓂᔅᑕ ᐅᖃᖅᓯᒪᖕᒪᑦ, 

ᑕᐃᒧᓐᖔᓚᐅᕐᓚᒍᐊᐃᑦ, “ᑭᒡᒐᖅᑐᖅᑐᒋᑦ 

ᓄᓇᕗᑦᒥᐅᓕᒫᑦ ᐊᒃᓱᕉᑎᖃᕐᓂᐊᖅᑐᖓ 

ᐸᕐᓇᐅᑎᓕᐅᕐᓂᕐᒧᑦ ᓄᖅᑲᖅᑎᑕᐅᖁᓪᓗᒍ ᑕᒪᓐᓇ 

ᐋᓐᓂᖅᓯᕆᓂᐅᕙᑦᑐᖅ ᑕᐃᒪᙵᓕᒫᖅ.” 

ᑕᐃᒧᓐᖔᕇᖅᐸᕋ, ᐅᖃᓕᒫᕇᖅᐸᕋ. ᐆᒥᖓ 

ᐊᐱᖅᑯᑎᖃᕈᒪᔪᖓ ᑖᔅᓱᒧᖓ; ᑭᓱᒥᑦ ᑕᐃᒪ 

ᐸᕐᓇᐃᓂᐊᖅᐱᓯ? ᖁᔭᓐᓇᒦᒃ ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑐ ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ, ᒥᓯᔅ ᐅᒡᔪᒃ.   

 

ᐊᖓᔪᖅᑳᖅ ᔩᓂ ᐅᒡᔪᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᓐᓇ ᑐᓄᓂᐅᑉ 

ᒪᓕᒐᓕᐅᖅᑎᐊ ᐃᒃᐱᒋᔭᒥᓂᒃ ᐅᖃᕆᐊᑦᓯᐊᕐᒪᑦ. 

ᓇᓪᓕᒍᓱᖃᑕᐅᔪᒍᑦᑕᐅᖅ ᑭᓐᖒᒪᒃᖠᒃᑐᓂᒃ ᑭᓯᐊᓂ 

ᑎᐊᑦᓇᐃᒻᒪᑦ ᓄᓇᕗᒻᒥ ᕿᓂᖅᑐᐊᓘᓐᖏᓐᓇᑉᑕ 

ᐃᓚᑉᑎᓐᓂᒃ ᐃᓄᐊᖅᑕᐅᖃᑦᑕᖅᑐᑦ ᖃᐅᔨᒪᔪᒍᑦ. 

ᐃᓄᐊᖅᑏᓪᓗ ᑕᒪᕐᒥᒐᓴᐃᑦ ᖃᐅᔨᒪᒌᖅᖢᑎᒍᑦ 

ᐃᑭᑦᑐᓐᓄᐊᖅᖠᑦ ᑭᓯᐊᓂ ᖃᐅᔨᒪᔭᐅᓐᖏᑦᑐᑦ. 

ᖃᐅᔨᒪᔪᒍᑦ ᖃᐅᔨᓴᖅᑎᕐᔪᐊᑦ Inquire-ᖁᑕᐅᔪᑦ  

ᐱᖁᔨᕗᖔᖅᓯᔭᕌᖓᑦᑕ ᐊᑐᓕᖅᑎᑕᐅᖃᑦᑕᖏᒻᒪᑕ 

ᑮᓇᐅᔭᕐᔪᐊᕐᓂᒃ ᐊᑐᖅᖢᑎᑦ.  

 

ᑖᒻᓇ ᐱᒻᒪᕆᐅᖕᒪᑦ ᓄᓇᕗᒻᒥ 

ᐱᑦᑎᐊᖏᔾᔪᑎᖃᑦᑕᖅᑐᐊᓗᐃᑦ ᓄᓕᐊᕇᑦ ᐅᐃᒌᑦ 

ᐳᖅᑐᔪᒻᒪᕆᐅᖕᒪᓐᖒᖅ ᐱᓗᐃᓯᒪᐃᑦ ᐅᖃᖅᓯᒪᖕᒪᑕ. 

ᐃᑲᔫᑎᒃᓴᓂᒃ ᑐᒃᓯᖅᑐᖅᖢᒍᑦ ᐃᑲᔪᖅᑕᐅᔪᒪᔪᒍᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᐅᕙᒍᓪᓗ ᒐᕙᒪᐅᔪᒍᑦ 

ᖃᓄᖅ ᐃᑲᔪᕈᓐᓇᖅᐱᑕ ᑖᒃᑯᐊ 

ᐃᖢᐊᖅᓯᕚᓪᓕᖁᓪᓗᒋᑦ ᐳᖅᖠᕚᓪᓕᖁᓪᓗᒋᑦ. 

ᐅᕙᒍᑦ ᑕᒪᑉᑕ ᒪᓕᒐᓕᐅᖅᑎᐅᔪᒍᑦ ᑕᒡᕙᓂ ᐅᑉᓗᒥ 

ᒫᓐᓃᑦᑑᔭᕆᔪᒍᑦ ᑖᒻᓇ ᐱᓕᕆᐊᕆᔭᖅᐳᑦ 

ᑕᒪᒃᑭᐅᒪᓪᓗᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᕐᒧᑦ, ᒥᔅᑕ ᒥᑭᙳᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᑲᔪᓯᑐᐃᓐᓇᖅᑕ, ᐋᑎ. 

 

>>ᐃᓪᓚᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑕᐃᒫᖅᐱᑖ? 

(ᑐᓵᔨᒃᑰᖏᑦᑐᖅ) ᒪᒥᐊᓪᓚᑦᑖᖅᐳᖓ. ᐅᖃᐅᓯᒃᑯᑦ 

ᐊᐱᖅᑯᑏᑦ ᐱᕕᖃᕈᓐᓃᕐᓂᕐᒥᒐᑦᑕ ᑖᔅᓱᒧᖓ. ᑖᓐᓇ 

ᖃᐅᔨᓴᐅᑎᒐ ᐅᔾᔨᕆᔪᓐᓃᕌᓪᓚᖕᓂᕐᒥᒐᒃᑯ 

ᒪᒥᐊᑉᐳᖓ.  

 

(ᑐᓵᔨᑎᒍᑦ) 7. ᐊᐱᖅᑯᑏᑦ. 8. ᑭᐅᔾᔪᑏᑦ 

ᑎᑎᕋᖅᓯᒪᔪᓄᑦ ᐊᐱᖅᑯᑎᓄᑦ. 9. ᑭᐅᔾᔪᑏᑦ 

ᑲᒥᓯᓇᐅᑉ ᒪᑐᐃᖅᓯᒋᐊᙵᐅᑎᖏᓐᓄᑦ. 11. 

ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. ᒥᔅᑐ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 11: ᐊᑎᓕᐅᕈᑕᐅᓯᒪᔪᑦ 

 

ᐊᑎᓕᐅᕈᑕᐅᓯᒪᔪᖅ 002 - 4(2): 

ᐊᑎᓕᐅᕈᑕᐅᓯᒪᔪᖅ ᑐᒃᓯᕋᐅᑎᒃ ᓯᕿᓐᖑᔭᖅ 

ᑲᐃᕙᒃᑐᒍ ᐃᓄᑐᖃᒃᑯᕕᖃᕆᐊᖃᕐᓂᖓᓂᒃ 

ᑲᖏᖅᖠᓂᕐᒥ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᓴᖅᑭᑦᑎᓂᐅᔭᕋᒪ ᑐᒃᓯᕋᐅᑕᐅᔪᒥᒃ 

ᓂᕈᐊᖅᑎᒋᓚᐅᑉᑕᓐᓂᒃ ᑲᖏᖅᖠᓂᕐᒦᒃᖢᓂ. ᑖᓐᓇ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1860 

ᑐᒃᓯᕋᐅᑕᐅᔪᖅ ᐊᑎᓕᐅᖅᑕᐅᓚᐅᖅᐳᖅ 142 

ᑲᖏᖅᖠᓂᕐᒥᐅᑕᓂᒃ ᒐᕙᒪᖅᑯᑎᒋᔭᖅᐳᑦ 

ᐅᒃᑯᐃᖅᓯᖁᔭᐅᓪᓗᑎᑦ ᐊᒻᒪᓗ 

ᐊᐅᓪᓛᓕᖅᑎᑦᑎᓗᑎᒃ ᐅᑉᓗᓗᒃᑖᖅ ᐅᓐᓄᐊᓗᒃᑖᖅ 

ᐃᓐᓇᐅᓯᕝᕕᐅᓇᔭᖅᑐᒥᒃ ᑲᖏᖅᖠᓂᕐᒥ.  

 

(ᑐᓵᔨᑎᒍᑦ) ᐅᖃᖅᑏ, ᑖᓐᓇ ᐊᑎᓕᐅᖅᓯᒪᔪᖅ 

ᑐᒃᓯᕋᐅᑕᐅᔪᖅ ᐱᒋᐊᖅᑎᑕᐅᓚᐅᖅᑐᖅ ᒪᕐᕉᒃ 

ᐱᓇᓱᐊᕈᓯᐅᓕᖅᑑᒃ ᒫᓐᓇ ᓴᖅᑭᑎᑕᕋ. ᐊᒥᓱᑦ ᓱᓕ 

ᐊᑎᓕᐅᒃᑲᓐᓂᕈᓐᓇᓚᐅᖅᑑᒐᓗᐊᑦ 

ᐱᕕᔅᓴᖃᒃᑲᓐᓂᓚᐅᕈᑦᑕ ᑕᒪᓐᓇ ᑲᑎᒪᓂᖅ 

ᐱᒋᐊᕐᓂᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): 11. ᑐᒃᓯᕋᐅᑏᑦ 

ᐊᑎᓕᐅᖅᓯᒪᔪᑦ. 12. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ 

ᑐᒃᓯᕋᐅᑎᓄᑦ. 13. ᐅᓂᒃᑳᖏᑦ ᑖᒃᑯᐊ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᒃ 

ᐊᓯᖏᓐᓂᓪᓗ ᐱᓪᓗᒋᑦ. 14. ᓴᖅᑭᑎᑦᑎᓂᖅ 

ᑎᑎᕋᖅᓯᒪᔪᓂᒃ. ᒪᓕᒐᓕᐅᖅᑎ ᑲᖏᖅᖠᓂᐅᑉ 

ᐅᐊᓐᓇᖓᓄᑦ, ᒥᓂᔅᑕ ᓴᒻᒧᖅᑐᖅ.  

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 104 - 4(2): ᓄᓇᕗᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ 

2012-13 (ᓴᒻᒧᖅᑐᖅ) 

 

ᓴᖅᑭᑕᐅᔪᖅ ᑎᑎᖅᑲᒃ 105 - 4(2): ᓄᓇᕗᒥ 

ᑐᐊᕕᕐᓇᖅᑐᓕᕆᓂᕐᒧᑦ ᐊᕐᕌᒍᑕᒫᑦ ᐅᓂᒃᑳᖅ 

2012-13 (ᓴᒻᒧᖅᑐᖅ) 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᐅᖃᖅᑏ, 

ᖁᕕᐊᓱᑦᑐᖓ ᓴᖅᑭᑎᑦᑎᒍᓐᓇᕋᒪ 2012-13, 

2014-ᓪᓗ ᐊᕐᕌᒍᑕᒫᖅᓯᐅᑎᖏᑦ ᓄᓇᕗᒻᒥ 

ᑐᐊᕕᕐᓇᖅᑐᓕᕆᔩᑦ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 14. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᒥᓂᔅᑕ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑎᑯᓐᓂᑦ, ᒥᔅᑕ ᓴᒻᒧᖅᑐᖅ. 

 

ᓴᖅᑭᑕᐅᔪᖅ ᑎᑎᖅᑲᒃ 106 - 4(2): ᓄᓇᕗᒥ 

ᓇᓚᐅᒃᓵᒐᓕᕆᓂᕐᒧᑦ ᑮᓇᐅᔭᐃᑦ ᐅᓂᒃᑳᖏᑦ 

ᒫᑦᓯ 31, 2014 (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᖁᕕᐊᓱᑉᐳᖓ 

ᓴᖅᑭᑎᑦᑕᕆᐊᒃᓴᖅ ᓄᓇᕗᒻᒥ 

ᓇᐅᓚᐅᔅᓵᖅᑐᓕᕆᓂᕐᒧᑦ ᐊᕐᕌᒍᑕᒫᖅᓯᐅᑎᖏᓐᓂᒃ 

ᒫᑦᓯ 31, 2014-ᒧᑦ ᑎᑭᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 14. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. ᐊᑎᖁᑎᖃᕈᓐᓃᕋᒪ. 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᒃ. 16. 

ᖃᐅᔨᒃᑲᐃᓂᖅ ᓯᕗᓪᓕᖅᐹᖓᓂᒃ 

ᐅᖃᓕᒫᖅᑕᐅᓂᐊᖅᑎᓪᓗᒋᑦ ᒪᓕᒐᒃᓴᐃᑦ. 17. 

ᐱᒋᐊᖅᑎᑕᐃᑦ. ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 019 - 4(2): ᐃᓚᔭᐅᔪᑦ ᑲᑎᒪᓃᑦ 

ᐃᑲᕐᕋᖏᑦ ᐅᓪᓗᖏᓪᓗ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ.  

 

ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᑭᒡᒐᑐᖅᑐᖅ 

ᐊᒡᒍᒧᑦ, ᐅᖃᖅᑎ ᐱᔪᓐᓇᖅᑎᑕᐅᖁᓪᓗᒍ ᐋᖅᑮᓗᓂ 

ᑲᑎᒪᓃᑦ ᐃᑲᕐᕋᖏᓐᓂᒃ ᐅᓪᓗᖏᓐᓂᓪᓗ ᓈᒻᒪᒋᔭᓂ 

ᒪᓕᓪᓗᒍ ᐱᓕᕆᐊᖑᔭᕆᐊᓖᑦ ᒪᓕᒐᓕᐅᕐᕕᒻᒥ 

ᑲᔪᓯᒍᓐᓇᖁᓪᓗᒋᑦ ᒫᓐᓇ 2015 ᐅᑭᐅᒥ 

ᑲᑎᒪᓂᖏᓐᓂ.  

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᒋᐊᖅᑎᑕᖅ 

ᓈᒻᒪᑉᐳᖅ. ᐱᒋᐊᖅᑎᑕᒧᑦ. ᓈᒻᒪᓴᖅᑐᓕᒫᑦ. 

ᓈᒻᒪᓴᓐᖏᑦᑐᑦ. ᐱᒋᐊᖅᑎᑕᖅ ᑲᔪᓯᕗᖅ. 

 

18. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

20. ᐃᓱᒪᖅᓴᖅᓯᐅᕈᑎᖃᕐᓂᖅ ᑲᑎᒪᑐᐃᓐᓇᕐᓂᒃᑯᑦ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1861 

ᒪᓕᒐᒃᓴᓂᒃ ᐊᓯᖏᓐᓂᓪᓗ. ᒪᓕᒐᒃᓴᐃᑦ 14, 15, 

16 ᐊᒻᒪᓗ 18 ᒥᔅᑕ ᒥᑭᓐᖑᐊᖅ ᐃᒃᓯᕙᐅᑕᐅᓪᓗᓂ. 

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 20 ᒥᓇᑦᓯᓂᒃ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:22ᒥ ᑲᑎᒪᑐᐃᓐᓇᓂᕐᒧᑦ 

ᑲᔪᓯᓪᓗᑎᒃ 15:48ᒥ 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᐅᑉᓗᒃᑯᑦ 

ᖃᒪᓂᑦᑐᐊᕐᒥᐅᑕᐃᑦ ᐊᒻᒪᓗ ᓄᓇᕗᑦᒥᐅᑕᓗᒃᑖᑦ.  

 

(ᑐᓵᔨᑎᒍᑦ) ᑲᑎᒪᖁᔨᓕᕐᒥᔪᖓ ᑲᑎᒪᑐᐃᓐᓇᕐᓂᕐᒧᑦ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᔭᒃᓴᖃᖅᑐᒍᑦ. 

ᒪᓕᒐᒃᓴᖅ 14, 15, 16 ᐊᒻᒪᓗ 18. ᑲᑎᒪᔩᑦ 

ᖃᓄᐃᑦᑐᒪᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᑲᔪᓯᒍᒪᔪᒍᑦ 

ᕿᒥᕐᕈᓂᑦᑎᓐᓂᒃ ᒥᒃᓴᐅᓯᔭᖅᑕᐅᓯᒪᔪᓂᒃ 2015-16-

ᒥ ᑮᓇᐅᔭᖅᑑᑎᒃᓴᓂᒃ ᕼᐋᒻᓚᓕᕆᔨᒃᑯᓐᓄᑦ, 

ᑭᖑᓂᐊᒍᑦ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᐊᖏᖃᑎᒌᒃᐱᑖ ᑲᔪᓯᖁᓪᓗᑕ 

ᒥᒃᓴᐅᓯᔭᖅᑕᐅᓯᒪᔪᓂᒃ ᑮᓇᐅᔭᖅᑑᑎᒃᓴᕆᔭᐅᔪᒪᔪᓂᒃ 

ᕼᐋᒻᓚᓕᕆᔨᒃᑯᓐᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᓄᓇᓕᓐᓄᑦ ᒐᕙᒪᒃᑯᓐᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐊᐱᖅᓱᖅᑕᐅᕕᒻᒧᐊᕈᓐᓇᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᒃᑏ, 

ᒥᓂᔅᑕᐅᑉ ᐃᖅᑲᓇᐃᔭᖅᑎᖏᑦ 

ᐃᓯᖅᑎᑲᐃᓐᓇᕈᓐᓇᕈᕕᒋᑦ. 

 

(ᑐᓵᔨᒃᑰᖏᑦᑐᖅ) ᒪ’ᓇᓪᓗᐊᕕᒃ. 

ᓇᓗᓇᐃᑦᑎᐊᕐᓂᐊᕐᒪᑕ ᒥᓂᔅᑑ, 

ᓇᓗᓇᐃᔭᖅᑑᓪᓗᐊᕈᕕᒋᑦ ᐃᖅᑲᓇᐃᔭᖅᑎᑎᑦ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓃᖅᑐᖅ ᒥᓂᔅᑑᑉ ᑐᒡᓕᖓ, 

ᐅᕈᐃ ᒍᕇᓐ ᐊᒻᒪ ᑮᓇᐅᔭᓕᕆᔨ, ᒎᓴᒻ ᒧᐃᐅ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ, 

ᒪᒃᐱᒐᕐᒦᓚᐅᖅᑐᒍᑦ J-5 (ᑐᓵᔨᒃᑰᖏᑦᑐᖅ) 

ᐃᓄᒃᑎᑐᑦ ᔩ-5. (ᑐᓵᔨᑎᒍᑦ) ᐊᑎᖁᑎᒃᑲ ᒪᓕᒡᓗᒋᑦ, 

ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᑭᓯᐊᓂ ᐃᓱᓕᒃᓯᖅᑰᓚᐅᕋᒪ 

ᐊᐱᖅᑯᑎᒋᔪᒪᓚᐅᖅᑕᕐᓂᒃ ᐅᓪᓗᑐᐃᓐᓇᐅᓚᐅᖅᑐᒥ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑭᖑᓪᓕᐅᓚᐅᖅᑐᒥ ᑲᒪᒋᓚᐅᖅᑕᕗᑦ 

ᑲᔪᓯᒋᐊᕐᓗᒍᖃᐃ ᐊᐱᖅᑯᑎᖃᕈᒪᓚᐅᖅᑐᖓ 

ᑮᓇᐅᔭᐃᑦ ᐃᓚᔭᐅᒃᑲᓂᕐᓂᖏᑦ 

ᐱᓐᖑᐊᖅᑐᓕᕆᓂᕐᒧᑦ ᑭᐱᓐᖑᐃᔭᖅᑐᓕᕆᓂᕐᒧᓪᓗ. 

ᒥᔅᑕ ᑮᓇᐅᔭᓕᕆᓂᕐᒧᑦ ᑮᓇᐅᔭᖅᑑᑎᒃᓴᓂ 

ᒪᑐᐃᕈᑎᒥᓂᒃ ᐅᖃᐅᓯᖃᓚᐅᕐᒪᑦ 

ᐃᓚᔭᐅᓂᐊᕐᓂᖏᓐᓂᒃ ᑮᓇᐅᔭᐃᑦ 

ᐱᓐᖑᐊᖅᑐᓕᕆᓂᕐᒧᑦ 39 ᐳᓴᒥᒃ. ᒥᓂᔅᑕ  

ᐅᓂᒃᑳᕆᐊᒃᑲᓐᓂᕈᓐᓇᖅᐹ ᑭᓲᓂᐊᕐᒪᖔᖅ ᑕᒪᓐᓇ 

ᐃᓚᔭᐅᓂᐅᔫᑉ ᐃᑲᔫᑎᒋᓂᐊᖅᑕᖓᓂᒃ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

(ᑐᓵᔨᒃᑰᖏᑦᑐᖅ) ᐅᕙᓃᓐᓇᑉᑕ (ᑐᓵᔨᑎᒍᑦ) 

ᐱᓕᕆᕕᖕᒧᑦ ᓇᐃᓈᕈᑎᒃ, ᕼᐋᒻᓚᓕᕆᔨᒃᑯᑦ. 

ᓄᓇᓕᖕᓂ ᐃᑲᔫᑎᑦ. ᒥᓂᔅᑕ, ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ ᐃᓚᔭᐅᓂᐊᖅᑐᑦ 

ᓇᓗᓇᐃᖅᓱᖅᑕᐅᓯᒪᔪᑦ ᑐᕌᖅᑐᑦ 2015-ᒥ 

ᐅᐊᓕᓂᕐᒥ ᑲᓇᑕᒥ ᐊᐅᔭᒃᑯᑦ 

ᐱᓐᖑᐊᕕᔾᔪᐊᕐᓇᐅᓂᐊᖅᑐᒧᑦ. ᒪᒥᐊᓇᖅ 

ᐃᓚᔭᐅᓂᖃᕐᓂᐅᓂᐊᖅᑐᑦ ᖃᖓᑦᑕᐅᑎᓄᑦ 

ᐅᓯᔭᐅᓂᕐᒧᓪᓗ ᐊᑭᒋᔭᓄᑦ 

ᐱᓐᖑᐊᕆᐊᖅᑐᕈᒫᖅᑐᓄᑦ ᐃᑲᔪᖅᑎᖏᓐᓄᓪᓗ 

ᐊᒻᒪᓗ ᐊᑐᖅᑐᒃᓴᓄᑦ ᓂᐅᕕᕈᑕᐅᔪᒃᓴᓂᓪᓗ 

ᐱᔨᑦᑎᕋᐅᑎᓂᒃ ᑲᑎᓕᒫᖅᑐᒋᑦ $1,250,000. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᒃᑯᓇᓂ ᐃᓚᒋᐊᕈᑕᐅᔪᓂᑦ ᑮᓇᐅᔭᓂᒃ, 

ᑮᓇᐅᔭᒃᑲᓂᕐᓂᑦ ᐱᕕᐅᒃᓴᖃᒃᑲᓐᓂᕐᓂᐊᖅᐱᓰ 

ᐱᓐᖑᐊᖅᑐᓕᕆᔨᐅᔪᓄᑦ ᓄᓇᕘᒥ ᒪᑯᑎᒎᓇᖅ 

ᑐᓂᕐᕈᓯᐊᓂᒃ ᐃᑲᔫᑎᓂᓪᓗ, ᐅᕝᕙᓘᓐᓃᑦ 

ᐃᑲᔫᑎᑎᒍᑦ ᖃᖓᑦᑕᐅᑎᓄᑦ ᑐᔪᕐᒥᔾᔪᑎᓄᓪᓗ 

ᐊᐅᓪᓚᖅᓯᒪᓂᕐᒧᓪᓗ ᐊᑭᓕᐅᑎᒃᓴᑎᒍᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒃᑯᐊ ᑐᓂᕐᕈᓯᐊᓄᑦ 

ᐃᑲᔫᑎᓂᓪᓗ ᐃᓚᒋᐊᕐᓂᖃᕐᓂᐊᖅᑐᖅ ᐊᒻᒪᓗ 

ᑭᐱᓐᖑᐃᔭᖅᑐᓕᕆᓂᕐᒧᑦ ᑮᓇᐅᔭᐃᑦ ᓱᕐᕋᔾᔮᒐᑎᒃ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᓄᐃᑎᑦᑎᖃᑦᑕᓚᐅᕋᒪ 

ᐃᓱᒫᓘᑕᐅᓯᒪᔪᓂᒃ ᐅᕙᓐᓄᑦ 

ᑮᓇᐅᔭᖃᖅᑎᑕᐅᓂᕐᒥᒃ ᐊᕐᕌᒎᑉ ᑐᓪᓕᐊᓄᑦ 

ᓄᑦᑎᕆᕙᓪᓕᐊᓂᐅᔪᒥ. ᑕᒪᑐᒧᖓ ᑎᑎᖅᑲᖅ 

ᐱᓯᒪᓐᖏᑕᕋᓗᐊᕋ, ᑭᓯᐊᓂᓕ ᒥᓂᔅᑕᐅᓚᐅᖅᓯᒪᔪᖅ 

ᑕᐃᔅᓱᒪᓂ ᖃᐅᔨᒋᐊᕐᓂᐊᕐᓂᕋᖅᑐᓂ 

ᐊᓯᐊᑎᒎᕐᕕᒃᓴᐅᔪᓐᓇᕋᔭᖅᑐᓂᒃ. ᑕᒪᒃᑯᐊ ᑎᒥᐅᔪᑦ 

ᑐᒃᓯᕋᕋᓱᐊᖅᑐᑦ ᑮᓇᐅᔭᓂᒃ ᐊᕐᕌᒎᑉ 

ᑭᖑᓂᐊᒎᖓᒐᔭᖅᑐᒥᒃ ᖄᖐᓐᓇᖅᑕᐅᖁᓇᒍ. 

ᐱᓕᕆᕖᑦ ᑕᒪᑐᒨᓇ ᓯᕗᒧᐊᕐᓂᖃᖅᓯᒪᕚ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᓄᐃᒋᔭᐅᓐᖏᒃᑯᒪ 

ᑐᖏᓕᓐᓄᑦ ᑖᓐᓇ ᑭᐅᔭᐅᖁᔭᕋᓗᐊᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐱᓐᖑᐊᖅᑐᓕᕆᓂᕐᒧᑦ ᑭᐱᓐᖑᐃᔭᖅᑐᓕᕆᓂᕐᒧᓪᓗ 

ᐱᓕᕆᔩᑦ ᕿᒥᕐᕈᕙᓪᓕᐊᓇᓱᒃᐳᑦ 

ᐃᑲᔫᑎᖃᖅᑎᑦᑎᓂᕐᒧᑦ ᐊᑐᐊᒐᕐᒥᓂᒃ. ᐃᓚᖓᑦ 

ᕿᒥᕐᕈᓇᓱᒃᑕᕗᑦ ᒫᓐᓇᒃᑯᑦ $1 ᒥᓕᐊᓐ ᓇᑉᐸᖓᓂᒃ 

ᒥᑭᔫᑕᐅᓂᖅᓴᓄᑦ ᐱᓐᖑᐊᖅᑐᓕᕆᓂᕐᒧᑦ 

ᑭᐱᓐᖑᐃᔭᕐᓂᕐᒧᓪᓗ ᑐᒃᓯᕋᐅᑕᐅᖃᑦᑕᖅᑐᓂᒃ. 

ᑕᒪᓐᓇ 

ᐊᑕᐅᓯᐅᓕᖓᔾᔪᑎᒎᕈᓐᓇᖏᒃᑲᓗᐊᕐᒪᖔᑦᑎᒍᑦ 

ᐃᓱᒪᒃᓴᖅᓯᐅᕈᑎᒋᕙᓪᓕᐊᔭᕗᑦ 

ᐊᒡᒍᖅᑐᐃᔪᓐᓇᖅᓯᖁᓪᓗᑕ ᓄᓇᓕᓕᒫᓄᑦ 

ᐃᑲᔪᕈᓐᓇᕐᓂᐊᕋᑦᑎᒍᑦ ᑕᒪᒃᑯᓄᖓ 

ᓱᓇᒃᑯᑖᕆᕙᒃᑕᖏᓐᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᓇᓂᕙᕋ ᑎᑎᖅᑲᖁᑎᒐ. ᑖᒃᑯᐊ 

ᐅᖃᓕᒪᖃᑎᒋᓚᐅᕋᒃᑯ ᒪᐃ 29-ᖑᑎᓪᓗᒍ ᐊᕐᕌᓂ 

ᒥᓂᔅᑕ ᑕᐃᒫᔅᓴᐃᓐᓇᖅ ᑭᐅᓚᐅᖅᓯᒪᓪᓗᓂ. ᑕᕝᕙᓂ 

ᑭᐅᔾᔪᑎᒥᓂᒃ ᐅᖃᐅᓯᖃᓚᐅᖅᓯᒪᖕᒪᑦ 

ᐃᓗᐃᒃᑲᐅᓗᒋᑦ ᑐᓂᓯᖃᑦᑕᕋᔭᕆᐊᖓ. ᑖᓐᓇ 

ᒥᓂᔅᑕ ᐅᓂᒃᑳᕆᐊᒃᑲᓐᓂᕈᓐᓇᖅᐹ ᖃᓄᐃᑦᑐᓂᒃ 

ᑭᓇᒃᑯᓐᓂᒃ ᐅᖃᓕᒫᖃᑎᖃᖅᓯᒪᖕᒪᖔᑦ 

ᐅᕝᕙᓘᓐᓃᑦ ᖃᓄᑎᒋ ᐱᕕᒃᓴᖃᕐᓂᐊᖅᐸ, ᖃᖓ 

ᐋᖅᑭᒃᑕᐅᒐᔭᖅᐸ ᑖᒃᑯᐊ ᐃᓗᐃᒃᑲᐃᑦ 

ᐱᔭᐅᔪᓐᓇᖅᓯᒐᔭᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): ᑕᐃᒪ 

ᓂᕆᐅᒍᒪᒐᓗᐊᖅᑐᒍᑦ ᑕᒪᓐᓇ ᐃᐳᕈᒥ ᒥᓂᔅᑕᐃᑦ 

ᑲᑎᒪᔨᖏᓐᓅᕈᒪᓪᓗᒋᑦ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒃᑯᓄᖓ 

ᐅᖃᐅᓯᖃᕈᒪᒐᒪ ᒥᓂᔅᑕᐃᑦ ᑲᑎᒪᔨᖏᑦ 

ᕿᒪᕉᑎᓯᒪᓪᓗᑎᒃ ᑲᑎᒪᓚᐅᕐᓂᖓᓄᑦ 2015-2018 

ᐸᕐᓇᐅᑎᓂᒃ ᐱᓕᕆᐊᒃᓴᖓ ᒪᒃᐱᒐᖓ ᐳᐃᒍᕋᒃᑯ. 

ᑭᓯᐊᓂ ᐅᖃᐅᓯᖃᕐᒪᑦ: ᐱᓕᕆᕕᒎᖅ ᓴᓇᓯᒪᖕᒪᑦ 

ᐸᕐᓇᐅᑎᓕᐅᕐᓗᑎᒃ ᓄᓇᒥᒃ ᓂᐅᕕᕈᓐᓇᕐᒪᖔᑕ 

ᐃᓛᒃ ᓂᕈᐊᕈᑎᖃᓛᕐᓂᐊᕐᓂᕐᒧᑦ ᑖᒃᓱᒪ ᒥᒃᓵᓄᑦ 

ᓇᓗᓇᐃᖅᑕᐅᓪᓗᑎᓪᓗ. ᑕᒪᒃᑯᐊ ᐊᔾᔨᒌᖏᑦᑐᑦ 

ᑎᒥᓄᑦ ᐊᑐᖅᑕᐅᓂᐊᖅᑐᓄᑦ. 

ᓇᓗᓇᐃᖅᓯᔪᓐᓇᖅᐲᑦ ᓇᓕᐊᒃ ᑎᒥᐅᔪᑦ 

ᑕᒪᒃᑯᓂᖓ ᐸᕐᓇᐃᖕᒪᖔᑕ ᓄᓇᐅᑉ ᒥᒃᓵᓄᑦ 

ᓇᖕᒥᓂᖅᑖᕈᓐᓇᕐᒪᖔᑕ ᓂᕈᐊᕈᓐᓇᓛᕐᓗᑎᒃ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᑐᓴᒐᒃᓴᐃᑦ ᐱᓯᒪᔭᕋᓗᐊᒃᑲ. ᑭᓯᐊᓂ 

ᖃᓄᐃᒃᓴᖏᒃᑯᕕᑦ ᑐᖏᓕᕋ ᑭᐅᖁᑦᑕᕋᓗᐊᖅᐸᕋ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᔭᐅᑲᑕᒃᓯᒪᔪᖅ ᑖᒃᑯᐊ ᑭᓇᒃᑯᓐ 

ᐊᑎᓕᐅᖅᓯᒪᔪᑎᒍᑦ, ᐃᓛᒃ ᐃᓱᒪᓯᐅᕆᓂᕐᒧᑦ 

ᓂᕈᐊᖅᑎᑦᑎᓂᐊᕐᒪᖔᑕ ᐱᔪᓐᓇᕐᓂᖃᓪᓗᑎᒃ 

ᒪᓕᒐᓕᕆᔨᒃᑯᖅᑲᐃ ᐱᓕᕆᕕᖓᑦ. ᑖᒃᑯᐊ 

ᐊᑐᖅᑕᐅᔪᓐᓇᕆᓪᓗᓂ ᐱᖃᑖᑦᑕᐅᖅ ᒪᓕᒐᓕᐅᕐᕕᒃ 

ᐊᑐᖅᑕᐅᔪᓐᓇᕐᓗᓂ ᐱᖃᑖᑦᑕᐅᖅ ᒪᓕᒐᓕᐅᕐᕕᒃ 

ᐊᑐᖅᑕᐅᔪᓐᓇᕐᓗᓂ ᐊᒻᒪᓗᑦᑕᐅᖅ ᑲᑎᒪᔩᓪᓘᓐᓃᑦ 

ᐊᖅᑯᑎᒋᔭᐅᔪᓐᓇᕐᒥᔪᑦ. ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ ᒥᓂᔅᑕᖓᑦ ᐊᖅᑯᑎᒋᔭᐅᓗᓂ. 

 

ᑕᐃᒪᓕ ᑭᓯᐊᓂ ᒥᓂᔅᑕᐃᑦ ᑲᑎᒪᔨᖏᑦ 

ᐃᓱᒪᓕᐅᓚᐅᕐᓗᑎᒃ ᑭᒃᑯᑦ ᐱᔪᓐᓇᕐᓂᖃᓪᓗᑎᒃ 

ᐊᐅᓚᑦᑎᓂᐊᕐᒪᖔᑕ ᓂᕈᐊᖅᑎᑦᑎᓗᑎᒃ, 

ᐃᓱᒪᓯᐅᕆᓪᓗᑎᒃ. ᑖᒃᑯᐊ ᖃᐅᔨᔭᐅᒃᐸᑕ 

ᐋᖅᑭᒃᑕᐅᒃᐸᑕ ᓯᕗᒧᐊᒍᓐᓇᖅᓯᓂᐊᖅᑐᖅ. 

ᐱᔭᐅᒋᐊᕐᓗᑎᓪᓗ, ᐱᓕᕆᔭᐅᒋᐊᕐᓗᑎᓪᓗ ᑕᒪᒃᑯᐊ 

ᐱᓕᕆᔭᐅᔪᒃᓴᐃᑦ, ᐃᖅᑲᓇᐃᔭᖅᑕᐅᔪᒃᓴᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᖅᑲᐃᑎᑦᑎᔪᒪᓪᓗᖓ. ᓱᒃᑲᐃᔾᔫᒥᓗᑎᑦ 

ᐅᖃᓪᓚᖃᑦᑕᓚᐅᕆᑦ ᑐᓵᔨᑎᑦ 

ᐊᖑᒻᒪᑎᖃᑦᑕᕐᓂᐊᕐᒪᑕ. ᒥᔅᑕ ᕼᐃᒃᔅ. 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᑉᐳᖓ ᑐᓵᔨᓄᑦ. ᒪᒥᐊᑉᐳᖓ.  

 

ᐃᒃᓯᕙᐅᑖᖅ, 30-ᐅᑎᓪᓗᒍ ᐊᕐᕌᓂ ᒥᓂᔅᑕ 

ᐅᖃᓪᓚᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ 

ᐱᓕᕆᕕᖓᒡᒎᖅ ᐸᕐᓇᐃᕙᓪᓕᐊᓕᕐᒪᑕᒎᖅ 

ᑖᒃᑯᓂᖓ 2016-ᓂᒃ ᐃᓱᒪᓯᐅᕆᓂᕐᒧᑦ ᓄᓇᒥᒃ 

ᓇᒻᒥᓂᖅᑖᕈᓐᓇᕐᒪᖔᑕ ᓂᕈᐊᕈᑎᖃᓛᕐᓗᑎᒃ 

ᐊᒻᒪᓗᒃᑕᐅᖅ ᑖᒃᑯᓂᖓ ᑐᓴᕋᓱᐊᕐᓂᐊᕋᓯᒎᖅ 

ᐳᓚᕋᓪᓗᓯ ᓄᓇᓕᖕᓄᑦ. ᑕᐃᒃᑯᐊᒎᖅ ᑐᓴᒐᒃᓴᓕᒫᑦ 

ᐱᓯᒪᓂᐊᕋᑦᓯᐅᒃ. ᓇᓗᓇᐃᖅᓯᔪᓐᓇᖅᐱᓰ ᐱᓕᕆᕕᓯ 

ᓇᓕᐊᖕᓂᒃ ᓄᓇᓕᖕᓄᑦ 

ᑐᓴᕋᓱᐊᕐᓂᖃᖅᓯᒪᖕᒪᖔᑦᓯ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒍᑦᑕ ᑭᒃᑰᒻᒪᖓᑕ 

ᐊᐅᓚᑦᑎᓂᐊᖅᑐᑦ ᓱᓕ ᖃᐅᔨᒪᖏᓇᑦᑕ 

ᓂᕈᐊᕐᓂᕐᒧᑦ ᐊᐅᓚᑦᑎᒐᔭᖅᑐᓂᒃ 

ᓯᕗᒧᐊᒍᓐᓇᖏᑕᕗᑦ ᑐᓴᕋᓱᐊᕐᓂᕗᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇ 

ᐱᔭᕐᓂᖏᒻᒪᑦ ᐱᓕᕆᐊᒃᓴᖅ ᑲᒪᒋᔭᐅᓂᐊᖅᑐᖅ 

ᓄᓇᓕᖕᓄᑦ ᓄᓇᓕᖅᐸᐅᔭᖏᓐᓄᑦ, ᒐᕙᒪᒃᑯᓄᓪᓗ. 

ᑖᒃᑯᐊ ᓯᕗᓐᖓᒎᑦ ᐃᖅᑲᓇᐃᔭᖅᑕᐅᓯᒪᓕᖅᐹᑦ ᓲᕐᓗ 

ᐸᕐᓇᐃᕙᓪᓕᐊᓯᒪᓕᖅᐹᑦ ᓂᕈᐊᕐᓂᐊᖅᑐᑦ ᑕᖅᑲᒃᑯᐊ 

ᑖᔅᓱᒪᓐᖓᑦ ᐃᓱᒪᓕᐅᕈᑎᒧᑦ ᓂᕈᐊᕈᑎᖃᕐᓗᑎᒃ 

ᓂᐅᕕᕈᓐᓇᕐᒪᖔᑕ ᓄᓇᒥ ᓇᒻᒥᓂᖅᑖᕐᓗᑎᒃ 

ᐊᑐᖅᑐᐊᕐᓗᑎᓕᓪᓘᓐᓃᑦ ᓂᕈᐊᕈᑎᖃᓚᕐᒪᖔᑕ. 

ᑕᒪᒃᑯᐊ ᐸᐃᑉᐹᑦ ᑎᑎᕋᖅᑕᐅᓯᒪᕙᓪᓕᐊᓕᖅᐹᑦ? 

ᑎᑎᕋᖅᓯᒪᑉᐸᑕ, ᖃᖓᓕ ᓴᖅᑭᑦᑐᒫᖅᐸᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. (ᑐᓵᔨᑎᒍᑦ) ᓴᓇᓯᒪᓕᖅᑐᒍᑦ 

ᑐᓴᒐᒃᓴᓕᐅᕈᑎᓕᐅᖅᐸᓪᓕᐊᓯᒪᓕᖅᑐᒍᑦ ᑕᒪᑐᒧᖓ. 

ᑭᓯᐊᓂᓕ ᖃᐅᔨᒪᑦᑎᐊᓕᕈᑦᑕ ᑭᓇ 

ᐊᐅᓚᑦᑎᓂᐊᕐᒪᖔᖅ ᐃᓱᒪᓯᐅᕆᓪᓗᑎᒃ 

ᓂᕈᐊᕐᓂᖃᖅᑎᑦᑎᓂᐊᕐᒪᖔᖅ 

ᐃᓱᒪᓕᐅᕈᓐᓇᖏᑦᑐᒍᑦ ᒫᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑐ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᓂᐊᖅᑕᕋ ᑕᕝᕙᓃᑎᓪᓗᒍ ᓄᓇᓕᓐᓂ 

ᐃᑲᔪᕈᑎᓂ ᓈᒻᒪᖅᑰᕐᒪᑦ. ᐊᓯᐊᓂᖔᒋᐊᒃᑲᕐᓂᖅᐸᑦ 

ᐅᖃᐅᑎᓂᐊᕆᕙᓐᖓ ᐃᔅᓯᕙᐅᑖᖅ. ᑖᓐᓇ 

ᐊᐱᖅᑯᑎᒋᔪᒪᔭᕋ ᑖᒃᑯᐊ ᕼᐋᒻᓚᒋᔭᐅᔪᑦ ᓄᓇᓕᓐᓂ 

ᒐᕙᒪᒋᔭᐅᔪᑦ ᑮᓇᐅᔭᕐᓂᑦ ᐃᑲᔫᓯᐊᖃᑦᑕᕐᒪᑕ 

ᑖᒃᑯᓇᓐᖓᑦ ᒐᕙᒪᒃᑯᓐᓂᒃ, ᑕᕝᕙᙶᖅᐸᒃᖢᑎᒡᓗ. 

 

ᓯᕗᓪᓕᕐᒥᖃᐃ ᐊᐱᕆᔪᒪᔪᖓ ᑖᒃᑯᐊ 

ᐋᖅᑭᔅᓱᖅᑕᐅᕙᒃᑐᑦ ᑮᓇᐅᔭᑦ ᑐᓂᔾᔪᑕᐅᓂᐊᕐᓂᖏᑦ 

ᓄᓇᓕᓐᓄᑦ ᕼᐋᒻᓚᒃᑯᓐᓄᑦ ᐱᓗᐊᖅᑐᒥᒃ 

ᑕᒪᒃᑯᓄᖓ ᐃᖏᕐᕋᔾᔪᑎᒃᓴᖏᓐᓄᑦ. ᖃᓄᑭᐊᖅ 

ᑕᒪᒃᑯᐊ ᐋᖅᑭᔅᓱᖅᑕᐅᓯᒪᕙᑉᐸᑦ ᓱᓇ 

ᑕᐅᑐᒃᑕᐅᓪᓗᑎᒃ ᖃᓄᖅ ᐊᑭᑐᑎᒋᓇᔭᕐᒪᖔᖅ, 

ᐊᑭᓕᖅᑐᐃᑎᒋᖃᑦᑕᕈᓐᓇᕋᔭᕐᒪᖔᑕ ᕼᐋᒻᓚᒃᑯᑦ 

ᑲᒪᒋᓗᑦᑖᖅᑕᒥᓂᒃ. ᒫᓐᓇ ᑐᑭᓯᒋᐊᕈᒪᓪᓗᖓ 

ᓱᓇᓂᒃ ᑕᐅᑐᒃᖢᑎᒃ ᐋᖅᑭᔅᓱᐃᕙᑉᐸᑦ 

ᓄᓇᓕᓐᓅᖓᖅᑎᓐᓂᐊᖅᑕᖓ ᑖᒃᑯᐊ ᑮᓇᐅᔭᑦ.  

 

ᑐᑭᓯᓇᕐᓂᕈᒪ, ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑕ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᑯᓐᓄ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᐃᓛᒃ ᑕᐃᓐᓇ ᐊᐱᖅᑯᑎᕆᔭᖓ 

ᑐᑭᓯᑦᑎᐊᕐᓂᕈᒃᑯ ᐊᕐᕌᒍᑕᒫᖅᓯᐅᑎᓂᒃ ᑕᒪᒃᑯᐊ  

ᕼᐋᒻᓚᖑᔪᑦ ᑐᓂᔭᐅᕙᒻᒪᑕ ᑮᓇᐅᔭᓂᒃ 

ᐊᐅᓪᓛᕈᑎᔅᓴᕆᔭᖏᓐᓂᒃ ᐊᒻᒪᓗ ᓄᓇᒃᑰᕈᑎᓂᒃ 

ᑕᒪᒃᑯᓂᖓ ᐊᖏᔪᓂᒃ ᐃᒥᖅᑕᐅᑎᓂᓪᓘᓐᓃᑦ 

ᐅᕝᕙᓘᓐᓃᑦ ᑯᕕᖅᑕᐅᑎᓂᒃ ᐱᔪᒪᔭᕌᖓᑕ. 

ᑕᐃᒃᑯᐊᑦᑕᐅᖅ ᑕᐃᑲᙵᑦ ᐃᒪᕐᒧᓪᓗ 

ᐊᑭᓕᖅᑑᑕᐅᔪᒧᑦ ᐃᒪᕐᓄᑦ ᐃᑲᔪᖅᑕᐅᑉᓗᑎᒃ 

ᐱᓲᖑᒻᒪᑕ. ᑭᓯᐊᓂ ᑕᐃᒃᑯᐊ 

ᓈᒻᒪᓐᖏᕝᕕᖃᕋᔭᕐᓂᖅᐸᑦ ᑕᒡᕙᙵᑦ 

ᐊᕐᕌᒍᑕᒫᖅᓯᐅᑎᒋᔭᖏᓐᓂ ᑮᓇᐅᔭᓂᒃ 

ᐱᑕᖃᓲᖑᒐᓗᐊᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᒪᑉᓴᓛᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐃᔅᓯᕙᐅᑖᖅ. ᑕᒪᓐᓇᐃᓛᒃ 

ᐊᐱᖅᑯᑎᒋᔭᕋ ᖃᐅᔨᒪᓪᓗᒍᓗ ᑕᒪᒃᑯᐊ ᐊᐅᓚᑕᖏᑦ 

ᕼᐋᒻᓚᒃᑯᑦ ᐊᕕᑦᑐᖅᓯᒪᐅᒻᒪᑕ ᐊᒻᒪᓗ 

ᐊᕕᑦᑐᖅᓯᒪᔪᒥᒃ ᑮᓇᐅᔭᕐᒥᒃ ᐊᑐᖅᐸᒃᖢᑎᒃ 

ᑕᒪᒃᑯᓄᖓ. ᑖᒃᑯᐊᓕ 

ᐅᖃᐅᓯᕆᓗᐊᒻᒪᕆᓐᖏᑕᒃᑲᖃᐃ 

ᐃᒥᖅᑕᖅᑕᐅᓂᐅᖃᑦᑕᖅᑐᑦ ᒥᓗᑲᖅᑕᐅᓃᑦ ᑕᒪᒃᑯᐊ 

ᐃᒻᒥᓂᒃ ᑮᓇᐅᔭᓕᐅᕋᓱᓲᖑᖅᑰᒻᒪᑕ 

ᐊᑭᓕᖅᑐᖅᑕᐅᕙᓪᓕᐊᔪᓂᒃ. ᑭᓯᐊᓂ ᑖᒃᑯᐊ ᓲᕐᓗ 

ᑕᐅᑐᖔᕐᓗᒋᑦ ᖃᓄᖅ ᐋᖅᑭᐅᒪᓲᖑᕙ 

ᑕᑯᔭᐅᔭᕌᖓᑦ ᓄᓇᓕᒃ ᑖᓐᓇ ᕼᐋᒻᓚᒋᔭᐅᔪᖅ 

ᖃᓄᖅ ᑮᓇᐅᔭᕐᒥᒃ ᐊᑐᖅᑎᒋᓇᔭᕐᒪᖔᖅ, ᖃᓄᖅ 

ᑕᒪᓐᓇ ᒪᓕᒐᖃᓲᖑᕙ? ᑕᐃᒪᓐᓇᒃ 

ᑐᑭᓯᓇᕐᓂᖅᓴᐅᕗᖓᖃᐃ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᔅᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ 

ᑐᑭᓯᓐᓂᕈᒃᑯ, ᕼᐋᒻᓚᒃᑯᑦ ᑕᒪᒃᑯᐊ ᐊᐅᓪᓛᖅᑕᖏᑦ 

ᐊᔾᔨᒌᓐᖏᑦᑑᒻᒪᑕ. ᑕᐃᒪ ᑮᓇᐅᔭᖅ ᖃᓄᖅ 

ᐊᖏᑎᒋᔪᒥᒃ ᑮᓇᐅᔭᖅᑖᕐᓂᐊᕐᒪᖔᑖ 

ᐋᖅᑭᓱᖅᑕᐅᓕᕌᖓᑕ ᖃᓄᖅ ᓄᓇᓖᑦ ᑖᓐᓇ 

ᓄᓇᓕᒃ ᖃᓄᖅ ᐊᖏᑎᒋᒻᒪᖔᖅ, ᖃᑉᓯᓂᒃ 

ᐃᓄᖃᕐᒪᖔᖅ ᐊᒻᒪᓗ ᓱᓇᓂᒃ ᐱᖁᑎᖃᐅᑉᐸ 

ᑕᒪᒃᑯᐊ ᕼᐋᒻᓚᓐᖑᔪᑦ ᑎᑎᕋᕐᕖᓪᓘᓐᓃᑦ 

ᐃᒡᓗᖁᑎᒋᔭᖏᑦ ᐊᐅᓪᓛᖅᑕᖏᑦ, ᑕᒪᒃᑯᐊᓗᑦᑖᖅ  

ᐊᒻᒪᓗ ᖃᓄᖅ ᑕᑭᑎᒋᒻᒪᖔᑖ ᐊᖅᑯᑎᖏᑦ 

ᓄᓇᓕᐅᑉ ᐃᓗᐊᓂ, ᑕᒪᒃᑯᐊᓗᑦᑖᑦ 

ᐃᓱᒪᒋᔭᐅᓪᓗᑎᒃ ᖃᓄ ᐊᖏᑎᒋᔪᒥᑦ 

ᑮᓇᐅᔭᖅᑖᕐᓂᐊᕐᒪᖔᑕ ᐊᕐᕌᒍᑕᒫᑦ 

ᐋᖅᑭᑦᑕᐅᕙᑦᑐᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

Hᐋᒻᒪᓚᒃᑯᓄᓪᓗ ᑎᑎᕋᖅᑎᐅᓂᑰᓪᓗᖓ ᐊᒻᒪᓗ 

ᑮᓇᐅᔭᓕᕆᓯᒪᖃᑦᑕᕐᓂᑰᓪᓗᖓ 

ᑕᐃᒪᓐᓇᐃᑦᑑᓯᒪᒻᒥᒐᒪ, ᑕᒪᓐᓇ ᖃᓄᐃᖃᑦᑕᕐᒪᖔᖅ 

ᑐᑭᓯᐅᒪᓪᓚᕈᔪᒃᑕᕋᓗᐊᕋ. 

 

ᑭᓯᐊᓂ ᐆᒥᖓ ᐊᒥᓱᑦ ᐊᔅᓱᕈᓪᓚᕆᖃᑦᑕᕐᒪᑕ 

Hᐋᒻᓚᒃᑯᑦ ᑖᓐᓇ ᐋᖅᑭᐅᒪᔭᐅᔪᖅ ᒫᓐᓇ ᖃᓄᖅ 

ᑐᓂᐅᖃᑦᑕᐅᖃᑦᑕᕐᒪᖔᑕ ᓄᓇᓖᑦ, ᐊᒻᒪᓗ ᖃᓄᖅ 

ᐊᖏᑎᒋᔪᒥᑦ ᐱᓂᐊᕐᒪᖔᑕ 

ᐊᖏᖅᓴᖅᑕᐅᖃᑦᑕᕐᓂᖓ 

ᓈᒻᒫᓂᒍᓐᓇᖏᑦᑎᐊᒻᒪᕆᒻᒪᑦ, ᐱᔾᔪᑎᒋᓪᓗᒍ 

ᕿᑎᕕᓕᕆᓂᖅ, ᕿᑎᑦᑐᓕᕆᓂᖅᑕᐅ ᑎᒍᒥᐊᒪᔾᔪᒃ, 

ᐊᑭᔪᓪᓚᕆᐅᓲᖑᓪᓗᓂᓗ.  

 

ᑖᒃᑯᐊ ᐃᓪᓗᕐᔪᐊᓪᓗ ᐊᑐᖃᑦᑕᖅᑕᖏᑦ ᐊᖏᔪᑦ, 

ᓯᐊᕆᔮᕐᕖᑦ, ᕿᑎᕐᕖᑦ, ᑕᒪᒃᑯᐊᒐᓚᐃᑦ ᑖᒃᑯᓇᙵᑦ 

ᕿᑎᑦᑐᓕᕆᓂᒃᑯᑦ ᐊᑭᓕᖅᓱᖅᑕᐅᒋᐊᖃᓲᖑᒻᒪᑕ 

ᐊᑭᑐᔪᕐᔪᐊᖑᓪᓗᑎᓪᓗ. ᑕᒪᒃᑯᐊ 

ᑕᐃᒪᐃᓐᓇᐃᑦᑑᑎᓪᓗᒍ ᑕᐅᑦᑐᑕᐅᖃᑦᑕᖅᐳᖅᑲᐃ 

ᑕᒪᕐᒥᓗᑦᑖᖅ, ᖃᐅᒻᒪᖅᑯᑎᓄᑦ, ᐅᖅᓱᐊᓗᖏᓐᓄᑦ 

ᐊᒻᒪᓗ ᓴᓇᔭᐅᔭᕆᐊᖃᖃᑦᑕᕐᓂᐊᕐᓂᖏᓐᓄᑦ 

ᑮᓇᐅᔭᖅ ᑖᓐᓇ ᑕᐃᒪᓐᓇ ᑕᐅᑐᑦᑕᐅᓪᓗᓂ 

ᑕᒪᒃᑮᓪᓗ ᓈᒻᒪᓪᓗᐊᖅᑐᒍ ᑐᓂᔭᐅᓲᖑᕗᑦ ᑖᔅᓱᒧᖓ 

ᕿᑎᑦᑐᓕᕆᔨ ᑐᕌᖓᔪᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒃᑯᐊ ᐅᖃᐅᓯᕆᔭᓗᑦᑖᖏᑦ 

ᕿᒥᕐᕈᔭᐅᓗᑦᑖᖅᑐᑎᒃ ᑐᑭᓯᒋᐊᖅᑕᐅᓚᐅᖅᑐᑎᒃ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᑮᓇᐅᔭᖅᑖᕐᓂᐊᕐᒪᖔᑕ ᐋᖅᑭᑦᑕᐅᖃᑦᑕᕐᒪᑦ. 

 

ᐊᒻᒪ ᑕᐃᓐᓇ ᓯᕗᓪᓕᐅᖅᑲᐅᔪᖅ 

ᓂᓪᓕᐅᓯᕆᖃᐅᔭᖓ ᐊᕐᕌᒎᓂᐊᖅᑐᖅ funding 

formula ᐅᖃᐅᓯᕆᖅᑲᐅᔭᖓ ᕿᒥᕐᕈᓗᑎᒍ 

ᐋᖅᑭᒋᐊᕐᓂᐊᓕᕐᒥᒐᑦᑎᒍ ᑕᐃᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᑉᓴᓚᒃ.  

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᒃᑯᐊᓕ 

ᖃᓄᖅ ᓇᒻᒥᓂ ᑮᓇᐅᔭᕐᒥ ᓇᕝᕚᕋᓱᒋᐊᖃᖅᐹᑦ 

ᑐᓂᔪᓯᐊᕆᔭᖓᑕ ᓴᓂᐊᒍᑦ, ᓲᕐᓗ ᐅᖃᖃᐅᒐᒪ 

ᓯᐊᕆᔮᕐᕕᖃᕐᒪᑦ, ᕿᑎᒃᕕᖃᕐᒪᑦ ᑕᒪᒃᑯᐊ 

ᕿᑎᒃᕕᒐᓚᐃᑦ ᑕᒪᒃᑯᐊᓗᑦᑖᑦ  

ᑮᓇᐅᔭᓕᐅᕋᓱᑦᑑᔮᖃᑦᑕᕐᒪᑕ ᐊᑭᓕᐅᑎᔅᓴᒥᓐᓂᒃ 

ᑕᒪᒃᑯᓄᖓ ᐃᖏᕐᕋᔪᑎᔅᓴᖏᓐᓄᑦ ᑕᒪᒃᑯᐊ 

ᕿᑎᒃᕕᒐᓚᓐᕗᑦ ᐅᕝᕙᓘᓃᑦ ᓯᐊᕆᔮᕐᕕᖏᓐᓄᑦ. 

ᑕᐃᒪᓐᓇᐃᑦᑑᓐᖏᑦᑑᖅ? ᓇᒻᒥᓂᖅ 

ᕿᓂᕆᐊᖃᓲᖑᖏᑦᑑᑦ ᑕᒪᒃᑯᐊ 

ᐊᑭᓕᖅᑑᑎᔅᓴᖏᓐᓂᑦ, ᒐᕙᒪᒃᑯᓐᓂᑦ 

ᐃᑲᔪᖅᑕᐅᓗᑦᑖᓲᑦ ᑕᒪᒃᑮᑦᑎᐊᖅᑐᒍ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᒪᒃᑯᐊ ᕿᑎᒃᕖᓪᓘᓐᓃᑦ, 

ᓯᐊᕆᔮᕐᕖᓪᓘᓐᓃᑦ ᑮᓇᐅᔭᓂᒃ 

ᐊᑐᕈᑎᔅᓴᕆᓂᐊᖅᑕᖏᓐᓂᑦ ᒐᕙᒪᒃᑯᑦ 

ᐃᑲᔪᖅᓯᖃᑦᑕᕐᒪᑕ ᓈᒻᒪᒋᐊᖅᑐᒍ ᐊᕐᕌᒍᓗᑦᑖᒧᑦ. 

ᑭᓯᐊᓂ ᐅᖓᑖᓄᑦ ᑕᐅᕗᖓ ᓄᓇᓖᑦ 

ᐱᓕᕆᔪᒪᓐᓂᖅᐸᑕ ᑕᐃᒃᑯᐊᓕ ᐃᒻᒥᓂᓪᓘᓐᓃᑦ 

ᑮᓇᐅᔭᓕᐅᕋᓱᑦᑐᑎᑦ ᐱᓲᖑᒻᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᒪᑉᓴᓚᒃ 

 

ᒪᑉᓴᓚᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᒪᓐᓇ 

ᑐᑭᓯᔫᔮᖅᑕᕋᓗᐊᕋ ᑖᒃᑯᐊ ᑕᒪᕐᒥᓗᑦᑖᑦᑎᐊᒻᒪᕆᒃ 

Hᐋᒻᓚᒃᑯᑦ ᑲᒪᒋᔭᖏᑦ ᕿᒥᕐᕈᔭᐅᑦᑎᐊᖅᑐᑎᒃ 

ᑕᒪᒃᑭᓗᑦᑖᑦᑎᐊᖅᑐᑎᒃ ᑮᓇᐅᔭᕐᒥᑦ ᑐᓂᔭᐅᓲᑦ 

ᓈᒻᒪᓈᕆᐊᖅᑐᒍ, ᐅᖅᓱᐊᓗᒃ ᐊᑭᑦᑐᕆᐊᕋᓗᐊᖅᐸᑕ, 

ᖃᐅᒻᒪᖅᑯᑏᑦ ᐊᑭᑦᑐᕆᐊᕋᓗᐊᖅᐸᑕ ᑕᐃᒪᓐᓇ 

ᓈᒻᒪᑦᑐᒥᒃ ᑐᓂᔭᐅᓲᑦ. ᑕᐃᒪᓐᓇᐃᓚᑦᑖᖅᑑᖅ, 

ᖃᓄᖅ ᑖᒃᑯᐊ ᐊᑭᓪᓗᐊᓚᑦᑖᒻᒪᕆᖏᓐᓂᒃ 

ᐃᖏᕐᕋᔾᔪᑎᔅᓴᖏᓐᓂᒃ ᑐᓂᔭᐅᓗᑦᑖᑦᑎᐊᖃᑦᑕᖅᑐᑦ 

ᑮᓇᐅᔾᔭᔅᓴᒋᐊᖃᓱᐃᑦᑐᑦ ᓈᒻᒪᔅᓯᒐᓱᒃᖢᓂᔾᔪᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓗ 

ᑭᖑᓪᓕᖅᐹᕆᓪᓗᒍ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᕼᐊᒻᒪᓚᑦᓗᑦᓛᑦᑎᐊᒻᒪᕇᑦ 

ᕿᒥᕐᕈᔭᐅᓪᓗᑎᑦ ᖃᓄᖅ ᑮᓇᐅᔭᖅᑖᕐᓂᐊᕐᒪᖔᑖ 

ᓈᒻᒪᒋᐊᖅᖢᒍ ᑕᐃᓐᓇ ᑮᓇᐅᔭᖅ ᓄᓇᓕᐅᑉ 

ᐃᓗᐊᓂ ᐊᑭᓕᖅᑐᕆᐊᖃᑕᓗᑦᑖᖏᑦ ᕼᐊᒻᒪᓚᖑᔪᑦ 

ᓈᒻᒪᒋᐊᖅᖢᒍ ᐋᖅᑭᐅᒪᓇᓱᖃᑦᑕᖅᑑᒐᓗᐊᖅ. 

ᑭᓯᐊᓂ ᐃᓛᓐᓂ ᐊᑭᑐᐊᓗᒃᑳᖓᑦᑕ 

ᑐᖓᐅᑦᓯᒍᓐᓇᖅᓯᖃᑦᑕᕐᒪᑦ ᑕᐃᒫᒃ ᑕᐃᒪᓘᓐᓃᑦ 

ᑕᐃᓐᓇ Funding Formula ᕿᒥᕐᕈᒋᐊᒃᑲᓂᕐᓗᒍ 

ᐱᓕᕆᐊᕆᓂᐊᓕᖅᑕᕗᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ 

ᒪᓕᒃᖢᒋᑦ, ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ ᒥᔅᑕ 

ᒥᓂᔅᑕ. ᐱᑯᖓ ᐅᑎᖅᑳᓚᐅᑲᒡᓚᖓ, 

ᐊᐱᖅᑯᑎᒃᓴᑐᐃᓐᓇᕐᓂᑦ ᐊᐱᖅᓱᑲᐃᓐᓇᕐᓂᐊᕋᒪ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1867 

ᑐᑭᓯᒋᐊᕆᐊᖃᕋᒪ ᑐᑭᓯᓐᖏᑕᖃᕋᒫᓯᑦ ᐅᓄᖅᑐᓂᒃ. 

 

ᑭᓯᐊᓂ ᐊᐱᕆᖅᑳᕈᒪᔪᖓ ᑲᑎᒪᔨᐅᖃᑎᒪ ᒥᔅᑕ 

ᕼᐃᒃᓯ ᐊᐱᖅᓲᑎᒋᖅᑲᐅᔭᖓᑕ ᒥᒃᓵᓄᑦ ᓄᓇᒥᒃ 

ᓂᕈᐊᕐᓂᐅᒐᔭᖅᑐᒧᑦ. ᓄᓇ 

ᓂᐅᕐᕈᑕᐅᔪᓐᓇᖅᓯᒐᔭᕐᒪᖔᑕ ᓂᕈᐊᕐᓂᐅᒐᔭᖅᑐᒧᑦ 

ᐊᐱᕆᒋᐊᒃᑲᓐᓂᕈᒪᔪᖓ. ᖃᐅᔨᒪᔪᖓᐅᒐᓗᐊᖅ 

ᐅᔾᔨᕈᓱᒃᖢᖓᓗ ᐸᕐᓇᓕᓵᖅᑐᓯ. 

 

ᐃᓱᒪᓕᐅᖅᓯᒪᓕᖅᐱᓰ ᑭᒃᑯᑦ ᓂᕈᐊᕈᓐᓇᓛᕐᒪᖔᑕ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᒫᓐᓇ ᐋᖅᑭᒃᓯᒪᔪᖅ 18-ᓂᒃ 

ᐅᑭᐅᖃᑐᐊᖅᐸᑦ ᐊᒻᒪᓗ ᓄᓇᕗᒻᒥᐅᑕᐅᑐᐊᖅᐸᑦ 

ᐊᕐᕌᒍᒥᒃ ᐊᑕᐅᓯᐅᕐᒥᒃ ᓂᕈᐊᕐᓂᖅ ᐊᔪᕋᔭᓐᖏᑦᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ 

ᐃᓱᒪᒋᔭᐅᓚᐅᖅᓯᒪᓐᖏᑎᑦᐊᖅᐳᖅᑲᐃ ᓄᓇᕗᒻᒥ 

ᓇᖕᒥᓂᖁᑎᖃᖅᑐᑦ ᐃᒡᓗᒥ ᓄᓇᒥᒃ ᓇᖕᒥᓂᖃᖅᑐᑦ 

ᐃᒡᓗᒥ ᖃᔅᓰᓇᒻᒪᕆᐊᓘᖕᒪᑕ ᓄᓇᕗᒻᒥᐅᓕᒫᑦ 

ᑕᐅᑐᒃᖢᒍ. 

 

ᑕᒪᑐᒧᖓ ᐊᒃᑐᐊᔭᐅᓐᖏᑦᑎᐊᖅᑑᒐᓗᐊᓂᒃ ᑕᒪᓐᓇ 

ᐋᖅᑭᒃᑕᐅᓛᖅᑑᖅ ᓄᓇ  

ᓂᐅᕐᕈᖃᑕᐅᔪᓐᓇᕐᓂᐊᕐᒪᖔᑦ ᑖᒃᑯᐊ 

ᓇᖕᒥᓂᖃᖅᑐᑎᒍᑦ ᓲᕐᓗ ᐊᒃᓱᒻᒪᕆᐊᓗᒃ 

ᖃᔅᓰᓐᓇᐅᓂᖅᓴᐅᒐᑦᑕ? 

 

ᑕᒪᓐᓇ ᓱᖁᑕᐅᓐᖏᓛᖅ ᐅᕙᑦᑎᓐᓄᑦ 

ᓇᖕᒥᓂᖃᖅᑐᓄᑦ ᓄᓇᕗᑦ ᐃᓗᐊᓂ ᐃᒡᓗᒥ 

ᓇᖕᒥᓂᖃᖅᑐᓄᑦ? ᑕᒪᓐᓇ ᓱᖁᑕᐅᓐᖏᓛᖅ 

ᓂᕈᐊᕐᓃᖅ? ᓲᕐᓗ ᓱᕙᓕᑭᐊᓪᓚᑦᑖᖑᔪᒍᑦ 

ᓇᖕᒥᓂᖃᖅᑐᑎᒍᑦ. ᓇᖕᒥᓂᖃᓐᖏᑦᑐᑦ 

ᐊᕐᕌᒍᓕᒫᑐᐃᓐᓇᕐᓗᓂ ᓄᓇᕗᒻᒦᓐᓂᑰᓕᖅᑐᑦ 

ᓯᕗᓂᒃᓴᓐᓂᒃ ᐋᖅᑭᒃᓱᐃᓂᐊᖅᑐᑦ? ᑕᒪᓐᓇ 

ᓱᖁᑕᐅᓐᖏᓛᖅ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑕᐃᓐᓇ 

ᒪᓕᒐᓕᐅᖅᑎᐅᖃᑎᒋᔭᕐᒪ ᓯᕘᕙᕆᔭᖓᑉᑕᐅᖅ 

ᐃᓱᒪᒋᓯᒪᔭᕋ ᓇᖕᒥᓂᖃᖅᖢᖓᖅᑕᐅᖅ ᐃᒡᓗᖃᕋᒪ. 

ᑭᓯᐊᓂ ᒫᓐᓇ ᑖᓐᓇ ᐋᖅᑭᐅᒪᖕᒪᑦ 18-ᓂᑦ 

ᐅᑭᐅᖃᑐᐊᕈᕕᑦ ᓄᓇᖃᓚᐅᖅᓯᒪᒍᕕᓪᓗ ᐊᕐᕌᒍᒥ 

ᐊᑕᐅᓯᕐᒥ ᓄᓇᕗᒻᒥ ᓂᕈᐊᕈᓐᓇᖅᓯᑕᐅᓂᐅᔭᕐᒪᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕗᖔ 

ᐊᐱᖅᓲᑎᒋᓇᓱᒐᔪᒍᓐᓃᕐᓚᒍ ᑕᐃᒪᓐᓇ 

ᑎᑎᕋᖅᓯᒪᖕᒪᑦ ᑕᐃᒪᐃᖏᓐᓇᐅᔭᕐᓂᐊᓕᖅᖢᓂᓗ 

ᐃᓱᖃᓐᖏᑦᑐᒧᑦ, ᐃᒪᐃᓐ, ᐄᓛᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1868 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᒪᓐᓇ 

ᓴᖑᓚᐅᖅᓯᒪᔾᔮᕈᓐᓃᕐᓗᓂ ᐋᖅᑭᐅᒪᓐᖏᑑᒐᓗᐊᖅ. 

ᓴᖑᓚᐅᖅᓯᒪᔾᔮᕈᓐᓃᕐᓗᓂ ᐋᖅᑭᐅᒪᓐᖏᒻᒪᑕᑦ, 

ᓴᖑᑎᑕᐅᖁᔭᐅᒃᐸᑦ ᐊᓯᐊᓐᖑᖅᑕᐅᖁᔭᐅᒃᐸᑦ ᓱᓕ 

ᑕᒪᓐᓇ ᐸᕐᓇᒃᑲᑦᑎᒍᑦ ᖃᓄᓪᓚᒃᑖᖅ 

ᐱᔭᐅᓂᐊᕐᒪᖔᑦ. ᑭᓯᐊᓂ ᒫᓐᓇ ᑎᑎᕋᖅᓯᒪᔪᑦ 

ᑖᒃᑯᐊ ᑕᐃᒪᐃᓕᖓᔪᑦ ᒪᓕᑐᐃᓐᓇᕋᑦᑎᒍᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᔪᕆᖅᓲᔾᔭᐅᔪᓐᓇᖅᐱᑖᖅ ᖃᓄᖅ ᑕᒪᓐᓇ 

ᐊᓯᔾᔨᕋᓱᖕᓂᐊᕐᒪᖔᖅᑎᒍᑦ, ᐊᓯᔾᔩᔪᒪᒍᑦᑕ ᑕᐃᒪ 

ᖃᓄᐃᓕᐅᕆᐊᖃᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑕᐃᒪ 

ᐅᕙᒃᓯᐊᖅ ᐅᖃᖅᑲᐅᒐᒪ ᒫᓐᓇ ᓱᓕ 

ᑎᒃᑯᐊᖅᑕᐅᓯᒪᓪᓚᑦᑖᖏᒻᒪᑦ ᑭᓇ ᑕᒪᑐᒥᓐᖓᑦ 

ᓂᕈᐊᖅᑎᑦᓯᓂᐊᕐᒪᖔᑦ plebiscite authority 

ᑕᐃᓐᓇ ᑐᑭᖃᓕᖅᐸᑦ ᑕᒪᒃᑯᐊ ᐊᓯᖏᑦ 

ᐋᖅᑭᒃᐸᓪᓕᐊᔪᓐᓇᖅᑑᒐᓗᐃᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᖃᓕᖅᐸᑦ 

ᐋᖅᑭᒃᐸᓪᓕᐊᔪᓐᓇᖅᓯᒃᐸᑕ ᐱᕕᖃᓛᖅᐱᑖ ᑕᐃᒫᒃ 

ᑭᒃᑯᑦ ᓂᕈᐊᖅᑎᑦᑎᓂᐊᖅᑐᑦ ᓇᓗᓇᕈᓐᓃᖅᐸᑦ, 

ᐱᕕᖃᓛᖅᐱᑖ ᐊᓯᔾᔩᓇᓱᒍᓐᓇᖁᓪᓗᑕ ᑖᔅᓱᒥᖓ  

ᑭᒃᑯᑦ ᓂᕈᐊᖃᑕᐅᔪᓐᓇᕐᓂᐊᕐᒪᖔᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᖃᓄᖅ ᐊᓯᐊᓐᖑᕐᓂᐊᕐᒪᖔᑦ 

ᐃᓱᒪᒋᔭᐅᓗᓂ ᐋᖅᑭᒃᑕᐅᕙᓪᓕᐊᓕᖅᐸᑦ 

ᑕᐃᒃᑯᓇᓐᖓᑦ ᒪᓕᒐᓕᐅᖅᑎᓂᒃ ᐃᓛᒃ Justice-

ᒃᑯᓐᓂᒃ ᑭᓯᐊᓂ ᐅᖃᖃᑎᖃᕐᓗᑕᓗ 

ᐱᔭᕆᐊᖃᕈᒫᕐᒥᒐᑦᑕ ᖃᓄᓪᓚᒃᑖᖅ ᐋᖅᑭᒐᔭᕐᒪᖔᖅ 

ᑕᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᕝᕕᓯ 

ᐅᖃᖃᑎᖃᕈᓐᓇᓛᕐᒪᑕᒎᖅ 

ᐃᖅᑲᖅᑐᐃᕕᓕᕆᔨᒃᑯᓐᓂᒃ. ᐅᕙᒍᓪᓕ 

ᐃᓄᕈᓗᑐᐃᓐᓇᖅᑎᒍᑦ ᐃᓄᑯᓗᑐᐃᓐᓇᖅᑎᒍᑦ 

ᑭᓇᒥᒡᓗ ᐅᖃᖃᑎᖃᕈᓐᓇᓛᖅᐱᑕ ᑕᒪᑐᒥᖓ 

ᓂᕈᐊᖃᑕᐅᔪᓐᓇᖅᑐᓂᒃ ᐊᓯᔾᔨᕆᐊᖃᕋᓱᒋᓂᐊᕈᒃᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑐᑭᖃᓕᒃᑎᐊᕋᔭᒃᑐᑦᓴᐅᕗᖅ 

ᑖᓐᓇ ᑐᖏᓕᕋ ᑭᐅᑎᓐᓇᔭᕈᖕᓂ. ᖁᔭᓐᓇᒦ.ᒃ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᖃᓄᖅᑑᕐᓂᐊᕐᓂᕐᒧᑦ ᓂᕈᐊᖅᑎᒃᓴᓂᒃ ᒥᒃᓵᓄᑦ 

ᐱᔾᔪᑎᒋᓪᓗᒍ ᑖᒃᑯᐊ ᓂᕈᐊᕈᓐᓇᖅᑕᖅ 18-ᓂᒃ 

ᐅᑭᐅᖃᕆᐊᖃᕐᓂᖏᑦ ᐊᒻᒪᓗᒃᑕᐅᖅ ᐊᕐᕌᒍᒻᒥ 

ᐊᑕᐅᓯᕐᒥ ᓄᓇᖃᕐᓗᑎᒃ ᑕᕝᕙᓂ ᓄᓇᕗᒥ.  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1869 

ᐊᓯᔾᔨᖅᑕᐅᓂᐊᖅᐸᑦ ᑕᒪᓐᓇ ᒪᓕᒐᓕᕆᔨᒃᑯᓐᓄᑦ 

ᐅᓪᓚᖃᑎᖃᕆᐊᖃᕋᑦᑕ ᐊᓯᔾᔨᖅᑕᐅᖁᔭᐅᒃᐸᑦ 

ᐊᒻᒪᓗ ᒪᓕᒐᑎᒍ ᑕᒪᓐᓇ ᐋᖅᑭᒃᑕᐅᓗᓂ. 

 

ᒫᓐᓇᐅᓗᓂ ᑭᒃᑯᑐᐃᓐᓇᕐᓂᒃ ᐃᓛᒃ 

ᖃᓄᖅᑑᕐᓂᐊᕐᓂᕐᒧᑦ ᓂᕈᐊᕈᑎᒃᓴᓂᒃ ᐃᒪᓐᓇ 

ᐊᕐᕌᒍᖃᕆᐊᖃᖅᑐᑦ 18-ᓂᒃ ᐊᒻᒪᓗ ᐊᕐᕌᒍᕐᒥᒃ 

ᐊᑕᐅᓯᕐᒥᒃ ᓄᓇᖃᕐᓗᑎ ᓄᓇᕗᒥ. ᑕᒪᒃᑯᐊ ᖃᓄᖅ 

ᓲᕐᓗ ᓄᓇᐃᑦ ᐱᔾᔪᑎᒋᓪᓗᒋᑦ ᓂᕈᐊᕐᓂᐊᖅᑐᑦ 

ᑕᐃᒪᐃᓕᖓᓚᐅᐱᒡᓚᓐᓂᐊᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙ 

ᐃᓗᐊᓐᖏᓕᐅᕈᑎ…ᐃᓱᒫᓘᑎᒋᔭᕋ ᒪᐅᖓ 

ᓄᓇᕗᑦᒧ ᐃᖅᑲᓇᐃᔭᕆᐊᓚᐅᑲᑐᐃᓐᓇᖅᓯᒪᔪᓄᑦ 

ᐋᖅᑭᒃᓱᐃᔾᔭᐅᖃᑦᑕᓐᖑᐹ, ᐅᕙᓃᑦᑐᓐᓃᕇᓛᖅᑐᓄᑦ. 

ᓲᕐᓗ ᐃᓕᔅᓯ, ᓂᕈᐊᖃᑕᐅᔪᓐᓇᖅᑐᓯ. 

 

ᐅᕙᖓ ᓯᕗᓂᕆᓂᐊᖅᑕᖓᓂᒃ ᒫᓐᓇ 

ᒫᓃᖏᓐᓇᐅᔭᕐᓂᐊᖅᑎᓪᓗᖓ, ᕿᑐᓐᖓᒃᑲᓗ, 

ᐃᕐᖑᒃᑲᓗ. ᐊᐅᓪᓚᖅᓯᒪᔪᑐᖄᓘᑎᓪᓗᓯ. 

ᒐᕙᒪᒃᑯᓐᓄᓪᓗ ᐃᖅᑲᓇᐃᔭᕆᐊᖅᓯᒪᔪᑦ ᐃᓕᓴᐃᔩᑦ 

ᑭᒃᑯᑐᐃᓐᓇᐃᑦ ᐊᐅᓪᓚᖅᓯᒪᔪᑐᖄᓘᑎᓪᓗᒋᑦ, 

ᐊᒃᑐᖅᑕᐅᓂᕆᓂᐊᖅᑕᓐᓄᑦ ᐊᓯᓐᓄᑦ 

ᐊᐅᓚᑕᐅᓂᐊᓕᕐᒥᔪᖓ.ᑖᓐᓇᖃᐃ 

ᐃᓱᒪᒃᓴᖅᓯᐅᕈᑎᒋᑦᑎᐊᕆᐊᖃᓐᖏᒃᑲᓗᐊᖅᐸᕗᑦ? 

ᐃᓱᒪᒃᓴᖅᓯᐅᕈᑎᒋᔾᔮᖏᑦᑎᐊᒻᒪᕆᒃᐱᓯᐅᒃ? 

ᒥᓂᔅᑕᐅᑉ ᑐᖏᓕᐊ ᐅᖃᖅᑰᔨᕋᑖᕐᒪᑦ, 

ᓱᖁᑕᐅᖏᑦᑐᖅ. ᐃᒡᓗᖃᓕᑐᐃᓐᓇᕆᐊᖃᕐᒥᖕᒪᑦ 

ᑭᓇᑐᐃᓐᓇᖅ ᓯᕗᓂᑦᑎᓐᓂ. ᓱᕙᓕᑭᐊᖅ 

ᐊᐱᖅᓲᑎᒋᔭᐃᑦ ᐃᒪᐃᓕᔭᐅᓐᖏᑐᐃᓐᓇᖅᑰᔨᔪᖓ. 

ᐃᓱᒪᒃᓴᖅᓯᐅᕈᑎᒋᔾᔮᖏᑦᑎᐊᖅᑕᓰ 

ᐅᖃᖃᑎᖃᓕᕈᑦᓯ ᐃᖅᑲᖅᑐᐃᕕᓕᕆᔨᒃᑯᓐᓂᑦ 

ᑕᒪᑐᒥᖓ ᓂᕈᐊᕐᓂᐅᒐᔭᖅᑐᖅ, ᑭᓇᓗ 

ᓂᕈᐊᕈᓐᓇᕋᔭᕐᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓛᒃ ᑕᐃᒪ 

ᑭᐅᑦᑎᐊᖅᑲᐅᖏᓐᓂᕋᒪᖃᐃ ᐅᐊᑦᑎᐊᖅ. 

ᑭᐅᑦᑎᐊᕋᓱᖕᓂᐊᖅᐸᕋ. ᑕᒪᒃᑯᐊ ᐃᓱᒫᓗᒋᔭᐅᔪᑦ 

ᑕᐃᑲᓂ ᐃᓱᒪᓕᐅᓪᓚᑦᑖᓕᖅᐸᑕ 

ᐃᓚᐅᖃᑕᐅᓂᐊᖅᑐᑦ. ᐅᖃᖃᑎᖃᓕᕈᑦᑕ 

ᐃᖅᑲᖅᑐᐃᕕᓕᕆᔨᒃᑯᓐᓂᑦ. ᑕᒪᒃᑯᐊ ᒫᓐᓇ ᑕᐃᒪ 

ᐅᖃᐅᓯᕆᔭᑎᑦ ᑕᕝᕙᐅᖕᒪᑕ ᑐᓴᖅᑐᑎᒍᓗ. ᑖᒃᑯᐊ 

ᓴᖅᑭᑐᐃᓐᓇᕆᐊᖃᕈᒫᓕᖅᐸᕗᑦ ᑕᐃᒃᑯᐊ 

ᐅᖃᖃᑎᒋᓕᕈᑦᑎᒍᑦ. ᖃᓄᖅ ᑕᒪᓐᓇ 

ᐋᖅᑭᑦᑎᐊᕋᔭᕐᒪᖔᑦ, ᐅᕙᒍᑦ 

ᑕᒫᓃᑦᑐᑐᖃᐅᓂᐊᖅᑐᑎᒍᑦ ᐃᓱᒫᓗᒋᔭᖅᐳᖅ 

ᑕᒪᒃᑯᐊ ᖃᓄᖅ ᑐᑭᖃᑦᑎᐊᓕᕐᓗᑎᒃ 

ᐋᖅᑭᐅᒪᑦᑎᐊᕋᔭᕐᒪᖔᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐊᐱᖅᑯᑎᒋᖅᑲᐅᔭᕋ ᑐᑭᓯᒋᐊᒃᑲᓐᓂᕈᒪᓪᓗᒍ. 

ᐱᓕᕆᔨᐊᓗᒃᓯᒍᓪᓕ ᐅᖃᖃᑎᒌᖕᓂᐊᕋᓗᐊᖅᑐᓯ 

ᐱᕕᖃᕋᔅᓯᓕ. ᐅᕙᒍᓪᓕ ᐃᓄᕈᓗᑐᐃᓐᓇᖅᑎᒍᑦ 

ᓇᐅᒃᑯᓪᓕ ᐅᖃᕐᕕᖃᕐᓂᐊᖅᐱᑕ 

ᐊᖓᔪᖅᑲᐅᑎᕈᔪᐊᓘᖏᑦᑐᑎᒍᑦ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1870 

ᓂᕈᐊᖅᑕᐅᓯᒪᕈᔪᒃᑐᐊᓘᖏᑦᑐᑎᒍᑦ ᓇᐅᒃᑯᓪᓕ 

ᐅᖃᕐᕕᖃᕐᓂᐊᖅᐱᑕ? ᖁᔭᓐᓇᒦᒃ, ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ 

ᐋᖅᑭᒃᓱᐃᓕᖅᐸᑕ ᑭᓇ 

ᓂᕈᐊᖅᑎᑎᓪᓗᐊᕕᖕᓂᐊᕐᒪᖔᖅ ᑐᑭᖃᓕᖅᐸᑦ. 

ᑕᐃᓐᓇ ᐅᖃᐅᓯᕆᔭᖓ 

ᐋᖅᑭᒃᑕᐅᑐᐃᓐᓇᕆᐊᖃᖅᑐᖅ 

ᐅᖃᕐᕕᒃᓴᖃᕈᓐᓇᖅᓯᑎᑕᐅᓗᑎᒃ ᐊᒻᒪᓗ 

ᑭᒃᑯᓪᓚᑦᑖᑦ ᓂᕈᐊᕈᓐᓇᕋᔭᕐᒪᖔᑕ 

ᐋᖅᑭᒃᑕᐅᑐᐃᓐᓇᕆᐊᖃᕐᒥᖕᒪᑕ ᑕᐃᓐᓇ 

ᐊᓯᐊᓐᖑᕐᓗᓂ ᑖᒃᑯᐊ ᐅᖃᐅᓯᕆᖅᑲᐅᔭᑉᑕ 

ᓴᓂᐊᒍᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᐃᓛᒃ 

ᐃᓱᒫᓘᑎᒋᓪᓚᕆᒃᑲᒃᑯᑦ. ᐃᒻᒪᖄ ᐊᓯᓐᓄᑦ 

ᐃᓱᒫᓘᑎᒋᔭᐅᖏᑦᑎᐊᖅᑐᖅ. ᑖᓐᓇ 

ᐃᓱᒫᓘᑎᒋᓪᓚᕆᒃᑲᒃᑯ ᐃᓄᑐᐃᓐᓇᐅᖃᑎᑯᓗᒐ 

ᐱᖃᑕᐅᑎᑕᐅᓂᐊᕋᓗᐊᕐᒪᖔᑦ 

ᐃᓱᒪᒃᓴᖅᓯᐅᖅᑐᖃᖅᑎᓪᓗᒍ 

ᐊᒃᑐᖅᑕᐅᕐᔪᐊᕐᓂᐊᖅᑎᓪᓗᑕ ᓲᖃᐃᒻᒫ 

ᓄᓇᕗᑖᕋᓱᓚᐅᖅᑐᒍᑦ ᒐᕙᒪᑖᕋᓱᒃᖢᑕᓗ ᐃᓄᖕᓄᑦ 

ᖃᓂᕐᓂᖅᓴᐅᓂᐊᕐᒪᑦ, ᐃᓄᐃᓪᓗ 

ᐃᓚᐅᖃᑦᑕᕐᓂᖅᓴᐅᓂᐊᕐᒪᑕ.  

 

ᑖᓐᓇ ᑭᐅᔾᔪᑎᒋᔭᐃᑦ ᐋᖅᑭᒃᑕᐅᑐᐃᓐᓇᕆᐊᖃᖅᑐᖅ 

ᑐᑭᓯᑲᐅᑎᒋᒋᓪᓗᒍᓗᐊᓯᑦ ᑕᕝᕙ 

ᐋᖅᑭᒃᑕᐅᓐᖏᑐᐃᓐᓇᕆᐊᖃᑦᑎᐊᖅᖢᓂᓗ. 

ᑕᐃᒪᓐᓇᓕᐊᓯᑦ ᑐᑭᓯᒐᒃᑯ. ᐊᕝᕙᖓᓂ 

ᐅᖃᖅᑰᔨᒐᕕᑦ ᐋᖅᑭᒃᑕᐅᑐᐃᓐᓇᕆᐊᓕᒃ, 

ᓱᕐᕋᒃᑕᐅᖏᑦᑎᐊᑐᐃᓐᓇᕆᐊᖃᖅᖢᓂᓗ. ᑕᐃᒪᓐᓇ 

ᑐᑭᓯᔪᖔ? ᐊᒻᒪᓗ ᑕᐃᒪᐃᑉᐹᑦ ᑭᓇ  

ᐃᓱᒪᓕᐅᕐᓂᐊᖅᐸ ᑖᔅᓱᒥᖓ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᐃᓛᒃ ᖃᐅᔨᒪᓗᒃᑖᖂᖅᑐᒍᑦ, 

ᑐᑭᓯᐅᒪᓗᒃᑖᖂᖅᑐᒍᑦ ᑕᒪᓐᓇ 

ᐱᒋᐊᓚᐅᖅᑳᖅᑎᓐᓇᒍ ᓄᓇᓕᖕᓄᑦ 

ᑐᑭᓯᒋᐊᖅᑐᕐᓗᑕ, ᐅᖃᕆᐊᖅᑐᕐᓗᑕᓗ ᐊᒻᒪᓗ 

ᑐᑭᓯᒋᐊᖅᑐᕐᓗᑕ ᓄᓇᓖᑦ ᐱᔪᒪᔭᖏᓐᓂᒃ. ᖃᓄᖅ 

ᐱᖁᔨᖕᒪᖔᑕ ᐅᖃᐅᓯᕆᔭᖏᓐᓂᒃ ᑐᓴᕆᐊᖅᑐᕐᓗᑕ 

ᐱᔪᒫᕋᑦᑕ. ᑕᒪᓐᓇ ᐱᒋᐊᓚᐅᖅᑳᑎᓐᓇᒍ 

ᓂᕈᐊᕐᓇᐅᓚᐅᖅᑳᖅᑎᓐᓇᒍ. ᑕᐃᒪ ᑕᐃᒃᑯᐊ 

ᓄᓇᓕᖕᓄᐊᕈᑦᑕ, ᓄᓇᓖᑦ ᑕᒪᒃᑯᐊ 

ᓇᖕᒥᓂᖃᖅᑐᓪᓘᓐᓃᑦ, ᐃᒡᓗᕐᔪᐊᖃᖅᑐᑦ 

ᐅᕝᕙᓘᓐᓃᑦ ᓇᖕᒥᓂᖃᓐᖏᑦᑐᑦ 

ᐅᖃᐅᓯᕆᔭᓗᒃᑖᖏᓐᓂᑦ ᑐᑭᓯᓚᐅᕐᓗᑕ 

ᖃᓄᓪᓚᑦᑖᖅ ᐋᖅᑭᒃᑕᐅᓂᐊᕐᒪᖔᖅ ᑕᒪᓐᓇ 

ᐸᕐᓇᒃᑕᐅᒋᐊᕈᒫᖅᑐᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪᑐᖅ 

ᑐᑭᓯᓇᑦᑎᐊᓚᐅᓵᕐᓚᖓ ᑭᓱᒥᒃ ᐅᖃᕋᓱᖕᒪᖔᕐᒪ, 

ᑐᑭᓕᐅᔾᔨᓚᐅᕐᓚᖓ. ᓄᓇᓕᖕᒪ ᐊᓯᐊᓂᑦ 

ᑐᑭᓕᐅᔾᔨᔾᔮᖏᑦᑐᖓ ᓄᓇᓕᖕᓂ 

ᑐᑭᓕᐅᔾᔨᓂᐊᖅᑐᖓ.  

 

ᒥᑦᑎᒪᑕᓕᖕᒥ ᐋᓐᓂᐊᖅᓯᐅᖅᑎᖃᐅᖃᑦᑕᕋᑦᑕ 

ᐊᕐᕌᒍᓕᒫᖅ ᒥᑦᑎᒪᑕᓕᖕᒦᑦᑐᓂᒃ, ᐊᕐᕌᒍᓗ 

ᐊᓂᒍᕐᒪᑦ ᐊᐅᓪᓚᖅᖢᑎᒃ. ᑕᐃᒪ ᐅᕙᖓ 

ᓯᕗᓂᒃᓴᖓᓂᑦ ᓂᕈᐊᖃᑕᐅᓛᖅᑐᖅ 

ᐃᓕᓴᐃᔨᖃᖃᑦᑕᖅᑐᒍ ᒥᑦᑎᒪᑕᓕᖕᒥ ᐊᕐᕌᒍᓕᒫᖅ 

ᐃᓕᓴᐃᔨᐅᓪᓗᓂ, ᓄᓇᕗᑦᒥᐅᑕᐅᓂᕋᖅᑕᐅᓕᖅᖢᓂ 

ᐊᐅᓪᓚᓛᕐᒥᔪᖅ. ᐅᕙᖓ ᑕᐃᒪ ᓄᓇᖁᑎᖓᑕ 

ᒥᒃᓵᓄᑦ ᓂᕈᐊᖃᑕᐅᓛᖅᑐᖅ.  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕙᓐᓄᑦ ᑕᒪᓐᓇ ᐊᒃᓱᕈᕐᓇᓪᓚᕆᒃᑐᖅ. ᐅᕙᓂ 

ᓄᓇᕘᒦᔾᔮᓐᖏᑦᑐᓄᑦ ᐊᐅᓚᑕᐅᖃᑦᑕᓐᖑᐹ. 

ᓄᓇᓕᖕᓄᒃᑭᐊᕐᖓᐃ ᖃᔅᓯᓄᑦ 

ᐅᖃᕆᐊᖅᑐᕈᒫᖅᐱᓯ? ᑕᒪᓐᓇᓗ 

ᑐᑭᑖᕈᑕᐅᓯᒪᓐᖏᓚᐅᒃ ᓱᓕ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑕᐃᒪᐃᓛᒃ ᐅᖃᖃᐅᒐᒪ ᓄᓇᓕᖕᓄᑦ 

ᑎᑭᑦᑕᓕᖅᐸᑕ ᑭᓱᑐᐃᓐᓇᑦᑎᐊᓂᒃ 

ᑐᓵᔪᓐᓇᕐᓂᐊᕐᒪᑕ, ᐊᒻᒪᓗ ᑕᐃᒃᑯᐊ ᐊᒃᓱᕈᕆᔭᐅᔪᑦ 

ᐊᒃᓱᕉᑕᐅᔪᑦ, ᐅᖃᐅᓯᐅᔪᑦ ᑕᐃᑯᖓ 

ᐋᖅᑭᒃᑕᐅᓂᐊᖅᑐᒧᑦ ᐃᓚᓕᐅᑎᔪᒫᕐᒪᑕ ᐊᒻᒪᓗ 

ᓄᓇᓕᓗᒃᑖᑦᑎᐊᓄᑦ ᑎᑭᑦᑕᕆᐊᕐᓂᐊᖅᑐᒍᑦ, ᑕᒪᕐᒥ 

ᓄᓇᓕᓗᒃᑖᑦᑎᐊᑦ ᓄᓇᕗᑦ ᐃᓗᐊᓃᑦᑐᑦ ᑕᒪᑐᒥᖓ 

ᐃᓚᐅᔭᕆᐊᖃᕐᒪᑕ ᑐᑭᓯᐅᒪᔭᕆᐊᖃᕐᒪᑕᓗ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. ᐊᔪᕆᖅᓲᑎᒍᕕᖓ 

ᐊᑎᖁᑎᖃᐅᕈᕕᑦ ᓱᓕ ᑖᔅᓱᒧᖓ 

ᕿᒪᐃᓚᐅᑲᒍᓐᓇᖅᑐᖓ ᐅᑎᕐᓂᐊᖅᑐᖓ ᐊᓯᐊᓂᑦ 

ᐊᐱᖅᑯᑎᒃᓴᖃᕋᒪ, ᐊᓯᖏᓐᓂᒃ ᐊᐱᖅᑯᑎᒃᓴᖃᕋᒪ. 

ᖃᐅᔨᒪᒐᓗᐊᖅᑐᖓ ᓱᓕ ᐊᒥᐊᒃᑯᖃᖅᑐᖓ 

ᖃᓄᐃᒻᒪᓪᓗᑭᐊᖅ ᐊᐱᖅᓱᓐᖏᑎᓪᓗᖓ 

ᓄᖑᑉᐸᓪᓕᐊᖑᔮᕐᔪᒃᑐᓂ. ᐃᒃᓯᕙᐅᑕᖅ, 

ᐅᑎᕐᕕᒋᔪᓐᓇᕐᓂᐊᕈᕕᖓ ᕿᒪᒥᐊᑲᓚᐅᕐᓚᒍ ᐊᓯᒐ 

ᐱᕕᖃᑲᐃᓐᓇᕐᓕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐊᑎᖁᑎᒃᑲ ᒪᓕᒃᑐᒋᑦ, 

ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒪᒥᐊᓇᐅᒐᓗᐊᖅ ᑕᒫᓂᓚᐅᓐᖏᓐᓇᒪ ᓵᑦᑎᐊᖓᓂ 

ᓵᑦᑎᐊᑎᓐᓃᓵᖅᑲᐅᑎᓪᓗᑎᑦ. ᑕᒪᓐᓇ 

ᐅᖃᐅᓯᕆᔭᐅᓚᐅᖅᐸᓪᓚᐃᖏᒻᒪᑦ ᓱᓕ ᐃᒥᕐᒧᑦ, 

ᑭᓈᓗᖃᕐᕕᒋᔭᕐᓄᓪᓗ 

ᑮᓇᐅᔭᖃᑕᐅᑎᒋᔭᐅᖃᑦᑕᖅᑐᖅ. ᐃᒻᒪᖄ ᐅᓇ 

ᓯᕗᓪᓕᐅᓗᒍ ᐊᐱᖅᑯᑎᒋᔪᓐᓇᖅᑕᕋ, ᖃᓄᖅ ᑖᒃᑯᐊ 

ᑮᓇᐅᔭᑦ ᐊᐅᓚᑕᐅᖃᑦᑕᕐᒪᖔᖏᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐃᒪᖅᑳ 

ᐃᓗᓕᑯᓘᔭᖏᓐᓂᑦ ᐱᔾᔪᑎᖃᕐᓂᐊᕐᒪᑦ 

ᐱᕕᖃᖅᑎᑕᐅᒍᒪᓗ ᑖᓐᓇ ᑐᖏᓕᕋ 

ᓇᓗᓇᐃᔭᐃᖁᑲᐃᓐᓇᖅᑕᕋ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒃᑯᐊ ᒫᓐᓇ ᐃᒥᕐᒧᑦ ᑭᓈᓗᖃᕐᕕᓐᓄᓪᓗ 

ᑮᓇᐅᔭᖃᐅᑎᖃᕐᕕᒃ ᑕᐃᓐᓇ ᐅᖃᐅᓯᕆᔭᐃᑦ 

ᓄᓇᓕᓐᓂ ᐱᔨᑦᑎᕈᑎᑦ ᐃᓗᓕᖏᓐᓃᖃᑕᐅᒻᒪᑦ, 

ᐊᒻᒪᓗ ᑖᒃᑯᐊ ᐋᖅᑭᑦᑕᐅᓚᐅᖅᓯᒪᓪᓗᑎᑦ 

ᓄᓇᑦᑎᐊᖑᓱᖓᖅᑎᓪᓗᑕ ᓱᓕ. 

 

ᑖᒃᑯᐊ ᒐᕙᒪᒃᑯᑦ ᓄᓇᓕᓐᓄᓪᓗ ᐱᔨᑦᑎᖅᑏᑦ ᐊᕐᕌᒍ 

ᐱᒋᐊᓕᓵᖅᑲᐅᑎᓪᓗᒍ ᕿᒥᕐᕈᓇᓐᓂᐊᖅᑐᑦ 

ᐃᓗᓕᑯᓘᔭᖏᓐᓂᑦ ᐱᔾᔪᑎᓕᓐᓂᑦ ᐃᒥᕐᒧᑦ, 

ᑭᓈᓗᖃᕐᕕᓄᓪᓗ ᐊᑭᓪᓕᒋᐊᕈᑏᑦ 

ᑮᓇᐅᔭᖁᑎᖏᓐᓂ. ᐃᓗᓪᓕᖅᓱᖅᑕᐅᔪᒪᒻᒪᑕ 

ᑕᐃᒃᑯᐊ ᐃᓘᓐᓇᑦᑎᐊᖏ ᑖᒃᑯᓄᖓ 

ᑮᓇᐅᔭᖅᑐᕈᑎᖃᖃᑦᑕᖅᑐᑦ ᑕᕝᕗᖓ ᐊᑕᐅᓯᕐᒧᑦ 

ᐃᓕᔭᐅᓗᒍ ᐊᒻᒪᓗ ᑕᐃᒃᑯᐊ ᐊᕗᓐᖓᐅᔾᔨᓯᒪᔪᓄᑦ 

ᐊᑐᖅᑐᒃᓴᐃᑦ ᒫᓐᓇ ᐋᖅᑭᓱᖅᑕᐅᕙᓪᓕᐊᔪᑦ. 

ᑕᐃᒃᑯᐊᓗ ᐸᐃᑉᐹᓕᕆᔭᕆᐊᓖᑦ ᑖᒃᑯᓄᖓᖅᑐᑦ 

ᑲᒪᒋᔭᐅᖅᑳᕐᓗᑎᐅᔭᕆᐊᖃᕐᓂᐊᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᒪᓕᒐᓕᐅᕐᕕᒻᒥ ᓴᖅᑭᖃᑦᑕᖅᓯᒪᔭᕋ 

ᓄᓇᓕᓐᓄᑦ ᐃᑲᔪᖅᓯᐅᑎᑦ ᐊᒻᒪᓗ 

ᐱᕙᓪᓕᐊᑎᑦᑎᓂᕐᒨᖓᔪᑦ. ᒫᓐᓇᒎᖅ 

ᐃᖅᑲᓇᐃᔮᖃᖅᐸᓪᓕᐊᔪᑦ ᑎᓕᐅᕈᑎᓂᒃ 

ᐱᖅᑳᓚᐅᕐᓗᑎᒃ ᒐᕙᒪᑐᖃᒃᑯᖏᓐᓂᒃ 

ᐱᔾᔪᑎᖃᖅᑎᓪᓗᒋᑦ ᓄᓇᓖᑦ ᒐᕙᒪᖏᓐᓂᒃ. 

ᖃᔅᓯᐅᒻᒪᑕ ᑕᐃᒃᑯᐊ ᓄᓇᓖᑦ ᑖᒃᑯᑎᒎᓇᖅ 

ᑎᓕᐅᕈᑎᑖᖅᑎᑕᐅᖃᑦᑕᖅᑐᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑖ, 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᓄᓇᓕᓐᓂᒃ ᐊᓯᖏᓐᓂᒃ 

ᐱᑕᖃᓐᖏᑦᑐᖅ ᑖᒃᑯᑎᒎᓈᖅᑐᓂᒃ, ᑕᓪᓕᒪᐃᓐᓇᐃᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑎᑎᕋᖅᓯᒪᖃᓯᐅᔾᔭᐅᓂᐊᕐᒪᑦ ᓇᓪᓕᐊᖑᒻᒪᖔᑕ 

ᑖᒃᑯᐊ ᓄᓇᓖᑦ ᐅᖃᐅᓯᕆᔭᑎᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑖᒃᑯᐊ 

ᑕᓪᓕᒪᐃᑦ ᐅᖃᐅᓯᕆᓚᐅᖅᑕᒃᑲ ᑕᓗᕐᔪᐊᖅ, 

ᐅᖅᓱᖅᑑᖅ, ᑭᙵᐃᑦ, ᓴᓂᕋᔭᒃ ᐊᒻᒪ ᑭᒻᒥᕈᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕᒧᑦ ᐅᖃᐅᔾᔭᐅᔪᓐᓇᖅᐳᖓ  

ᖃᓄᐃᑕᐅᕙᓪᓕᐊᓕᕐᒪᖔᖅ ᐃᖃᓗᓐᓂ 

ᐃᒥᓕᕆᓂᕐᒧᑦ ᓚᐃᓴᒋᔭᖏᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᒥᓂᔅᑖ, 

ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᐊᐃᑦᑖᖑᒐᓗᐊᖅ ᑐᓴᒐᒃᓴᖁᑎᖃᓐᖏᑦᑐᒍᑦ ᑖᒃᑯᐊ 

ᓄᓇᓕᐸᐅᔭᐅᑉ ᐃᒥᕐᒧᑦ ᓚᐃᓴᒋᔭᖓᑕ ᒥᔅᓵᓄᑦ 

ᒫᓐᓇᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐹ ᖃᓄᖅ 

ᐃᖅᑲᓇᐃᔭᖃᑎᖃᖃᑦᑕᕐᒪᖔᔅᓯ ᓄᓇᓕᐸᐅᔭᓂᒃ 

ᓚᐃᓴᑖᕐᓂᖅ ᐱᔾᔪᑎᒋᓪᓗᒍ. ᐃᒻᒥᒃᑰᖅᐹ 

ᐅᕝᕙᓘᓐᓃᑦ ᐃᖅᑲᓇᐃᔭᖃᑎᒋᖃᑦᑕᖅᐱᓯᐅᒃ 

ᑕᒪᒃᑯᐊ ᐱᓕᕆᐊᕆᔭᐅᓕᖅᑎᓪᓗᒋᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᐃᒻᒥᒃᑰᖅᑑᓚᒍᒪᓐᖏᑦᑐᖓᐅᒐᓗᐊᖅ ᑭᓯᐊᓂ 

ᑖᒃᓰᔭᐃᑎᑦᑎᖃᑦᑕᕋᒥ ᑭᓯᐊᓂᑦᑕᐅᖅ 

ᑕᐃᒪᐃᑦᑑᒐᓗᐅᖅᑎᓪᓗᒍ ᐱᓕᕆᕝᕕᕗᑦ  

ᐊᐱᕆᔭᐅᓐᓂᕈᑦᑕ ᐃᑲᔪᖅᓯᖃᑦᑕᖅᑕᕗᑦ, 

ᐊᒻᒪᓘᓐᓃᑦ ᖃᐅᔨᒪᔨᑕᕆᔭᐅᖃᑦᑕᖅᑐᑕ ᑕᒪᒃᑯᐊ 

ᐱᖁᔭᕐᔪᐊᑦ ᒪᓕᑦᑕᐅᔭᕆᐊᖃᕐᓂᖏᑦ ᒪᓕᒐᓪᓗ 

ᒪᓕᑦᑕᐅᔭᕆᐊᖃᕐᓂᖏᑦ ᐱᔾᔪᑎᒋᓪᓗᒋᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᒥᓂᔅᑕᒧᑦ ᐅᖃᐅᔾᔭᐅᔪᓐᓇᖅᐳᖓ ᖃᔅᓯᐊᖅᑎᓪᓗᒍ 

ᑕᐃᒪᐃᖃᑦᑕᖅᓯᒪᒻᒪᖔᑕ ᒫᓐᓇᓵᖑᓕᖅᑐᒥ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑐ ᓴᒻᒧᖅᑐᖅ. 

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1873 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑐᒡᓕᕆᔭᕋ ᑕᒪᑐᒥᖓ 

ᑭᐅᑦᑎᐊᕈᓐᓇᕐᓂᖅᓴᐅᖅᑰᕐᒪᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᑭᐊᒃᓵᕐᒧᑦ ᑎᑭᖦᖢᒍ ᐃᖃᓗᐃᑦ 

ᓄᓇᓕᐸᐅᔭᖏᓐᓂᒃ ᑕᒪᐃᔭᖓᓐᓂᒃ ᐊᒻᒪ 

ᐃᖅᑲᓇᐃᔭᖅᑎᖏᓐᓂᒃ ᑲᑎᒪᖃᑎᖃᖃᑦᑕᖅᓯᒪᔪᒍᑦ. 

ᓯᑎᐱᕆᒥᓂᒃ ᑲᑎᒪᖃᑎᒋᓚᐅᖅᓯᒪᓐᖏᑕᕋᓗᐊᕗᑦ, 

ᑭᓯᐊᓂ ᑎᓯᐱᕆᐅᓚᐅᖅᑐᒥ ᒪᐃᔭ ᑕᐃᓐᓇ ᓄᑖᖅ 

ᑕᐃᑯᖓ ᐃᖏᒻᒪᑦ ᐊᕐᕌᒍ ᐱᖓᓱᐊᖅᑎᖅᖢᒍ 

ᑲᑎᒪᖃᑎᒋᖃᑦᑕᖅᑕᕗᑦ. ᑕᐃᒪᐃᑦᑐᓂᒃ 

ᐱᒋᐊᒃᑲᓐᓂᕈᒪᔪᒍᑦ, ᒫᑦᓯ ᑕᒪᑐᒪᓂ ᓄᓇᓕᐸᐅᔭᐃᑦ 

ᐃᖅᑲᓇᐃᔭᖅᑎᖏᑦ ᑲᑎᒪᖃᑎᒋᓂᐊᖅᑕᕗᑦ ᐊᒻᒪᓗ 

ᐃᑲᔪᖅᑕᐅᔭᕆᐊᖃᕐᓂᖅᐸᑕ ᐱᑐᐃᓐᓇᐅᖏᑦᑐᑦ 

ᐱᔾᔪᑎᒋᓪᓗᒋᑦ ᑲᑎᒪᖃᑎᒋᓛᖅᑕᕗᑦ 

ᐱᓕᕆᖃᑎᒋᓪᓗᑎᒍᓪᓗ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕᐃᑦ ᐅᖃᐅᓯᖏᓐᓂᒃ ᑎᓴᒻᒥᐅᓚᐅᖅᑐᒥ 

ᐅᖃᓚᐅᕋᕕᑦ, ᐃᖅᑲᓇᐃᔮᔅᓵᓗᐃᑦ ᓱᓕ ᐅᓄᖅᑐᑦ 

ᕼᐋᒻᓚᒃᑯᑦ ᐃᒥᕐᒧᑦ ᓚᐃᓴᑖᖅᑎᑕᐅᖃᑦᑕᕐᓂᖏᑦ 

ᐱᔾᔪᑎᒋᓪᓗᒋᑦ. ᐃᖅᑲᓇᐃᔮᔅᓵᓗᐃᑦ ᓱᓖᓚᓚᐅᕋᕕᑦ, 

ᑭᓱᐊᓘᒻᒪᑕᐃᒃᑯᐊ ᐃᖅᑲᓇᐃᔮᕆᔭᐅᔭᕆᐊᓕᐊᓗᐃᑦ 

ᓄᓇᓕᓐᓂ ᕼᐋᒻᓚᒃᑯᓐᓂ ᒪᓕᒐᓂᒃ 

ᒪᓕᒋᐊᖅᑲᖅᑎᒥᓐᓂᐅᒐᓗᐊᖅ ᒪᓕᓐᖏᓐᓂᖏᑦ 

ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑖᒃᑯᐊ ᐱᓕᕆᐊᕆᔪᒪᔭᕗᑦ 

ᐃᓚᖏᑦ ᑕᕝᕙᑲᐅᑎᒋ ᐋᖅᑭᒋᐊᕈᓐᓇᖅᖢᑎᒃ  

ᐃᓚᖏᑦ ᐊᑯᓂᐅᓂᖅᓴᐅᕌᕐᔪᒃᑲᔭᖅᖢᑎᒃ ᐃᓚᖏᓪᓗ 

ᐊᑯᓂᒃᑲᓐᓂᖅ ᐱᔭᕆᐊᖃᕋᔭᕐᒪᑕ. ᒫᓐᓇ ᑕᐅᑐᒃᑕᕗᑦ 

ᑕᒪᒃᑯᐊ ᐃᒪᐃᓐᓇᕐᒧᑦ ᑐᕌᖓᓐᖏᒻᒪᑕ ᒪᑯᓄᖓ 

ᐊᒃᑕᑯᓄᑦ ᑐᕌᖓᑉᓗᑎᑦ ᐱᖕᒪᑕ. ᑕᒪᒃᑯᐊ 

ᐊᑦᑕᑰᕐᕖᑦ ᖃᓄᖅ ᐋᖅᑭᑦᑎᐊᒃᑲᓐᓂᕋᔭᕐᒪᖔᑕ 

ᑲᒪᒋᔭᐅᑎᓐᓂᐊᖅᖢᑎᒍᑦ ᓄᓇᕗᑦ ᑕᒫᓂ ᓄᓇᕗᒻᒥ 

ᓄᓇᓕᐅᔪᓂᒃ. ᑖᓐᓇ ᑕᕝᕙᐃᓐᓇᑲᐅᑎᒋ 

ᐱᐊᓂᒍᓐᓇᖅᑐᒃᓴᐅᔪᖅ ᐋᖅᑭᒍᓐᓇᖅᑐᒃᓴᐅᔪᖅ. 

 

ᐊᒻᒪᓗ ᐃᓕᓐᓂᐊᖅᑎᑦᑎᒃᑲᓐᓂᕈᓐᓇᖅᖢᑕ 

ᑕᒪᒃᑯᓂᖓ ᐊᑦᑕᑰᓯᕝᕕᓂᒃ ᖃᓄᖅ 

ᐋᖅᑭᐅᒪᑦᑎᐊᕐᒪᖔᑕ, ᐋᖅᑭᐅᒪᒃᑲᓐᓂᕋᔭᕐᒪᖔᑕ 

ᐋᖅᑭᒃᓱᖅᑕᐅᓗᑎᑦ. ᑕᒪᒃᑯᐊ ᑕᒪᔾᔭ ᒫᓐᓇ 

ᐱᓕᕆᐊᕆᕙᓪᓕᐊᔪᓐᓇᖅᑕᕗᑦ ᐊᒻᒪᓗ ᐊᑦᑕᑰᔾᔪᓰᑦ 

ᖃᓄᖅ ᓱᓇᐃᓐᓇ ᑕᒪᒃᑯᓂᖓᓗᕿ 

ᐱᓕᕆᔪᓐᓇᕋᓗᐊᖅᖢᒍ ᒫᓐᓇ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᐊᐱᖅᓱᖅᐸᓪᓕᐊᑐᐃᓐᓇᕐᓗᖓ. ᐅᓇ 

ᐊᐱᖅᑯᑎᒋᔪᒪᒻᒥᔭᕋ ᓄᓇᓕᓐᓂ 

ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖁᑎᖃᕋᔅᓯ ᖃᓄᖅ 

ᑖᓐᓇ ᐊᐅᓚᑕᐅᖃᑦᑕᖅᐸ ᑭᓱᓄᓪᓗ ᐊᑐᖃᑦᑕᖅᐸ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ 

ᓇᓃᓪᓚᑦᑖᕐᒪᖔᑦ ᑐᑭᓯᔪᒪᓐᓇᐅᒐᓗᐊᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ ᓇᓗᓇᐃᖅᓯᑲᐃᓐᓇᕆᑦ ᒪᒃᐱᒐᖅ 

ᓱᑯᑦᑎᐊᓃᒻᒪᖔᑦ ᐅᑯᓇᓂ ᐱᓕᕆᐊᖑᓂᐊᖅᑐᑦ 

ᐸᕐᓇᐅᑎᖏᓐᓂ. ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒃᐱᒐᖅ 160. $1.1 ᒥᓕᐊᓐ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1874 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ, ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᑖᓐᓇ 

ᐊᐱᖅᑯᑎᒋᔭᖓ ᑐᑭᓯᑦᑎᐊᕐᓂᕈᒃᑯ ᓄᓇᓕᖕᓂ 

ᐱᕙᓪᓕᐊᑎᑦᑎᓂᕐᒧᑦ ᑮᓇᐅᔭᖅᑑᑎ. ᑮᓇᐅᔭᑦ ᑖᒃᑯᐊ 

ᐊᑐᖅᑕᐅᓂᐅᔭᖅᑐᑦ ᑕᐃᑯᖓ ᓯᓚᑦᑐᖅᓴᕐᕕᖕᒧᑦ 

ᐃᓕᓐᓂᐊᕈᑕᐅᓂᐊᖅᖢᑎᒃ ᑮᓇᐅᔭᓕᕆᓂᕐᒧᑦ 

ᐊᒡᓚᒃᑎᓄᑦ ᐱᓕᒻᒪᒃᓴᒃᑲᓐᓂᕐᓂᕐᒧᑦ 

ᐱᕙᓪᓕᐊᒍᑎᒃᓴᓄᑦ ᐊᒻᒪᓗ ᐊᒡᓚᕕᓕᕆᔨᓄᑦ, 

ᐱᙳᐊᖅᑐᓕᕆᔨᓄᑦ, ᓴᓇᔩᑦ ᐊᖏᔪᖅᑳᖏᓐᓄᑦ, 

ᒪᓕᒐᕋᓛᓕᕆᔨᓄᑦ ᐃᓕᓐᓂᐊᕈᑎᒃᓴᑲᕐᓂᐅᓗᑎᑦ, 

ᐊᔾᔨᒌᓐᖏᑦᑐᓄᑦ ᑕᒪᒃᑯᓄᖓ 

ᐃᓕᓐᓂᐊᕈᑕᐅᓂᐊᖅᖢᓂ ᐋᖅᑭᒃᓱᖅᓯᒪᔪᖅ ᑖᓐᓇ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᓪᓗ 

ᑕᒪᓐᓇ ᑭᐅᒐᖕᓂ. ᖃᓄᖅ ᐅᑯᐊ ᕼᐋᒻᓚᒃᑯᑦ 

ᑖᒃᑯᓂᖓ ᑮᓇᐅᔭᓂᒃ ᐊᑐᕈᓐᓇᖅᐹᑦ ᓲᕐᓗ 

ᐃᓕᓐᓂᐊᖅᑎᑕᐅᒃᑲᓐᓂᕐᓗᑎᑦ ᑮᓇᐅᔭᑦ 

ᐊᐅᓚᑕᐅᓂᖏᑦᑕ ᒥᒃᓵᓅᖓᔪᓂᒃ. 

ᒫᓐᓇᕈᓘᓚᐅᖅᑐᓂᒃᑯᐊ ᕼᐋᒻᓚᒃᑯᑦ ᐃᓚᖏᑦ 

ᑮᓇᐅᔭᖅᑎᒍᑦ 

ᐊᑲᐅᓐᖏᓕᐅᕈᑎᓕᐊᓘᓕᓚᐅᖅᓯᒪᖕᒪᑕ−ᖃᑦᑕᕐᒪᑕ

ᓗ. ᑖᒃᑯᐊᖃᐃ ᑮᓇᐅᔭᑦ ᑮᓇᐅᔭᓕᕆᓂᕐᒧᑦ 

ᐃᓕᓐᓂᐊᕈᑎᒃᓴᓄᑦ ᐊᑐᖅᑕᐅᔪᓐᓇᕆᕙᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

ᓯᕗᓪᓕᖅᐹᒥᒃ, ᐄ, ᐊᒻᒪᓗ ᐅᖃᖅᑲᐅᒐᒪ 

ᐃᓕᓐᓂᐊᖅᑕᐅᔪᓐᓇᖅᑐᖅ ᑮᓇᐅᔭᓕᕆᓂᐅᑉ 

ᒥᒃᓵᓄᑦ ᐃᓕᓐᓂᐊᕈᑕᐅᔪᓐᓇᖅᑐᖅ ᑕᕝᕙᓂ 

ᐃᓚᐅᖃᑕᐅᔪᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ ᑭᐅᔭᐅᒐᒪ. ᐊᓯᐊᓄᑦ 

ᓅᒍᒪᓪᓗᖓ. ᑎᒥᒥᒍᑦ ᐊᔪᕈᑎᓖᑦ ᐃᓐᓇᑐᖃᐃᓪᓗ  

ᑖᒃᓰᔭᐅᑎᑎᒍᑦ ᐃᑲᔫᓯᐊᖅᑖᕆᖃᑦᑕᖅᑕᖏᑦ. 

ᑕᕝᕙᓐᖓᑦ $75,000-ᓚᐅᖅᖢᑎᒃ $193,000-

ᖑᑲᓪᓚᖕᒪᑕ. ᐊᑭᑐᑲᓪᓚᒃᑐᐊᓘᖕᒪᑦ, ᑭᓱᒥᒃ 

ᐱᔾᔪᑎᖃᖅᖢᓂᐅᓇ ᐊᑭᑦᑐᑲᓪᓚᒃᑐᐊᓘᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕᕆᔭᐅᔪᖅ ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᓪᓗᓈᑎᑐᑦ 

ᐅᖃᓕᒫᕐᓂᐊᖅᐸᕋ. (ᑐᓵᔨᑎᒍᑦ) 

“ᑖᒃᓰᔭᐃᖏᓐᓂᖅᓴᐅᔪᓐᓇᕐᓂᐊᕐᒪᑕ ᐃᖃᓗᖕᒥᐅᑦ 

ᐃᓐᓇᑐᖃᖏᑦ ᐊᒻᒪᓗ ᑎᒥᒥᒍᑦ ᐊᔪᕈᑎᓖᑦ. 

ᑖᒃᓰᔭᐃᕕᐅᓂᓂ ᐱᔾᔪᑎᒋᓪᓗᒍ”. ᑕᕝᕗᖓ 

ᑐᕌᖓᓗᐊᖅᑐᖅ ᑖᓐᓇ ᑮᓇᐅᔭᖅ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᔭᐅᓪᓚᕆᐊᓗᖅᑰᔨᓐᖏᓐᓇᒪ. ᓱᖕᒪᓄᓇ ᑮᓇᐅᔭᖅ 

ᐊᑐᕈᒫᕐᓂᐊᖅᑐᖅ $75,000-ᓚᐅᖅᑑᒐᓗᐊᖅ 

$193,000-ᖑᑲᓪᓚᒃᐸ. ᑭᓱᒥᒃ ᐱᔾᔪᑎᖃᖅᖢᓂ 

ᐊᑭᑦᑐᑲᓪᓚᒃᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᐃᓐᓇ ᑭᐅᔾᔪᑎᖓ ᑐᖓᐅᑦᑎᓪᓗᖓ 

ᑭᐅᖅᑲᐅᒐᒪ. ᐊᒻᒪᓗ ᑕᒪᒃᑯᐊ ᑕᒪᑐᒥᖓ ᑮᓇᐅᔭᒥᒃ 

ᐊᑐᖃᑦᑕᖅᑐᑦ ᐊᒥᓱᓐᖑᕆᐊᓚᐅᖅᓯᒪᖕᒪᑕ. 28-

ᖑᓚᐅᖅᓯᒪᔪᑦ 2009-ᖑᑎᓪᓗᒍ ᑭᓯᐊᓂ ᑕᕝᕗᖓ 

2014-ᒥ 48-ᖑᓕᕐᒪᑕ ᐊᒥᓲᓂᖅᓴᐅᓕᕐᒪᑕ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯ’ᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᑖᒃᑲᓐᓂᕐᓂᐊᕐᒪᑦ ᑖᒃᑯᐊ ᑮᓇᐅᔭᑦ 

ᐊᒡᒍᖅᑐᖅᑕᐅᔪᐃᑦ ᐃᓐᓇᐃᑦ ᖃᑦᓯᐅᖕᒪᖔᑦ  

1875 

ᐊᒻᒪᓘᓐᓃᑦ ᐊᔪᕈᑎᓖᑦ. ᑭᒃᑯᓄᑯᐊ 

ᓇᑉᐸᓪᓗᐊᕇᒃᐹᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ 

ᐅᓄᕐᓂᖅᓴᐅᕙ. ᖃᓄᖅ ᐊᒡᒍᖅᓯᒪᕙᓐ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ 

ᐃᓗᓕᑯᓘᔭᖃᐅᖅᑐᓂᒃ ᒫᓐᓇ ᐱᓯᒪᖏᓐᓇᑦᑕ 

ᑭᓯᐊᓂ ᑐᑭᓯᒍᒪ ᐱᒍᒃᑭᓪᓗ ᓇᓗᓇᐃᔭᕈᓐᓇᖅᑕᒃᑲ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐅᓇ ᓄᒃᑕᐅᑎᑦ ᐃᓗᐃᒃᑲᐅᓪᓗᑎᒃ 

ᑮᓇᐅᔭᖁᑎᒋᔭᐅᔪᑦ ᑖᓐᓇ 

ᖃᐅᔨᒪᓗᐊᕌᓗᓐᖏᑕᕋᓗᐊᕋ. ᖃᓄᕐᖑᓇ 

ᐊᐅᓚᑕᐅᖃᑦᑕᕐᒪᑦ, ᐃᖏᕐᕋᔾᔪᑎᓄᑦ ᐃᓗᐃᒃᑲᓂᒃ 

ᑮᓇᐅᔭᖃᖅᑎᑦᑎᖃᑦᑕᕐᓂᖅ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᐅᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᐱᕕᖃᖅᑎᒃᑯᕕᓐᖓ ᑐᖏᓕᕋᐅᓇ ᑭᐅᑎᖔᕈᒪᒐᒃᑯ 

ᐃᓗᓕᑯᓘᔭᖃᐅᕐᓂᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐃᓗᐃᒃᑲᑦ ᑮᓇᐅᔭᖃᐅᑎᖃᕐᕖᑦ ᓄᓇᓕᖕᓄᑦ 

ᐃᑲᔫᑎᒋᔭᐅᖃᑦᑕᖅᑐᑦ ᓄᓇᓖᑦ ᐊᑐᓂ ᑕᒫᓂ 

$116,000-ᑖᖅᑎᑕᐅᖃᑦᑕᖅᑐᑦ ᐊᕐᕌᒍᑕᒫᑦ 

ᐊᑐᖅᑕᐅᔪᒃᓴᐅᔪᓂᒃ ᒪᑯᓄᖓ ᓴᓕᒎᑎᓄᑦ, 

ᐊᒃᑕᐅᑎᓄᑦ ᑕᒪᒃᑯᓄᖓᕈᔪᒃ ᐊᒃᓴᓗᐊᓕᖕᓄᑦ  

ᐊᑐᖅᑕᐅᒐᔭᖅᑐᓂᒃ. ᑖᒃᑯᓄᖓᓪᓗᐊᑕᖅ ᑖᒃᑯᐊ 

ᑮᓇᐅᔭᑦ ᐊᑐᖅᑕᐅᖃᑦᑕᖅᑐᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᑯᓪᓗᒍ ᑖᓐᓇ ᑮᓇᐅᔭᖅᑑᑎᒃᓴᖅ 

ᐊᓯᔾᔨᖅᓯᒪᓐᖏᒻᒪᑦ ᐊᕐᕌᒎᓚᐅᖅᑐᒥ ᐊᒻᒪᓗ 

ᑎᑎᕋᖅᓯᒪᓂᖓ ᑕᑯᓪᓗᒍ ᐊᓯᔾᔨᖅᓯᒪᖏᒻᒪᑕ, 

ᑖᒃᑯᐊ ᑕᑯᓐᓇᖅᖢᒋᑦ ᐱᔭᐅᔪᒪᔪᓂᒃ ᓄᓇᓕᐅᔪᓄᑦ, 

ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 

ᐱᔭᐅᔪᒪᓪᓚᕆᒃᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᓱᖁᓯᖅᓯᒪᓐᖏᑕᕗᑦ ᑭᓯᐊᓂ 

ᐊᕐᕌᒍᑦ ᑮᓇᐅᔭᓂᒃ ᓄᑖᓂᒃ ᐱᓕᕆᒋᐊᕈᑦᑕ ᑖᓐᓇ 

ᐊᓯᓐᖑᕈᒫᕐᒪᑦ. ᒫᓐᓇ ᐱᓕᕆᐊᕆᒐᑉᑎᒍᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᐊᐱᕆᔪᒪᒐᒪ ᓄᓇᓕᖕᓂ 

ᒪᑭᒪᐅᑎᒃᓴᓕᕆᓂᕐᒧᑦ, ᑕᕝᕙᓂ 

ᐸᕐᓇᐅᑎᓕᐊᕆᓯᒪᔪᑦ 161-ᒥᑦ $1.3 ᒥᓕᐊᓐ 

ᑮᓇᐅᔭᑦ ᐅᕝᕙᓘᓐᓃᑦ ᐅᖓᑖᓂᒐᓚᒃ. ᐅᖃᖅᓯᒪᖕᒪ 

ᐱᕙᓪᓕᐊᒍᑕᐅᓂᐊᖅᑐᖅ ᐱᓕᕆᕝᕕᐅᔪᓂᒃ ᑕᕝᕙᓂ 

ᐊᕐᕌᒍᑦ 5 ᐊᑭᑐᔪᖅᑐᕈᑎᓄᑦ ᐸᕐᓇᐅᑎᓄᑦ ᐊᒻᒪᓗ 

ᑲᑎᒪᔨᕋᓛᖃᖅᑐᑎᒃ. ᐅᖃᐅᑎᔪᓐᓇᐱᖔ ᑭᒃᑯᑦ 

ᑕᕝᕙᓂ ᑲᑎᒪᔨᕋᓛᒦᓱᖑᖕᒪᖔᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᓂᐊᕋᒪ  

1876 

ᑭᐅᔪᓐᓇᕐᒪᖔᖅ ᑐᖏᓕᕋ ᑭᐅᖁᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ 

ᑭᐅᑎᓐᓂᐊᕋᒃᑯ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᓐᓇ 

ᐱᓕᕆᐊᖑᔪᖅ ᓄᓇᓕᓐᓂ ᒪᑭᒪᐅᑎᒃᓴᑦ ᑕᕝᕙᓂ 

ᓄᓇᓕᓐᓂ ᒐᕙᒪᒃᑯᓄᓪᓗ ᐱᔨᖅᑎᑦᑏᑦ, ᑖᒃᑯᐊ 

ᑲᑎᒪᔩᕋᓛᑦ 9-ᖑᓪᓗᑎᒃ ᐃᖅᑲᓇᐃᔭᖅᑎᐅᔪᑦ 

ᐱᓕᕆᑎᒃᑎᕙᑉᐳᑦ ᐃᑲᔪᖅᓱᐃᓪᓗᑎ ᑖᒃᑯᓄᖓ 

ᐊᕐᕌᒍᑕᒫᖅᓯᐅᑎᓄᑦ ᐊᑭᑐᔪᖅᑐᕈᑎᓄᑦ 

ᐸᕐᓇᐅᑎᓄᑦ. ᑖᒃᑯᐊ ᑲᑎᒪᔨᕋᓛᑦ ᓄᓇᕗᒻᒥ 

ᓄᓇᓕᐅᔪᓄᑦ ᒪᑭᒪᐅᑎᒃᓴᓄᑦ ᖃᑎᒪᔨᓛᑦ 

ᑲᑎᒪᔨᖃᖅᐳᑦ ᐱᖓᓱᓂᒃ ᐊᖓᔪᖅᑲᐅᑕᐅᔪᓂᒃ 

ᐃᖅᑲᓇᐃᔭᖅᑎᓂᒃ ᓄᓇᕗᑦ ᒐᕙᒪᒃᑯᖏᓐᓂ ᐊᒻᒪᓗ 

ᐱᖓᓱᑦ ᓄᓇᓕᓐᓂ ᕼᐋᒻᓚᒋᔭᐅᔪᓄᑦ ᒪᐃᔭᓂᒃ 

ᑲᑎᒪᔨᖃᕆᓪᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒋᐊᒃᑲᓂᕈᒪᒐᒪ ᑖᓐᓇ ᑲᑎᒪᔨᕋᓛᑦ 

ᕿᒥᕐᕈᖃᑦᑕᖅᑐᐃᒃ ᑐᒃᓯᕋᐅᑎᓂᒃ 

ᕼᐋᒻᓚᒋᔭᐅᔪᓕᒫᓂᒃ ᓂᕈᐊᖅᐸᑦᑐᑎᓪᓗ ᑭᓱᑦ 

ᑮᓇᐅᔭᖃᖅᑎᑕᐅᓂᐊᕐᒪᖔᑕ? ᐊᒻᒪᓗ ᐊᐱᖅᑯᑎᒐ 

ᐊᐃᑉᐸᖓ, ᓱᓇᒥᒃ ᑖᒃᑯᐊ ᓱᓇᒥᖃᐃ 

ᐊᖏᖅᑎᖃᑦᑕᕐᒪᖔᖅᐱᒋᓪᓗ ᑖᒃᑯᐊ ᐊᒥᓱᐃᑦ 

ᐱᔪᒪᑎᓪᓗᒋᑦ. ᖃᓄᕐᓕ ᑖᒃᑯᐊ ᑲᑎᒪᔨᕋᓛᑦ 

ᓯᕗᓪᓕᖅᐸᐅᔾᔨᓂᐊᖅᑐᓂᒃ ᐊᒻᒪᓗ ᖃᓄᖅ 

ᐱᓕᕆᓪᓗᐊᑕᖃᑦᑕᕐᒪᖔᑕ. ᐊᒻᒪ ᑐᒃᓯᕋᖅᑐᐃᑦ 

ᑲᔪᓯᑎᑕᐅᒍᓐᓇᕐᓂᐊᕐᖓᑕ, ᑐᑭᓕᖕᒥᑦ ᑕᐃᒫᒃ 

ᐅᕙᓐᓂᒃ ᑐᑭᓯᑦᓯᐊᕈᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓴᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᑭᐅᔭᐅᑦᓯᐊᖁᒧᑦᑕᐅᖅ ᐊᐱᕆᕗᖓ ᑖᓐᓇ 

ᑐᖏᓕᕆᔭᕋᓄᑦ ᑭᐅᔭᐅᖁᓪᓗᒍ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑯᐊᖃᐃ ᓇᓗᓇᐃᕈᓐᓇᖅᑕᕋ ᕼᐋᒻᓚᒃᑯᑦ ᐊᑐᓂ 

ᐊᕐᕌᒍᑕᒫᑦ ᓇᓗᓇᐃᕆᒋᐊᖃᓲᖑᖕᒪᑕ 

ᐸᕐᓇᒃᓯᒪᔭᖏᓐᓂᒃ, ᓯᕗᓪᓕᖅᐹᖑᓂᐊᖅᑐᐃᓪᓗ 

ᑐᓂᓯᑦᑕᖅᑯᐃᑦ ᑖᒃᑯᓄᖓ ᑲᑎᒪᔨᕋᓛᓄᑦ. ᑖᒃᑯᓄᖓ 

ᐊᖓᔪᖅᑲᐅᑎᓄᑦ ᑲᑎᒪᔨᕋᓛᑦ ᐊᒻᒪᓗ 

ᑲᑎᑕᐅᓪᓗᑎᒃ ᐊᒻᒪ ᐅᓂᒃᑳᑎᒍᑦ ᓴᖅᑭᑕᐅᓪᓗᑎᒃ. 

 

ᐊᒻᒪᓗ ᓄᓇᕗᒻᒥ ᐱᖁᑎᕐᔪᐊᓕᕆᓂᕐᒧᑦ ᑖᒃᑯᐊ 

ᐃ,ᐱ,ᑎ,ᑭ-ᖅᑕᐅᖃᑦᑕᕐᒪᑕ ᓇᓪᓕᐊᑦ 

ᓯᕗᓪᓕᖅᐸᐅᔾᔭᐅᓂᐊᕐᓂᖏᓐᓂᒃ ᐊᒻᒪᓗᒃᑕᐅ 

ᒪᓕᓪᓗᒋᑦ ᐊᑐᐊᒐᖏᑕ ᒐᕙᒪᒃᑯᑦ, ᐊᒻᒪ ᑕᐃᒪᓐᓇ 

ᕿᒥᕐᕈᔭᐅᓂᖃᓕᖃᑦᑕᕐᖓᑕ ᑲᑎᒪᔨᕋᓛᖏᑎᒍᑦ. 

ᑕᐃᒫᖅᑲᐃ ᖁᑦᑎᓛᒥᒃ ᕿᒥᕐᕈᐊᖅᑎᓪᓗᒋᑦ 

ᖃᐅᔨᓴᖅᑎᓪᓗᒋᑦ ᖁᑦᑎᓛᕐᒦᖃᑕᐅᔪᖅ 

ᑎᑎᖅᑲᑎᒍᑦ ᑖᓐᓇᖃᐃ ᐃᒻᒪᖄ ᐱᑕᖃᕐᓂᖅᐹᒥᒃ 

ᐱᑎᑕᐅᒋᐊᖃᖅᓱᑎᒃ ᓇᓗᓇᕈᓐᓃᖃᑦᑕᕐᒪᑕ. ᑕᐃᒫᒃ 

ᑕᒡᒐ ᑐᑭᒋᔭᖓ ᑖᒃᑯᐊ ᑲᑎᒪᔨᕋᓛᑦ ᐊᒻᒪᓗᒃᑕᐅᖅ 

ᑕᐃᒫᒃ ᓇᓗᓇᐃᕆᔨᐅᖃᑦᑕᕐᒪᑕ ᑕᐃᒫᒃ 

ᑐᑭᖃᖅᑎᒋᔪᖅ. 

 

ᐱᖓᓱᐃᑦ ᒪᐃᔭᐅᔪᐃᓪᓗ ᐃᓚᐅᒻᒥᖕᒪᑦ. ᑖᒃᑯᐊ 

ᐱᖓᓱᐃᑦ ᐊᖓᔪᖅᑲᐅᑎᐅᓪᓗᑎᒡᓗ. ᑕᐃᓐᓇᓕ 

ᐱᖓᓱᑦ ᒪᐃᔭᐃᔪᐃᑦ ᑖᒃᑯᐊ ᑕᒡᒐ ᑕᐃᒃᑯᐊᑕᐅᖅ 

ᓄᓇᓕᖕᓂ ᕼᐋᒻᓚᐅᔪᓂᒃᑕᐅᖅ 

ᐃᖅᑯᓪᓕᐅᑎᖃᖃᑦᑕᖅᑐᐃᑦ ᑐᓴᐅᒪᔭᖏᑎᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒍᒃᑯᖃᐃ. ᐃᒻᒪᖄ ᐆᒃᑑᑎᒋᓗᒍ ᐅᓇ, ᐊᒥᓱᐃᑦ 

ᓄᓇᓖᑦ ᑐᒃᓯᕋᕐᒪᑕ ᐱᓐᖑᐊᖅᑐᓕᕆᓂᕐᒧᑦ 

ᐃᒡᓗᕐᔪᐊᓂᒃ ᒥᓕᐊᖏᓐᓂᒃ ᐊᖏᔫᑎᓂᒃ 

ᐱᖁᑎᕐᔪᐊᓂᒃ ᐱᔪᒪᒐᓗᐊᕐᖓᑕ ᐊᒻᒪᓗ 

ᐱᔾᔪᑎᖃᑦᑕᖅᑯᐃᑦ. ᑖᒃᑯᐊ ᐊᑯᓂᐅᔪᒥᒃ 

ᐃᓄᑐᖃᕐᓄᑦ ᐊᑐᖅᑕᐅᒐᔭᖅᑐᒥᒃ ᐃᒡᓗᕐᔪᐊᕐᒥᒃ. 

ᐊᒻᒪᓗ ᑖᒃᑯᐊ ᓄᓇᓕᖕᓂ ᓇᓗᓇᐃᖅᑕᐅᒐᔭᖅᐹᑦ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕝᕙᓘᓐᓃᑦ ᒐᕙᒪᒃᑯᓐᓂᑦ ᓇᓕᐊᖕᓂᒃ ᑖᒃᑯᓇᓐᖓᑦ 

ᓱᖅᑯᐃᖅᑕᐅᓂᖅᓴᐅᔭᕆᐊᖃᖅᐹ ᐃᒥᕐᒨᖓᔪᑦ 

ᑮᓇᓗᖃᐅᑎᒨᖓᔪᑦ ᑕᒪᒃᑯᐊᒐᓚᐃᑦ ᐆᒃᑑᑎᒋᓗᒋᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᑖᓐᓇ 

ᑭᐅᔪᓐᓇᕋᓗᐊᖅᖢᒍ ᑭᓯᐊᓂ 

ᑐᑭᓯᓇᖅᓯᑦᑎᐊᕐᓂᐊᕐᒪᑦ ᐊᐱᕆᔪᓐᓇᕈᖕᓂ ᑖᓐᓇ 

ᑐᒡᓕᕆᔭᕋ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᑖᒃᑯᐊ ᓄᓇᓕᓐᓂ 

ᐸᕐᓇᐅᑎᖃᕆᐊᖃᕐᓂᖏᓐᓂᒃ ᐊᑕᖏᖅᑐᒥᒃ 

ᕿᒥᕐᕈᐊᖅᓯᒪᓕᕐᖓᑕ ᑖᒃᑯᐊ ᑭᓲᖕᒪᖔᑕ ᐊᑭᑐᔫᑏᑦ 

ᐊᒻᒪᓗ ᑕᐃᒃᑯᐊ ᐊᖓᔪᖅᑳᖃᕐᕖᑦ ᐱᓕᕆᕕᖏᑕ 

ᐊᑖᓂ ᑕᑯᓐᓈᓗᐊᖅᑕᐅᑕᖅᑯᐃᑦ ᐃᓛᒃ 

ᕿᒥᕐᕈᔭᐅᓂᖅᓴᐅᖁᔭᐅᓪᓗᑎᒃ 

ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᒃᐸᑕ ᓲᕐᓗ 

ᐃᓕᓐᓂᐊᕐᕖᑦ  ᑕᐃᒃᑯᓄᖓᖔᖅ 

ᐱᓕᕆᔭᐅᓪᓗᐊᑕᕋᔭᕐᒪᑕ ᐊᒻᒪᓗ ᑖᒃᑯᐊᑦᑕᐅᖅ 

ᕿᒥᕐᕈᐊᖅᑕᐅᖃᑦᑕᕐᒪᑕ ᑕᒪᐃᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑕᐃᒫᒃ ᓄᓇᓕᓐᓂ ᐊᓐᓂᑭᑦᑐᕐᕕᒻᒥᒃ ᑐᒃᓯᕋᖅᐸᑕ 

ᐃᑲᔪᖅᑕᐅᑦᑎᐊᖅᑲᑕ ᐊᒻᒪᓗᑦᑕᐅᖅ 

ᐃᓄᑐᖃᒃᑯᕕᖕᒥᒃ ᑖᓐᓇ ᐃᒡᓗᒥᒃ ᑲᔪᓯᖁᔨᒃᐸᑕ 

ᐊᑕᐅᓯᕐᒥᒃ ᑭᓯᐊᓂ ᓄᐃᑦᑎᑦᓯᔪᓐᓇᕐᓗᑎᒃ. ᑕᐃᒫᒃ 

ᐃᓕᒃᓯ ᐊᑐᐊᒐᖏᓐᓂᒃ ᒪᓕᑉᐸᑕ. ᑖᒃᑯᐊ ᑕᒡᒐ 

ᑐᑭᓯᓇᖅᑐᖅ ᑮᓇᐅᔭᐃᑦ ᑐᓂᔭᐅᒐᔭᖅᑐᐃᓐ ᑖᒃᑯᐊ 

ᐊᑯᓂᐅᔪᒥᒃ ᐃᒡᓗᖃᕐᕕᒃᓴᐃᑦ ᐃᓄᑐᖃᓐᓄᑦ 

ᓴᓇᔭᐅᒍᓐᓃᕋᔭᖅᑐᑦ ᑕᐃᒃᑯᐊ ᓴᖑᖔᕋᔭᕐᖓᑕ 

ᐊᓯᖏᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᑕᐃᒪᐃᒃᑲᔭᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐱᓐᖑᐊᖅᑐᓕᕆᔨᐅᔪᐃᑦ ᑖᒃᑯᐊ ᐊᑖᓂ ᑐᒃᓯᕋᐅᑏᑦ 

ᑕᐃᒪᓐᓇ ᑐᑭᖃᖅᑎᒋᕚ ᑐᒃᓯᕋᕐᓂᒃᑯᑦ ᑭᓯᐊᓂ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ):  

ᐋᖅᑭᓱᖅᓯᒪᐃᓐᓇᓲᑦ ᑖᓐᓇ ᑭᓯᐊᓂ ᑖᒃᑯᐊ ᓱᓇᒧᑦ 

ᐊᑐᕐᒪᖔᑕ ᓇᓗᓇᐃᕆᒍᓐᓇᖅᑐᖓ ᐃᑲᔫᑎᓄᑦ. 

ᑐᕌᖓᔪᐃᑦ ᓲᕐᓗ ᑎᒥᐅᔪᓄᑦ ᑖᒃᑯᐊ 3,000-ᓂᒃ 

ᐅᖓᑖᓂ ᐃᓚᐅᔪᖃᕐᓂᐊᕌᖓᑦ ᐊᒻᒪᓗᑦᑕᐅᖅ 

ᐱᓐᖑᐊᑎᑦᓯᔨᐅᓂᐊᕌᖓᑕ  ᑖᒃᑯᐊ ᐱᓐᖑᐊᖅᑏᑦ 

ᐊᖅᓴᖅᑐᑦ, ᐊᒻᒪᓗᑦᑕᐅᖅ ᕼᐋᑭ, ᐊᕿᔩᑦ, ᐊᒻᒪᓗ 

ᑮᓇᐅᔭᐃᑦ ᑐᓂᔭᐅᓲᑦ ᒐᕙᒪᕋᓛᓄᑦ ᕼᐋᒻᓚᒃᑯᓐᓄᑦ 

ᐊᒻᒪᓗᑦᑕᐅᖅ ᐱᕙᓪᓕᐊᑎᑦᓯᓂᕐᒧᑦ ᐱᓐᖑᐊᓂᕐᒧᑦ 

ᑐᕌᖓᒃᐸᑕ ᐊᒻᒪᓗ ᑖᒃᑯᐊ ᐆᑦᑑᑎᒋᑐᐃᓐᓇᑕᒃᑲ. 

ᓇᐃᑦᑐᒥ ᐅᖃᐅᓯᕆᔭᒃᑲ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᖃᓄᕐᓕ ᓄᓇᓕᓕᒫᑦ ᐊᑕᖏᕐᓗᑎᒃ 

ᑐᒃᓯᕋᖅᑐᐃᓐᓇᐅᒍᓐᓇᕐᓂᖏᓐᓂᒃ ᖃᓄᕐᓕ 

ᐋᖅᑭᒃᓱᐃᓯᒪᖃᑦᑕᕆᕕᓯ ᐱᓐᖑᐊᕈᒪᔪᐃᑦ ᒪᑯᐊ 

ᐃᖃᓗᖕᓄᑦ ᑎᑭᒍᒪᑉᐸᑕ ᖃᓪᓗᓈᓕᐊᖏᓪᓗᑎᒃ 

ᑖᒃᑯᐊ ᐱᕕᒃᓴᖃᖅᑎᑦᓯᓂᐅᔪᖅ ᖃᓄᕐᓕ 

ᐋᖅᑭᓱᖅᑕᐅᓯᒪᓲᖑᕚ? ᑕᒪᓐᓇ 

ᐱᕕᒃᓴᖃᑦᑎᑦᑎᔪᓐᓇᖅᐸᑕ ᐃᓘᓐᓇᑎᒃ ᑖᒃᑯᐊ 

ᓄᓇᓕᓐᓂ ᐊᒥᓱᐊᓗᐃᑦ ᑕᐱᕇᑦᑐᐃᓐᓇᐅᒻᒪᑕ  

ᐱᙳᐊᕐᓂᕐᒧᑦ ᐃᖃᓗᓐᓂᑐᐃᓐᓇᐅᖏᑦᑐᖅ? 

ᐊᒻᒪᓗᑦᑕᐅᖅ ᖁᑦᓯᑦᑐᒥ ᑕᑯᓐᓇᕈᕕᐅᒃ 

ᐊᑯᑐᔫᑎᐊᓘᒻᒪᑕ ᖃᖓᑦᑕᐅᑎᖏᑦ ᐊᒻᒪᓗ ᖃᓄᕐᓕ 

ᐱᕕᔅᓴᖃᖅᑎᑦᑎᐊᕈᓐᓇᕆᕕᓯ ᑕᒪᓐᓇ 

ᐱᔨᑦᓯᕐᓂᕆᔭᖓᑎᒍᑦ ᐊᑖᒍᑦ ᑮᓇᐅᔭᐃᑦ 

ᐊᒡᒍᖅᑕᐅᒍᓐᓇᕐᓗᑎᒡᓗ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᕐᕌᒍᑕᒫᖅ ᑕᒪᒃᑯᓄᖓ 

ᕼᐋᒻᓚᖑᔪᓪᓘᓐᓃᑦ ᐅᕝᕙᓘᓐᓃᑦ 

ᐱᙳᐊᖅᑐᓕᕆᔨᐅᔪᓄᑦ ᓄᓇᓕᖕᓂ ᑎᑎᖅᑲᓂᒃ 

ᑐᓂᓯᕙᑦᑐᒍᑦ ᑐᓴᖅᑎᑎᔾᔪᑎᓂᒃ ᑮᓇᐅᔭᓂᑦ ᖃᓄᖅ 

ᐱᑕᖃᕐᒪᖔᑦ. ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊᑦᑕᐅᖅ ᖃᓄᖅ 162-ᒥ ᐸᕐᓇᖕᓂᕆᔭᓯ ᐊᑖᓂ. 

ᑕᐃᒪ ᓈᒻᒪᒃᑐᒥᒃ ᐱᕙᓪᓕᐊᒋᐊᖃᕐᓂᖏᓐᓂ ᑖᓐᓇ 

ᑕᑯᒍᑦᑎᒍᑦ ᑕᑯᓐᓇᕈᑦᑎᒍᑦ ᑖᒃᑯᐊᑦᑕᐅᖅ ᓄᓇᕗᒻᒥ 

ᐊᑦᑎᓂᖅᓴᐅᕚᑦ ᓄᓇᕗᒻᒥᐅᑕᐅᔪᑎᒍᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᐃᓄᒃ)(ᑐᓵᔨᑎᒍᑦ): ᖁᔭᓐᓇᒦᒃ. 

ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ 

ᑐᑭᖃᓕᖅᑎᑕᐅᑦᑎᐊᕈᓐᓇᖅᑰᕐᒪᑦ ᓈᒻᒪᒃᓴᕐᓂᕈᕕᑦ 

ᑐᖏᓕᕋ ᑭᐅᖁᒐᓗᐊᖅᖢᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᓇᕗᒻᒥ ᐊᒡᒍᖅᓯᒪᔪᐃᓪᓗ ᐅᑭᐅᖅᑕᖅᑐᒥ  

ᐊᕐᕌᒍᐃᑦ ᑕᐃᒃᑯᐊ CCM-ᑯᑦ ᐊᑖᒍᑦ 

ᑭᒡᓕᖃᖅᑎᑕᐅᓯᒪᖕᒥᖕᒪᑕ ᐊᑐᐊᒐᖏᑎᒍᑦ. 

 

ᑕᐃᒃᑯᐊ ᓯᓚᑦᑐᖅᓴᕐᕕᖕᒥᓗ 

ᑲᑎᒪᒍᓐᓇᕐᓂᕆᔭᖏᓐᓂᒃ ᑭᒡᓕᖃᖅᑐᒥᒃ 

ᑐᙵᕕᖃᖅᑎᑕᐅᓂᐊᕐᓂᖏᓐᓂᒃ ᐊᒻᒪᓗ ᖃᓄᖅ 

ᓄᑖᒥᒃ ᒪᓕᒃᑕᐅᔭᕆᐊᓖᑦ. ᑕᐃᒪᓐᓇ 

ᐱᔭᕇᖅᓯᒪᕋᑖᓚᐅᕐᒥᖕᒪᑕ ᑕᒪᑐᒥᖓ 

ᖃᐅᔨᓴᓚᐅᖅᑐᐃᑦ ᒫᓐᓇ ᓄᐊᑦᑎᓕᖅᑐᐃᑦ 

ᑭᒡᓕᓯᓂᐊᖅᑐᑎᒡᓗ ᒫᓐᓇᒫᒃᑯᖅᑲᐃ 

ᐱᔭᕇᓛᓯᓪᓗᑎᒡᓗ ᐅᓂᒃᑳᖏᑎᒍᑦ. 

 

ᕿᒥᕐᕈᔭᐅᓚᐅᕐᓗᑎᑦ ᐃᒻᒪᖃ ᐊᒡᒋᖅᑐᒥᒃ ᓯᑕᒪᓂᒃ 

ᐱᖓᓲᔪᖅᑐᓂᓪᓘᓐᓃᑦ ᑕᖅᑭᓂᒃ 

ᓂᕆᐅᒃᑲᓗᐊᖅᑐᒍᑦ ᑕᒪᓐᓇ ᖃᓄᖅ 

ᐋᖅᑭᒋᐊᖅᑕᐅᒃᑲᓐᓂᕆᐊᖃᕐᒪᑕ ᑕᒪᒃᑯᐊ 

ᑐᙵᕕᒋᒋᐊᖃᖅᑕᕗᑦ ᓈᒻᒪᒃᑐᒥᒃ 

ᐃᖏᕐᕋᑦᑎᐊᕋᓗᐊᕐᒪᖔᑕ ᓄᓇᕗᒻᒥ. 

ᐅᖃᓪᓚᖃᑎᒋᖃᑦᑕᖅᓱᑎᒍᓪᓗ ᑕᒪᒃᑯᐊ ᑕᐃᒫᒃ 

ᖃᐅᔨᓴᖅᑐᖃᖅᑎᓪᓗᒍ ᓈᒻᒪᒃᑐᒥᒃ 

ᐱᔨᑦᓯᖅᑕᐅᓂᖏᑦᑕ ᖃᓄᐃᒋᓐᖏᒃᑲᓗᐊᖅᑐᒋᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒍᕇᓐ. 

ᒪᒃᐱᑐᒐᖓᓂ J-5-ᒦᑦᑐᒍᑦ. ᑲᔪᓯᕗᒍᑦ. ᒥᔅᑕ 

ᒥᑭᙳᐊᖅ.  

 

ᒥᑭᙳᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ ᐊᒻᒪᓗ 

ᑐᙵᓱᖕᓂᐊᖅᐳᖅ ᒥᓂᔅᑑᔪᖅ. ᑖᑉᑯᓇᓂ 

ᓯᕗᓪᓕᖅᐹᖅ ᐊᐱᖅᑯᑎᒋᔪᐊᔭᕋ 

ᒪᓕᒐᓕᐅᖅᑎᐅᖃᑎᒋᔭᒪ ᐃᓚᖓ 

ᐊᐱᖅᓱᓚᐅᖅᑑᒐᓗᐊᖅ ᑖᒃᑯᓇᓂ ᐸᕐᓇᐅᑎᓂᒃ 

ᒪᒃᐱᐊᓂ 160.  

 

ᒪᓕᒐᓕᐅᖅᑎᐅᖃᑎᒋᔭᕋ ᐊᐱᖅᓱᓚᐅᕐᒪᑦ 

ᐃᓄᑐᖃᐃᑦ ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᓖᑦ 

ᐃᑲᔫᓯᐊᖅᑖᕐᓂᖅ ᑖᓐᓇ ᓄᓇᓕᒃ ᐊᑕᐅᓯᖅ 

ᑕᐃᔭᐃᓯᒪᖕᒪᑦ ᓄᓇᕗᒻᒥ ᓄᓇᓖᑦ ᐊᒥᓲᖕᒪᑕ. 

ᑖᒃᑯᐊ ᓄᓇᓖᑦ ᐊᓯᖏᓪᓕ ᑕᕝᕙᓂ 

ᐃᓚᐅᖃᑕᐅᕙᑦ? ᓯᕗᓪᓕᖅᐹᖅ ᐊᐱᖅᑯᑎᒐ. 

ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᒥᑭᙳᐊᖅ. ᒥᔅᑕ ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐊᐱᖅᑯᑎᒋᔭᖓ 

ᑐᑭᓯᑦᑎᐊᕐᓂᕈᒃᑯ. ᑖᓐᓇ ᑮᓇᐅᔭᖅ ᐊᔪᕈᑎᓕᖕᓄᑦ 

ᐊᒻᒪᓗ ᐃᓇᕐᓄᑦ ᑕᕝᕗᖓ ᐃᖃᓗᖕᒧᐃᓐᓇᖅ 

ᑲᒪᒋᒐᑦᑎᒍᑦ ᐃᖃᓗᐃᑦ ᑖᓐᓇ ᑲᒪᒋᔭᑐᐊᕆᒐᑦᑎᒍᑦ. 

ᑕᐃᒃᑯᐊᓕ ᐊᓯᖏᑦ ᓄᓇᓕᓗᒃᑖᑦ 

ᑮᓇᐅᔭᓕᕆᔨᒃᑯᓐᓂ ᑲᒪᒋᔭᐅᖕᒪᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᒥᑭᙳᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᓐᓇ 

ᑐᑭᕼᐃᓇᑦᑎᐊᓕᕐᒪᑦ ᐊᕼᐃᐊᓄᑦ ᓅᓐᓂᐊᓕᖅᐳᖓ. 

 

ᓇᓗᓇᓐᖏᒻᒪᑦ ᓂᕈᐊᖅᑕᐅᕼᐋᖅᑎᓪᓗᖓ 

ᕿᓂᖅᑎᓐᓂᒃ ᐊᒃᕼᐅᕉᑎᖃᖅᑐᖓ ᖃᒪᓂᖅᑐᐊᕐᒥ 

ᐊᒻᒪᓗ ᓄᓇᕘᓗᒃᑖᒥ. ᑖᓐᓇ ᐃᑲᔪᖅᑐᐃᓐᓇᕋᒃᑭᑦ 

ᕿᓂᖅᑎᐅᔪᑦ ᓄᓇᕗᑦᒥ ᖃᒪᓂᖅᑐᐊᕐᒥᓗ. 

ᑭᕼᐃᐊᓂ ᒪᒃᐱᐊᓂ 161 ᑖᒃᑯᐊ ᕿᓂᖅᑏᑦ 

ᒥᒃᕼᐋᓄᑦ ᑖᓐᓇ ᑮᓇᐅᔭᖅ 

ᐊᒃᓕᒋᐊᓚᐅᖅᕼᐃᒪᖏᑦᑐᓂ, ᐊᒃᓕᒋᐊᖏᒫᖅᖢᓂ. 

 

ᑖᓐᓇ ᖃᑉᓗᓈᑎᑑᖓᔪᖅ ᐸᖅᓴᐃᔾᔪᑎᒃᓴᐃᑦ 

ᑐᓴᐅᒪᖃᑎᒌᔾᔪᑎᒃᓴᐃᑦ. ᓄᓇᓕᖕᓂ 

ᒐᕙᒪᓕᕆᓂᒃᑯᑦ ᑕᒪᑦᓱᒥᖓ ᑲᒪᒋᔭᖃᑦᑎᓪᓗᒋᑦ 

ᓄᓇᕘᓗᒃᑖᒥ ᐊᔾᔨᒌᓕᖅᑎᑦᑎᓂᐊᖅᐸᑦ ᑕᒪᑦᓱᒥᖓ 

ᕿᓂᕐᓂᐅᑉ ᒥᒃᓵᓄᑦ ᑐᕼᐊᑐᐊᕈᑎᒃᕼᐊᐃᑦ 

ᐅᕝᕙᓘᓐᓃᑦ ᐅᖃᓗᒍᑎᒃᓴᐃᑦ ᒥᒃᕼᐋᓄᑦ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᓐᖑᐊᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑕᖅ. ᑕᒪᒃᑯᐊ ᓄᓇᓕᑦ, 

ᕿᓂᖅᑎᖏᓪᓘᓐᓃᑦ ᐅᕝᕙᓘᓐᓃᑦ ᓄᓇᓕᖕᓂ 

ᒐᕙᒪᖑᔪᑦ ᑖᑉᓱᒪᓐᖓᑦ ᑮᓇᐅᔭᒥᒃ ᐊᑐᕈᒪᓗᑎᒃ 

ᐱᖁᑎᑖᒃᓴᒥᖕᓂᒃ ᑐᒃᓯᕋᕈᓐᓇᖅᑑᒐᓗᐃᓐ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓴᔨᑎᒍᕈᓐᓃᖅᑐᖅ) ᐅᖃᓗᒍᑎᒥᖕᓂᒃ 

ᕿᓂᖅᑎᐅᔪᑦ ᑐᒃᓯᕋᐅᑎᓕᐅᕋᔭᖅᐸᑕ 

ᐱᔫᒥᒋᔭ’ᒥᖕᓂᒃ ᑲᒪᒋᔭᐅᓇᔭᖅᐸᑦ ᐅᕝᕙᓘᓐᓃᑦ 

ᓈᓚᒃᑕᐅᓇᔭᖅᐸᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᐃᓛᒃ 

ᖃᐅᔨᒪᓗᒃᑖᖅᑰᕋᑦᑕ ᑕᐃᒪᓐᓇ ᐊᒃᓱᕈᕐᓇᖅᑐᒥᒃ 

ᑎᑭᑕᐅᓯᒪᑉᓗᓂ ᐱᓕᕆᔾᔪᑎᒃᓴᐃᓪᓗ ᐊᑐᕋᒃᓴᐃᑦ 

ᐅᖃᓘᑎᓪᓗ ᓈᒻᒪᑦᑎᐊᖁᓇᕐᒪᑕ ᑐᒃᓯᕋᖅᑐᖃᖅᐸᑦ, 

ᕿᒥᕐᕈᔭᐅᑦᑎᐊᕋᔭᖅᑐᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᐊᒻᒪᓗ 

ᒪ’ᓈᒫᖅᖢᒍ ᒥᓂᔅᑕᐅᔪᖅ ᑭᐅᔾᔪᑎᒋᔮᓂᒃ. ᑭᕼᐃᐊᓂ 

ᑖᑉᓇ ᕿᓂᖅᑎᐅᔪᑦ ᓄᓇᕗᑦᒥ ᐊᒥᕼᐆᖕᒪᑕ 

ᓇᓗᓇᓐᖏᒻᒪᑦ. ᑖᓐᓇ ᑐᒃᓯᕋᐅᑎᓕᐅᕐᓂᕈᒥᒃ 

ᑐᕼᐊᐅᔾᔪᑎᒃᓴᓂᒃ ᐃᑲᔪᕈᑎᐅᒐᔭᖅᑐᓄᑦ 

ᕿᓂᖅᑎᐅᔪᓄᑦ ᑐᒃᓯᕋᐅᑎᖓᑦ, 

ᑐᒃᓯᕋᐅᑎᓕᐅᕋᔭᖅᐸᑕ ᑮᓇᐅᔭᖅ ᑭᒡᓕᖃᖅᐸ? ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ ᓴᒻᒧᖅᑐᖅ. 

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1880 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᐊᕕᕐᓇᖅᑐᓕᕆᔨᒃᑯᑎᒍᑦ 

ᐃᓚᖏᓐᓂᒃ ᑕᒪᒃᑯᓂᖓ ᑐᓂᓯᓯᒪᒐᓗᐊᖅᑐᒍᑦ, 

ᒪᑯᓂᖓ ᖃᐅᔨᒍᑕᐅᒍᓐᓇᖅᑐᓂᑦ ᓇᒦᓕᕐᒪᖔᑕ, 

ᐊᒻᒪᓗ ᓈᓚᐅᑎᓂᒃ ᑭᓯᐊᓂ ᐊᓯᒃᑲᓐᓂᖏᓐᓂᒃ 

ᑐᒃᓯᕋᖅᑐᖃᕈᒪᓐᓂᖅᐸᑦ, ᑎᑎᖅᑲᑎᒍᑦ 

ᑐᒃᓯᕋᖅᑐᖃᕈᓐᓇᖅᑑᒐᓗᐊᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᒃᑯᐊ 

ᕿᓂᖅᑐᓄᑦ ᑖᑉᓇ ᐅᖃᐅᓯᕆᔭᖅᐳᑦ, 

ᐊᐱᖅᑯᑎᒋᔭᖅᐳᓪᓗ ᖃᓄᖅ 

ᑐᕼᐊᐅᒪᑎᑦᑎᒋᐊᒃᑲᓐᓂᕐᓂᐊᖅᐱᕼᐃ 

ᑎᑎᕋᕐᕕᐅᓪᓗᑎᓪᓗ ᐅᕝᕙ ᕿᓂᖅᑎᐅᔪᓕᒫᑦ 

ᓄᓇᕗᑦᒥ?  ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. 

ᖃᓄᐃᖏᒻᒪᑦ ᑐᓴᖅᑎᑦᑎᔭᕆᐊᖃᕈᑦᑕ 

ᑐᓴᖅᑎᑦᑎᑐᐃᓐᓇᕆᐊᖃᖅᑐᒍᑦ ᑎᑎᖅᑲᑎᒍᓪᓘᓐᓃᑦ 

ᐅᕝᕙᓘᓐᓃᑦ ᖃᕋᑕᐅᔭᒃᑯᑦ ᑕᐃᒃᑯᓄᖓ 

ᕼᐋᒻᓚᒃᑯᓄᓪᓘᓐᓃᑦ ᐅᕝᕙᓘᓐᓃᑦ ᕿᓂᖅᑎᐅᔪᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅᑕ 

ᒥᑭᙳᐊᖅ.  

 

ᒥᑭᙳᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ ᐊᒻᒪᓗ 

ᒪ’ᓈᒻᒪᖅᖢᒍ ᒥᓂᔅᑕᐅᔪᖅ. ᐃᑲᔪᖅᑎᐅᑉᓗᖓ 

ᕿᓂᖅᑎᐅᔪᓂᒃ ᓄᓇᕘᓗᒃᑖᒥ ᑕᐃᒪ 

ᑎᓕᐅᕆᓇᔭᖅᐳᖓᓕ ᐃᖅᑲᓇᐃᔭᖅᑎᒋᔭᒻᓄᑦ 

ᑖᒃᑯᐊ ᑎᑎᕋᕐᕕᐅᓗᒃᑖᕐᓗᑎᑦ ᕿᓂᖅᑎᐅᔪᑦ 

ᖃᐅᔨᒪᓕᕐᓂᕆᐊᕋᑉᓯ ᕿᓂᕆᐊᖃᑦᑕᖅᓯᒪᔪᔪᑦ ᑭᑐᑦ  

ᐊᐅᓚᑦᓯᓪᓚᕆᒃᐸᖕᒪᖔᑕ ᓄᓇᓕᖕᓂ 

ᕿᓂᖅᑎᐅᔪᓂᒃ. ᐊᓯᐊᓂᓪᓗᐃᑦ ᑖᒻᓇ ᓅᓐᓂᐊᓕᕋᒪ. 

 

ᑕᕝᕙᓂᔅᓴᐃᓐᓇᖅ ᓱᓕ ᒪᒃᐱᒐᖓᓂ 161 ᓄᓇᕗᑦᒥ 

ᑐᐊᕕᕐᓇᖅᑐᓕᕆᔨᒃᑯᑦ.  ᑖᒻᓇ ᓄᓇᓕᖕᓂ 

ᑐᐊᕕᕐᓇᖅᑐᖃᕋᔭᖅᐸᑦ ᐱᓕᕆᐊᖃᖅᐸ? ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᙳᐊᖅ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᑖᓐᓇ ᓄᓇᕗᑦᒥ 

ᑐᐊᕕᕐᓇᖅᑐᓕᕆᔨᒃᑯᑦ ᐅᓇᓕ ᐱᓕᕆᐊᖃᓗᐊᖅᑐᖅ 

ᑐᐊᕕᕐᓇᖅᑐᖅᑕᖃᓕᕋᔭᕐᓂᖅᐸᑦ 

ᐸᕐᓇᒃᓯᒪᔭᕇᕐᓂᕐᒧᑦ. ᐃᑲᔪᕈᓐᓇᕋᑦᑎᒍᑦ ᑕᒪᒃᑯᐊ 

ᓄᓇᕗᒻᒥ ᓄᓇᓖᑦ ᑕᒪᒃᑯᓂᖓ ᐸᕐᓇᒃᓯᒪᔪᓂᒃ 

ᐋᖅᑭᐅᒪᑦᑎᐊᖅᑐᓂᒃ ᐃᑲᔪᕈᓐᓇᕋᔭᕋᑦᑎᒍᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓴᒻᒧᖅᑐᖅ. 

ᒥᔅᑕ ᒥᑭᙳᐊᖅ. ᒪᒥᐊᓇᖅ.  

 

ᒥᑭᙳᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ ᐊᒻᒪᓗ 

ᒪ’ᓈᒻᒫᖅᖢᒍ ᒥᓂᔅᑑᔪᑦ ᑭᐅᔾᔪᑎᒋᔭᖓᓄᑦ. ᑖᒻᓇ 

ᓄᓇᓖᑦ ᐊᒥᓲᖕᒪᑕ ᓄᓇᕗᒻᒥ, ᖃᓄᖅ ᓄᓇᓖᑦ 

ᖃᐅᔨᒋᐊᖅᑕᐅᕙᑉᐸᑦ ᓄᑖᖑᖅᑎᖅᓯᒪᓕᕐᒪᖔᑕ 

ᑐᐊᕕᕐᓇᖅᑐᖃᓕᐊᓕᕋᔭᕐᓂᖅᐸᑕ ᐊᒻᒪᓗ Hᐅᓇ 

ᓄᑖᖑᖅᑎᒋᐊᖃᕋᔭᕐᓂᖅᐸᑕ? ᓄᓇᓕᐅᔪᐃᑦ ᖃᓄᖅ 

ᑐᑭᓯᒋᐊᕐᕕᐅᑕᖅᐸᑦ ᐅᕝᕙᓘᓐᓃᑦ ᖃᓄᖅ ᑕᒪᓐᓇ 

ᑐᐊᕕᕐᓇᖅᑐᓕᕆᓂᖅ ᓄᑖᓐᖑᖅᑎᕆᐊᖅᑕᐅᕙᑉᐸ 

ᐊᕐᕌᒍ ᐊᑕᐅᓯᖅ ᖄᖏᕌᖓᑦ ᐅᕝᕙᓘᓐᓃᑦ ᐊᕐᕌᒍᑦ 

ᖃᑉᓯᑦ ᐊᓂᒍᐊᓂᒃᑳᖓᑕ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᙳᐊᖅ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᒫᓐᓇ ᑕᐃᒃᑯᐊ ᓄᓇᓖᑦ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1881 

ᐊᐱᕆᓯᒪᔭᖅᐳᑦ ᐱᖁᑎᒋᔭᕐᒥᖕᓂᒃ 

ᓇᓗᓇᐃᖅᓯᖁᓪᓗᒋᑦ ᐊᒻᒪᓗ ᑕᒪᒃᑯᐊ 

ᐱᖁᑎᒋᔭᖏᑦ ᖃᓄᐃᒻᒪᖔᑕ ᑐᓴᖅᑎᑕᐅᔪᒪᓪᓗᑕ 

ᐃᑲᔪᕈᓐᓇᕐᓂᐊᕋᑦᑎᒍᑦ ᑕᒪᒃᑯᐊ ᐊᓯᖏᓐᓂᓪᓘᓐᓃᑦ 

ᓄᑖᓂᒃ ᐃᑲᔫᑎᓂᑦ ᑐᓂᔪᓐᓇᕐᓗᑎᒍᑦ ᐅᕝᕙᓘᓐᓃᑦ 

ᑕᒪᒃᑯᐊ ᖃᓄᖅ ᐊᑦᑕᑰᓗᐊᓕᖅᑐᑦ 

ᐋᖅᑭᒃᓱᖅᑕᐅᒃᑲᓐᓂᕈᓐᓇᕐᓗᑎᒡᓘᓐᓃᑦ 

ᐱᔪᓐᓇᕈᒫᕐᒪᑕ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᓴᒻᒧᖅᑐᖅ. ᒥᔅᑕ 

ᒥᑭᙳᐊᖅ.  

 

ᒥᑭᙳᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑕᐃᒪ ᐃᖅᑲᐅᒪᔪᒃᓴᐅᒻᒪᑦ ᐊᕐᕌᓂ 

ᐱᕙᓪᓕᐊᔪᓄᑦ ᓴᖅᑭᖅᑕᐅᔪᖃᓚᐅᖅᓯᒪᒻᒪᑦ ᑖᓐᓇᓗ 

ᒥᓂᔅᑕ ᐱᕙᓪᓕᐊᔪᓕᕆᔨᓄᑦ ᐅᖃᓚᐅᖅᓯᒪᒻᒪᑦ 

ᒑᓯᒧᑦ ᑖᒃᓰᔭᐃᔭᕈᑎᒥᓂᕐᓂᒃ ᐅᕙᓃᑦᑐᖓ ᒪᒃᐱᒐᖓ 

J-5 ᑭᖑᓪᓕᖅᐹᖓᓂ ᑎᑎᕋᖅᓯᒪᔪᓂᒃ. 

ᐊᐅᓚᑕᐅᓂᖏᑦ ᐅᓂᒃᑳᖃᑦᑕᕆᐊᖃᕐᓂᖏᑦ ᒑᓯᒧᑦ 

ᑖᒃᓰᔭᐃᔭᕈᑏᑦ ᓄᐊᑕᐅᓯᒪᔪᑦ. ᖃᓄᖅ ᑖᒃᑯᐊ ᒑᓯᒧᑦ 

ᑖᒃᓰᔭᐃᔭᕈᑎᒥᓂᕐᓂᒃ ᐅᓂᒃᑳᖃᑦᑕᖅᑭᓯ ᓄᓇᓕᖕᓄᑦ 

ᓄᓇᕗᒻᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒥᑭᙳᐊᖅ. ᒥᔅᑕ 

ᒥᓂᔅᑕ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓈᒻᒪᒃᓴᕐᓂᕈᕕᑦ ᑖᓐᓇ ᑐᖏᓕᒻᓄᑦ 

ᑖᓐᓇ ᑭᐅᔭᐅᔪᓐᓇᕐᒪᖔᑦ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒑᓯᒧᑦ ᑖᒃᓰᔭᐃᔭᖅᑎᑦᑎᓂᐅᖃᑦᑕᖅᑐᖅ ᓄᓇᓕᓐᓂ 

ᐱᓕᕆᕕᔾᔪᐊᑦ ᓴᖅᑭᖅᑕᐅᔭᕆᐊᓖᑦ 

ᐅᖃᐅᔾᔨᒋᐊᖅᑎᖏᓐᓄᑦ ᑲᑎᒪᔨᕋᓛᖏᓐᓄᑦ 

ᑲᒪᒋᔭᐅᖃᑦᑕᖅᑐᖅ. ᐃᒥᕐᒧᑦ ᐅᐊᑦᑕᑯᓄᓪᓗ 

ᐱᓕᕆᔾᔪᑕᐅᖃᑦᑕᑕᖅᑯᑦ 

ᑮᓇᐅᔭᖅᑖᕈᑕᐅᖃᑦᑕᑕᖅᑯᑦ, ᓄᓇᓕᓐᓂ 

ᐱᕙᓪᓕᐊᒍᑎᔅᓴᓂ ᐱᕕᐅᖃᑦᑕᑕᖅᑯ ᐊᒻᒪ 

ᓄᓇᓕᓐᓄᑦ ᓯᕗᓪᓕᐊᖁᔭᐅᔪᓂᒃ, ᓄᓇᓖᑦ 

ᓯᕗᓪᓕᐅᖁᔭᒥᒃ ᐋᖅᑭᑦᑎᕆᑦᑕᐸᑉᐳᑦ  

ᐃᒥᖅᑕᕈᑎᒥᓂᒃ ᐊᐅᑦᑕᑯᑕᕈᑎᒥᓂᓪᓗ 

ᓄᑖᕈᕆᐊᖅᓯᒍᒪᒐᐃᒻᒪᑕ ᑕᕝᕙᓐᖓᑦ ᐱᖃᑦᑕᖅᑐᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᐃᖅᑲᓇᐃᔭᖅᑏᑦ ᑭᐅᒻᒪᑦ. 

ᑭᖑᓪᓕᖅᐹᖅ ᑕᕝᕙᓂ ᑎᑎᕋᖅᓯᒪᔪᖅ ᑲᓇᑕᒥ 

ᐱᕈᖅᓴᐃᒍᑎᒃᓴᐃᑦ ᑲᓇᑕᒥ ᐱᓕᕆᔾᔪᐊᓂᒃ 

ᓴᖅᑮᒍᑎᒃᓴᐅᒐᔭᖅᑐᐃᑦ. ᒥᓂᔅᑕᐅᑉ 

ᓇᓗᓇᐃᕆᐊᕈᓐᓇᖅᑲᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃᑕᐅᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖃᓄᐃᒃᓴᖏᒃᑯᕕᑦ. ᑖᓐᓇ ᑐᓂᖔᑲᐃᓐᓇᕈᒪᕋ 

ᐅᕙᖓ ᑐᖏᓕᖓᓄᑦ ᑐᑭᑖᖅᑎᓐᓂᐊᕐᖓᒍ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒍᕇᓐ. 

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᒫᓐᓇᓕᓴᐅᓂᖅᐹᖅ ᑲᓇᑕᒥ ᐱᕈᖅᓴᐃᒍᑎᒃᓴᓂᒃ 

ᐅᖃᐅᓯᐅᓯᒪᔪᖅ, ᐱᓕᕆᕕᓕᒫᑦᑎᐊᑦ 

ᑐᔅᓯᕋᐅᑎᓕᐅᖅᓯᒪᔪᑦ ᐃᓱᒪᒃᓴᖅᓯᐅᕈᑕᐅᖁᔭᐅᔪᓂᒃ 

ᑲᓇᑕᒥ ᐱᕈᖅᓴᐃᒍᑎᒃᓴᓂᒃ. ᑖᒃᑯᐊ 

ᓯᕗᓪᓕᖅᐹᖑᖁᔭᐃᑦ ᐋᖅᑭᑎᖅᑕᐅᓯᒪᑦᑕᓕᖅᑯᑦ 

ᐊᒻᒪ ᑎᑎᕋᖅᑕᐅᓪᓗᑎᒃ ᑐᓂᔭᐅᓂᐅᓴᔪᑦ ᑲᓇᑕᒥ 

ᐱᕈᖅᓴᐃᒍᑎᒃᓴᓕᕆᔨᓄᑦ. ᑕᐃᒪᓕ ᐱᖓᓱᖅᑲᐃ 

ᑕᖅᑭᑦ ᓈᑉᐸᑕ ᑐᓴᖅᑎᑕᐅᓛᖅᑐᔅᓴᐅᔪᒍᑦ ᑕᐃᒃᑯᐊ 

ᐊᖏᖅᑕᐅᓂᕐᒪᖔᑕ ᑐᒃᓯᕋᐅᑎᓕᐊᕆᔪᔭᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃᑕᐅᖅ ᐃᖅᑲᓇᐃᔭᖅᑏᑦ ᑭᐅᒻᒪᑦ. 

ᐊᐱᕆᒋᐊᖃᖅᑐᒋᓐᖏᒃᑯᕕᓐᖓ 

ᓄᖅᑲᖅᑎᒍᓐᓇᕆᓐᖓ. 

ᒐᕙᒪᑐᖃᒃᑯᑦ ᐱᓕᕆᕕᔾᔪᐊᓄᑦ 

ᓴᖅᑮᒐᓱᓐᓂᕆᕙᑦᑕᖏᑦ ᓴᖅᑮᔾᔪᑎᒋᕙᑦᑕᖐᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᖅᑎᕋᖅᑏᑦ 

ᐱᓕᕆᖃᑎᖃᖅᐸᒻᒪᑕ ᐱᕙᓪᓕᐊᔪᓕᕆᔨᒃᑯᓐᓂ 

ᐃᖏᕐᕋᔪᓕᕆᔨᒃᑯᓂᓪᓗ ᑖᒃᑯᓂᖓ 

ᒐᕙᒪᑐᖃᒃᑯᓐᓃᓐᖔᖅᑐᓂᒃ ᓴᓇᔾᔪᑎᔅᓴᓂᒃ 

ᐱᓕᕆᐊᖃᖅᑐᑎᒃ. ᑖᓐᓇ ᐱᖃᓯᐅᔾᔨᓯᒪᕚ ᒥᕝᕕᓐᓂᒃ 

ᐊᐅᓪᓚᕆᐊᖅᑐᕕᓐᓂᓘᓃᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᓇᓚᐅᑦᑐᖃᐅᑦ (ᑐᓵᔨᑎᒍᑦ) 

ᑖᓐᓇ ᐊᐅᓚᑕᐅᖃᑦᑕᖅᑐᖅ ᐱᖓᓱᓂᒃ ᐲᓕᑎᒍᑦ 

ᒪᕐᕉᓕᖅᑲᖓᔪᖅᑎᒍᑦ ᒐᕙᒪᒃᑯᑦ ᐊᒻᒪᓗ 

ᓇᒻᒥᓂᓕᓐᓄᑦ ᐊᐅᓚᑕᐅᓪᓗᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᕿᒥᕐᕈᐊᓚᐅᖅᑐᒋᑦ ᑎᑎᖅᑲᒥᓂᕈᓘᔭᐃᑦ 

ᖃᒪᓂᑦᑐᐊᒦᓐᖔᖅᑐᐃᑦ ᐅᐊᑦᑎᐊᕈ ᑕᐃᒫᒃ 

ᓇᒻᒥᓂᖃᐅᑎᓕᓐᓄᑦ ᒐᕙᒪᒃᑯᓄᓪᓗ 

ᑲᑐᔾᔨᓂᖅᑕᖃᕈᓐᓇᕐᓂᕋᓗᐊᕐᒥᒻᒪᒎᖅ ᑭᓯᐊᓂ 

ᑲᔪᓯᓐᓂᖏᒻᒪᑦ. ᐱᓕᕆᕕᓯ ᐃᓱᒪᖃᕆᐊᕈᓐᓇᖅᑳᑦ 

ᖃᒪᓂᑦᑐᐊᖅ ᕼᐋᒻᓚᒃᑯᖏᓐᓂᑦ ᑕᒪᓐᓇ 

ᐅᖃᐅᓯᔭᖅᑐᕆᐊᖓ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐅᖃᐅᓯᕆᔭᖓ 

ᓱᓇᓪᓚᑦᑖᖑᖕᒪᖔᑦ ᑐᑭᓯᓐᖏᓐᓇᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᔅᑕ ᒥᑭᓐᖑᐊᖅ ᑐᑭᓯᑎᓚᐅᕈᒃ 

ᒥᓂᔅᑕ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖅᑳᖅᑎᓐᓇᖓ ᑕᐃᒻᓇ  

ᑎᖕᒥᓲᖃᕐᕕᐅᑉ ᒥᒃᓵᓄᓗᕿ 

ᐱᓕᕆᐊᖑᕙᓪᓕᐊᓚᐅᖅᓯᒪᔪᖅ ᓯᕗᓂᒃᓴᖓᓄ ᑭᐊ 

ᐱᓕᕆᐊᖑᓚᐅᖅᓯᒪᒐᓗᐊᕐᒪᑦ ᑭᓯᐊᓂ ᖃᓄᑭᐊᖅ 

ᐱᓐᓂᕐᒪᑦ ᓄᖅᑲᒥᐊᖅᑕᓚᐅᖅᓯᒪᖕᒪᑦ, 

ᖃᐅᔨᓴᕐᓂᑰᓗᖅᑭᒻᒫᓚᐅᖅᓱᓂ ᑖᒻᓇ 

ᑲᑎᒪᔾᔪᑕᐅᓕᒃᑲᓐᓂᕋᔭᓐᖏᒻᒪᖔᑦ 

ᐊᐱᕆᑐᐃᓐᓇᖅᑐᖓ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃᑕᐅᖅ. ᒥᓂᔅᑕ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᐅᖃᐅᓯᕆᔭᖓ ᑐᒃᓯᕋᐅᑎᒃᑯᑦ 

ᕼᐋᒻᓚᒃᑯᓐᓂᑦ ᐱᔭᐅᒃᑲᓐᓂᕈᒪᓐᓂᖅᐸᑦ ᑐᑭᕋᕈᑎᒃᑲᑦ 

ᐋᖅᑭᒃᑕᐅᔪᓐᓇᖅᑑᒐᓗᐊᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑕ ᓴᒻᒧᖅᑐᖅ. 

ᑲᔪᓯᓗᑕ ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᕐᕕᒋᒐᓛᒍᒪᓪᓗᒍ ᑖᒃᑯᐊ ᓄᓇᒧᑦ 

ᓂᕈᐊᕐᓂᐅᒐᔭᖅᑐᖅ. ᒥᓂᔅᑕ ᐅᖃᒐᓛᖅᑲᐅᖕᒪᑦ 

ᑭᓇᑭᐊᕉᖅ ᑎᒃᑯᐊᖅᑕᐅᓂᐊᕐᒪᑦ ᑲᒪᒋᔭᖃᕐᓂᐊᕐᓗᓂ 

ᓂᕈᐊᕐᓂᕐᒥᒃ. ᑕᐃᒪ ᐊᐱᕆᔪᒪᕙᕋ ᒥᓂᔅᑕ ᑭᓇ 

ᑎᒃᑯᐊᖅᓯᓂᐊᕐᒪᑦ ᐅᕝᕙᓘᓐᓃᑦ ᑭᓇ 

ᓇᓗᓇᐃᖅᓯᓂᐊᕐᒪᑦ ᑲᒪᒋᔭᖃᕐᓂᐊᕐᒪᖔᑦ 

ᓂᕈᐊᕐᓂᐅᔪᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᒥᑭᓐᖑᐊᖅ): ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᑉᓇ ᐃᓱᒪᒌᓐᓇᓚᐅᖅᑕᕗᑦ 

ᒥᓂᔅᑕᐅᔪᓂᑦ ᑎᒃᑯᐊᖅᑕᐅᔪᒫᕋᓱᒋᓪᓗᒍ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᖃᑦᑎᐊᖁᓪᓗᒍ ᑕᒪᓐᓇ, ᒥᓂᔅᑕᖃᐃ 

ᐊᑐᓕᖁᔨᑎᑦᑎᓂᐊᖅᐸ ᓯᕗᓕᖅᑎᐅᔪᓂᒃ ᑭᓇᒥᒃ,  

ᑭᓇ ᑲᒪᓂᐊᕐᒪᖔᑦ ᑖᒃᓱᒥᖓ ᓂᕈᐊᕐᓂᐅᔪᒥᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ ᒫᓐᓇ ᐊᖓᔪᖅᑲᐅᑎᓕᕆᔨᒃᑯᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓂᑦ ᑲᒪᒋᔭᐅᓇᔭᖅᑐᖅ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓯᕗᓕᖅᑏᑦ ᒐᕙᒪᐅᖃᑎᓕᕆᓂᕐᒧᑦ ᐱᓕᕆᔪᑦ 

ᑖᒃᑯᐊ ᑎᒃᑯᐊᖅᓯᓂᐊᖅᑑᑦ ᑭᓇ 

ᑲᒪᒋᔭᖃᕐᓂᐊᕐᒪᖔᑦ ᓂᕈᐊᕐᓂᐅᔪᒧᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᑦ ᐱᓕᕆᔩᑦ 

ᓯᕗᓕᖅᑎᑯᓐᓄᑦ ᓵᖓᓄᐊᖅᓯᓂᐊᖅᑐᑦ ᑖᒃᑯᐊᓗ 

ᓯᕗᓕᖅᑏᑦ ᓂᕈᐊᕋᔭᖅᑐᑦ ᑭᓇ ᑲᒪᒋᔭᖃᕐᓂᐊᕐᒪᖔᑦ 

ᑖᒃᓱᒥᖓ ᓂᕈᐊᕐᓂᐅᓂᐊᖅᑐᒥᒃ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎ:ᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᒐᓚᖅᑲᐅᓪᓗᒍ ᐅᖃᖃᑎᖃᖅᑎᓪᓗᑎᑦ 

ᐊᐱᖅᓱᖅᑕᐅᑎᓪᓗᑎᑦ ᒥᔅᑕ ᕼᐃᒃᔅᒧᑦ 

ᐊᐱᖅᑯᑎᖃᖅᑎᓪᓗᒍ ᑭᓇ ᑲᒪᒋᔭᖃᕋᔭᕐᒪᖔᑦ 

ᑐᓴᐱᓪᓚᖅᑰᔨᖅᑲᐅᓪᓗᖓ ᓯᕗᓕᖅᑏᑦ ᐅᕝᕙᓘᓐᓃᑦ 

ᑎᒥᐅᔪᓐᓇᕋᔭᖅᑐᑦ. ᓯᕗᓕᖅᑎᑦ ᑖᒃᑯᐊ 

ᓇᓗᓇᐃᕆᓂᐊᖅᐹᑦ ᑎᒃᑯᐊᖅᓯᔪᓐᓇᕐᓗᑎᒃ 

ᐅᕝᕙᓘᓐᓃᑦ ᐃᒻᒥᓂᖔᖅ ᑲᒪᖔᕈᓐᓇᖅᑐᑎᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᓇᓂ 

ᐃᖅᑲᖅᑐᐃᕕᓕᕆᔨᒃᑯᑦ ᑭᐅᔭᐅᖅᑲᐅᔫᒐᓗᐊᖅ. ᐅᑯᐊ 

ᓇᓕᑐᐃᓐᓇᖓᑦ ᓂᕈᐊᖅᑎᑦᑎᓂᕐᒧᑦ 

ᑲᒪᒋᔭᖃᕈᓐᓇᖅᑐᑦ. ᑖᒃᑯᐊ ᒪᓕᒐᓕᐅᕐᕕᒃ ᑲᒥᓴᓄᑦ 

ᐊᒻᒪᓗ ᓯᕗᓕᖅᑎ ᒥᓂᔅᑐᒋᔭᐅᔪᖅ ᓄᓇᓕᓐᓂ 

ᑖᒃᓱᒧᖓ ᓂᕈᐊᕐᓂᐅᓂᐊᖅᑐᒧᑦ ᓄᓇᓕᐊᓄᑦ. ᒫᓐᓇ 

ᐃᖅᑲᖅᑐᐃᕕᓕᕆᔨᒃᑯᑦ ᐅᖃᖅᓯᒪᒻᒪᑕ ᑕᕝᕙᙵᑦ 

ᓄᓇᕗᑦ ᒐᕙᒪᒃᑯᓃᓐᖔᖅᑐᕉᖅ ᐃᓱᐊᓛᖑᓇᔭᖅᑐᖅ 

ᒥᓂᔅᑕᖓ ᓄᓇᓕᓐᓂᒃ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑎᒃᑯᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓕᖓᔪᓂᒃ ᑐᓴᑲᑕᓕᕋᒪ. ᑖᒃᑯᐊ 

ᒐᕙᒪᐅᖃᑎᓕᕆᔩᑦ ᓇᓗᓇᐃᕆᔪᓐᓇᖅᐸᑦ 

ᐊᑐᓕᖁᔨᔪᓐᓇᖅᑐᑎᓪᓘᓐᓃᑦ ᓯᕗᓕᖅᑎᓄᑦ, 

ᐅᕝᕙᓘᓐᓃᑦ ᓯᕗᓕᖅᑏᑦ ᐋᖅᑮᔪᓐᓇᖅᑐᑎᒃ. ᑕᐃᒪᓕ 

ᒥᓂᔅᑕ ᐅᕝᕙᓘᓐᓃᑦ ᐃᖅᑲᖅᑐᐃᔪᓕᕆᔨᒃᑯᑦ 

ᓯᕗᓕᖅᑎᓄᑦ ᐃᓚᒋᔭᐅᑲᐅᑎᒋᒻᒪᑦ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ ᒥᓂᔅᑕᑕᖃᕐᒫᑦ 

ᐊᑐᓕᖁᔨᒐᔭᕈᑎᒃ ᐅᓇ ᑎᒃᑯᐊᖅᑕᐅᖁᓗᒍ 

ᑲᒪᔨᐅᓂᐊᕐᓗᓂ ᓂᕈᐊᕐᓂᕐᒧᑦ. ᑕᐃᒪᓐᓇ 

ᑐᑭᓯᑦᑎᐊᕋᓗᐊᖅᐳᖔ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑲᑎᒪᔩᑦ ᒥᓂᔅᑕᖏᑦ 

ᐃᓱᒪᓕᐅᕐᓂᐊᕐᒪᑕ ᓇᓕᖓᑦ ᑕᒪᑐᒥᖓ 

ᑲᒪᓪᓗᐊᕕᖕᓂᐊᕐᒪᖔᑦ. ᑭᓯᐊᓂ ᑖᒃᑯᐊᑦᑕᐅᖅ 

ᐃᓱᒪᒋᔭᕐᒥᖕᓂᒃ ᐅᖃᖅᓯᒪᑐᐃᓐᓇᕐᒪᑕ. ᑭᓯᐊᓂ 

ᐃᒪᓐᓇᐃᑦ ᐅᖃᖏᒻᒪᑕ ᐃᒪᓐᓇᐃᑦᑑᓂᐊᖅᐳᖅ 

ᑲᑎᒪᔩᑦ ᒥᓂᔅᑕᖏᑦ ᑭᓯᐊᓂ ᑕᒪᕐᒥᓗᒃᑖᖅ 

ᐊᖏᕐᓗᑎᑦ ᑭᓇᓪᓚᑦᑖᖅ ᑕᒪᑐᒥᖓ 

ᑲᒪᓪᓚᑦᑖᕐᓂᐊᕐᒪᖔᑦ ᐋᖅᑭᒍᒫᖅᑐᖅ. ᖁᔭᓐᓇᒦᒃ.   

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1884 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐱᔾᔪᑎᖃᓗᐊᖅᑐᖓ ᓴᖅᑭᓐᓇᓱᒃᖢᒍ ᑖᓐᓇ 

ᓂᕈᐊᕐᓂᖅ 2016-ᒥ ᓴᖅᑭᓛᕐᒪᑦ 

ᐊᕐᕌᒍᑐᐃᓐᓇᐅᓛᓕᕐᒪᑦ. ᑐᓴᖅᐸᓪᓕᐊᓪᓗᒍ 

ᐱᓕᕆᐊᒃᓵᓗᐃᑦ ᑐᓴᖅᐸᓪᓕᐊᒐᑦᑕ ᑕᒪᒃᑯᐊᓗ 

ᑲᔪᓯᒋᐊᕈᓐᓇᔾᔮᓇᑎᒃ. ᑖᒃᑯᐊ 

ᑎᒃᑯᐊᓚᐅᓐᖏᑎᓪᓗᒋᑦ ᑲᒪᒋᔭᖃᕐᓂᐊᖅᑐᑦ 

ᓂᕈᐊᕐᓂᐅᔪᒥᒃ. ᐅᓪᓗᖁᑎᒃᓴᓂᒃ 

ᓇᓗᓇᐃᖅᓯᔪᓐᓇᕋᔭᖅᐱᑦ ᖃᖓ 

ᑎᒃᑯᐊᖅᓯᒐᔭᕐᒪᖔᔅᓯ ᓂᕈᐊᕐᓂᐅᓂᐊᖅᑐᒧᑦ 

ᑲᒪᓂᐊᖅᑐᒥ? ᐱᐅᕗᖃᐃ ᓂᕈᐊᕐᓂᖅ 

ᑎᒃᑯᐊᖅᓯᓂᖅ ᖃᖓᑭᐊᖅ ᐋᖅᑮᒐᔭᖅᐱᓯ 

ᐅᕝᕙᓪᓘᓐᓃᑦ ᖃᖓ ᑎᒃᑯᐊᖅᑕᐅᒐᔭᕐᒪᖔᑦ 

ᓄᓇᓕᕆᓂᕐᒧᑦ ᓂᕈᐊᕐᓂᐅᓂᐊᖅᑐᒥ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᑲᐅᒐᒪ ᐅᐊᑦᑎᐊᖅ 

ᑕᐃᒪ ᑲᔪᓯᒪᓐᓇᖅᑐᖅ ᑖᒃᑯᐊ ᒐᕙᒪᐅᖃᑎᒌᖅᑲᐃ 

ᓴᖅᑭᑦᑎᒐᔭᕐᒪᑕ ᓯᕗᓕᖅᑎᐅᔪᓄᑦ. ᑕᐃᑲᓂᓕ 

ᐃᓱᒪᓕᐅᕆᓚᐅᕐᓗᑎᑦ ᓇᓗᓇᐃᖅᓯᒐᔭᕐᒪᑕ 

ᕿᓚᒻᒥᐅᓂᖅᓴᐅᔪᒃᑯᑦ ᑕᒪᓐᓇ 

ᐊᐅᓚᔾᔭᒃᑕᐅᓇᓱᖕᓂᐊᖅᑐᖅ 

ᐱᔪᓐᓇᖅᓯᑐᐊᕈᑦᑕᖃᐃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᐅᔨᒪᒐᓗᐊᖅᑐᖓ ᒥᓂᔅᑕ ᑭᒡᒐᖅᑐᐃᖏᑦᑑᒐᓗᐊᖅ 

ᒐᕙᒪᓕᕆᔨᒃᑯᓐᓂ. ᐅᓪᓗᕐᓂᖅᑲᐃ 

ᓇᓗᓇᐃᖅᓯᕚᓪᓗᒍᓐᓇᖅᑲ 

ᐅᖃᐅᓯᑐᐃᓐᓇᒃᑰᖏᑦᑐᖅ ᐱᒍᓐᓇᖅᓯᒍᑎᒃ, 

ᑕᖅᑭᐅᓂᐊᖅᑐᒥ, ᐱᓇᓱᐊᕈᓯᐅᓂᐊᖅᑐᓂᒃ, 

ᐱᖓᓲᔪᖅᑐᓄᑦ ᑕᖅᑭᓄᑦ, ᐃᒻᒪᖃ ᖃᖓ 

ᑲᔪᓯᒐᔭᕐᒪᖔᖅ? ᑭᒡᒐᖅᑐᐃᖏᒻᒪᑦ ᐊᒻᒪᓗ 

ᒐᕙᒪᐅᖃᑎᒋᔪᓂᒃ. ᓇᓗᓇᐃᖅᓯᑲᓐᓂᒐᓛᒍᓐᓇᖅᐹ 

ᖃᓄᑎᒋ ᐱᕕᖃᕆᐊᖃᖅᑑᓂᐊᕐᒪᖔᖅ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒻᒪᖄᖃᐃ 

ᑎᓕᒐᔭᕈᕕᐅᒃ ᓯᕗᓕᖅᑎ ᑭᐅᒍᒪᒻᒪᖔᒍ ᑖᓐᓇ 

ᐊᐱᖅᑯᑕᐅᔪᖅ? ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) 

ᓯᕗᓕᖅᑎ, ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓕᒋᓪᓗᒍᓗ ᑖᓐᓇ ᐊᐱᖅᑯᑖ 

ᒪᓕᒐᓕᐅᖅᑎᐅᔪᒥᒃ. ᐅᖃᐅᓯᐅᐱᓪᓚᖅᑲᐅᒻᒪᑦ 

ᑕᕝᕙᓂ ᒐᕙᒪᓕᒫᑦ ᑲᑎᙵᓪᓗᑕ ᖁᕐᓗᖅᑑᒥ. ᑖᓐᓇ 

ᓄᓇᒧᑦ ᓂᕈᐊᕐᓂᐅᓂᐊᖅᑐᖅ ᐃᓕᖅᑯᓯᖃᖁᒐᑦᑎᒍᑦ 

ᐅᕝᕙᓘᓐᓃᑦ ᑕᐅᑐᙳᐊᖅᓯᒪᒐᑦᑎᒍ ᐊᐃᐳᕈᓪ 10, 

1995-ᒥ ᓂᕈᐊᕐᓂᖃᓚᐅᖅᓯᒪᒻᒪᑦ ᓯᕗᓪᓕᖅᐹᒥ. 

ᓄᓇᓕᓕᒫᑦ ᓂᕈᐊᓚᐅᖅᓯᒪᒻᒪᑕ 

ᑲᔪᓰᓐᓇᑲᐃᓐᓇᖁᓪᓗᒍ ᐊᑐᖅᑐᐊᕐᓂᑐᐃᓐᓇᖅ 

ᓄᓇᒥ. 

 

ᑕᕝᕙᓂ ᓄᓇᕗᒻᒥ ᓄᓇᑖᕈᑎᓪᓚᕆᒻᒥ 

ᐊᖏᕈᑎᕋᓛᖅ 14 ᐃᓗᐊᓂ ᐅᖃᐅᓯᖃᖅᑐᖃᕐᒪᑦ 

ᑭᖑᓂᐊᒍᑦ ᓂᕈᐊᕐᓂᖃᕐᓂᐊᕈᑎᑦ ᐊᕙᑎᓂᑦ 

ᐊᕐᕌᒍᓄᑦ ᐊᑯᓐᓂᖃᕆᐊᖃᓚᐅᕐᒪᑦ ᑕᐃᑲᙵᑦ. 

ᑖᒃᑯᐊᑦᑕᐅᖅ ᐊᐱᖅᑯᑕᐅᓚᐅᖅᑐᑦ ᑕᐃᔅᓱᒪᓂ 

ᑕᐃᒃᑯᐊᓴᐃᓐᓇᐅᓂᐊᖅᑐᔅᓴᐅᕗᑦ. ᑭᓯᐊᓂ 

ᐊᒃᑐᐃᓂᖃᕐᓂᐊᖅᑐᖅ ᒐᕙᒪᒃᑯᓐᓄᑦ 

ᐊᑦᑐᐃᓂᐊᖅᑐᖅ ᑮᓇᐅᔭᖃᕐᓂᖏᓐᓄᑦ 

ᓇᒻᒥᓂᖃᖅᑏᑦ ᐃᒡᓗᖃᖅᑐᑦ ᐊᒃᑐᖅᑕᐅᓂᐊᖅᑐᑦ 

ᐊᑭᖏᑦ. ᑕᒪᒃᑯᐊ ᑕᕝᕙ 

ᕿᒥᕐᕈᑰᓘᔭᕆᐊᖃᕐᓂᐊᖅᑕᕗᑦ ᓇᐅᒃᑯᑦ 

ᐊᒃᑐᕐᓂᖃᕐᓂᐊᕐᒪᖔᑦ ᐊᐅᓚᓂᑦᑎᓐᓄᑦ. 

 

ᒐᕙᒪᐅᓪᓗᑕ ᑖᓐᓇ ᒪᓕᒐᖅ ᐊᑐᕐᓂᐊᖅᑕᕗᑦ 

ᓂᕈᕕᐊᖅᑐᓕᕆᓂᕐᒧᑦ ᑖᓐᓇ ᐱᔾᔪᑕᐅᑎᓪᓗᒍ 

ᐃᒻᒪᖃ ᒫᑦᓯ 2016-ᒥ ᓂᕈᐊᕐᓂᐅᒐᔭᕐᒪᑦ. ᑕᒪᒃᑯᐊ 

ᑐᑭᓯᔭᒃᓴᐃᑦ ᐊᒃᑐᐃᓂᕆᓂᐊᖅᑕᖏᓪᓗ 

ᐃᓱᒪᒋᔭᕆᐊᖃᕋᑦᑎᒍ ᓇᒻᒥᓂᖃᖅᑐᐃᓪᓗ 

ᐃᒡᓗᖃᖅᑐᐃᑦ. ᓄᓇᓕᓪᓗ ᒐᕙᒪᒃᑯᖏᑦᑕᐅᖅ 

ᑕᒪᒃᑯᐊ ᐊᑭᓕᐅᑎᔅᓴᖏᑦ ᐊᒃᑐᖅᑕᐅᒐᔭᕐᒪᑕ 

ᑕᒪᐃᓐᓂᓕᒫᖅ ᐱᓕᕆᕝᕕᐅᔪᑦ ᐃᒻᒪᖄᓗᑲᐃ ᑖᒃᑯᐊ 

ᐃᖅᑲᖅᑐᐃᕕᓕᕆᔨᒃᑯᑦ ᐊᒻᒪᓗ ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᐅᖃᑕᐅᔪᑦ 

ᐅᖃᖃᑎᒌᒋᐊᖃᕐᓂᐊᕐᒪᑕ ᖃᓄᖅ ᑕᒪᒃᑯᐊ  



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1885 

ᐊᒃᑐᖅᑕᐅᖃᑦᑕᓂᐊᕐᒪᖔᑕ ᓂᕈᐊᑐᐊᕈᑎᒃ 

ᓂᐅᕕᖃᑦᑕᓂᕐᒥᒃ. 

 

ᑭᓯᐊᓂᑦᑕᐅᖅ ᐊᑕᐅᑦᑎᒃᑯᑦ ᓄᓇᕗᑦ 

ᑐᙵᕕᒃᑯᑦᑕᐅᖅ ᑭᒡᒐᖅᑐᐃᔭᕆᐊᖃᕐᒥᒐᒥ 

ᐃᓄᖁᑎᒥᓐᓂᒃ ᐊᒻᒪᑦᑕᐅᖅ ᐱᔪᒪᔭᒥᓄᑦ 

ᐊᔭᐅᖅᑎᐅᔪᓐᓇᕐᒥᒻᒪᑕ ᓇᓗᓇᐃᖅᑲᐅᒻᒪᒍ 

ᒥᓂᔅᑕᐅᑉ. ᑕᐃᒃᑯᐊ ᓇᓗᓇᐃᖅᑐᖅᑕᐅᕙᓪᓕᐊᒍᑎᑦ 

ᐃᓗᓕᑯᓘᔭᖏᑦ ᕿᒥᕐᕈᔭᐅᔭᕆᐊᓖᑦ 

ᐋᖅᑭᓱᖅᑕᐅᖅᑳᕆᐊᖃᕐᓂᐊᖅᑐᑦ ᓯᕗᓂᐊᒍᑦ ᒫᔾᔨ 

2016. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᔭᒍᑦ): ᖁᔭᓐᓇᒦᒃ, ᓯᕗᓕᖅᑏ. 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᖁᔭᓐᓇᒦᓪᓗ ᓯᕗᓕᖅᑏ ᐅᓂᒃᑳᑦᑎᐊᕐᒪᑦ ᑭᓯᐊᓂ 

ᑐᓴᕋᑖᓐᖏᓐᓇᒪ ᖃᖓᒃᑯᑦ ᒐᕙᒪᐅᖃᑎᓕᕆᔨᒃᑯᑦ 

ᓯᕗᓕᖅᑎᓄᑦ ᑐᓴᖅᑎᑦᑎᒐᔭᕐᓂᐊᕐᒪᖔᑕ ᐅᕝᕙᐅᓇ, 

ᐅᑯᐊ ᑲᒪᓂᐊᖅᑐᑦ ᓂᕆᐊᕐᓂᐅᔪᒥᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᒥᔅᑕ ᑕᑉᑐᓇ.  

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ, ᖁᔭᓐᓇᒦᕆᓪᓗᒍᓗ ᒪᓕᒐᓕᐅᖅᑎ 

ᐊᐱᖅᑯᑖᓄᑦ. ᐃᒃᓯᕙᐅᑖᖅ ᑭᓱᓕᒫᑎᑐᑦᑕᐅᖅ 

ᓄᓇᕗᑦᒥ ᓂᕈᐊᕐᓂᒃᑯᑦ ᐅᕝᕙᓘᓐᓃᑦ 

ᑲᒪᒋᔭᖃᕐᓂᖃᓲᑦ ᓂᕈᐊᕐᓂᕆᔭᐅᔪᓄᑦ. ᑖᓐᓇ 

ᐊᑐᖅᑕᐅᒐᔪᒻᒪᑦ ᑎᒃᑯᐊᖅᑕᐅᓪᓗᓂ 

ᐱᕕᖃᑲᐃᓐᓇᖅᑐᓂ ᑕᕝᕙᓂ ᓂᕈᐊᕐᓂᐅᔪᒥᑦ. ᑕᐃᒪ 

ᑲᑐᔾᔨᖃᑎᒋᔭᕆᐊᖃᕐᓂᐊᕋᑦᑎᒍ ᑕᐃᒃᑯᐊᓗ 

ᐱᓕᕆᕝᕕᒋᔭᓯ ᖃᑦᑎᒐᓚᐃᑦ ᓲᕐᓗ ᐃᖅᑲᖅᑐᐃᔨᒃᑯᑦ 

ᑖᒃᑯᐊᓗ ᓄᓇᓕᓐᓂ ᒐᕙᒪᒃᑯᓐᓂᓕ ᐱᔨᑦᑎᕋᖅᑏᑦ 

ᑲᒪᒋᖃᑎᒋᔭᕆᐊᖃᕐᓂᐊᕋᑦᑎᒍ ᓴᖅᑮᓇᓱᓪᓗᑎᒍ.  

ᓇᓗᓇᐃᖅᓯᖅᑲᐅᒐᒪᐃᓛᒃ 

ᓂᕈᐊᕐᓂᖅᑕᖃᕐᓂᐊᕌᖓᑦ, ᐃᓛᒃ ᑖᓐᓇ ᓂᕈᐊᕐᓂᖅ 

ᑲᔪᓯᑦᑎᑐᒪᓪᓗᑎᒍ ᒫᔅᓯᒥ 2016-ᒥᑦ, ᑭᓯᐊᓂ 

ᓄᓇᕗᑦ ᓄᓇᑖᕈᑎᐊᓂ ᑕᕝᕙᓂ ᐊᖏᕈᑎᐊᓛᖅ 14 

ᐃᓗᐊᓂ ᓇᓗᓇᐃᕆᓯᒪᒻᒪᑦ ᒪᓕᒋᐊᖃᖅᑕᑦᑎᓐᓂᒃ. 

ᐅᖃᒃᑲᓐᓂᕈᓐᓇᑐᐃᓐᓇᕋᒪ ᑖᒃᑯᐊ 

ᐊᑦᑐᐃᓂᕆᒋᔭᖅᑕᖏᑦ ᐊᐅᓚᓂᑦᑎᓐᓄᑦ, 

ᓄᓇᓕᑦᑎᓄᓪᓗ ᐊᖏᔫᔪᓐᓇᕐᒪᑕ. 

ᐅᖃᐅᓯᐅᖃᐅᐱᓪᓚᒻᒪᑦ ᒪᓕᒐᓕᐅᖅᑎᒧᑦ 

ᓇᒻᒥᓂᖃᖅᑐᑦ ᐃᓪᓗᒥᓂᒃ ᐊᑦᑐᖅᑕᐅᓂᐊᖅᑐᑦ 

ᐅᓄᕐᓂᖅᓴᐃᑦ ᓄᓇᕗᑦᒥᐅᑕᐃᑦ ᐃᓪᓗᒥᑦ 

ᐊᑐᖅᑐᐊᖅᑐᑦ ᐊᑦᑐᖅᑕᐅᑐᐃᓐᓇᕆᐊᖃᕆᓪᓗᑎ.  

 

ᑕᒪᔾᔭ ᐱᐅᓂᖏᑦ ᓄᓇᕗᑦᒧ 

ᐃᑲᔪᕐᓂᐃᓂᖃᕈᓐᓇᕐᓂᖏᑦ 

ᕿᒥᕐᕈᑦᑎᐊᕆᐊᖃᕐᓂᐊᕋᑦᑎᒍ. ᐃᒃᓯᕙᐅᑕᕗᑦ 

ᓇᓗᓇᐃᖅᓯᕕᐅᖅᑲᐅᓪᓗᓂ ᐅᔭᕋᓐᓂᐊᖅᑏᑦ, 

ᐊᔾᔨᒌᓐᖏᑦᑐᑦ ᑎᒥᐅᔪᑦ ᐱᓕᕆᐊᖃᖅᓯᒪᔪᑦ, 

ᐊᔪᕐᓇᖅᑐᐸᓘᒻᒪᒡᒎᖅ ᒪᑐᐃᖅᓯᔭᕆᐊᒥ ᐊᓪᓚᕕᓐᓂ, 

ᐱᖁᑎᒋᔭᕆᐊᖃᖅᑕᖏᓐᓂᓪᓗ ᓄᓇᓕᐅᑉ ᐃᓗᐊᓂ, 

ᐱᓪᓗᒍ ᓂᐅᕕᕈᓐᓇᖏᓐᓂᑯᖏᓐᓄᑦ ᓄᓇᒧᑦ. ᑕᐃᒪ 

ᐅᖃᐅᓯᐅᐱᓪᓚᖃᑦᑕᖅᓯᒪᔫᒐᓗᐊᖅ ᑕᐃᑲᓂ 

ᖁᕐᓗᖅᑑᒥ ᑲᑎᒪᓂᖃᓚᐅᖅᑎᓪᓗᑕ. 

 

ᑕᐃᓐᓇ ᓇᓗᓇᐃᓚᐅᕋᒃᑯ ᒪᑐᐃᕈᑎᓂᐊᕋᑦᑎᒍ 

ᑖᓐᓇ ᓂᕈᐊᕐᓂᕐᒧᑦ 2016-ᒧᑦ ᑕᐃᑲᓂ ᑕᕝᕙ 

ᐱᔾᔪᑕᐅᓂᐊᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᓯᕗᓕᖅᑏ ᐅᓂᒃᑳᑲᓐᓂᕈᓐᓇᕐᒪᑦ 

ᑖᒃᑯᐊ ᐊᑐᕋᓗᐊᖅᑐᓂᒋᑦ ᑐᑭᓕᐅᑎᖅᑲᐅᔭᖏᑦ 

ᑐᓴᕈᒪᑐᐃᓐᓇᕋᓗᐊᖅᑐᖓᓕ ᖃᖓ 

ᒐᕙᒪᓕᕆᔨᐅᖃᑎᒌᓐᓂᒃᑯᑦ ᐊᑐᓕᖁᔨᓂᐊᕐᒪᖔᑕ 

ᓯᕗᓕᖅᑎᓐᓄᑦ ᑎᒃᑯᐊᖅᓯᖁᓗᒋᑦ ᑭᓇᒥ 

ᑲᒪᓂᐊᖅᑐᒥ ᓂᕈᐊᕐᓂᕐᒧᑦ. ᐱᑕᖃᓚᐅᓐᖏᑎᓪᓗᒍ 

ᑲᒪᓂᐊᖅᑐᒥᑦ ᓂᕈᐊᕐᓂᕐᒧᑦ ᑖᒃᑯᐊ 

ᑲᔪᓯᔪᓐᓇᖏᑦᑐᐃᓇᑦᑎᐊᖑᒻᒪᑕ ᑖᓐᓇ 

ᑎᒃᑯᐊᖅᑕᐅᔪᖅ ᐋᖅᑭᔅᓱᐃᕙᓪᓕᐊᓂᐊᕐᒪᑦ 

ᑲᒪᒋᔭᖃᕐᓗᓂ ᓂᕈᐊᕐᓂᕐᒧᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᓯᕗᓕᖅᑎ 

ᓄᓇᕗᑦᒧ, ᒥᔅᑕ ᑕᑉᑐᓇ.  

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1886 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᒪᒥᐊᓇᖅ ᓇᓗᓇᐃᕋᑖᓐᖏᓐᓇᒪ 

ᐊᐱᕆᔪᖅ ᖁᔭᓐᓇᒦᖅᐸᕋ ᑖᓐᓇ 

ᐱᔪᓐᓇᐅᑎᖃᕐᓂᐊᖅᑐᖅ ᓂᕈᐊᖅᑎᑦᑎᓂᕐᒧᑦ. 

ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᓪᓗᒍ ᑕᒪᓐᓇ 

ᐋᖅᑭᓐᓂᐊᖅᑕᕗᑦ ᑕᒪᒃᑯᐊ ᐃᓕᖅᑯᓯᐅᒋᐊᓖ 

ᑕᕝᕙᓂ ᐋᖅᑭᔅᓯᒪᒻᒪᑕ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ, 

ᐊᒻᒪᓗ ᖁᔭᓐᓇᒦᖅᐸᕋ ᓯᕗᓕᖅᑎ ᓇᓗᓇᐃᕆᐊᕐᒪᑦ. 

ᑖᒃᑯᐊ ᓄᓇᕗᑦᒥ ᓂᕈᐊᖅᑐᓕᕆᔩᑦ ᒥᓂᔅᑕ ᑕᐃᒃᑯᐊ 

ᐱᔪᓐᓇᐅᑎᖃᕈᓐᓇᖅᑐᐃᑦ ᑎᑎᕋᖅᓯᒪᕋᑖᓐᖏᒻᒪᑕ 

ᐱᑕᖃᖃᐅᖏᒻᒪᑦ. ᓄᓇᕗᑦᒥ ᓂᕈᐊᖅᑐᓕᕆᓂᕐᒧᑦ 

ᐱᔪᓐᓇᐅᑎᑦ, ᐃᓛᒃ ᑲᒪᔨᖃᕐᓂᐊᖅᑲᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑐᑭᓯᐅᒪᔭᒃᑯᑦ 

ᓄᓇᕗᑦᒥ ᓂᕈᐊᖅᑐᓕᕆᓂᕐᒧᑦ ᑐᑭᒧᐊᒍᑏᑦ 

ᐊᑐᕐᓂᐊᖅᑕᕗᑦ. ᑕᐃᒪ ᐅᖃᖅᑲᐅᒻᒪᑦ ᓯᕗᓕᖅᑎᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᑲᔪᓯᐊᓗᒍᒪᓐᖏᑕᕋᓗᐊᕋ ᑭᓯᐊᓂ 

ᐊᓯᐊᓅᕐᓗᖓ ᑭᓯᐊᓂ ᑭᐅᔭᐅᒍᓐᓇᖅᑑᔮᓐᖏᓐᓇᒪ.. 

ᑖᒃᑯᐊ ᒐᕙᒪᐅᖃᑎᒌᓕᕆᔩᑦ ᐊᑐᓕᖁᔨᓂᐊᕐᒪᑕ 

ᑭᓇᒥᒃ ᑲᒪᖁᔨᒻᒪᖔᕐᒥᒃ. ᑕᐃᒫᒃ ᑲᒪᔪ 

ᐊᖓᔪᖅᑳᖃᓚᐅᖅᑎᓐᓇᒋᑦ ᑕᒪᓐᓇ  

ᓂᕈᐊᖅᓯᕐᓂᐊᕐᓂᖅ ᓯᕗᒧᐊᒍᓐᓇᔾᔮᖏᒻᒪᑦ 

ᖃᖓᐅᒐᔭᕐᓂᖓᓂᒃ, ᑐᑭᓯᐅᒪᑦᓯᐊᓕᕋᓗᐊᖅᑯᖔ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᓯᕗᓕᖅᑎ 

ᒥᔅᑕ ᑕᑉᑐᓇ. 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᑎᒍᑦ): ᖁᔭᓐᓇᒦᒃ. 

ᖁᔭᓐᓇᒦᖅᐸᕋ ᑖᓐᓇ ᐄᑦᑎᐊᒻᒪᕆᒃ. ᒪᓕᒐᖃᖅᑐᒍᑦ 

ᐱᖁᔭᖃᖅᑐᒍᑦ ᓂᕈᐊᖅᑐᓕᕆᓂᕐᒧᑦ. ᑕᐃᒪ ᑖᒃᑯᐊ 

ᑎᒥᐅᒻᒪᑕ ᓂᕈᐊᖅᑐᓕᕆᓂᕐᒧᑦ 

ᓂᕈᐊᖅᑐᓕᕆᔨᐅᔪᐃᑦ ᐊᒻᒪᓗ ᓇᒥ 

ᓄᓇᓕᓐᓂᓪᓘᓐᓃᑦ ᑕᐃᒃᑯᐊ ᓂᕈᐊᖅᑎᒃᓯᓂᐊᖅᑐᑦ 

ᑖᒃᑯᐊ ᐊᑖᒍᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᐃᑦ 

ᑕᐃᒪᐃᓐᓇᐃᓕᐅᕐᓂᐊᕋᑦᑕ.  

 

ᑕᐃᒪ ᒪᓕᒐᓕᐅᖅᑎ ᐃᖅᑲᐅᒪᔪᒃᓴᐅᔪᖅ 1995-

ᖑᑎᓪᓗᒍ ᐊᐱᕆᔪᖃᓚᐅᖅᓯᒪᒻᒪᑦ 

ᓂᕈᐊᖅᓯᖅᑎᓪᓗᒋᑦ ᒪᐅᓇᑐᐃᓐᓇᖅ, ᑕᐃᒫᒃ 

ᐊᔾᔨᐸᓗᐊ 1995-ᑎᑐᑦ ᐊᔾᔨᐸᓗᒋᓂᐊᕐᖓᒍ 

ᑕᐃᒪᐃᓂᐊᕐᒥᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᓯᐊᓅᕐᓗᖓ ᑖᓐᓇ ᒥᓂᔅᑕ ᑭᐅᖃᑦᑕᕐᓂᐊᕐᒪᑦ. 

 

ᑕᐃᒪᒃᑕᐅᖅ ᒪᓕᒐᓕᐅᖅᑎᐅᖃᑎᒐ ᕼᐋᒻᓚᒃᑯᓐᓄᑦ 

ᑮᓇᐅᔭᖅᑖᕆᔾᔪᑕᐅᕙᒃᑐᑦ ᐅᖃᖅᑲᐅᒻᒪᑦ 

ᕿᒥᕐᕈᓂᖃᖅᓱᑎᒃ, ᐅᓪᓗᒥᒧᑦ ᐊᓐᖑᑎᒋᐊᑎᒃᓱᒍ. 

ᒫᓐᓇᐅᔪᖅ ᑖᒃᑯᐊ ᐋᖅᑭᒃᓯᒪᔾᔪᑕᐅᔪᑦ 

ᑮᓇᐅᔭᖃᕈᑕᐅᖃᑦᑕᖅᑐᑦ ᕼᐋᒻᓚᒃᑯᓐᓄᑦ ᒪᓕᒃᐸᑦ? 

ᖁᔭᓐᓇᒦᒃ ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 

ᐊᑐᖅᑕᐅᖃᑦᑕᖅᑐᑦ ᑮᓇᐅᔭᖃᖅᑎᒃᓯᔪᑕᐅᓪᓗᑎᒃ 

ᐃᓄᖕᓂᑦ ᒪᓕᖃᑦᑕᖅᑐᑦ, ᐃᓄᐃᑦ ᐅᓄᕐᓂᖏᓐᓂᒃ 

ᒪᓕᖃᑦᑕᖅᑐᖅ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖃᓄᕐᓕ ᖃᓄᑭᐊᖅ ᑖᒃᑯᐊ ᑮᓇᐅᔭᖅᑖᕆᔾᔪᑕᐅ 

ᐊᐅᓚᓂᖏᑦ ᖃᐅᔨᒪᓐᖏᑕᕋᓗᐊᒃᑲ ᑕᒪᒃᑯᐊᓕ 

ᓄᓇᓖᑦ ᐊᖏᓂᖅᓴᐃᑦ ᑕᐃᒫᑦᓴᐃᓐᓇ 

ᑮᓇᐅᔭᖅᑖᖅᑎᑕᐅᖃᑦᑕᖅᑲᑦ 

ᓄᓇᓕᕋᓛᖑᓂᖅᓴᓐᓂᑦ ᑕᒪᓐᓇ 

ᐱᓕᕆᐊᖃᓐᖏᓂᖅᓴᐅᒻᒪᑕ ᓄᓇᓕᕋᓛᑦ 

ᑮᓇᐅᔭᑭᓐᓂᖅᓴᐅᖃᑦᑕᖅᐸᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᓐᖏᒻᒪᑦ ᓄᓇᓖᑦ 

ᐊᖏᓂᖅᓴᐃᑦ ᐊᖏᓂᖅᓴᒥᒃ ᑮᓇᐅᔭᖅᑖᓲᖑᖕᒪᑕ 

ᐊᒻᒪᓗ ᑕᒪᒃᑯᐊ ᓄᓇᓕᐊᓛᖑᓂᖅᓴᐃᑦ ᒥᑭᓂᖅᓴᒥᒃ 

ᑮᓇᐅᔭᖅᑖᖅᖢᑎᒃ. ᑕᐃᒪ ᐊᐱᖅᑯᑕᐅᑎᓪᓗᒍ 

ᑭᐅᓚᐅᕋᑦᑎᒍ ᖃᓄᖅ ᑕᒪᒃᑯᐊ ᑮᓇᐅᔭᐃᑦ 

ᐋᖅᑭᓱᖅᑕᐅᕙᒻᒪᖔᑕ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐅᖃᖅᑲᐅᒐᕕᑦ ᓄᑖᓂᒃ ᕿᒥᕐᕈᓂᕋᖅᓱᑎᑦ 

ᑕᒪᒃᑯᓂᖓ ᑮᓇᐅᔭᖅᑖᑎᑦᓯᔾᔪᑕᐅᖃᑦᑕᖅᑐᓂᒃ 

ᐋᖅᑭᒃᓯᒪᔾᔪᑎᓂᒃ. ᓈᒻᒪᒍᓐᓃᕐᒪᑖ ᐅᕝᕙᓘᓐᓃᑦ 

ᓄᑖᓂᒃ ᓂᕆᐅᒃᐱᓯ ᐅᕐᓂᓪᓗᒃᓯᒪᔪᖅᑲᖅᑲ ᑕᒪᒃᑯᐊ 

ᑮᓇᐅᔭᖅᑖᑎᒃᓯᔾᔪᑕᐅᕙᒃᑯᑦ ᕼᐋᒻᓚᒃᑯᓐᓄᑦ 

ᐊᐅᓚᑦᓯᐊᓐᖏᓗᐊᕐᓕᕐᒪᑕ ᐅᕝᕙᓘᓐᓃᑦ ᐱᓕᕆᕕᓯ  

ᐱᒋᐊᖅᑎᒐᓱᐊᖅᑕᖓ ᑕᒪᒃᑯᐊ ᕼᐋᒻᓚᒃᑯᓐᓄᑦ 

ᑮᓇᐅᔭᖅᑖᕆᔭᐅᕙᒃᑐᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᒃᑯᐊ ᓱᓇᑐᐃᓐᓇᐃᑦ 

ᐊᓯᐊᙳᖅᐸᓪᓕᐊᓲᖑᖕᒪᑕ ᓄᓇᓕᖕᓂᓗ, ᐱᖁᑎᓪᓗ 

ᐊᓯᐊᖑᖅᐸᓪᓕᐊᓲᖑᖕᒪᑕ ᐊᒻᒪᓗ (ᑐᓵᔨᑎᒍᑦ) ᑕᐃᒪ 

ᐱᓕᕆᕕᐅᓪᓗᑕ ᐱᐅᓯᕚᓪᓕᕈᑎᒃᓴᓂᒃ 

ᕿᓃᓐᓇᓲᖑᒐᒃᑕ ᓄᓇᓕᖕᓄᑦ. (ᑐᓵᔨᑎᒎᕈᓐᓃᖅᑐᖅ) 

ᕿᒥᕐᕈᒃᑲᓐᓂᕈᒪᒐᒃᑎᒍ ᖃᓄᖅ 

ᐃᑲᔪᑦᓯᐊᒃᑲᓐᓂᕋᔭᕐᒪᖔᑕ ᒐᕙᒪᐅᓪᓗᑕ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓅᑉᐸᓪᓕᐊᓗᖓ. ᐊᕐᕌᒎᓪᓗᐊᓕᖅᑐᖃᐃ 

ᕖᕘᐊᓕᐅᑎᓪᓗᒍ ᐊᕐᕌᓂ ᑖᓐᓇ ᐱᓕᕆᕕᐅᔪᖅ 

ᓴᖅᑭᑎᑦᓯᓚᐅᕐᒪᑦ ᑐᑭᓯᒋᐊᕈᑎᔅᓴᓂᒃ ᑖᒃᑯᓄᖓ 

ᐊᑦᑕᑰᓄᑦ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᓄᓇᕗᑦᒧᑦ. 

ᑖᒃᑯᐊ ᑳᑦᑐᕌᒃᑎᑦᑎᔾᔪᑎᔅᓴᐃᑦ ᒪᑐᓚᐅᕐᒪᑕ ᒫᑦᓯ 

28, 2014. ᑖᓐᓇ ᒥᓂᔅᑕ ᐅᖃᕈᓐᓇᖅᐹ 

ᖃᓄᐃᓕᓚᐅᕐᒪᖔᑕ ᑖᒃᑯᐊ ᑐᒃᓯᕋᐅᑎᓂᒃ 

ᑐᓂᓯᖁᔨᓂᖅ ᑭᖑᓪᓕᖅᐹᒥᒃ ᖃᖓ ᓂᕆᐅᒋᕕᐅᒃ 

ᑖᒃᑯᐊ ᐅᓂᒃᑳᕈᑕᐅᓂᐊᕐᓂᖏᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᖏᑉᐸᑦ ᑖᓐᓇ 

ᐱᔭᕆᐊᑐᒻᒪᑦ ᑖᓐᓇ ᑐᖏᓕᒪ ᑭᐅᒍᓐᓇᖅᐸᐅᒃ?  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒍᕇᓐ. 

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1888 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓯᕗᓪᓕᖅ ᑎᑎᕋᖅᑕᐅᒋᐊᖓᓚᐅᖅᑐᖅ ᓅᕖᕙ 

2014-ᖑᑎᓪᓗᒍ. ᐅᖃᓕᒪᖃᑎᒌᓚᐅᖅᑎᓪᓗᒋᑦ 

ᑐᓴᖅᑕᕗᓪᓗ. ᑖᒃᑯᐊ ᒪᓕᒃᑐᒋᑦ ᐅᖃᐅᓯᐅᓚᐅᖅᑐᑦ, 

ᑐᓴᖅᑕᕘᓪᓗ ᒫᒪ, ᑖᒃᑯᐊ ᐱᐊᓂᒃᓯᒪᓕᖅᑕᕗᑦ 

ᐅᓂᒃᑳᑦ ᐃᒪᓕᕆᔨᓄᑦ. ᐃᒪᓐᓇ ᓯᕗᑭᑦᑐᒧᑦ 

ᐊᑐᖅᑕᐅᑲᐃᓐᓇᓂᐊᕐᓗᓂ ᓄᓇᕗᓕᒫᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. 

ᑖᓐᓇ ᓴᖅᑭᑎᑦᓯᓂᐊᖅᑳ ᑕᕝᕗᖓ ᒪᓕᒐᓕᐅᕐᕕᒻᒧᑦ 

ᑖᒃᑯᓂᖓ ᑐᑭᓯᒋᐊᕈᑎᔅᓴᓂᒃ 

ᑕᑯᔪᓐᓇᑐᐃᓐᓇᐅᓂᐊᕋᑦᑕ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄᑦᑎᐊᒻᒪᕆᒃ, ᑖᒃᑯᐊ 

ᐱᑕᖃᑦᑎᒍᓐᓇᖅᑕᕗᑦ ᒪᓕᒐᓕᐅᖅᑎᓄᑦ ᐱᒍᒪᔪᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒫᒃ ᐊᐱᕆᖅᑲᐅᔪᖓ ᓴᖅᑭᑎᑕᐅᖁᒐᒃᑯ. 

 

ᑕᕝᕙᓂ ᐅᓂᒃᑳᓕᐊᕆᓯᒪᔪᒥ 

ᖃᐅᔨᒪᖏᒃᑲᓗᐊᖅᑐᖓ ᑭᓱᓂᒃ ᐃᓗᓕᖃᒻᒪᖔᑦ. 

ᑕᒪᒃᑯᐊ ᐊᑦᑕᑯᐃᑦ ᖃᓄᖅ 

ᐋᖅᑭᒃᑕᐅᓯᒪᓂᐊᕐᒪᖔᑕ. ᑮᓇᐅᔭᓃᒃ ᐃᓚᖃᑉᐸᑦ  

ᑖᒃᑯᐊ ᐅᓂᒃᑳᑦ? ᖃᓄᖅ ᓄᓇᕗᑦ ᑲᒪᓂᐊᕐᒪᖔᑕ 

ᑕᒪᒃᑯᓂᖓ ᐊᑦᑕᑯᖃᕐᕕᓐᓂᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᐅᑕᖅᑭᔪᓐᓇᕈᕕᑦ ᑕᐃᒃᑯᐊ ᓴᖅᑭᕈᒪᒐᓗᐊᕋᒃᑭᑦ 

ᑎᑎᕋᖅᓯᒪᔪᑦ ᑐᑭᓯᒋᐊᕈᑎᔅᓴᐃᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᒃᑲᑦᑕ ᓄᓇᓖᑦ ᒐᕙᒪᓕᕆᔨᖏᑦ, 

ᒐᕙᒪᒃᑯᓄᓪᓗ ᐱᔨᑦᓯᕋᐅᑏᑦ. ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᓂᕗᑦ 

ᓱᒃᑲᓕᓗᐊᖅᑐᐊᓘᓕᕐᒪᑦ 

ᐅᑎᕆᐊᒃᑲᓐᓂᐊᕐᔪᒃᑎᓚᐅᑲᖕᓂᐊᕋᑦᓯ. ᐃᓛᒃ 

ᓇᓗᓕᕋᒪ ᒫᓐᓇ ᐊᐱᖅᑯᑕᐅᖅᑲᐅᔪᒥᒃ 

ᒪᓕᒐᓕᐅᖅᑎᒧᑦ ᑐᓄᓂᕐᒧᑦ. ᓂᕈᐊᕐᓂᖅ ᑕᒪᓐᓇ 

ᐊᕐᕌᒎᓂᒃ ᐊᑕᐅᓯᕐᒥᒃ ᓄᓇᖃᓕᕈᑎᒃ, ᓲᕐᓗ 

ᓄᓇᓕᖕᓃᒃᑯᑎᒃ ᓂᕈᐊᕈᓐᓇᕐᒪᑕ.  

 

ᐅᕙᒍᓂᒃᑯᐊ ᐃᓄᐃᑦ ᑕᒪᒃᑯᐊ ᓄᓇᐅᑉ ᐊᓯᐊᓄᑦ 

ᐊᐅᓚᖃᑦᑕᖅᑐᑦ ᐃᖅᑲᓇᐃᔭᕆᐊᖅᖢᑎᒡᓗ. 

ᑖᔅᓱᒥᖓᐅᓈ ᑐᕌᒐᖃᖅᐸ ᐅᕝᕙᓘᓐᓃᑦ ᑕᐅᓄᖓ 

ᖃᓪᓗᓈᑦ ᐃᖅᑲᓇᐃᔭᕆᐊᖅᓯᒪᔪᑦ ᑕᒪᐅᖓ 

ᑎᑭᑦᑕᕌᖓᒥᒃ ᐊᕐᕌᒍᓕᒫᖅ ᑕᒫᓃᑦᑕᕌᖓᒥᒃ. ᑖᒃᑯᐊ 

ᐱᖃᓯᐅᑎᓪᓗᒌᑦ ᑕᒪᓐᓇ ᑐᑭᓯᕙᕌ, ᐃᓛᒃ 

ᑐᑭᓯᖏᓐᓇᒪᐃᓛᒃ ᖃᓄᖅ ᑕᒪᓐᓇ ᑐᕌᒐᖃᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓴᒻᒧᖅᑐᖅ.  

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1889 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᓐᓇ ᒫᓐᓇ ᑎᑎᕋᖅᓯᒪᔪᖅ 18-ᓂᑦ 

ᐅᑭᐅᖃᑐᐊᕈᕕᑦ ᐊᒻᒪᓗ ᓄᓇᕗᒻᒥ ᓄᓇᖃᑐᐊᕈᕕᑦ 

ᐊᕐᕌᒍ ᐊᑕᐅᓯᕐᒥᒃ ᓂᕈᐊᕈᓐᓇᕋᔭᖅᑐᐃᑦ ᑭᓯᐊᓂ 

ᑭᖑᓂᖓᒍᑦ ᐅᖃᖅᑲᐅᒐᒪ ᓄᓇᓕᖕᓄᑦ 

ᑎᑭᑦᑕᕐᓗᑎᑦ ᑖᒃᑯᐊ ᐱᓕᕆᔨᖁᑎᒋᔭᖅᐳᑦ ᓄᓇᓖᑦ 

ᖃᓄᖅ ᐃᓱᒪᒋᔭᖏᓐᓂ ᑐᑭᓯᔭᖅᑐᕐᓗᑎᑦ. ᑕᒪᓐᓇ 

ᐊᓯᐊᙳᖅᑕᐅᖁᔭᐅᒃᐸᑦ ᐊᓯᐊᙳᕈᓐᓇᕐᓂᐊᖅᖢᓂ 

ᐅᒃᑯᐃᓕᒑᖅᑐᖅ ᒫᓐᓇ. ᖁᔭᓐᓇᒦᒃ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᐳᖓ. 

ᑕᐃᒪ ᑕᐃᒪᐃᓕᐅᖃᑦᑕᖅᑎᓪᓗᒋᑦ ᑕᒪᒃᑯᐊ ᒐᕙᒪᐃᑦ 

ᑐᓴᕋᓱᒋᐊᖅᑐᑎᑦ ᓄᓇᓕᖕᓄᑦ ᐃᓪᓛᓐᓂᒃ 

ᐋᖅᑭᒃᓯᒪᕙᒌᖅᑐᓂᒃ ᑐᓴᖅᑎᑕᐅᓲᖑᒐᑦᑕ 

ᐊᔭᐅᖅᑐᕋᓱᒋᓗᐊᖅᖢᑕ ᓲᕐᓗ ᐱᕕᖃᕈᓐᓃᖅᖢᑕ.  

 

ᑖᓐᓇᓕ ᐸᕐᓇᒃᑕᓯ ᐃᓄᐃᑦ ᐃᓱᒫᓗᒋᔭᖏᓐᓂ 

ᓂᕈᐊᕐᓂᕐᒧᑦ ᑕᒪᓐᓇ ᐃᓱᒫᓗᒋᔭᖏᑦ 

ᐊᑐᖅᑕᐅᑦᑎᐊᕐᓂᐊᕋᓗᐊᖅᐹᑦ ᑐᑭᓯᒍᔅᓯ, 

ᐃᒪᐃᑦᑐᒥᒃ ᒪᓕᒐᖃᕈᒪᔪᒍᑦ. ᑕᒪᓐᓇ ᑕᐃᒪᓐᓇ 

ᑕᒪᐅᖓ ᐳᓚᕋᓕᕈᔅᓯ ᑕᒪᓐᓇ 

ᐊᑑᑎᖃᑦᑎᐊᕈᒫᖅᐳᖃᐃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᓂᔅᑕ ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑕᐃᓐᓇ ᐳᓛᕐᓂᕆᓂᐊᖅᑕᕗᑦ  

ᑕᐃᒪᓐᓇ ᐸᕐᓇᒃᓯᒪᔪᖅ ᓄᓇᓕᖕᓂᒃ ᑐᓴᖅᑕᕗᑦ 

ᑕᐃᒃᑯᐊ ᑕᐃᑯᖓ ᐋᖅᑭᒃᓱᖅᑕᐅᓕᖅᐸᑕ 

ᐊᑐᖁᔭᐅᔪᑦ ᐃᓱᒪᒋᔭᐅᓗᒃᑖᑦᑎᐊᕐᓂᐊᖅᑐᑦ. 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ: ᒪ’ᓇᓗᐊᕕᒃ. (ᑐᓵᔨᑎᒍᑦ) 

ᑕᕝᕙᓃᒃᑲᑦᑕ ᓄᓇᓕᖕᓃᑦ ᒐᕙᒪᓕᕆᔨᖏᑦ 

ᒐᕙᒪᒃᑯᑦ ᐱᔨᑦᑎᖅᑏᑦ. ᐊᑎᖁᑎᒃᑲ ᒪᓕᒃᑐᒋᑦ, ᒥᔅᑕ 

ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᕐᒥᒃ ᓇᐃᑦᑐᕈᓗᒻᒥᒃ ᐊᐱᖅᑯᑎᔅᓴᖃᖅᑐᖓ 

ᓴᖅᑭᖃᑦᑕᖅᓯᒪᔭᕋᓗᐊᕋ ᐊᑕᐅᓯᐊᕐᓇᒍ 

ᓯᕗᓕᖅᑎᒧᓪᓗ.  

 

ᑕᒪᒃᑯᐊ ᓄᓇᓂᑦ ᓂᐅᕕᕈᓐᓇᕐᒪᖔᑦᑕ 

ᓂᕈᐊᖅᓯᓂᐊᕐᓂᖅ ᐊᑭᖓᓂᒃ ᐃᓱᒫᓘᑎᖃᖅᓯᒪᒐᒪ 

ᑖᒃᑯᐊ ᓄᑦᑎᕆᖃᑦᑕᕐᓂᖅ ᓄᓇᐃᑦ ᑭᓇ 

ᓇᒻᒥᓂᖃᕐᒪᖔᖅ. ᓲᕐᓗ ᑖᒃᑯᐊ ᑕᐃᒪᐃᑦᑐᓂᒃ 

ᐊᒥᓲᓗᐊᓐᖏᑦᑑᒐᓗᐊᓂᒃ ᐱᓕᕆᐊᖃᖅᑐᑦ. 

 

ᑭᓯᐊᓂ ᐊᑭᖏᑦ ᖃᐅᔨᒐᓱᐊᖅᑎᓪᓗᓯ 

ᒪᓕᒐᓕᕆᔨᒃᑯᓐᓂ ᑮᓇᐅᔭᓂᒃ 

ᑎᒍᓯᒐᓱᐊᕈᑕᐅᑐᐃᓐᓇᖏᓪᓗᓂ ᒐᕙᒪᒃᑯᓐᓄᑦ 

ᐊᓯᖏᓄᓪᓗ ᑎᒥᓄᑦ ᓇᒻᒥᓂᖃᖅᑐᓂᒃ ᐅᕝᕙᓘᓐᓃᑦ 

ᓄᓇᓕᓐᓂ ᑖᒃᑯᓂᖓ ᑎᒍᒥᐊᖏᓐᓇᕈᒪᔪᑦ 

ᓄᓇᓕᖁᑎᒥᓂᒃ? ᖁᔭᓐᓇᒦᒃ ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᒥᔅᑕ 

ᓴᒻᒧᖅᑐᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᖅᑯᐃᖅᓯᔪᖓ ᑖᒃᑯᐊ 

ᒪᓕᒐᓕᕆᔨᒃᑯᑦ ᐱᓕᕆᕕᖏᑦ 

ᐅᖃᖃᑎᒋᔭᐅᕙᓪᓕᐊᓕᖅᑐᑦ ᑖᔅᓱᒪᑦ ᒥᔅᓵᓄᑦ. 

ᖁᔭᓐᓇᒦᒃ. ᖃᓄᐃᔅᓴᖏᒃᑯᕕᑦ ᑐᖏᓕᕋ 

ᑭᐅᖁᑦᑕᖅᐸᕋ ᓇᓗᓇᐃᖅᓯᑲᓐᓂᕐᓂᐊᕐᒪᑦ. 

ᖁᔭᓐᓇᒦᒃ.   

 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1890 

ᐃᒃᓯᕙᐅᑕᖅ: ᒥᔅᑕ ᒍᕇᓐ.  

 

ᒍᕇᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᙵᕕᒋᓪᓗᒋᑦ ᐅᖃᖃᑎᒌᖃᑦᑕᖅᖢᑕ 

ᒪᓕᒐᓕᕆᔨᒃᑯᑦ ᐱᓕᕆᕕᖓᓐᓄᑦ ᐊᑐᖅᑐᐊᕐᓂᖅ 

ᓄᓇᓂᒃ ᑕᒪᒃᑯᓂᖓ ᓄᑦᑎᖅᑕᐅᔪᓐᓇᕐᒪᑕ 

ᓇᒻᒥᓂᖅᑖᕆᔭᐅᓪᓚᑦᑖᕐᓗᑎᑦ ᑖᓐᓇ ᐱᔾᔪᑎᒋᓪᓗᒍ 

ᐊᑭᓖᒐᔭᖅᑐᑦ ᑭᓯᐊᓂ ᐸᐃᑉᐹᓕᕆᔾᔪᑎᖏᓐᓄᑦ 

ᑎᑎᕋᖅᑕᐅᔾᔪᑎᒋᔭᖏᓐᓄᑦ ᐊᑭᓖᓗᑎᑦ 

ᑖᔅᓱᒥᖓᐅᒐᔭᖅᑐᖅ. ᐊᑐᖅᑐᐊᕈᓐᓃᕐᓗᓂᐅᒃ ᓄᓇ 

ᓇᒻᒥᓂᖅᑖᕆᓪᓚᑦᑖᕐᓗᓂᐅᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐱᒋᐊᖅᑎᑦᑎᕗᖓ 

ᐅᓂᒃᑳᖁᓕᖅᖢᑎᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐱᖁᔨᕗᖔᖅᑕᖃᕐᒪᑦ ᓇᑎᕐᒥᒃ 

ᐅᓂᒃᑳᖅᐸᓪᓕᐊᔪᓕᖅᖢᑕ ᓄᖅᑲᑉᐸᓪᓕᐊᔪᒪᓕᖅᖢᓂ 

ᐱᖁᔨᕗᖔᕐᓗ ᑖᓐᓇ ᐊᐃᕙᐅᑕᐅᔪᓐᓇᖏᖦᖢᓂ. 

ᓈᖕᒪᒃᓴᖅᑐᑦ ᐱᖁᔨᕗᖔᕈᒻᒥᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᔪᖅ. ᓂᑯᕕᓐᓂᐊᓕᖅᐳᖓ 

ᐅᓂᒃᑳᕐᓂᐊᓕᕋᑦᑕ ᓄᖅᑲᖅᐸᓪᓕᐊᓕᕐᓗᑕ.  

 

(ᑐᓵᔨᑎᒎᕈᓐᓃᖅᑐᖅ) ᐃᖅᓱᒃᑏ, ᑖᒃᑯᐊ 

ᐃᖅᑲᓇᐃᔭᖅᑎᖏᑦ ᐊᓂᑎᑦᑑᓪᓗᐊᕈᕕᒋᑦ.  

 

ᐅᖃᖅᑎ: ᖁᔭᓐᓇᒦᒃ. 21. ᑲᑎᒪᑐᐃᓐᓇᕐᓂᒃᑯᑦ 

ᐅᓂᒃᑳᑦ. ᒥᔅᑕ ᒥᑭᙳᐊᖅ. 

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᖃᖅᑏ, ᑲᑎᒪᔨᕋᓛᑎᑦ 

ᑲᑎᒪᔾᔪᑎᖃᖅᑲᐅᖕᒪᑕ ᐱᖁᔭᒃᓴᖅ 16-ᒥᒃ 

ᐊᒻᒪᓗᒃᑕᐅᖅ ᐊᑐᕋᒫᖅᑐᓂᒃ ᑲᑎᒪᔾᔪᑎᖃᖅᖢᑎᒃ. 

ᐅᖃᕈᒪᔪᓪᓗ ᐱᕚᓪᓕᕐᒪᑕ ᐅᖃᖅᑏ, 

ᓅᒃᑎᒋᐊᖅᐳᖓ ᐅᓂᒃᑳᖓᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᓈᒻᒪᒋᔭᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᕐᒪᑦ ᓇᑎᕐᒥ, 

ᐊᐃᒃᐲᔪᖃᖅᐹ? ᒥᔅᑕ ᕼᐃᒃᔅ. ᐱᖁᔨᕗᖔᕈᑦ  

ᓈᒻᒪᖕᒪᑦ, ᓈᒻᒪᒃᓴᖅᑐᑦ. ᖁᔭᓐᓇᒦᒃ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ.  

 

22 ᑲᑎᒪᔾᔪᑎᒃᓴᑎᓐᓂ ᐱᖓᔪᖓᓐᓄᑦ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 23. 

ᑲᑎᒪᔾᔪᑎᒃᓴᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᐃᖅᑲᐃᑎᑦᑐᒪᓪᓗᓯ ᑲᑎᒪᓂᖃᓛᕐᒪᑦ ᖃᐅᒃᐸᑦ 

ᐅᓪᓛᒥ, ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓛᕐᒪᑕ 

9:00-ᒧᐊᖅᐸᑦ ᑐᒃᑐ ᑲᑎᒪᕕᐊᓂ ᐊᒻᒪᓗ 10:00-

ᒧᐊᖅᐸᑦ ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓂᓪᓗ 

ᑲᑎᒪᔨᖏᑦ ᑲᑎᒪᓛᕆᓪᓗᑎᒃ ᑕᐃᑲᓂᔅᓴᐃᓐᓇᖅ 

ᑐᒃᑐ ᑲᑎᒪᕕᖕᒥ. 

 

ᑲᑎᒪᔾᔪᑎᒃᓴᐃᑦ ᒫᑦᓯ 3-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᔅᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 



ᓇᒡᒐᔾᔭᐅ, ᒫᑦᓯ 2, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

 ᒪᓕᒐᒃᓴᖅ 16 

 ᒪᓕᒐᒃᓴᖅ 18 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 

ᓄᖅᑲᖓᓂᐊᓕᕐᒥᔪᒍᑦ ᐊᐃᑉᐱᓐᖑᕋᓱᓐᓂᖓᓂ, ᒫᑦᓯ 

3, 2015-ᖑᕋᓱᓐᓂᖓᓂ 1:30-ᒧᐊᖅᐸᑦ ᐅᓐᓄᓴᒥ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:51ᒧᐊᖅᑎᓪᓗᒍ



 

 

 


